
 قۇرتۇلۇش(*) يولىدا

مەمتىلى تەۋپىق )1901ـــ1937( 		

قۇرتۇلۇش(**) يولىدا سۇدەك ئاقتى بىزنىڭ قانىمىز،
سەن ئۈچۈن ئەي يۇرتىمىز، بولسۇن فىدا بۇ جانىمىز.

قان كېچىپ ھەم جان بېرىپ، ئاخىر قۇتۇلدۇردۇق سېنى،
قۇتقۇزۇشقا قەلبىمىزدە بار ئىدى ئىمانىمىز.

يۇرتىمىز بىز يۈز-كۆزۈڭنى قان بىلەن پاكىزلىدۇق،
ئەمدى ھېچ كىرلەتمىگەيمىز، چۈنكى تۈرك ئەۋلادى بىز.

يارۇ ھەمدەم بولدى بىزنىڭ ھىممىتىمىز سەن ئۈچۈن،
دۇنيانى سورىغان ئىدى ھىممەت بىلەن ئەجدادىمىز.

ئاتىلارنىڭ جەڭلىرى ئۆچمەيدۇ تارىخ بېتىدىن،
نەسلى قالدى جەڭگىۋار، بىز ئۇنىڭ ئەۋلادى بىز.

چىقتى جان ھەم ئاقتى قان، بولدى ياۋدىن ئەل ئامان،
ياشىسۇن ھېچ ئۆلمىسۇن، گۈزەل ئىستىقبالىمىز.

ياشىسۇن، مىڭ ياشىسۇن، پارلىسۇن ئىستىقبالىمىز!

بۇ شېئىرنىڭ 1- ۋە 3-كۇپلېتلىرى مىللىي مارش سۈپىتىدە ئوقۇلماقتا. پەرقلىق مەنبەلەردە پەرقلىق ۋارىيانتلىرى ئۇچرايدۇ. 	(*)

»قۇرتۇلۇش« ھازىرقى زامان ئۇيغۇر تىلىدا »قۇتۇلۇش« دەپ قوللىنىلىدۇ. 	(**)

كىرىش سۆز

ئۇيغــۇر ئاكادېمىيەســى ئانــا تىــل كومىتېتــى تەرىپىدىــن تۈزۈلگــەن »ئۇيغــۇر تىل-ئەدەبىياتــى دەرســلىكلىرى«— 
پەرزەنتلىرىمىزگە ئۇيغۇر تىل-ئەدەبىياتىنى سىستېمىلىق ئۆگىتىش مەقسىتى بىلەن تەييارلانغان ماتېرىياللاردۇر.

دەرســلىكلەر — ئۇيغــۇر تىلىنىــڭ ئېلىپبەســىدىن بــاشلاپ، تىل-ئەدەبىيــات ساھەســى بويىچــە تولــۇق ئوتتــۇرا 
سەۋىيەســىنى تۈگەتكۈچــە بولغــان ئاساســىي بىلىملەرنــى ئــۆز ئىچىگــە ئالىــدۇ؛ ئــون ئىككــى كىتــاب ۋە يانــداش 

ماتېرىياللاردىن تەركىب تاپىدۇ.
ــتلەر  ــلىكلىرىدىكى تېكىس ــات دەرس ــان تىل-ئەدەبىي ــر قىلىنغ ــدە نەش ــتە، ۋەتەن ــلىكلەرنى تۈزۈش ــۇ دەرس ب
ئاســاس قىلىنــدى. شــۇنىڭ بىلــەن بىرگــە باشــقا تېكىســتلەرمۇ ســەپلەندى. دەرســلىكلەرگە ئۇيغــۇر جەمئىيىتىنىــڭ 
ھەربىــر ئەزاســىنى مەنىــۋى كــۈچ ۋە ئاڭ-پىكىــر جەھەتتىــن بــۇ جەمئىيەتكــە بــاغلاپ تۇرىدىغــان ئۇيغــۇر مىللىــي 
كىملىكــى، جانلىــق ۋە جانســىز نەرســىلەرنى تونــۇش ۋە پىكىــر قىلىــش سىستېمىســى، ئەۋلادتىــن ئەۋلادقــا 
داۋاملىشــىپ كېلىۋاتقــان قەدرىيەتلىــرى سىڭدۈرۈلۈشــكە ئەھمىيــەت بېرىلــدى. مېتــود جەھەتتىــن زامانىــۋى 
پېداگوگىــكا ئىلمىنىــڭ نۆۋەتتىكــى تەتقىقــات نەتىجىلىــرى نەزەرگــە ئېلىنــدى. تېمــىلار ئۇيغــۇر تىلىنىــڭ 
ئالاھىدىلىكىنــى چىقىــش قىلىــپ تــۇرۇپ، ســەۋىيەگە قارىتــا ئورۇنلاشــتۇرۇلدى. ماتېرىيــاللار مىللىــي ۋە ئىلمىــي 
قىلىــپ تۈزىلىــش بىلــەن بىرگــە قاراتمىلىققــا ۋە خاســلىققا ئىگــە قىلىنــدى. ئىــملا جەھەتتىــن مىرســۇلتان ئوســمان 
قاتارلىقلارنىــڭ ئەمگىكــى بىلــەن 2009-يىلــى روياپقــا چىققــان »ھازىرقــى زامــان ئۇيغــۇر ئەدەبىــي تىلىنىــڭ ئىــملا 
لۇغىتــى« ئاســاس قىلىنــدى. گىرامماتىكىلىــق ئاتالغــۇلار ئــارسلان ئابــدۇللا تەھــۇر قاتارلىــقلار تۈزگــەن ۋە 2010-
ــەن  ــن ئەين ــقا ماتېرىياللاردى ــتۇرۇلدى. باش ــا ماسلاش ــۇر تىلى«غ ــان ئۇيغ ــى زام ــان »ھازىرق ــر قىلىنغ ــى نەش يىل
ــەر«  ئېلىنغــان، قىســقارتىپ ئېلىنغــان ياكــى ئۆزگەرتىــپ ئېلىنغــان تېكىســتلەرنىڭ ئەســلىي مەنبەســى »مەنبەل
ــۋانلار بويىچــە، ئوخشــاش ئۇنۋاندىكىلەرنىــڭ ياكــى  ــەت قىلغانلارنىــڭ ئىســمى ئۇن قىســمىدا كۆرســىتىلدى. مېھن

ئۇنۋان يېزىلمىغان ئىسىملارنىڭ تىزىمى بولسا ئۇيغۇر تىلى ئېلىپبەسىنىڭ رەت تەرتىپىگە ئاساسەن بېرىلدى.
قولىڭىزدىكــى كىتــاب — دەرســلىكنىڭ بەشــىنچى كىتابــى بولــۇپ، پەرزەنتلىرىمىزنىــڭ تىــل ئىشــلىتىش ۋە 
پىكىــر قىلىــش قابىلىيىتىنــى ئۆســتۈرىدىغان تېكىســتلەر ۋە كۆنۈكمىلەردىــن تەركىــب تاپىــدۇ. شــۇنىڭدەك 
گىرامماتىــكا بىلىملىرىنــى ئــۆز ئىچىگــە ئالىــدۇ. قارشــى مەنىلىــك ســۆزلەر كارتىســى، مەنىــداش ســۆزلەر كارتىســى، 
ئاھاڭــداش ســۆزلەر كارتىســى، كــۆپ مەنىلىــك ســۆزلەر كارتىســى ۋە ئىدىيــوملار كارتىســى قاتارلىــق ئويــۇن 

كارتىلىرى، بۇ كىتاب بىلەن بىرلىكتە ئىشلىتىشكە ماس كېلىدۇ. 
مەزكــۇر كىتــاب، ئىككــى يىللىــق ئەمگەكنىــڭ مەھســۇلىدۇر. دەرســلىك تــۈزۈش پىكرىنىــڭ ئوتتۇرىغــا 
ــن  ــۋى جەھەتتى ــي ياكــى مەنى ــدا، ماددى ــۈن جەريان ــاشلاپ، بېســىپ تارقىتىشــقىچە بولغــان پۈت قويۇلۇشــىدىن ب
ــا ســەمىمىي  ــق پىدائىيلارغ ــان بارلى ــەت ســەرپ قىلغ ــپ، مېھن ــى ئايرى ــى ۋە زېھنىن ــك ۋاقتىن ــان، قىممەتلى قوللىغ

تەشەككۈر ئېيتىمىز.
كىتــاب — دۇنيانىــڭ ھــەر قايســى جايلىرىدىكــى پەرزەنتلىرىمىــزدە ئورتــاق بىــر مىللىــي كىملىــك ئېڭىنىــڭ 

يېتىلىشى، قوغدىلىشى ۋە داۋاملىشىشى ئۈچۈن پايدىلىق بولغۇسى، دەپ ئۈمىد قىلىمىز.

دوتسېنت دوكتور رائىلە ئابدۇۋاھىت كاشىغەرىي 
ئۇيغۇر ئاكادېمىيەسى ئانا تىل كومىتېتىغا ۋاكالىتەن

»ئانا تىل دەرسلىكلىرىنى تۈزۈش گۇرۇپپىسى«نىڭ مەسئۇلى 

• تۆۋەندىكى رەسىمنى كۆزىتىڭلار. نېمىلەرنى كۆردۈڭلار؟	
• ــق مەھســۇلاتلارنىڭ، 	 ــار ۋە داڭلى ــي يادىكارلىق رەســىمدىكى تارىخىي-مەدەنى

ۋەتىنىمىزنىــڭ  قايســى جايلىرىــدا ئىكەنلىكىنــى بىلەمســىلەر؟

ۋەتەن سۆيگۈسى بىرىنچى بۆلەك

دەرسكە 
تەييارلىق

 1- دەرس: ۋەتەن –  ئۇلۇغدۇر، مىللەت – مۇقەددەس

مەمتىمىن ئوبۇلقاسىموۋ )ئالماسبەك(

)شېئىر(

ۋەتەن ئۇلۇغدۇر، مىللەت – مۇقەددەس،
ئاڭا سۆيگۈنىڭ ئىنتىھاسى يوق.

ئىككى چۈشەنچە تا ئەزەل يۈتمەس،
خۇددى ئالەمدەك ئىپتىداسى يوق.

ۋەتەن ئۇلۇغدۇر، مىللەت – مۇقەددەس،
بىرسى ئاسماندۇر، بىرسىدۇر قۇياش.

روھى-روھىڭغا بولۇپ ھەمنەپەس،
جىسمى-جىسمىڭغا سەييارە-يولداش.

ۋەتەن ئۇلۇغدۇر، مىللەت – مۇقەددەس،
بىرسى ئەرشتۇر، بىرسىدۇر بايات.

ئەستىن چىقارساڭ ئۇنى بىر نەپەس،
بىلسەڭ سەن ئۈچۈن، ئۆچكىنى ھايات.

ۋەتەن ئۇلۇغدۇر، مىللەت – مۇقەددەس،
بىرسى جان بولسا، بىرسىدۇر ۋىجدان.
ئۇلارسىز ھەرگىز گۈللەپ-كۆكەرمەس،

تەلەي تەختىگە چىقسىمۇ ئىنسان!

ۋەتەن ئۇلۇغدۇر، مىللەت – مۇقەددەس،
قەلبىڭ تەختىنىڭ ھۆكۈمران شاھى.

مېنىڭ دېمىسەڭ، سەن ئادەم ئەمەس،
ۋەتەننىڭ دەردى، مىللەتنىڭ ئاھى!

ۋەتەن ئۇلۇغدۇر، مىللەت – مۇقەددەس،
ئىلاھىي ئاندىن تاپمىش گۇۋاھكار.

سېنىڭ بىلەن مەن ئاڭا چىن پەيۋەست،
بىر زەررە خالاس، بىلسەڭ بۇرادەر.

ۋەتەن ئۇلۇغدۇر، مىللەت - مۇقەددەس!

كۆنۈكمــە

1. شــېئىرنى ئەســتايىدىل، ئۈنلــۈك ۋە ھېسســىياتلىق ئوقــۇڭلار. كۇپلېــت بويىچــە تەھلىــل قىلىــڭلار 
ۋە تۆۋەندىكى جەدۋەلنى تولدۇرۇڭلار. 

خۇلاسەمچۈشەنچەمكۇپلېتلار

1 

2 

3 

4 

5 

6 

2. تۆۋەندىكى سۆزلەرنىڭ مەنىسىنى لۇغەتتىن تېپىپ، »لۇغىتىم«گە يېزىڭلار. 

مۇقەددەس،   ئىنتىھا،  ئەزەل

ئىپتىدا،  ئەرش،  بايات،   ھەمنەپەس

ھۆكۈمران،  پەيۋەست،  زەررە

3. تۆۋەندىكى سۆزلەرگە بىردىن جۈملە تۈزۈڭلار.

مۇقەددەس،   ۋەتەن،  ھەمنەپەس، ھۆكۈمران، ئەستىن چىقار-

4. تۆۋەندىكى سوئاللارغا جاۋاب بېرىڭلار. 

1( نېمە ئۈچۈن ۋەتەننى ئۇلۇغ، مىللەتنى مۇقەددەس دەيمىز؟

2( ھەرقايسى كۇپلېتلاردا ۋەتەن ۋە مىللەت نېمىلەرگە ئوخشىتىلغان؟

3( سىلەر ۋەتىنىمىزنى ۋە مىللىتىمىزنى نېمىگە ئوخشىتىسىلەر؟

4( شېئىرنى ئوقۇغاندىن كېيىن نېمىلەرنى ھېس قىلدىڭلار؟

ماقال-تەمسىل

ئۆتكــەن ۋەقەلــەر  بېشــىدىن  ئاتا-بوۋىلىرىمىزنىــڭ  تارىخىــي جەريانــدا  ئــۇزۇن   
ۋە تەجرىبــە -ســاۋاقلارغا ئاساســەن خۇلاســىلەنگەن، بىزگــە ئۆرنــەك ياكــى ئىبــرەت 
ــەر »ماقال-تەمســىل« دەپ ئاتىلىــدۇ. ماقال-تەمســىللەر، چوڭقــۇر  بولىدىغــان جۈملىل

ــۇر. ــى خەلقت ــاد قىلغۇچىس ــۇپ، ئىج ــەر بول ــك جۈملىل ــك، قاپىيەلى مەنىلى

5. تۆۋەندىكى ماقال-تەمسىللەرنى شېئىر بىلەن بىرلەشتۈرۈپ تەھلىل قىلىڭلار. 

1( ۋەتىنىڭنىڭ بىر مىسقال توپىسى، بىر سەر ئالتۇنغا باراۋەر.

2( ۋەتەنگە كەلسە پالاكەت، ساڭا كېلەر ھالاكەت.

كانسىز قالماس. يگەن، ما 3( يۇرتنى سۆ

4( ئانا يۇرتۇڭ ئامان بولسا، رەڭگى-رويۇڭ سامان بولماس.

   تېما

بىــر تېكىســتتە ئىپادىلەنگــەن پىكىــر، كــۆز قــاراش ياكــى مەســىلە، شــۇ تېكىســتنىڭ 
تېمىســى بولىــدۇ. بىــر تېكىســتنىڭ تېمىســىنى بىلىــش ئۈچــۈن »بــۇ تېكىســت نېمــە ھەققىــدە 

يېزىلغــان« دېگــەن ســوئالنى ســورايمىز.

6. »ۋەتــەن« تېمىلىــق بىــر شــېئىر يېزىــڭلار. مــاۋزۇ قويۇشــنى ئۇنتۇمــاڭلار. خەتلەرنىــڭ چىرايلىــق، 
ئىملاســىنىڭ توغــرا بولۇشــىغا ۋە تىنىــش بەلگىلىرىنــى جايىــدا ئىشلىتىشــكە ئالاھىــدە ئەھمىيــەت 

بېرىڭلار.

بىلىۋالاي

مەمتىمىن ئوبۇلقاسىموۋ )ئالماسبەك(
ــوۋېتلەر  ــابىق س ــى س ــان. 1962-يىل ــە تۇغۇلغ ــى چۆچەكت ــبەك( 1943-يىل ــىموۋ )ئالماس ــن ئوبۇلقاس مەمتىمى

ئىتتىپاقىنىڭ ئىشــغالىيىتىدىكى قازاقىســتانغا كۆچۈش ۋەقەســىدە 
شــەمەي ۋىلايىتىنىــڭ ئــاركاد يېزىســىغا كېلىــپ ئورۇنلاشــقان. 
قازاقچــە  يىللىرىــدا  ئوقۇۋاتقــان  مەكتەپتــە  ئوتتــۇرا  تولــۇق 
شــېئىرلىرى نەشــر قىلىنغــان. ئالىــي مەكتەپنــى ســابىق ســوۋېتلەر 
تاشــكەنت  ئۆزبېكىســتاندا،  ئىشــغالىيىتىدىكى  ئىتتىپاقىنىــڭ 
ئوقۇغــان.  كەســپىدە  ئاخبــارات  ئۇنىۋېرســىتېتىنىڭ  دۆلــەت 
1975-1983-يىللىــرى ئۆزبېكىســتاندىكى ئۇيغۇرچە رادىيونىڭ 
قازاقىســتانغا  1984-يىلــى  ئىشــلىگەن.  بۆلۈمىــدە  تەھرىــر 
»يېڭــى  ئالمۇتادىكــى  قــەدەر  چىققانغــا  پېنســىيەگە  قايتىــپ، 
ــدە  كەســپىي يازغۇچــى  ــات بۆلۈمى ــڭ ئەدەبىي ــات« گېزىتىنى ھاي

بولۇپ ئىشلىگەن.

يــاش   14-13 شــېئىرى  تۇنجــى  ناملىــق  »ۋەتىنىــم« 
ۋاقىتلىرىــدا چۆچەكتــە نەشــر قىلىنغــان. ئۇنىــڭ ئىلگىرى-كېيىن 
ــى نەشــر قىلىنغــان.  ــە پارچــە كىتاب ــون ئالت ــي ئ ــۇپ جەمئى بول
بــۇلار »كــۆك بۆرىنىــڭ كــۆز يېشــى« ناملىــق شــېئىرلار توپلىمــى، 

»ئالمــاس زەررىلــەر« ئىســىملىك ماقال-تەمســىل توپلىمــى، »ئابــاي ئىجادىيىتــى ھەققىــدە« قاتارلىــق ئىلمىــي 
ئەســەرلىرىنى ئــۆز ئىچىگــە ئالىــدۇ. ئــۇ كۆپلىگەن ئەســەرلىرىدە »ئالماســبەك« دېگەن تەخەللۇســنى ئىشــلەتكەن، 
ئەممــا »تارســۇس تاڭلىــرى« ئىســىملىك كىتابىــدا بولســا، »ئالماســبەك خاقانىــي« دېگــەن تەخەللۇســنى 

ئىشلەتكەن. يەنە بەزى كىلاسسىك شېئىرلىرىدا »خۇمار« دېگەن تەخەللۇسنىمۇ قوللانغان.

2- دەرس: دۇنيادا بىرلا خوتەن بار

ئابدۇللا سۇلايمان

)چۈشەندۈرۈش ماقالىسى(

خوتــەن دىيــارى جەننەتتىــن نەمۇنىــدۇر، بــۇ جــاي جــان بېغىشــلىغۇچى جەننەتنىــڭ 
ئۆزىــدۇر. )نەۋائــى(

خوتــەن شــەرقىي تۈركىســتاننىڭ ئــەڭ جەنۇبىغــا جايلاشــقان بولــۇپ، قاراقــۇرۇم تېغىنىــڭ شــىمالىغا، تارىــم 
ئويمانلىقىنىــڭ جەنۇبىغــا توغــرا كېلىــدۇ. شــەرقتە كورلىغــا، غەربتــە قەشــقەر ۋىلايىتــى، شــىمالدا ئاقســۇ ۋىلايىتــى 
ۋە تەكلىمــاكان بىلــەن تۇتۇشــىدۇ. خوتــەن ۋىلايىتىــدە يەتتــە ناھىيــە، بىــر شــەھەر، سەكســەن ئالتــە يېــزا -بــازار 

بار. 

خوتەننىــڭ تارىختىكــى ئىســمى »ئــۇدۇن«دۇر. تارىخىــي خاتىرىلەردىكــى رىۋايەتلەرگــە ئاســاسلانغاندا، يىــراق 
قەدىمكــى دەۋردە خوتەنــدە دەريــا، كۆللــەر ناھايىتــى كــۆپ، ســۇلۇق يــەر كۆلىمــى ناھايىتــى كــەڭ بولــۇپ، ئــوت-

چۆپ، دەل-دەرەخلەر بۈك-باراقسان، مۇھىتى ئىنتايىن گۈزەل جاي ئىكەن. 

ــە بــۇ يەردىــن چىقىدىغــان خوتــەن قاشتېشــى، گىلــەم، يىپــەك ۋە  خوتەننىــڭ ياڭىقــى ئىنتايىــن داڭلىــق. يەن
ئەتلــەس توقۇلمــىلار دۇنياغــا داڭلىــق بولغاچقــا، خوتەننىــڭ »قاشتېشــى دىيــارى، شــايى-ئەتلەس ماكانــى، گىلــەم 
يۇرتــى« دېگەنــدەك ناملىــرى بــار. خوتــەن ۋىلايىتىگــە كــۈن نۇرىنىــڭ تىــك چۈشــۈش ۋاقتــى ئــۇزۇن بولغاچقــا، گۈل 
ئۆستۈرۈشــكە تولىمــۇ مــاس كېلىــدۇ. شــۇڭا بــۇ يەردىكــى خەلــق »گۈلقەنــت« ياســاش ئادىتىنــى يېتىلدۈرگــەن. 
شــۇڭا، خوتەننىــڭ يەنــە »گۈلقەنــت ماكانــى« دېگــەن نامىمــۇ بــار. ئۇنىڭدىــن باشــقا خوتــەن ئاشــلىق، كېــۋەز، 
قوغۇن-تــاۋۇز، مېۋە-چېــۋە ئۆستۈرۈشــكە ئىنتايىــن مــاس كېلىــدۇ. بولۇپمــۇ ئۈژمــە دەرەخلىــرى ئارقىلىــق پىلــە 
قۇرتى )يىپەك قۇرتى( يېتىشــتۈرۈش كەڭ كۆلەملەشــكەن. بۇلاردىن ئالىي ســۈپەتلىك يىپەكلەر ئىشــلەپچىقىرىلىپ، 

شايى-ئەتلەسلەر توقۇلىدۇ. 

خوتــەن — ئۇيغــۇر مىللىــي تېبابىتىنىــڭ ئــەۋزەل ماكانــى. گىرېتســىيەلىك پەيلاســوپ ئەپلاتــون )مىلادىدىــن 
تېبابــەت  ئاتاقلىــق  قاتارلىــق  غازىبــاي  بولغــان  زامانــداش  بىلــەن  ياشــىغان(  بــۇرۇن 427-347-يىــللاردا 
ئالىملىرىنىــڭ دۇنيــاۋى شــۆھرىتى، خوتــەن ئۇيغــۇر مىللىــي تېبابىتىنىــڭ ناھايىتــى تەرەققىــي قىلغانلىقىنىــڭ 
نامايەندىســى. شــۇنداقلا ھازىرغىچــە ئاتــا مىــراس تېۋىپلارنىــڭ ئۈزلۈكســىز شــاگىرت تەربىيەلىشــى بىلــەن تېبابەت 
ــە ئىشــلىتىلىدىغان ســاپ شــەربەتنى قاينىتىــش  ــي تېبابەتت ــرى تېخىمــۇ ئېشــىۋاتىدۇ. ئەجــدادلار مىللى تېخنىكىلى
ئۈچــۈن، ســوۋۇتۇش سىستېمىســى ئالاھىــدە بولغــان بىــر خىــل قازاننــى كەشــپ قىلغــان ۋە ئۇنــى »ئــەرق قازىنــى« 

دەپ ئاتىغان. بۇ خىل قازاننى خوتەن رايونىدا ھېلىھەممۇ  تاپقىلى بولىدۇ.

كۆنۈكمــە
1. تېكىستكە ئاساسەن تۆۋەندىكى سوئاللاغا جاۋاب بېرىڭلار. 

1( خوتەن قەيەرگە جايلاشقان؟

كان« دەيمىز؟ 2( خوتەننى نېمە ئۈچۈن »تىلسىم ما

3( خوتەننىڭ قانداق ناملىرى بار؟ نېمە ئۈچۈن شۇنداق ناملارغا ئېرىشكەن؟

يغۇر مىللىي تېبابىتى ھەققىدە نېمىلەرنى بىلىسىز؟ 4( ئۇ

2. تۆۋەندىكــى ســۆز ۋە ســۆز بىرىكمىلىرىنىــڭ مەنىســىنى لۇغەتتىــن تېپىپ، »لۇغىتىم«گــە يېزىڭلار 
ۋە جۈملە تۈزۈڭلار.

نەمۇنە،  تىلسىم،  گىرۋەك،  شىددەتلىك

شاھىد، مابەينىدە، يۇغۇرۇل-، ئەۋزەل

كېسىپ ېئیت-،  شۆھرەت،  نامايەندە

3. تېكىســتتە ئوقــۇپ ئۆتكىنىمىــزدەك، ئۇيغــۇر مىللىــي تېبابىتــى خوتەنــدە ئــەڭ تەرەققىــي قىلغــان 
ۋە كۆلەملەشــكەن. شــۇنداقلا ئۇيغــۇر مىللىــي تېبابىتــى بىزنىــڭ تۇرمۇشــىمىزغا ســىڭىپ كەتكــەن. 

بۇنىڭغا ئائىت ماتېرىياللارنى توپلاڭلار ۋە سىنىپتا ئۆزئارا ئورتاقلىشىڭلار.

ــڭ  ــق. ۋەتىنىمىزنى ــەن داڭلى ــى بىل ــى ۋە گۈلقەنت ــى، شايى-ئەتلىس ــى، گىلىم ــەن — ياڭىق 4. خوت
باشــقا يەرلىرىمــۇ ھەرخىــل مەھســۇلاتلىرى بىلــەن داڭلىــق. ئۇنداقتــا تۆۋەندىكــى يەرلــەر نېمىلىــرى 

بىلەن داڭلىق، يېزىپ بېقىڭلار. 

1( قەشقەر:

2( غۇلجا:

3( قۇمۇل:

4( ئاقسۇ:

5( كورلا: 

6( ئاتۇش:

  قېرىنداش تۈرك تىللىرى — ئۆزبېك تىلى
قازاقىســتان، ئۆزبېكىســتان، قىرغىزىســتان، تۈركمەنىســتان، ئەزەربەيجان، تۈركىيە قاتارلىق 
مۇســتەقىل جۇمھۇرىيەتلەردە ۋە شــەرقىي تۈركىســتان، تاتارىســتان، تۇۋا، داغىســتان، خاكاســيا 
ــڭ  ــر  ئانىنى ــۇددى بى ــى خ ــڭ تىل ــۈرك خەلقلىرىنى ــىغان ت ــونلاردا ياش ــەت ۋە راي ــق دۆل قاتارلى
بالىلىرىغــا ئوخشــايدۇ. شــۇڭا بــۇ جايلاردىكــى تــۈرك خەلقلىرىنىــڭ تىلىنــى »قېرىنــداش تــۈرك 
تىللىــرى« دەيمىــز. بــۇ تىللارنــى يېقىنلىــق دەرىجىســىگە قــاراپ، گۇرۇپپىلارغا ئايرىغانــدا ئۆزبېك 
تىلــى بىلــەن ئۇيغــۇر تىلــى بىــر گۇرۇپپىغــا كىرىــدۇ. بىــر گۇرۇپپىدىكــى قېرىنــداش تىــللار بىــر-

بىرىگە ناھايىتى يېقىن بولغاچقا، ئۆزئارا چۈشىنىش ئاسان بولىدۇ. 

بىــر ئۇيغــۇر بىلــەن بىــر ئۆزبېــك ئۆزىنىڭ تىلىدا سۆزلىســە، ھــەر ئىككىســى بىر-بىرىنىڭ گەپلىرىنى چۈشــىنىدۇ. 
مەسىلەن:

مېن ئانە تىلىمنى ياخشى كورەمەن. )ئۆزبېكچە ئېيتىلغان جۈملە(

يغۇرچە ئېيتىلغان جۈملە( مەن ئانا تىلىمنى ياخشى كۆرىمەن. )ئۇ

ئۆزبېــك تىلــى ئۈچــۈن لاتىــن يېزىقــى ۋە ســىلاۋىيان يېزىقــى ئىشــلىتىلمەكتە. يېقىــن كەلگۈســىدە 
پەقەتلا لاتىن يېزىقى ئىشلىتىلىشى مۇمكىن.

بىلىۋالاي

غازىباي
غازىبــاي — بۇنىڭدىــن تەخمىنــەن 2000 يىــل بــۇرۇن ئۆتكــەن ئاتاقلىــق ئۇيغــۇر تېبابــەت ئالىمــى، شــۇنداقلا 
دۇنيــا مەدەنىيىتىگــە قوشــقان تۆھپىســى ھەققىــدە چــەت ئــەل مەنبەلىرىــدە خاتىرىلــەر ســاقلانغان ئــەڭ بۇرۇنقــى 
ــڭ ئوت-چــۆپ دورىلار  ــڭ »غازىباينى ــۇم بولغــان پېشۋاســى. ئۇنى ــڭ بىزگــە مەل ــي تېبابەتچىلىكىنى ــەن مىللى خوت
قامۇســى« ناملىــق ئــەڭ بۇرۇنقــى تېببىــي كىلاسســىك دەســتۇرى مىللىــي تېبابەتچىلىكنىــڭ، جۈملىدىــن خوتــەن 

مىللىي تېبابەتچىلىكىنىڭ ئەڭ دەسلەپكى خەلقئارالىق شۆھرىتىنى نامايان قىلىشتا مۇھىم رول ئوينىغان. 

مــىلادى 1200-يىللىــرى ھىندىســتاندا نەشــر قىلىنغــان »ھەدىقەتــۇل ئەقالىــم« )ھــەر قايســى ئەللــەر 
تەزكىرىســى( دېگــەن قامــۇس خاراكتېرلىــك ئەســەردە مۇنــداق مەزمۇندىكــى مۇھىــم مەنبەلــەر قەيــت قىلىنغــان: 
ــەپ، 312  ــى يەكۈنل ــۇن دورىلارن ــىدىكى نۇرغ ــى دائىرىس ــەن رايون ــى خوت ــاي قەدىمك ــى غازىب ــم يايلىقىدىك تارى
ماددىلىــق دورا قامۇســى يازغــان. بۇنىڭدىــن خــەۋەر تاپقــان گىرېتســىيەلىك ئالىــم ئەپلاتــۇن ئــۆز شــاگىرتلىرىنى 
ئۇنىــڭ ئالدىغــا ئەۋەتكــەن. ئــۇلار مىــڭ بىــر مۇشــەققەتتە ئالتــە ئــاي تاغ-دەريالارنــى كېزىــپ، غازىباينــى تاپقــان. 

غازىباينىــڭ يۇرتىــدا ھــەر خىــل مېۋە-چېۋىلەرنىــڭ 
ئىنتايىــن موللىقىنــى؛ بىنەپشــە، بەدىيــان، ســانا، 
يۇمغاقســۈت، ئوغرىتىكــەن، ئــاق لەيلــى، لالــە ئــوت، 
ــل  ــڭ خى ــە مى ــق نەچچ ــاۋۇز … قاتارلى ــق ت ئاچچى
ئوت-چــۆپ دورىلارنىــڭ تارىــم ۋادىســىنىڭ ھەممــىلا 
ئەپلاتۇننىــڭ  كۆرگــەن.  قاپلىغانلىقىنــى  يېرىنــى 
شــاگىرتلىرى غازىباينىــڭ 312 ماددىلىــق دورىلار 
ھەمــدە  ئوقۇغــان؛  ئاپىرىــن  كــۆرۈپ،  كىتابىنــى 
ئىلىملەرنــى  خىــل  ھــەر  ئەپلاتۇننىــڭ  غازىبايغــا 
تەھســىل قىلىدىغــان ئالىــم ئىكەنلىكىنــى، ئەگــەر 
مۇيەسســەر  كۆرۈشــكە  ئەســەرنى  بــۇ  ئەپلاتــۇن 
بەختلىــك  ناھايىتــى  ئۆزىنــى  بولالىســا، 

ھېسابلايدىغانلىقىنى ئېيتىشقان.

بــۇ يېتــۈك قامــۇس ھەققىدىكــى بايــانلار زامانىمىزغــا يېتىــپ كەلگــەن بولســىمۇ، ئەپسۇســكى، بــۇ قامۇســنىڭ 
نــەق ئــۆزى ۋە ياكــى قىســمەن پارچىلىــرى ھېلىھــەم تېپىلغىنــى يــوق. غازىباينىــڭ بــۇ قامۇســى ئــۆز دىيارىمىزنىــڭ 
قۇمغــا كۆمۈلگــەن خارابىلىكلىرىدىــن ۋە ياكــى خەلــق ئارىســىدىن تېپىلىــپ قېلىشــى مۇمكىــن. ئەگــەر ئاشــۇنداق 
ئۇيغــۇر  ئۇنىــڭ  بولۇپمــۇ  تارىخىنــى،  ھايــات  غازىباينىــڭ  بولســا،  بېرىدىغــان  يــۈز  ھەقىقەتــەن  مۆجىــزە 
ھەقىقىــي  تۆھپىلىرىنــى  ئاجايىــپ  قوشــقان  سىستېمىلىشىشــىغا  جەھەتتىــن  نەزەرىيــە  تېبابەتچىلىكىنىــڭ 

مۇئەييەنلەشتۈرۈش ئارزۇيىمىز ئەمەلگە ئاشىدۇ.

3-دەرس: سېلىم بوۋاي

ئارسلان تالىپ

)بايان ماقالىسى(

قارامــاي نېفىتلىكــى 1955-يىلــى قېزىلىشــقا باشــلىغان نېفىتلىــك ئىــدى. ئۇنىڭدىــن ئىلگىــرى بــۇ جــاي چىڭغىــز 
تېغــى باغرىدىكــى پايانســىز جــاڭگال ئىــدى. يــازدا تونــۇردەك قىزىــپ كېتىدىغــان، قىشــتا زىمىســتان ســوغۇق ھۆكــۈم 
ســۈرىدىغان، ئەتىيــازدا ۋەھىمىلىــك بــوران بېســىقمايدىغان بــۇ جاڭگالــدا يۇلغــۇن، سۆكســۆك، توغــراقلار چىرمىشــىپ 
ــۇلداپ  ــدا كۇش ــر خىل ــقانلار، بى ــاۋا توش ــەر، ي ــان جەرەنل ــوتلاپ يۈرىدىغ ــەن ئ ــى بىل ــى. توپ-توپ ــۈپ كېتەتت ئۆس

كەســلەنچۈكلەر،  يــىلانلار،  كېتىۋاتقــان  ئۆمىلــەپ 
كېچىلىــرى كۆزلىرىدىــن ئــوت چاقنىتىــپ ھۇۋلايدىغــان 
ــر  ــە بى ــۇ جاينىــڭ خوجايىنلىــرى ئىــدى. يەن ــەر ب بۆرىل
خوجايىنــى بولســا،  بــۇ يۇرتنىــڭ ئىگىلىرىدىــن بىرســى 

بولغان سېلىم بوۋاي ئىدى.

ســېلىم بــوۋاي مانــا مۇشــۇ ســۈرلۈك جاڭگالنىــڭ 
ۋە  ئېشــەك  ئــات،  قىلمــاي  پىســەنت  جاپاســىغا 
تايغانلارنــى ھەمــراھ قىلىــپ، گەمــە ئۆيــدە ئــۆزى 

يالغۇز قىرىق يىل ياشىغان.

ســېلىم بــوۋاي ئەســلى ئاتۇشــنىڭ ئۈســتۈن ئاتۇش 
ــۇپ ئۆســكەن  يېزىســىدا شــامچى ئائىلىســىدە تۇغۇل
يۇرتىــدا  يەتكىچــە  يېشــىغا  يىگىتلىــك  بولــۇپ، 
ئۆگەنگــەن.  ھۈنەرلەرنــى  تۈرلــۈك  ھــەم  ياشــىغان 
ــل  ــە يى ــەن. بىرنەچچ ــپ كەتك ــا چىقى ــە ئىلىغ كېيىنچ
ئىلىــدا ياشــاپ، شــىخۇنىڭ قاراســۇ دېگــەن يېزىســىدا 
ئولتۇراقلىشــىپ قالغان. ئۇ قاراســۇدىكى كىشــىلەردىن 

چىڭغىــز تېغــى باغرىــدا مايبــۇلاق بارلىقىنــى، ئــۇ يەردىــن يــەر يېغــى تىنىمســىز ئېقىــپ چىقىــپ تۇرىدىغانلىقىنــى 
ئاڭلىغــان. شــامچى ئائىلىســىدە چــوڭ بولغــان، يــەر يېغىغــا ئالاھىــدە مېھــرى بــار، يــەر يېغىنىــڭ نېمــە ئىكەنلىكىنــى 
ئوبــدان بىلىدىغــان ســېلىم بىــر كۈنــى ئۆيىدىكىلــەر بىلــەن خوشلىشــىپ، ئېتىغــا مىنىــپ، ئــۈچ كــۈن يــول يــۈرۈپ، 
مايبۇلاققــا يېتىــپ كەلگــەن. ئــۇ بىپايــان چۆلنىــڭ قوينىــدا بۇلدۇق-بۇلــدۇق قىلىــپ ئۆرلــەپ تۇرغــان مايبۇلاقنــى 

كۆرۈپ سۆيۈنۈپ كەتكەن.

ئــۇ ئالــدى بىلــەن يەرنــى كــولاپ، ئۆزىگــە گەمــە ئــۆي ياســىغان؛ ئاندىــن مايبۇلاقنــى قاتلاممۇ-قــاتلام ئېقىتىــش 

ــك  ــى ياســىغان؛ تىرىكچىلى ــك كۆلچەكلەرن ــان چوڭ-كىچى ــى ئايرىيدىغ ــەن مايدىكــى ســۇ تەركىبىن ئۇســۇلى بىل
ئۈچــۈن قاپقــان قــۇرۇپ جــەرەن، توشــقانلارنى ئــوۋلاپ ئــوزۇق قىلغــان. شــۇنىڭ بىلــەن ئــۇ تــۆت ئەتراپــى كــۆز 
يەتكۈســىز بۇ چۆل-باياۋانغا ماكانلىشــىپ، بىپايان چۆلنىڭ كىشــىگە ئەنســىزلىك ســالىدىغان قاراڭغۇ كېچىســىدە 

تۇنجى چىراغ نۇرىنى ياندۇرغان. 

ســېلىم  ۋە ئايالــى بــۇ يېڭــى ماكانىغــا جايلىشــىۋالغاندىن كېيىــن، ئــۆزى چەككىلىگــەن مايلارنــى تۇلــۇم ۋە 
قاپاقلارغــا قاچــىلاپ، ئــات، ئېشــەك ۋە تارانچــى ھارۋىلىرىــدا شــىخۇغا ئاپىرىــپ ســېتىپ، تىرىكچىلىــك قىلغــان. ئۇ 
ــى  ــان ئېھتىياجىن ــا بولغ ــاپ، كىشــىلەرنىڭ يېقىلغۇغ ــم قاتن ــۈز قېتى ــدا نەچچــە ي ــەن شــىخۇ ئارىلىقى ــۇلاق بىل مايب
قامدىغــان. ئايالــى ئايقىــز ۋاپــات بولغاندىــن كېيىــن، ســېلىمنىڭ بــۇ چۆلدىكــى مايبۇلاققا بولغان مېھرى كىشــىنىڭ 
ئىشەنگۈســى كەلمىگــۈدەك دەرىجىــدە چوڭقۇرلىشــىپ كەتكــەن. ســېلىم بــوۋاي بــۇ جاڭگالــدا ياشــاش، توختىمــاي 

سەپەر قىلىش جەريانىدا، بۇ يەرنىڭ ئىسسىق-سوغۇقلىرىنىڭ تەمىنى تېتىپ، پىشىپ كەتكەن. 

ســېلىم بــوۋاي بــۇ باياۋانــدا قىرىــق يىــل تەنھــا ياشــاش ۋە تەنھــا ســەپەر قىلىــش جەريانىــدا ئۆز كەچمىشــلىرىنى 
ــۇش،  ــى، زېرىكىشــنى قوشــاق توق ــان. يالغۇزلۇقن ــپ ئوقۇغ ــى ســازلاپ، ناخشــا قىلى ــپ، دۇتارىن مىســرالارغا تىزى

ناخشا ئوقۇش ۋە ساز چېلىش ئارقىلىق يەڭگەن.

دۇتارىمنى ساز ئېتىپ،
باياۋاننى كېزىمەن.

مايبۇلاقنى يىراقتىن،
پۇرىقىدىن سېزىمەن.

قۇشلار بولدى مۇڭدىشىم،
ئېشىكىم ھەم قولدىشىم.
بۇ چۆلدە مەن نەقىلاي،
بولمىسا بىر يولدىشىم.

جەرەن تۇتۇپ يېدىم مەن،
كېيىك تۇتۇپ يېدىم مەن.

تېرىسىنى ئۇچامغا،
ئېگىن ئېتىپ كىيدىم مەن.

نەلىك سەن دېگەنلەرگە، 
قارامايلىق دەپ كەتتىم.

ئېشەكلىك نەچچە كۈن مېڭىپ،
شىخۇغا ئاران يەتتىم.

شىخۇنىڭ بازارىدا،
ساتتىم بىر قاپاق ماينى.
خۇدايىم بېرەر بىر كۈنى،

باي مىنگەن تولۇن تاينى.

ماكانىمدۇر مايبۇلاق،
جەرەنبۇلاق، ئايبۇلاق...

تۆھمەت، ئالۋان-ياساقتىن،
باغرى سۈتتەك ساق بولاق.

1951- يىلىدىــن بــاشلاپ، ســېلىم بــوۋاي بــۇ چۆلــدە ئــالا كالتەكلىرىنى كۆتۈرۈۋالغــان نېفىــت چارلىغۇچىلارنى 
ئۇچرىتىدىغــان بولــۇپ قالىــدۇ. 1955-يىلــى ئەتىيــازدا قــۇدۇق قېزىــش ئەترىتــى بــۇ يەرلەرگــە كېلىــدۇ. 
ــڭ  ــىزلىكى، جاڭگالنى ــچىلارنىڭ تاقەتس ــى ئىش ــڭ قېزىلىش ــۇ قۇدۇقنى ــان ب ــۇدۇق« دەپ ئاتالغ ــۇق ق »1-نومۇرل

ھاۋاسىغا چىدىماسلىقى سەۋەبىدىن بەكمۇ تەسكە توختايدۇ. 

ئــۇلار يېشــى يەتمىشــلەردىن ھالقىغــان بــۇ بوۋاينىــڭ تارانچــى ھارۋىســى ئۈســتىگە قويۇلغــان تۆمــۈر باكقا ماي 
قويۇشــتىكى چەبدەســلىكى؛ ئۆينىــڭ يــان تەرىپىگــە ياســالغان دار ئاســتىدا جــەدە ئېتىنــى بــاغلاپ قويــۇپ 
تاقىلاشــلىرى؛ تونۇرغــا بىــر ئەپلىــك نــان يېقىشــلىرى؛ جــەرەن، كېيىــك، ئۆچكــە تېرىلىرىنــى ئەيلــەپ جــۇۋا، قۇلاقچا 

تىكىشلىرىنى كۆرۈپ، »بۇ بوۋايدا 72 خىل ھۈنەر بارمۇ نېمە؟« دېيىشىدۇ. 

ــدۇ.  ــى قېزىشــقا باشلاي ــۇق قۇدۇقن ــن، ئىشــچىلار 2- نومۇرل ــن كېيى ــن مــاي چىققاندى ــۇق قۇدۇقتى 1- نومۇرل
سېلىم بوۋاي »بۇ يەردە ماي يوق، ئاۋارە بولۇپ قازماڭلار« دەيدۇ. ئاغزى ئىتتىكرەك بىر يىگىت:

— بــۇ يــەردە مــاي بار-يوقلىقىنــى ســىز قانــداق بىلىســىز، ســىز يــا گېئولوگ-ئىنژېنېــر بولمىســىڭىز؟ — دەيدۇ. 
سېلىم بوۋاي ئىككىلەنمەستىن:

ــى ســەزمەي قالامدىكەنمــەن؟ - دەپ  ــادەم مــاي پۇرىقىن ــدلاپ يۈرگــەن ئ ــل مــاي ھى ــق يى ــدەك قىرى — مەن
جاۋاب بېرىدۇ. ئىشچىلار كۈلۈشىدۇ، رەنجىگەن سېلىم بوۋاي گەمە ئۆيىگە قاراپ يۈرۈپ كېتىدۇ.

ئەتىســى ســېلىم بوۋاينىــڭ 2-نۇمۇرلــۇق قۇدۇقنــى كۆزىتىۋاتقــان كۆزلىــرى بىــر نۇقتىــدا توختــاپ قالىــدۇ. تېخى 
ئاخشاملا چىراغلىرى يورۇپ تۇرغان ئىدى، ھازىر بولسا چىراغ كۆرۈنمەيتتى.

     — بــۇ نېمــە ئىــش ئەمــدى؟ - ســېلىم بــوۋاي كۆزلىرىگــە ئىشــەنمەي قايتــا قارايــدۇ. راســتتىنلا مــۇز مۇنــار، 
ئۇنىڭ ئەتراپىدا چېپىشىپ يۈرگەن كىشىلەر خۇددى چۈمۈلىدەك ...

»ســۇ چىقىــپ كېتىپتــۇ- دە، كاســاپەت، قازمــاڭلار دېســەم ئۇنىمىــدى، مانــا ئەمــدى مــاي چىقىرىمــەن دەپ، 
سۇ چىقىرىپ قويۇپتۇ« دەپ ئويلايدۇ سېلىم بوۋاي.

قۇدۇقتىــن راســتتىنلا ســۇ چىقىــپ كەتكــەن ئىــدى. ئــازراق گاز ئارىلاشــقان ســۇ تۈپتــۈز ئېتىلىــپ چىققىنىچــە 
ــۇز  ــدى. م ــان ئى ــا ئايلانغ ــۇز مۇنارىغ ــك م ــزلا ھەيۋەتلى ــى تې ــق ســوغۇقتا ناھايىت ــپ، قاتتى ــان ھاســىل قىلى فونت
مۇنــارى بارغانســېرى قېلىنلىشــىپ كېتىۋاتاتتــى. ســۇنى ئېتىــش ئۈچــۈن قاپقــان بېكىتىــش كېــرەك بولــۇپ، بۇنــى 
ئــادەم كۈچــى بىلــەن بېكىتمــەي بولمايتتــى. بارلىــق ئىشــچىلار جىددىيلەشــكەنىدى. كىيىملىــرى تاراڭشــىپ مــۇز 
ــۇلار ســېلىم  ــدى. ئ ــەن ئېلىشــماقتا ئى ــان ئىشــچىلار ســۇ بىل ــۇپ قالغ ــدەك بول ــۇز ئىشــتان كىيىۋالغان ــان، م چاپ
بوۋاينىــڭ ياردىمىــدە بــۇ مەســىلىنىمۇ ھــەل قىلىــدۇ. كېيىنكــى ۋاقىــتلاردا قۇدۇق ئېچىشــتىن بۇرۇن ســېلىم بوۋايدىن 

مەسلىھەت سورايدىغان بولىدۇ. 

ســېلىم بوۋاينىــڭ تېۋىپلىقتىنمــۇ خەۋىــرى بولــۇپ، ئــۆز كېســىلىنى ئــۆزى داۋالىغــان. شۇڭلاشــقا ئۇنىــڭ ئۆمــرى 
جاپــادا ئۆتكــەن بولســىمۇ، 70 ياشــتىن ئاشــقاندا ئالەمدىــن ئۆتكــەن. ئۇنىــڭ مايبــۇلاق )قاراماي(تىكــى ھاياتــى 
1911-يىلدىــن 1957-يىلغىچــە داۋاملاشــقان بولــۇپ، ئــۇ بــۇ ئــۇزاق جەريانــدا مــاي بــۇلاق ئەتراپىنــى كېزىــپ 

نۇرغۇنلىغان ماي بۇلاقلارنى بايقىغان تۇنجى ئىگىلىك ياراتقۇچى. 

 قارامــاي خەلقــى بــۇ ســۆيۈملۈك، قەيســەر، چېچــەن بوۋاينــى ئەسلىشــىپ، ئۇنــى »قارامــاي شــەھىرىنىڭ تۇنجى 
پۇقراسى« دەپ تەرىپلەشكەن. »مايبۇلاق«نىڭ بېشىغا بولسا، ئۇنىڭ ھەيكىلىنى ئورناتقۇزغان.

كۆنۈكمــە

1. تۆۋەندىكى سوئاللارغا جاۋاب بېرىڭلار. 

1( سېلىم بوۋاي قارامايغا قانداق كەلگەن؟

2( ئىشچىلار قاچان نېفىت چىقىرىشقا باشلىغان؟

3( ســېلىم بــوۋاي نېمــە ئۈچــۈن چۆل-باياۋانــدا قىرىــق يىــل ياشــايدۇ؟ نېمىشــقا »قاراماينىــڭ تۇنجــى 
پۇقراسى« دەپ ھەيكىلى ئورنىتىلىدۇ؟

4( شەرقىي تۈركىستانغا كىملەرنىڭ ھەيكىلىنى ئورناتقۇڭىز بار؟ نېمە ئۈچۈن؟

2. تۆۋەندىكى سۆزلەرنىڭ لۇغەتتىكى مەنىسىنى، »لۇغىتىم«گە يېزىڭلار.      

رىقابەت، ۋەھىمە، سۈرلۈك

تىرىكچىلىك، ئېرەن لىق-، چەبدەس، خالىس

كىلىمات، پىژغىرىم، تۆھمەت

3. تۆۋەندىكى ئىدىيۇملارنىڭ مەنىسىنى يېزىپ، ھەر بىرىگە بىردىن جۈملە ت ۈزۈڭلار. 

ئىسسىق سوغۇقنىڭ تەمىنى تېتىماق: 

ئاغزى قۇلىقىغا يەتمەك:

تاقىتى تاق بولماق: 

ئاغزى ئىتتىك:

كۆزلىرىگە ئىشەنمەي قالماق:

4. ســېلىم بــوۋاي ناخشــا قىلىــپ ئېيتقــان شــېئىرنى تەھلىــل قىلىــڭلار. شــېئىردا قانــداق ئىدىيــەۋى 
ھېسسىيات ئىپادىلەنگەنلىكىنى ئايرىم-ئايرىم سۆزلەپ بېرىڭلار. 

5. تۆۋەندىكــى خەرىتىدىــن ۋەتىنىمىزدىكــى ئويمانلىقلارنــى تېپىــڭلار ۋە بــۇ تېكىســتتە تىلغــا 
ئېلىنغان يەرنىڭ قايسى ئويمانلىققا جايلاشقانلىقىنى ئېيتىپ بېرىڭلار.

4-دەرس: ئۇيغۇر تىلى بىلىملىرى: سۆز بىرىكمىسى

ــۇق  ــى تول ــى ئوي-پىكىرن ــى ياك ــر ئىش-ھەرىكەتن ــان، بى ــىل بولىدىغ ــىدىن ھاس ــۆزلەرنىڭ بىرىكىش س
ئىپادىلىمەيدىغان گىرامماتىكىلىق بىرلىك، »سۆز بىرىكمىسى« دېيىلىدۇ. مەسىلەن:

ئايال دوختۇر، ئۈچ ئادەم، گۈزەل تەبىئەت ...

چىرايلىق يازماق، شۇ يەر، سىم-سىم يامغۇر ...

يدىن كەلمەك، تۇمان قاپلىماق ... ھېلى كەلگەن، ئۆ

تۇرار جاي، يازغان خەت، كۆچۈرۈپ يېزىش ...

كار ۋە ئورۇق ... ئوقۇغىلى بارماق، چاي ئىچمەك، پا

ئالىقانچىلىك يەر، ۋەتەن ئۈچۈن، سىزنى دەپ ...

ئىككى قېتىم، بەش كىلو، بىر قاتار …

مەشــىق باغچىســى

1. تۆۋەندىكى ئۈچۈرلارنى ئوقۇڭلار. 

ۋەتىنىمىزدىكــى تارىخىــي ئــورۇنلار: كۇچــا، قەشــقەر، خوتــەن، قۇمــۇل، ئاتــۇش، كــورلا، 
تۇرپــان، چاقىلىــق، غۇلجــا، ئالتــاي، قارامــاي ... 

داڭلىــق مەھســۇلاتلار: ئانــار، ئــۈزۈم، ئــۆرۈك، يــاڭاق، نەشــپۈت، قوغــۇن، چــىلان، ئالمــا، 
ئەنجــۈر ... نېفىــت، ئالتــۇن، ئــۇران، ئەتلــەس، قاشتېشــى ... 

قەدىمىــي يادىكارلىــقلار: يارغــۇل، ھېيتــگاھ، يۈســۈپ خــاس ھاجىــپ مەقبەرىســى، 
مەھمــۇد كاشــىغەرىي مەقبەرىســى، ئاماننىســا خېنىــم مەقبەرىســى، كارىــز، ئىدىقــۇت، 

بېزەكلىــك، قىزىــل مىڭئــۆي ...

2. يۇقىرىدا بېرىلگەن ئۇچۇرلاردىن قايسىلىرى تۆۋەندىكى رەسىمدە بار؟ ئېيتىپ بېرىڭلار.

يۇقىرىدىكــى خەرىتىــدە بېرىلگــەن شــەھەرلەر ۋە ناھىيەلــەر بىلــەن نومــۇر قويۇلغــان رەســىملەرنى 
مەھســۇلاتلار  داڭلىــق  ۋە  يادىكارلىــقلار  تارىخىي-مەدەنىــي  رەســىمدىكى  تۇتاشــتۇرۇڭلار. 

ۋەتىنىمىزنىڭ قايسى جايلىرىغا تەۋە؟

نومۇر قويۇلغان رەسىملەرنىڭ ئىزاھاتى:

)1( ئالما
)2( ئەنجۈر

)3( ھېيتگاھ 
)4( يۈسۈپ خاس ھاجىپ مەقبەرىسى

)5( ئانار 
)6( مەھمۇد كاشىغەرىي مەقبەرىسى

)7( ئاماننىساخاننىڭ مەقبەرىسى
)8( ئەتلەس  

)9( ياڭاق
)10( قىزىل مىڭئۆي 

)11( مىرەندىكى بۇددا مۇنارى
⁠⁠)12( چوڭ چىلان

)13( نەشپۈت
⁠⁠)14( ئۈزۈم  

)15( يارغۇل قەدىمكى شەھىرى 
)16( كارىز

⁠⁠)17( بېزەكلىك مىڭئۆي
⁠⁠)18( قوغۇن

⁠⁠⁠)19( چوڭ بازار سودا مەركىزى

4. تۆۋەندە بېرىلگەن سۆزلەردىن مۇۋاپىقلىرىنى تاللاپ، بوش ئورۇنلارنى تولدۇرۇڭلار. 

مەيىنزۇمرەتتەكرەڭگارەڭئىللىقجىمجىتئېگىز

______كۆل سۇلىرى ______ تېرەكلەر	 		 _____ باھار كۈنلىرى

______ بوياقلار  ______ تاغ شامىلى	 		 _____ قىش كېچىسى

5. تۆۋەنــدە بېرىلگــەن ھــەر بىــر گۇرۇپپىدىكــى ســۆز ياكــى ئىبارىنــى، مەنىســىگە ئاساســەن، بالدۇر 
كېيىنلىك تەرتىپى بويىچە تىزىپ چىقىڭلار.

كېيىن 		 چۈشتىن 		 ئاخشام 		 سەھەر 		 كېچە 		 1( چۈش

شەرقىي تۈركىستان جۇمھۇرىيەت بايرىمى يېڭى يىل	 		 2( نورۇز

توپا يۆلەش 		 يۇش كۆچەت قو يۇش	 سۇ قۇ 3( ئورەك كولاش	

يوپۇرماقلار تۆكۈلۈش	 		 چېچەكلەش مېۋە پىشىش	 4( بىخ چىقىرىش	
غورا بولۇش

4. تېپىشماقلارنى تېپىڭلار.

1( قىشتا سۇدەك ئاتالماس،

سۇغا سالساڭ لەيلەيدۇ،

لېكىن يازدا ياشىيالماس.

 

2( مەن كېلىمەن دەپ توۋلايدۇ،

بوغۇم-بوغۇم قۇيرۇقى،

نەچچە يەردە ئۇلىقى.

كېچە -كۈندۈز، قىش ۋە ياز،

ماڭىدۇ ئۇ بەكمۇ ساز.
 	

5. »ئــۇر توقمــاق« ناملىــق ئاۋازلىــق چۆچەكنــى ھەممەيلــەن بىرلىكتــە ئــاڭلاپ چىققاندىــن كېيىــن، 
قىسقىچە بايان قىلىپ بېرىڭلار. 

بايان ماقالىسى 

مەلــۇم ۋەقــە، ھادىســە، كىشــى ياكــى نەرســە توغرىســىدا ئۇچــۇر بېرىلگــەن ماقالىلــەر »بايان ماقالىســى« دەپ 
ئاتىلىدۇ.

6. »ۋەتىنىمگــە بارغانــدا« دېگــەن تېمىــدا بىــر بايــان ماقالىســى يېزىــڭلار. ماقالىنــى باشلاشــتىن 
بۇرۇن، تۆۋەندىكى ئۇچۇرلارنى تولدۇرۇڭلار. 

ماۋزۇ: 

يازغۇچى: 

بايان قىلماقچى بولغان يەر:

ۋاقىت: 

7. تۆۋەندىكى چۆچەكنى ئوقۇپ، تەسىراتىڭلارنى ئېيتىپ بېرىڭلار.

قىلىچ باتۇر

بــۇرۇن بىــر كەمبەغــەل ئوتۇنچــى ئۆتكــەن بولــۇپ، ئۇنىــڭ بىــرلا ئوغلــى بــار ئىكــەن. ئايالــى خېلــى بــۇرۇنلا 
ئۆلــۈپ كەتكەچكــە، ئــۇ ئانىســىدىن كىچىــك قالغــان ئوغلىغــا ھــەم ئاتــا، ھــەم ئانــا ئىكــەن. بــالا ئــون ســەككىز 
ــۇ. شــۇنىڭ  ــپ قاپت ــۇپ يېتى ــورۇن تۇت ــپ، ئ ــن كېتى ــدە ئوتۇنچــى ماغدۇرىدى ــڭ بىرى ياشلارغــا كىرگــەن كۈنلەرنى

بىلەن ئوغلىنى يېنىغا چاقىرىپ: 

ــــ بــالام، يوقســۇزچىلىق دەســتىدىن ســېنى يــا ئوقۇتالمىدىــم، يــا بىــرەر ھۈنەرگــە بېرەلمىدىــم.  ســاڭا مىــراس 
قىلىــپ قالدۇرغــۇدەك نەرســەممۇ يــوق. شــۇڭا، مەندىــن كېيىــن قالســاڭ، كۈنۈڭنــى قانــداق ئالارســەن دەپ 
ئەنســىرەۋاتىمەن. كونــىلاردا »يــۇرت باقســاڭ ئۆسەرســەن، باقمىســاڭ ئۆچەرســەن« دېگــەن ماقــال بــار. قانــداقلا 
بولمىســۇن، يۇرتۇڭدىــن ئايرىلمــا، ئۇنىــڭ بىــر چىمدىــم توپىســىنىمۇ تۇتىيــا بىــل، ــــ دەپتــۇ ــــ دە، كــۆز يۇمۇپتــۇ. 

بالا يىغلاپتۇ، قاقشاپتۇ، قولۇم-قوشنىلارنىڭ ياردىمى بىلەن دادىسىنى يەرلىككە قويۇپتۇ.

بىــر يىلــى بــۇ ئەلگــە يــاۋ باســتۇرۇپ كەپتــۇ. پادىشــاھ بېغىــدا ۋاپــات بولــۇپ، لەشــكەرلىرى تېزىــپ كېتىپتــۇ. 
ــڭ  ــەن بالىنى ــى كۆرگ ــۇ. بۇن ــۇرتلاردا سەرســان بوپت ــا ي ــپ، ياق ــن ئايرىلى ــن، يەر-زېمىنىدى ــق مال-مۈلكىدى خەل

يۈرىكى ئېچىشىپ، باغرى كاۋاپ بوپتۇ. ئۇ ئانا يۇرتىنى قوغدىماقچى بوپتۇ ـ يۇ، بۇنىڭغا قۇربى يەتمەپتۇ. 

بىــر كۈنــى چۈشــىدە ئاپئــاق ســاقاللىق بىــر بــوۋاي ئۇنىڭغــا مۇنــداق دەپتــۇ: »ئوغلــۇم، يــىلان ئۇچرىســا، قامچا 
ئالغىــن، دۈشــمەن ئۇچرىســا، قىلىــچ ئالغىــن«. ئــۇ بوۋاينىــڭ ئېيتقىنــى بويىچــە قىلىــچ ئىزدەپتــۇ ـــ يــۇ، تاپالماپتــۇ. 

شــۇ كۈنلــەردە دادىســى ئېيتىــپ بەرگــەن مۇنداق بىــر ھېكايە ئېســىگە كەپتــۇ: »يۇرتىمىزدىكى تاغنىڭ چوققىســىدا 
بىــر بــاغ بــار. ئــۇ يەرگــە ئىنس-جىنمــۇ چىقالمايــدۇ. تاغنىــڭ يېنىــدا كۈمــۈش يىلانــدەك تولغىنىــپ ئاقىدىغــان بىــر 
ــۇ  ــى ســۇغارغاندا، ب ــادا ئېتىن ــپ، شــۇ دەري ــپ كېتىۋېتى ــۈرۈش قىلى ــە ي ــر پادىشــاھ غەربك ــۇرۇن بى ــار. ب ــا ب دەري
زېمىننىــڭ كۆركــەم، بــاي، خەلقىنىــڭ ئىشــچان، خۇشــخۇي ئىكەنلىكىنــى كــۆرۈپ، ئۆزىنىــڭ خاســىيەتلىك قىلىچىنــى 
ئاشــۇ غاردىكــى ئالتــۇن قوزۇققــا ئېســىپ قويغانىكــەن. قىلىچنىــڭ يېنىــدا بىــر ئالتــۇن يۈگەنمــۇ ئېســىقلىق ئىمىــش. 
ئەگــەر بــۇ يــۇرت بىــرەر بالا-قازاغــا دۇچــار بولســا، جاپا-مۇشــەققەتتىن قورقمايدىغــان بىــرەر باتــۇر غارغــا كىرىپ، 
ئالتــۇن يۈگەننــى سىلكىســە، بىــر تۇلپــار ھازىــر بولارمىــش. شــۇ خاســىيەتلىك قىلىچقــا ئېرىشســە، ئەلنــى ياۋدىــن 

خالىس قىلارمىش.                                          

يىگىتنىــڭ كۆڭلــى بىردىــنلا يــورۇپ كېتىپتــۇ-دە، تاغقــا 
ــاغ  ــان ت ــوي تارتق ــە ب ــرى كۆكك ــۇ. چوققىلى ــول ئاپت ي

يىگىتكــە يــول بەرمەپتــۇ. يىگىــت دەل-دەرەخلەرگــە 
ئارغامچــا ئېتىــپ يــۈرۈپ، تاغقــا يامىشــىپتۇ، لېكىــن 
ئــۈچ كېچە-كۈنــدۈز تىرمىشــىپمۇ دېگــەن يېرىگــە 

چىقالماپتــۇ. ئــۇ تاغنىــڭ قــاق بېلىدىــن ئېشــىپ، 
ــى  ــاغ يولىن ــر ت ــمىغان بى ــى باس ــادەم ئايىغ ئ
كۆرۈپتــۇ-دە، ئەمــدىلا شــۇ يولغــا چۈشــۈپ 

يــىلان  بىــر  يوغــان  دېيىشــىگە،  مــاڭاي 
ۋىشــىلداپ، يىگىتنىــڭ ئالدىنــى توســۇۋاپتۇ ۋە 
ھەيــۋە قىپتــۇ. يىگىــت يوغــان بىــر تاشــنى 
مىجىلىــپ  كاللىســى  ئاتقانىكــەن،  يىلانغــا 

ئۆلۈپتــۇ. يىگىــت بىــر كــۈن يــول مېڭىــپ، ئــازراق دەم 
ئاپتــۇ؛ ئاندىــن يەنــە بىــر چوققىغــا يامىشــىپ چىقىپتــۇ. 

قىلغــان  خىرىــس  ئېيىــقلار  قــاپلان،  يولــۋاس، 
يــەر  ئۇلارنــى  ئېلىشــىپ  يىگىــت  بولســىمۇ، 
چىشــلىتىپتۇ. يەتتىنچــى كۈنــى ئــۇ ھېلىقــى غارغــا 

يېتىــپ كەپتــۇ. قارىســا، ئالتــۇن قوزۇقتــا بىــر قىلىــچ 
ۋە بىر يۈگەن ئېسىقلىق تۇرغۇدەك.

يىگىــت قىلىچنــى بېلىگــە ئېســىپتۇ؛ ئاندىن يۈگەننــى ســىلكىگەنىكەن، ئالدىدا 
بىــر ئــاق تۇلپــار پەيــدا بوپتــۇ. يىگىــت ئاتقــا مىنىپ، »چــۇھ« دېگەنىكــەن، ھەش-پــەش دېگۈچە تاغدىن چۈشــۈپ 
بوپتــۇ. ئــۇ ئۆزىگــە ئوخشــاش ئــەل ســۆيەر يىگىتلەرنــى تــوپلاپ، ياۋغــا ھۇجــۇم قىپتــۇ. خاســىيەتلىك قىلىچنىــڭ 
ــۇ  ــەن بولســىمۇ، ئ ــى پادىشــاھلىققا تەيىنلىگ ــق يىگىتن ــۇ. خەل ــڭ لەشــكەرلىرىنى يېڭىپت ــەن، ياۋنى ــى بىل كارامىت
ئۇنىماپتــۇ. ئاخىــرى ئــۇلار بىــر ئادىــل كىشــىنى پادىشــاھ قىلىــپ ســايلاپتۇ. شــۇنىڭدىن بېــرى، بــۇ يــۇرت تېخىمــۇ 
رونــاق تېپىپتــۇ. »قىلىــچ باتــۇر« دېگــەن چۆچــەك شــۇنداق قىلىــپ ئېغىزدىــن- ئېغىزغــا، قۇلاقتىــن- قۇلاققــا تاراپ، 

زامانىمىزغىچە يېتىپ كەپتۇ.

• تەبىئەت بىلەن ئىنسانلارنىڭ قانداق مۇناسىۋىتى بار؟	
• نېمە ئۈچۈن تەبىئەتنى قوغدىشىمىز لازىم؟	

گۈزەل تەبىئەت ئىككىنچى بۆلەك

دەرسكە 
تەييارلىق

5- دەرس: توغراق 

ئۆمەر مۇھەممەتئىمىن )كىروران(

)بايان ماقالىسى(

بــۇ يىــل دەم ئېلىشــتا، ئائىلىمىزدىكــى تۆتەيلــەن چەرچەندىكــى ئۇرۇق-تۇغقانلارنــى يــوقلاپ كېلىــش ئۈچــۈن 
1-مــاي ئەتىگەنــدە كورلىدىــن يولۇچــىلار ئاپتوبۇســىغا ئولتــۇرۇپ يولغــا چىقتــۇق. بىــز ياپيېشــىل لوپنــۇر 
يېزىلىرىدىــن ئۆتــۈپ، قاقــاس چۆلــدە ئالاھــازەل ئىككــى ســائەت ماڭغاندىن كېيىــن، ئاپتوبــۇس غۇژمەك-غۇژمەك 

توغراقلىققا كىردى. 

كــۆز ئالدىمىزدىكــى بىــر ئۇچــى ئۇپۇققــا تۇتاشــقان ياپيېشــىل توغراقلىــق يېيىلىــپ ياتاتتــى. توغــراقلار 
ــدەك  ــز دولقۇنلىرى ــان دېڭى ــپ قالغ ــا قېتى ــدە گوي ــۇ تەرىپى ــڭ ئ ــدا، توغراقلىقنى ــۇپ قارىغان ئارىســىدىن زەن قوي
ــلىقتىن  ــلىك قاقاس ــىندۇرىدىغان زېرىكىش ــى غېرىپس ــز ئادەمن ــى. بى ــە چېلىقاتت ــرى كۆزگ ــۇم بارخانلى ــىز ق چەكس
چىقىــپ، بوســتانلىققا يېتىــپ بارغانلىقىمىــز ئۈچــۈن بولســا كېــرەك، ئۇزاقتىــن بۇيــان كۆرۈشــنى ئــارزۇلاپ كەلگــەن 
قىممەتلىــك نەرســىمىزنى كۆرۈۋاتقانــدەك، توغراقلارغــا ھاياجــان بىلــەن تويمــاي قارايتتــۇق. توغــراق قوۋزاقلىــرى 
ــان شــاخلىرى،  ــوي تارتق ــڭ كۆككــە ب خــۇددى قاغجىرىغــان ســېغىزلاردەك چاك-چــاك يېرىلغــان بولســىمۇ، ئۇنى
بــۇ  غۇچچىــدە يوپۇرماقلىــرى يېشــىل مەشــئەلدەك گــۈزەل ھــەم ھەيۋەتلىــك كۆرۈنەتتــى. ئىلگىــرى مــەن 
توغراقلىقتىــن كــۈزدە ئۆتكەنىدىــم. كۈزنىــڭ دەســلىپىدە توغــراق يوپۇرماقلىــرى بارا-بــارا قىزغــۇچ تــۈس ئېلىــپ، 
كــۈن نۇرىــدا مىــس تەڭگىلــەردەك پارقىــراپ، كۆزنــى قاماشــتۇراتتى. كــەچ كــۈزدە بولســا، بارا-بــارا ســارغىيىپ، 
ھــەل بېرىلگەنــدەك ساپســېرىق يالتىــراپ، ئاجايىــپ جىلۋىلىــك كۆرۈنەتتى. شــامالدا يەرگە تۆكۈلۈشــلىرى بولســا، 

سېخىينىڭ ئېتىكىدىن تورۇكلاپ چۈشكەن ئالتۇن تىللالاردەك جۇلالىنىپ كۆزنىڭ يېغىنى يەيتتى ...

ـــ دېــدى قىزىــم، — ئــۆزى قــۇرۇپ قاپتۇ. يېنىدىكى غــۇلاچ يەتمەيدىغان       — قــاراڭ، دادا، ئــاۋۇ توغراقلارغــا، ـ
ئاۋۇ توغراق سۇنۇپ كېتىپتۇ، لېكىن يېنىدىن يېڭى قىرچىنلار كۆكلەپ چىقىپتۇ. 

قىزىــم كۆرســەتكەن تەرەپكــە قارىســام، قوۋزاقلىــرى ســويۇلۇپ، قــۇرۇپ قاقشــال بولغــان قېــرى توغــراق دۆڭــدە 
يانپــاشلاپ يېتىپتــۇ. توغراقنىــڭ يىلتىــزى ئەتراپىدىــن، ھاياتلىقنىــڭ ئــەڭ يارقىــن نامايەندىســى ســۈپىتىدە 
ئۆســۈپ چىققــان قىرچىــنلار بولســا، مەيىــن چــۆل شــامىلىدا بىلىنەر-بىلىنمــەس تەۋرىنىــپ تۇرۇپتــۇ. شــۇ ئەســنادا 

قىزىم يەنە سوراپ قالدى:

— توغراق دېگەن ئاجايىپ خاسىيەتلىك دەرەخ ئىكەن ــ ھە، دادا؟

— شــۇنداق، — دېدىــم قىزىمغــا چۈشــەندۈرۈپ. قارىغانــدا قىزىــم توغراقنى مەھەللىمىزدىكى باشــقا دەرەخلەر 
بىلەن سېلىشتۇرۇۋاتقاندەك قىلاتتى.

— خەلقىمىــز ئارىســىدا »توغــراق تىــك 
تــۇرۇپ مىــڭ يىــل، يىقىلىــپ مىــڭ يىــل، 
ياشــايدۇ«  يىــل  مىــڭ  كۆمۈلــۈپ  توپىغــا 
دېگــەن گــەپ بــار. شــۇڭا پېشــقەدەملەر بىلەن 
ــاڭ«  ــىدا ياش ــراق يېش ــقاندا: »توغ خوشلاش
دەپ  »توغرىغــۇ«  توغراقتىــن   ... دەيمىــز 
قېتىشــمىغا  رەڭ،  توپــا  ئاتىلىدىغــان، 
ئوخشــايدىغان بىــر نەرســە چىقىــدۇ. كىچىــك 
سودىســى  ئــاش  ئۇنــى  ئاپــام  چېغىمىــزدا 
ئورنىــدا ئىشــلىتەتتى. ئــاش سودىســى پەيــدا 

بولغاندىــن كېيىــن توغرىغۇنــى ئىشــلەتمەيدىغان بولــدى. توغراقتىــن يەنــە بىــر خىــل ســۇ چىقىــدۇ. تېۋىپلارنىــڭ 
ئېيتىشىچە، ئۇ نۇرغۇن كېسەلگە شىپا بولىدىكەن ...

ــە سوراشــنى داۋاملاشــتۇردى.  ــم يەن ــراقلار؟ ــــ قىزى ــۇ توغ — بىرســى سۇغارمىســىمۇ ئۆســۈۋېرەمدۇ، دادا، ب
ئۇنىــڭ نەزىــرى يىراقلاردىكــى دۆڭلۈكلــەردە، يەنــە كېلىــپ يېنىــدا ھېچقانــداق ســۇ دىــدارى كۆرۈنمەيدىغــان 

جايلاردا مەغرۇر كۆكلەپ تۇرغان توغراقلاردا ئىدى. 

— شــۇنداق، قىزىــم! ســۇغارمىغان تەقدىردىمــۇ ئۆســۈۋېرىدۇ، ئەممــا يــەر ئاســتى ســۈيى يېتەرلىــك بولمىســا 
بولمايــدۇ. 2000-يىلــى 5-ئايدىــن 2001-يىلــى 11-ئايغىچــە باغــراش كۆلىدىــن تارىــم دەرياســىغا ئــۈچ قېتىــم 
ســۇ قويــۇپ بېرىلــدى. شــۇنىڭ بىلــەن تېتىمــا كۆلــى ســۇغا قانــدى. تارىــم دەرياســىنىڭ ئىككــى تەرىپىدىكــى مىــڭ 
مېتىردىــن مىــڭ ئالتىيــۈز مېتىرغىچــە كەڭلىكتــە يــەر ئاســتى ســۈيى ئەســلىگە كېلىشــكە باشــلىدى. ئۇزۇنلۇقــى 
ســەككىز يــۈز كىلومېتىــر، كەڭلىكــى سەكســەن كىلومېتىــر كېلىدىغــان تارىــم يېشــىل كارىــدورى يېڭىباشــتىن 
ــى يېپىنچــا ئۆســۈملۈكلەر قاپلاشــقا باشــلىدى. نۇرغــۇن يېڭــى  ــم بويلىرىن ــۇرۇپ كەتكــەن تارى شەكىللىنىشــكە، ق

قىرچىنلار ئۆسۈپ چىقتى. توغراقلارنىڭ يوپۇرماق تاشلاش ۋاقتىمۇ يىگىرمە كۈن ئارقىغا سۈرۈلدى. 

ــۆز  ــراق ك ــان توغ ــى يوغ ــان ھېلىق ــەپ چىقق ــدە كۆكل ــنلار غۇچچى ــن قىرچى ــا تۈۋىدى ــەن، ئەمم ــۇرۇپ كەتك ق
ئالدىمدىــن نېــرى كەتمىــدى. ئۇنىــڭ گەۋدىســى يىــللار مابەينىــدە ھالىدىــن كېتىــپ يىقىلغانىــدى. لېكىــن قەيســەر 
يىلتىزلىــرى ھاياتلىقنىــڭ ئۈزۈلمــەس مەنبەســى ســۈپىتىدە يېڭى-يېڭــى قىرچىنلارنــى بىخلىتىۋاتاتتــى. يــەر 
شــارىنىڭ تىپىــك قۇرغــاق بــۇ ئىقلىمىــدا، ئەســىرلەردىن بېــرى دەھشــەتلىك قۇم-بــوران ۋە قۇرغاقچىلىــق ئىچىــدە 
مەغرۇرانــە ياشــاپ كېلىۋاتقــان بــۇ توغــراقلاردا چاقنىغــان چىــدام ۋە غــۇرۇر، ئۆلمــەس بىر روھنى ئەســكە ســالاتتى. 

مەن قىزلىرىمغا قارىدىم. ئۇلار نېمىلەرنىدۇر ئويلاۋاتقاندەك قىلاتتى. 

كۆنۈكمــە

1. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

1( دادىنىڭ چۈشەندۈرۈشىدىن توغراقنىڭ قانداق ئالاھىدىلىكلىرىنى بىلىۋالدىڭلار؟

2( »توغــراق تىــك تــۇرۇپ مىــڭ يىــل، يىقىلىــپ مىــڭ يىــل، توپىغــا كۆمۈلــۈپ مىــڭ يىــل ياشــايدۇ« 
دېگەن جۈملىنى قانداق چۈشىنىمىز؟

3( نېمىشقا چوڭلارغا ئۇزۇن ئۆمۈر تىلىگەندە »توغراق يېشىدا ياشاڭ« دەيمىز؟

ــاپ  ــە ياش ــدە مەغرۇران ــق ئىچى ــوران ۋە قۇرغاقچىلى ــەتلىك قۇم-ب ــرى دەھش ــىرلەردىن بې 4( »ئەس
كېلىۋاتقــان بــۇ توغــراقلاردا چاقنىغــان چىــدام ۋە غــۇرۇر، ئۆلمــەس بىــر روھنــى ئەســكە ســالاتتى.« 

بۇ جۈملىدىكى »ئۆلمەس روھ« نېمىنى كۆرسىتىدۇ؟

 2. تۆۋەندىكــى ســۆز ۋە ســۆز بىرىكمىلىرىنىــڭ مەنىســىنى لۇغەتتىــن ئىــزدەپ »لۇغىتىم«گــە يېزىــڭلار 
ۋە جۈملە تۈزۈڭلار.  

قاغجىرىغان، ئالاھازەل، ئۇپۇق، زەن قوي-

بارخان، يېپىنچا، يېڭىباشتىن، قېتىشما 

توغراق يېشىدا ياشا-، كۆزنىڭ يېغىنى يە- 

3. »توغــراق« ماۋزۇلــۇق تېكىســتتە قايســى تىنىــش بەلگىلىــرى ئىشــلىتىلگەن؟ مىســال بىلــەن 
كۆرسىتىڭلار. 

4. تېكىستنى قايتا ئوقۇپ، سىلەرگە ئەڭ كۆپ تەسىر قىلغان مەزمۇننى يېزىڭلار. 

5. تېكىســتتىكى ئــەڭ ياخشــى كۆرگــەن جۈملىلەرنــى تــاللاپ چىقىــڭلار ۋە ســىنىپتا ئۆزئــارا 
ئورتاقلىشىڭلار.

ئىدىيوم

ــە  ــان، كۆچم ــەت مەنىســىگە باغلىنىشــى بولمىغ ــى ســۆزلەرنىڭ لۇغ ــۆز تەركىبىدىك مەنىســى، ئ
مەنىلىك سۆز، تۇراقلىق ئىبارە ۋە ياكى سۆز بىرىكمىسىدىن ئىبارەت. مەسىلەن:           

موماينىڭ يېشى سەكسەندىن ئاشقاچقا، كۆزلىرى تورلىشىپ قالدى.

ئۇكامنىڭ قۇلىقى بەك يۇمشاق. 

سادىرنىڭ كۆڭلى بەك تۈز، باشقىلارغا يامانلىقى يوق ئادەم.

5. تۆۋەندىكى ئىدىيوملارنى ئىشلىتىپ بىردىن جۈملە تۈزۈڭلار.

كۆزنىڭ يېغىنى يە- 			         كۆزنى قاماشتۇر- 

بىلىۋالاي

تارىم دەرياسى

تارىــم دەرياســى — تارىــم ئويمانلىقىنىــڭ شــىمالىي قىســمىغا جايلاشــقان. ئــۇ ئەتراپىدىكــى تەڭرىتــاغ، پامىــر، 
قاراقــۇرۇم، قــۇرۇم ۋە ئالتــۇن تاغلىرىنــى مەنبــە قىلغــان 144 چــوڭ - كىچىــك دەريــا ۋە ئېقىنلارنىــڭ بىۋاســىتە 
ياكــى ۋاســىتىلىك قوشۇلۇشــىدىن شــەكىللەنگەن. تەڭرىتاغقــا جايلاشــقان تۆمــۈر ۋە خانتەڭــرى چوققىلىــرى 
ئەتراپىدىــن باشــلىنىدىغان ئاقســۇ دەرياســى، قاراقــۇرۇم تېغىدىــن باشــلىنىدىغان زەرەپشــان)يەكەن( دەرياســى ۋە 
قاراقۇرۇم تېغىدىن باشــلىنىدىغان خوتەن دەريالىرى قوشــۇلۇپ، تارىم دەرياســىنى شــەكىللەندۈرىدۇ.  زەرەپشــان 
ــۇش نۇقتىســى بولغــان تېتىمــا كۆلىگىچــە ھېســابلىغاندا،  دەرياســىنىڭ باشــلىنىش نوقتىســىدىن ئاخىرقــى قۇيۇل
ــا بويىچــە 5-  ــا  دۇني ــي ئۇزۇنلۇقت ــۇپ، ئومۇمى ــر بول ــى 2179 كىلومېتى ــي ئۇزۇنلۇق ــم دەرياســىنىڭ ئومۇمى تارى
ئورۇنــدا تۇرىدىغــان ئىچكــى قۇرۇقلــۇق دەرياســى ھېســابلىنىدۇ.  تارىــم دەرياســى تارىختــا ئــۆز ئېقىــن يولىنــى 
دائىــم ئۆزگەرتىــپ، نۇرغۇنلىغــان شــاخچە ئېقىنلارنــى ھاســىل قىلغاچقــا، »يۈگەنســىز ئــات« دەپ تەرىپلەنگــەن. 
تارىــم دەرياســى تارىختــا لوپنــۇر كۆلىگىمــۇ قۇيۇلغــان، لېكىــن كېيىنكــى مەزگىللەردىكــى ســۇ مىقدارىنىــڭ 
ئازىيىشــى، بولۇپمــۇ ئوتتــۇرا ۋە تــۆۋەن ئېقىــن رايونىــدا  ئىنســانلارنىڭ چــوڭ تىپتىكــى ســۇ ئامبارلىرىنــى قۇرۇشــى 

نەتىجىسىدە ئېقىنىنى ئۆزگەرتىپ،  تىكەنلىك قەدىمىي ئېقىنىنى بويلاپ، تېتىما كۆلىگە قۇيۇلىدىغان بولغان.

6-دەرس: تەكلىماكان

ــڭ  ــى 338 مى ــەر مەيدان ــقان. ي ــمىغا جايلاش ــۇرا قىس ــڭ ئوتت ــم ئويمانلىقنى ــى ــــــ تارى ــاكان قۇملۇق تەكلىم
قۇملــۇق.  2-چــوڭ  بويىچــە  دۇنيــا  چــوڭ،  ئــەڭ  تۈركىســتاندىكى  شــەرقىي  بولــۇپ،  كىلومېتىــر  كىــۋادرات 
ــان تىلســىم  ــى بولمايدىغ ــاكان«، »كىرســە چىققىل ــدا »تەكتىم ــۇر تىلى ــڭ ئۇيغ ــۇ نامنى ــاكان« دېگــەن ب »تەكلىم

ماكان«، »بايلىق كۆمۈلگەن ماكان« قاتارلىق مەنىلىرى بار.

بــۇ نامنىــڭ كېلىــپ چىقىشــىدا مۇنــداق بىــر رىۋايــەت بــار: بــۇ يــەر ئەســلى كــەڭ كەتكــەن بوســتانلىق ئىكــەن. 
ئەمگەكچــان، باتــۇر، ئەقىل-پاراســەتلىك تەكلىماكانلىــقلار دەل-دەرەخلــەر باراقســان ئۆســكەن، گۈل-گىيــاھلار 
ــى  ــدا ئەين ــۇ ماكان ــرى چەكســىز ب ــۋەك، يايلاقلى ــەت، ســۈيى ئەل ــى مۇنب ــان، تۇپرىق ــپ تۇرغ ــۇراق چېچى خــۇش پ
زاماندىكــى ئاجايىــپ ئــاۋات شــەھەر، قورغانلارنــى بەرپــا قىلغــان ئىكــەن. بىــر كۈنــى تۇيۇقســىز قارا بــوران چىقىپ، 
قۇم-شــېغىللارنى ئۇچــۇرۇپ، بوســتانلىقنى كۆمــۈپ تاشلاشــقا باشلاپتــۇ. قىرىــق كېچە-كۈنــدۈز توختىمــاي چىققان 
قــارا بــوران ياپيېشــىل بوســتانلىقنى، ئۇنىڭدىكــى شــەھەر، قورغــان ۋە مەھەللىلەرنــى قــۇم ئاســتىغا غــەرق قىپتــۇ. 
قــارا بــوران توختىغاندىــن كېيىــن، قۇم-بــوران ئاپىتىدىــن ئامــان قالغــان، ئەممــا ئۆي-ماكانلىرىدىــن ئايرىلغــان 
تەكلىماكانلىــقلار يەنــە داۋاملىــق ياشــاش ئۈچــۈن، قــاۋۇل يىگىتلەرنــى تــاللاپ، قۇم-بــوران ئاپىتىــدە كۆمۈلــۈپ 
قالغــان ئەســلىي ماكانىغــا بېرىــپ ئاشــلىق، كىيىم-كېچەكلەرنــى تېپىــپ كېلىشــكە ئەۋەتىپتــۇ، بىــراق ئــۇلار شــۇ 
ــر مــاكان  ــۇ جــاي كىشــىلەرگە پايانســىز تىلســىم، ســىرلىق بى كەتكىنىچــە قايتىــپ كېلەلمەپتــۇ. شــۇنىڭ بىلــەن ب

بولۇپ تۇيۇلۇپتۇ. شۇنىڭدىن باشلاپ، كىشىلەر بۇ جاينى »تەكلىماكان« دەپ ئاتىشىپتۇ ...

ئەلۋەتتــە، بــۇ — خەلــق ئارىســىدا تارقىلىــپ يۈرگــەن رىۋايــەت. ھازىــر كىشــىلەر يەنــە »تەكلىمــاكان« دېگــەن 
نامنىــڭ كېلىــپ چىقىشــى توغرىســىدا خىلمــۇ خىــل قاراشلارنــى ئوتتۇرىغــا قويۇشــتى. مەســىلەن، تەكلىماكاننىــڭ 
ئوتتۇرىســىدا خــۇددى زەر يىپقــا ئۆتكۈزۈلگــەن يېشــىل مەرۋايىتقــا ئوخشــاش نۇرغــۇن بوســتان ۋادىلار بىر-بىرىگــە 

ــەن.  ــىمان تارقالغانىك ــدا ھالقىس ــاش ھال تۇت
بــۇ  خەلقىمىــز  ئىشــچان  پەم-پاراســەتلىك، 
بىللــە،  بىلــەن  كۆكەرتىــش  بوســتانلىقلارنى 
ــۇزاق  ــۇلار ئ ــۇ. ئ ــا قىپت ــى بەرپ ئۈزۈمزارلىقلارن
مۇھىتىنىــڭ  ياشــاش  داۋامىــدا،  تارىــخ 
ناچارلىشىشــى تۈپەيلىدىــن ئەســلىي ماكانىنى 
قوغلىشــىپ،  مەنبەســىنى  ئېقىــن  تــاشلاپ، 
تەدرىجىــي كۆچــۈپ ماكانلىشــىپ ياشــاپتۇ. بــۇ 
دېڭىــزى  قــۇم  ئېتىلىــپ،  تــەرك  جەريانــدا 
ئاســتىغا غــەرق بولغــان شــۇ ئۈزۈمزارلىقلارنــى 

ئەســلەپ، ئۇنىڭغــا »تەكلىمــاكان« دەپ نــام بېرىپتــۇ. كېيىنچــە بــۇ نــام ئەۋلادتىن-ئەۋلادقــا شــۇنداق ئاتىلىــپ، 
تا بۈگۈنگە قەدەر كەپتۇ ...

تەكلىمــاكان چۆللىرىنىــڭ جەنۇبىــي چەتلىرىدىــن تېپىلغــان نۇرغــۇن شــەھەر خارابىلىــرى، قەدىمىــي ئاســارە-
ئەتىقىلــەر… مەســىلەن: نىيــە خارابىســى، كىــروران خارابىســى، مــازار تاغدىكــى قەدىمكــى قەلئــە قاتارلىــقلار بۇنىڭ 

تارىخىي گۇۋاھچىسى سۈپىتىدە تاكى زامانىمىزغا قەدەر مەۋجۇت بولۇپ تۇرماقتا. 

 ئۇنداقتــا تەكلىمــاكان زادى قانــداق مــاكان؟ بىــز بۇنــى ياخشــى چۈشەنســەك، ئۇنىــڭ ھەرگىزمــۇ تىلســىم ياكى 
ــپ  ــى بىلى ــاكان ئىكەنلىكىن ــول م ــى م ــۇن، بايلىق ــتىمۇ ئالت ــتىمۇ ئۈس ــى ئاس ــلىكىنى، بەلك ــۆل ئەمەس ــاس چ قاق
يېتىمىــز. تەكلىمــاكان قۇملۇقىنىــڭ دائىرىســى كــەڭ بولــۇپلا قالماســتىن، ئۇنىڭدىكى قــۇم بارخانلىرىنىڭ شــەكلىمۇ 
خىلمــۇ خىــل. كۆچمــە بارخــانلار پۈتكــۈل قۇملــۇق كۆلىمىنىــڭ %85 ىنــى تەشــكىل قىلغاچقــا، تەكلىمــاكان چۆلــى 

دۇنيا بويىچە 2-ئورۇندا تۇرىدىغان كۆچمە قۇملۇق سانالماقتا.

تەكلىمــاكان قۇملۇقىدىكــى قــۇملار، تارىــم دەرياســىدىكى ھەرقايســى تارمــاق ئېقىنلىرىنىــڭ ئــۆزى بىلــەن بىللــە 
ئېقىتىــپ كەلگــەن ئاقمــا چۆكۈندىلىرىدىــن، قــۇرۇپ كەتكــەن دەريــا دېلتىلىرىدىــن، تىنمــا تۈزلەڭلىكلەرنىــڭ 
ــدا،  ــن قارىغان ــات دەۋرىدى ــك تەرەققىي ــەڭ كۆلەملى ــڭ ك ــەكىللەنگەن. قۇملۇقنى ــن ش ــات چۆكۈندىلىرىدى قاتمۇق
ــا ۋە  ــدا ئاپتاپت ــللار داۋامى ــۇزاق يى ــەر ئ ــەر يۈزىدىكــى چۆكۈندىل ــات شــارائىتىنىڭ تەســىرىدىن، ي ــاق كىلىم قۇرغ

شامالدا يىمىرىلىش ۋە يۆتكىلىش ئارقىلىق ھازىرقى كەڭ كۆلەملىك قۇملۇقلار شەكىللەنگەن.

ــى چــوڭ.  ــاۋا تېمپېراتۇراســىنىڭ ســوتكىلىق پەرق ــاق، ھ ــى قۇرغ ــى ناھايىت ــڭ كىلىمات ــاكان قۇملۇقىنى تەكلىم
ــرى. شــۇنداق  ــن يۇقى ــۇپ 300 مىللىمېتىردى ــۈك  بول ــش كۈچل ــۆۋەن، پارلىنى ــن ت ــن  20 مىللىمېتىردى ھۆل-يېغى
بولغاچقــا، چــەت ئەللىــك ئېكسپېدىتســىيەچىلەر تەكلىماكاننــى ســۈپەتلەپ »ھاياتلىــق يــوق چــۆل«، »ھالاكــەت 

دېڭىزى« دېگەن ناملار بىلەن ئاتىغان.

ھازىــر تەكشــۈرۈپ ئېنىقلانغــان ماتېرىيالغــا قارىغانــدا، بــۇ چــۆل ئۇنچىــۋالا قاقــاس ئەمــەس، بەلكــى بــۇ يــەردە 
مــول يەرئاســتى ســۇ بايلىقــى، تۇپــراق بايلىقــى بولغاندىــن باشــقا، يەنــە ئۆســۈملۈك بايلىقىمــۇ بــار. بــۇ جايدىكــى 
پۈتمەس-تۈگىمــەس قۇيــاش ئېنېرگىيەســى ۋە مــول نېفىــت، تەبىئىــي گاز بايلىقــى دۇنيــا ئەللىرىنــى ئۆزىگــە جەلــپ 

قىلماقتا.

كەلكــۈن مەزگىلىــدە خوتــەن دەرياســىنىڭ تاشــقىن ســۈيى تەكلىماكاندىــن ئېقىــپ ئۆتــۈپ، تارىــم دەرياســىغا 

قۇيۇلغاندىــن باشــقا، نىيــە دەرياســى قاتارلىــق دەريالارنىــڭ ھەممىســى تەكلىماكانــدا ئاياغلىشــىپ، يــەر ئاســتى 
ســۈيىنى تولۇقلايــدۇ. شــۇنداق بولغاچقــا، بــۇ قۇملۇقنىــڭ ئوتتــۇرا قىســمىدا بــەزى جايلاردىــن بــۇلاق ســۈيى چىقىپ 

تۇرىدۇ. بەزى بارخانلار ئارىسىدا چايدام )چوڭ-چوڭ يېرىقلار( كۆللىرىمۇ شەكىللىنىپ قالىدۇ.

ــۆپ  ــن ك ــق 70 نەچچــە خىلدى ــاق قاتارلى ــۈن، يانت ــۇش، سۆكســۆك، چۈژگ ــۇن، قوم ــە يۇلغ ــا يەن ــۇ قۇملۇقت ب
ئۆســۈملۈك بــار، ئــۇلار ئۆز-ئــارا گىرەلىشــىپ ئۆســۈپ، ئاجايىــپ گــۈزەل چۆللۈك مەنزىرىســىنى شــەكىللەندۈرگەن. 
بــۇ قۇملۇقتــا يەنــە ئــازادە ياشــاپ كېلىۋاتقــان 27 خىــل ھايــۋان بــار. ئــۇلار بــۇ »قاقــاس« چۆللۈكنــى ئۆزگىچــە 

ئالاھىدىلىككە ئىگە بىر باغچىغا ئايلاندۇرغان.

يىغىــپ ئېيتقانــدا، تەكلىمــاكان قۇملۇقــى تەبىئىــي بايلىقــى مــول، مەنزىرىســىمۇ ئۆزگىچــە بىــر گۆھــەر مــاكان. 
ئــۇ ھەرگىزمــۇ »ئۆلــۈك دېڭىــز، قاقــاس مــاكان« بولماســتىن، بەلكــى نۇرغــۇن بايلىــق كۆمۈلــۈپ ياتقــان بىــر ئۈمىد 
ــان  ــۆز تىكىۋاتق ــا ك ــۈن دۇني ــى پۈت ــتىن، بەلك ــلىق بولماس ــىز قاقاس ــادەم ياشىغۇس ــاكان — ئ ــزى. تەكلىم دېڭى

كەلگۈسى ئىستىقبالى پارلاق بىر ماكاندۇر.

كۆنۈكمــە
1. تۆۋەندىكى سوئاللارغا جاۋاب بېرىڭلار.

كاننىڭ ھاۋا كىلىماتى قانداق؟ نېمە ئۈچۈن؟ 1( تەكلىما

كاندىكى يېپىنچا ئۆسۈملۈكلەر قايسىلار؟ بۇلارنىڭ رولى نېمە؟ 2( تەكلىما

كاننىڭ »ئۈستىمۇ ئاستىمۇ ئالتۇن« بولۇشىنىڭ سىرى نېمە؟ 3( تەكلىما

كان ئىكەن؟    كان زادى قانداق ما 4( سىزنىڭچە تەكلىما

  2. تۆۋەندىكــى ســۆزلەرنىڭ مەنىســىنى لۇغەتتىــن تېپىــپ، »لۇغىتىم«گــە يېزىــڭلار. ئاندىــن جۈملــە 
تۈزۈڭلار. 

تىلسىم، باراقسان، بەرپا لىق-: 

سىرلىق، گۇۋاھچى، چۆكۈندە، بوستانلىق

ھالاكەت، ھېلىھەم، ئىستىقبال

 3. بېرىلگەن جۈملە شەكىللىرىگە ئىككىدىن جۈملە تۈزۈپ بېقىڭلار.

1( چۈنكى ________________، شۇنىڭ ئۈچۈن _________________.

2(  ________________، ئالايلى: ________________________. 

3( خۇلاسە قىلغاندا ________________، دېمەك ________________. 

4( ________________ قارىغاندا ______، چۈنكى ________________. 

5(  __________________، ئەمما ____________________. 

4. تېكىست نېمە بىلەن مۇناسىۋەتلىك؟ تېمىسىنى يېزىڭلار.

5. تېكىستنىڭ مەركىزى ئىدىيەسى نى ئېيتىپ بېرىڭلار.    

6. تېكىستكە پەرقلىق شەكىلدە ئىككى ماۋزۇ يېزىڭلار.

7-دەرس: قاناس كۆلى

)بايان ماقالىسى(

ــي  ــۇ تەبىئى ــا جايلاشــقان. ئ ــاي تېغىغ ــي شــىمالىدىكى ئالت ــى — شــەرقىي تۈركىســتاننىڭ غەربى ــاس كۆل قان
مەنزىرىلىــك گــۈزەل جــاي بولــۇپ، تاغنىــڭ ئوتتۇرىســىغا، دېڭىــز يۈزىدىــن 1300 مېتىــر ئېگىزلىككــە جايلاشــقان. 
ــك.  ــان تۈزلەڭلى ــەن بىپاي ــى تەگمىگ ــادەم ئايىق ــڭ شــىمالى ئ ــۇپ، ئۇنى ــۈزەل ۋە ســىرلىق بول ــى گ ــۆل ناھايىت ك

ئېيتىشلارغا قارىغاندا، قاناس كۆلىدە ناھايىتى يوغان سۇ مەخلۇقى بار ئىمىش.

ــان ســوزۇنچاق  ــر كېلىدىغ ــەن ئىككــى كىلومېتى ــر،  كەڭلىكــى تەخمىن ــى 25 كىلومېتى ــى ئۇزۇنلۇق ــاس كۆل قان
كــۆل. تىپتىنــچ كــۆل ســۈيىگە قارىغــايلار ۋە ئېگىــز تــاغلار ســايە تــاشلاپ تۇرىــدۇ. كۆلنىــڭ ئەتراپى بۈك-باراقســان 
ئورمــان بىلــەن قاپلانغــان بولــۇپ، قارىغــاي ۋە شەمشــادلار قــەد كۆتــۈرۈپ تۇرىــدۇ. بــەزى دەرەخلەرنىــڭ شــاخلىرى 
ــدا، ســۇ  ــا قارىغان ــدۇ. ئاڭلاشلارغ ــدە ســوزۇلۇپ ياتى ــەر ســۇ يۈزى ــەزى دەرەخل ــدۇ،  ب ــپ تۇرى ــە تېگى ســۇ يۈزىگ
مەخلۇقــى گاھىــدا كۆرۈنــۈپلا غايىــب بولىدىكــەن. بەزىلــەر ئۇزۇنلۇقــى ئــون مېتىــر، ئېغىرلىقــى ئىككــى- ئــۈچ توننــا 
كېلىدىغــان ســۇ مەخلۇقىنــى ئــۆز كــۆزى بىلــەن كۆرگەنمىــش. ئــۇلار ئۇنــى يوغــان قىزىــل بېلىــق )ئىلمىــي ئاتىلىشــى 
ســالمۇ بېلىقــى( بولســا كېــرەك، دەپ پــەرەز قىلىشــقان. ئۆزىنــى تاســادىپىي كۆرســىتىپ قويۇۋاتقان بــۇ زور مەخلۇق 

تا ھازىرغىچە بىر سىر بولۇپ تۇرماقتا.

قاناســنىڭ ئىقلىمــى تولىمــۇ ئۆزگىچــە ۋە ئۆزگىرىشــچان. تومــۇز ئىسســىق بولىدىغــان ئىيــۇل ئېيىدىــن بــاشلاپ 
ئۈششــۈك چۈشــۈپ، ئاينىــڭ ئاخىرىــدا مــۇز توڭلايدىكــەن. بــۇ ئارىلىقتــا دائىــم گۈلدۈرمامــا گۈلدۈرلــەپ، چاقمــاق 
ــەككىز-توققۇز ئــاي  ــق مەزگىــل س ــەن، قارلى ــېنتەبىردە قــار ياغىدىك ــەن. س چېقىــپ، مۆلــدۈر يېغىــپ تۇرىدىك
ئەتراپىــدا داۋاملىشــىدىكەن. ســاياھەت قىلىدىغــان ۋاقىــت ئــەڭ كېچىككەندىمــۇ ئاۋغۇســتنىڭ ئوتتۇرىلىرىغىچــە 

بولىدىكەن، بىراق بىز ئاۋغۇستنىڭ ئاخىرقى بىر كۈنى يېتىپ كەپتۇق.

ئەزەلدىــن ھېــس قىلىــپ باقمىغــان جىمجىتلىقتــا، دۇنيادىــن ئايرىلغانــدەك بولــۇپ قالــدۇق. بــۇ يــەردە 
ــز  ــۇ بى ــاۋا رايىم ــان ھ ــپ تۇرىدىغ ــىز ئۆزگىرى ــۈرەتتى. تىنىمس ــۈم س ــك ھۆك ــق، خىلۋەتلى ــەن جىمجىتلى ھەقىقەت

تۇرغان ئىككى كۈن ئىچىدە، خۇددى سېھىرلەنگەندەك قاناسقا سىرلىق تۈس قوشۇپ قويدى.

بىرىنچــى كۈنــى ئەتىگەنــدە، بۇلــۇتلار تال-تــال شــايى بەلبــاغلاردەك تاغنــى ئورىۋالــدى، ئاندىــن بىردىــنلا يەنە 
تــوپ- تــوپ بولۇشــۇپ تــاغ بېشــىغا قــاراپ لــەرزان كۆتۈرۈلــدى. ئــۇزۇن ۋاقىــت ئۆتمــەيلا يەنــە يېيىلىــپ يىــراق- 
يىراقلارغــا ئــۈزۈپ كەتتــى، ئارقىدىــنلا قــارا بۇلــۇتلار توپلىنىــپ، شــارقىراپ يامغــۇر يېغىــپ كەتتــى. بىــراق، ئىككــى 
ســائەت ئۆتە-ئۆتمــەيلا كــۈن پارقىــراپ چىقتــى. يــەر يۈزىدىكــى قــارلار پۈتۈنلــەي ئېرىــپ تۈگىــدى. تــاغلار بولســا 

يەنىلا كۆزنى قاماشتۇرىدىغان كۈمۈش لىباسىنى كىيگەن ئىدى.  

داڭلىــق تەبىئىــي مەنزىرىلىــك جايلارنىــڭ ھەممىســىلا گــۈزەل بولىــدۇ، لېكىــن قاناســنىڭ گۈزەللىكىنــى 
»ئاجايىــپ« دەپ سۈپەتلەشــكە بولىــدۇ. كــۆل ســۈيىنىڭ ســۈزۈكلۈكى، ئەتراپنىــڭ جىمجىتلىقــى ۋە خىلۋەتلىكــى 
ــى،  ــاس، شــۇقەدەر ســىرلىق ئىدىك ــە نەرســە شــۇقەدەر تىمت ــدۇ. ھەمم ــا چۆمدۈرى كىشــىنى شــېئىرىي تۇيغۇلارغ

ئۇنىڭ تېگىگە يەتكىلى بولمايدۇ. مانا بۇ قاناسنىڭ ئۆزىگىلا خاس بولغان سېھرىي كۈچى.

كۆنۈكمــە
1.  تۆۋەندىكــى ســوئاللارغا جــاۋاب بولىدىغــان جۈملىلەرنــى تېپىــپ چىقىــڭلار ۋە قانچىنچــى 

ئابزاس، قانچىنچى قۇر ئىكەنلىكىنى يېزىڭلار. 

1( قاناس كۆلى قەيەرگە جايلاشقان؟ 

2( قاناس كۆلىنىڭ مەنزىرىسى ۋە سىرلىقلىقى قانداق  تەسۋىرلەنگەن؟

3( قاناس كۆلىنىڭ كىلىمات ئۆزگىرىشى ھەققىدە قانداق ئۇچۇرلار بېرىلگەن؟

4( قاناس كۆلىنىڭ قانداق ئالاھىدىلىكى بار؟

2. قاناس كۆلى ھەققىدىكى تەسىراتىڭلارنى قىسقىچە يېزىپ چىقىڭلار. 

 3. تۆۋەندىكــى ســۆزلەرنىڭ مەنىســىنى لۇغەتتىــن تېپىــپ، »لۇغىتىم«گــە يېزىــڭلار ۋە جۈملــە 
تۈزۈڭلار. 

خىلۋەت، مەخلۇق، تومۇز ئىسسىق

 ئۈششۈك، مۆلدۈر، نامايان، ھۆكۈم لىق-

نامەلۇم، تاسادىپىي، تىمتاس

ئابزاس

ســۆزلەردىن جۈملــە، جۈملىلەردىــن بولســا، ئابــزاس بارلىققــا كېلىــدۇ. ئابــزاسلار 
ــى  ــەت ياك ــۇم ئىش-ھەرىك ــتا مەل ــر ئابزاس ــەر بى ــەكىللەندۈرىدۇ. ھ ــتنى ش تېكىس
ئوي-پىكىــر ئىپادىلىنىــدۇ.  ھــەر بىــر ئابزاســتىكى جۈملىلــەر، مەنــە جەھەتتىــن بىــر-

بىــرى بىلــەن باغلىنىشــلىق بولىــدۇ.  

ــر  ــاللاپ، بــەش جۈملىدىــن تەركىــب تاپقــان بى ــى تېمــا قىلىــپ ت 4. تۆۋەندىكــى ســۆزلەردىن بىرن
ئابزاس يېزىپ بېقىڭلار.

     تىرىشچان                   جاسارەتلىك                  مەسئۇلىيەتچان

ئۇيغۇرچــە  ســۆزىمىزنى  ھەرقانــداق  بولغــان  دېمەكچــى  تىلــدۇر.  بىــر  بــاي  تىلــى  ئۇيغــۇر   .5
ئىپادىلىيەلەيمىــز. شــۇڭا بىــر جۈملــە ســۆزلىگەندە، ئارىســىغا بىر-ئىككــى ســۆزنى باشــقا تىللاردىــن 
قوشۇۋالماســلىقىمىز لازىــم. ســاپ ئۇيغۇرچــە ئىشــلىتىش ئۈچــۈن نۇرغــۇن ســۆزلەرنى بىلىۋېلىشــىمىز 
كېــرەك. كۆپلــەپ ئۇيغۇرچــە ســۆز بىلىــش ۋە ئۆگىنىــش ئۈچــۈن نېمــە قىلىــش كېرەكلىكىنــى مۇزاكىــرە 

قىلىڭلار.

     بىلىۋالاي

قانــاس كۆلى ئالتــاي ۋىلايىتىنىڭ بۇرچىــن ناھىيەســىگە جايلاشــقان. كــۆل يــۈزى 45.7 
كىــۋادرات كىلومېتىــر بولــۇپ، كەڭلىكــى 25 كىلومېتىــر، ئۇزۇنلۇقــى 30 كىلومېتىــر كېلىــدۇ. 
ئوتتۇرىچــە چوڭقۇرلۇقــى 120 مېتىــر بولــۇپ، ئــەڭ چوڭقــۇر قىســمى 188 مېتىردىــن 
ئاشــىدۇ. دېڭىــز يۈزىدىــن ئېگىزلىكــى 1340 مېتىــر. يــاز كۈنلىرىدىكــى قانــاس كۆلــى 
رايونىــدا ئورمــان، ئــوتلاق ۋە كــۆل مەنزىرىســى ئىنتايىــن گــۈزەل بولــۇپ، كى شــىلەرنى 

ــدۇ. ــۇن قىلى ئۆزىگــە مەپت

8- دەرس: ئۇيغۇر تىلى بىلىملىرى: جۈملە ۋە ئۇنىڭ تۈرلىرى

1. جۈملــە: ســۆز ۋە ســۆز بىرىكمىســىدىن تۈزۈلگــەن، تولــۇق ئاياغلاشــقان ئوي-پىكىرنــى بىلدۈرىدىغــان ۋە 
بەلگىلىك ئىنتوناتسىيەگە ئىگە بولغان ئەڭ ئاساسىي ئالاقە بىرلىكى جۈملە دېيىلىدۇ. 

جۈملــە ئىككــى ياكــى ئۇنىڭدىــن ئارتــۇق ســۆز، ســۆز بىرىكمىســى ۋە جۈملىنىــڭ مەلــۇم سىنتاكسىســلىق يــول 
بىلەن بىرىكىشىدىن ھاسىل بولىدۇ. مەسىلەن:

ئىشىك ئېچىلدى. 
دادام ئالدىرىغىنىچە كىرىپ كەلدى. 

ئۆيدىكى ھەممەيلەن ئۇنىڭغا ھەيرانلىق بىلەن قاراپ قالدۇق. 
دادام نېمە دەركىن دەپ، ھەممىمىز ئۇنىڭ ئاغزىغا قاراپ تۇراتتۇق. 

دادام ھېچ ئىش يوقلىقىنى ئېيتتى ۋە بىزگە قاراپ كۈلۈمسىرىگىنىچە غۇلىچىنى ئاچتى.  

2. جۈملىنىــڭ تۈرلىــرى: جۈملىلــەر ئادەتتــە مەنىســىگە قــاراپ بايــان جۈملــە، ســوئال جۈملــە، بۇيــرۇق جۈملــە 
ۋە ئۈندەش جۈملە دەپ تۆت تۈرگە بۆلۈنىدۇ.  مەسىلەن: 

بۈگۈن مەكتەپكە باردىم.  )بايان جۈملە(
مۇئەللىم كەلدىمۇ؟ )سوئال جۈملە(

ياشىسۇن ئۇيغۇر خەلقىنىڭ ئىتتىپاقلىقى ! )ئۈندەش جۈملە(
ھەممىڭلار تېز قايتىپ كېلىڭلار ! )بۇيرۇق جۈملە(

بۇنىڭدىــن باشــقا جۈملىلــەر يەنــە جۈملــە تىپىغــا ئاساســەن، ئاددىــي جۈملــە ۋە قوشــما جۈملــە دەپ ئىككــى 
چوڭ تۈرگە بۆلۈنىدۇ. مەسىلەن:

قىش پەسىلىنى بەك ياخشى كۆرىمەن. )ئاددىي جۈملە(
ئۇ بۈگۈن ئاغرىپ قالغاچقا، مەكتەپكە كېلەلمىدى.  )قوشما جۈملە(

مەشــىق باغچىســى

1. تۆۋەندىكــى رەســىمنى تەپســىلىي كۆزىتىــپ، رەســىمنىڭ مەزمۇنىغــا ئاساســەن بــەش جۈملىدىــن 
تەركىب تاپقان بىر ئابزاس تېكىست يېزىڭلار. 

ــل مەنىســىنى  ــى خى ــەن ســۆزلەرنىڭ ئىكك ــن، بېرىلگ ــن كېيى ــى ئابزاســنى ئوقۇغاندى 2. تۆۋەندىك
يېزىپ چىقىڭلار ۋە شۇ مەنە بويىچە جۈملە تۈزۈڭلار.

ســۆيگۈ پۈتــۈن قەلبلەرنــى ئاچىدىغــان ئاچقــۇچ. ئۇنىــڭ بىلــەن ئېچىلمايدىغــان قەلــب 
يوقتــۇر. قەلــب خاپىلىــق بىلــەن يېپىلغــان بولســۇن ياكــى قاتتىــق ئاچچىــق بىلــەن يېپىلغــان 
بولســۇن، ئوخشــاشلا بــۇ ئاچقــۇچ بىلــەن ئاچقىلــى بولىــدۇ. ســۆيگۈ بىــر ئېغىــز تاتلىــق ســۆز، 
ھەتتــا ئىللىــق بىــر قــاراش بىلەنمــۇ رەنجىگــەن قەلبلەرنــى ئاچالايــدۇ. ئوقۇتقۇچــى مېھــر-
ــەن دەرس ئۆتســە، ئۆگىنەلمەيدىغــان ئوقۇغۇچــى يوقتــۇر. دېھقــان مېھــرى  مۇھەببىتــى بىل
بىلــەن تۇپراقنــى سۇغارســا، ھوســۇل بەرمەيدىغــان تۇپــراق يوقتــۇر. ئىشــچى كۆڭــۈل قويــۇپ 

ئىشلىســە، تۈگىتەلمەيدىغــان ئىــش يوقتــۇر.  

ئاچچىق

1-مەنىسى:

2-مەنىسى:

ئاچقۇچ

1-مەنىسى:

2-مەنىسى:

ئاچ-

1-مەنىسى:

2-مەنىسى:

3. تېپىشماقلارنى تېپىڭلار.

1( ئەلمۇ كۆكىرەر، يەرمۇ كۆكىرەر،     
    گەر بولمىسا ئۇ، ھاياتلىق تۈگەر،

    دېھقان تاغىلار، سائەت دەپ بىلەر.

2( ئەتىيازدا ياشىرىدۇ،
    كۈزدە تاشلىنىدۇ.

3. تۆۋەندىكى سوئاللارغا جاۋاب بېرىڭلار.

 1(  كىتاب ئوقۇشنىڭ قانداق پايدىسى بار؟

 2( بىر كىتابنىڭ كىملىك ئۇچۇرلىرى نېمىلەرنى ئۆز ئىچىگە ئالىدۇ؟

 3( سىز قانداق كىتابلارنى ئوقۇشنى ياخشى كۆرىسىز؟

  4( »كىتاب — ئەڭ ياخشى دوست« دېگەن جۈملىنى قانداق چۈشىنىمىز؟

 ئۆزىنى تونۇشتۇرۇش خېتى

 باشــقىلارغا ئــۆزى توغرۇلــۇق قىســقىچە ئۇچــۇر بېرىشــنى مەقســەت قىلىدىغــان خەتتــۇر. 
ــز، ئىســىم-فامىلىمىز،  ــدا، كىمگــە يازغىنىمى ــى يازغان ــى تونۇشــتۇرۇش خېت شــۇڭا ئۆزىمىزن
تۇغۇلغــان جــاي ۋە تۇغۇلغــان ۋاقتىمىــز، يېشــىمىز، ئوقۇۋاتقــان مەكتىپىمىــز )خىزمــەت 
ئورنىمىــز، كەســپىمىز(، بىــز بىلــەن مۇناســىۋەتلىك باشــقا ئۇچــۇرلار )پائالىيــەت، قىزىقىــش( 

ۋە خەت يېزىلغان چېسلا قاتارلىقلارنى يازىمىز.

ــە  ــر پارچ ــتۇرۇپ، بى ــى تونۇش ــق ئۆزۈڭلارن ــدۇرۇش ئارقىلى ــى تول ــوش ئورۇنلارن ــى ب 4. تۆۋەندىك
تونۇشتۇرۇش خېتى يېزىڭلار.

تونۇشتۇرۇش خېتى

ھۆرمەتلىك__________________________________غا/ گە،

___-كۈنــى  ___-ئاينىــڭ  _____-يىلــى  مــەن_________________________________، 

____________________________دە  تۇغۇلــدۇم.   ______ ياشــقا كىردىــم. _____________

______________________مەكتىپىدە / دە _____________ كەسپىدە ئوقۇيمەن/ ئىشلەيمەن. 

قىزىقىشــىم ۋە مــەن قاتنىشــىۋاتقان پائالىيەتلــەر ____________________________________

___________________________________________________________________

._________________________________

ھۆرمەت بىلەن: )ئىمزا(

____-يىلى ___-ئاينىڭ ___-كۈنى 

5. تۆۋەندىكى جۈملىلەرنى مەنىسىگە قاراپ، تۈرگە ئايرىڭلار.

1( مەن كىتاب ئوقۇشنى بەك ياخشى كۆرىمەن. )                 (

2( پاھ! تاپشۇرۇقلىرىڭىزنى بىردەمدىلا ئىشلەپ تۈگى تىپسىزغۇ! )               (

3( بۇ مەسىلىنى ھەل قىلىشنىڭ باشقا ئۇسۇلى بارمۇ؟ )                    (

4( تېز بولۇڭ! ئايروپىلانغا كېچىكىپ قالمايلى!  )             (

5( ئۇلار بۈگۈن ساياھەتكە ماڭمايدىغان بولدى. )                (

9-دەرس: ئۇيغۇرلار  ئىشلەتكەن يېزىقلار

ئۇيغــۇر خەلقــى تارىختىــن بۇيــان، قەدىمكــى تــۈرك يېزىقــى )ئورخــۇن يېزىقــى ياكــى كۆكتــۈرك يېزىقــى دەپمــۇ 
ئاتىلىــدۇ(، قەدىمكــى ئۇيغــۇر يېزىقــى، ئــەرەب يېزىقــى ئاساســىدىكى ئۇيغــۇر يېزىقــى )كونــا يېزىــق دەپمــۇ 
ئاتالغــان(، لاتىــن يېزىقــى )يېڭــى يېزىــق دەپمــۇ ئاتالغــان(، ســىلاۋىيان يېزىقــى، ئــەرەب يېزىقــى ئاساســىدىكى 
فونېتىكىلىــق ئۇيغــۇر يېزىقــى قاتارلىــق يېزىقلارنى كــەڭ كۆلەمدە قوللىنىپ، ناھايىتى كۆپ يازمــا يادىكارلىقلارنى، 

قىممەتلىك ئەسەرلەرنى قالدۇرغان.

ئىسلامىيەتتىن بۇرۇن 	

ئۇيغــۇرلار 932-يىلــى ئىــسلام دىنىنــى قوبــۇل قىلغــان. بۇنىڭدىــن بــۇرۇن كــۆك تەڭرىگــە، شــامان، مانــى ۋە 
ــڭ كۆپىنچىســى  ــت يادىكارلىقلىرىنى ــە ئائى ــۇ دەۋرلەرگ ــڭ ب ــۈرك خەلقلىرىنى ــان. ت ــاد قىلغ ــا ئېتىق ــۇددا دىنلىرىغ ب

ئۇيغۇرلار يېزىپ قالدۇرغان يادىكارلىقلاردۇر. 

ئورخــۇن ۋادىســىدىن يېنســەي دەريــا ۋادىلىرىغىچــە بولغــان يەرلــەردە تىكلەنگــەن تــاش ئابىدىلــەر، دۇنخــۇاڭ، 
خېشــى كارىدورى، تۇرپان ۋادىســىدىكى بېزەكلىك مىڭئۆي ئىبادەتخانىســى ۋە تارىم ۋادىســىدىكى بوســتانلىقلاردىن 

ۋە قەبرىلەردىن تېپىلغان يازما ۋە تام رەسىملىرى، ئەجدادلىرىمىزنىڭ ئەقىل-پاراسىتىنىڭ نامايەندىسىدۇر. 

ــقلار، قەدىمكــى تــۈرك  بىزگىچــە يېتىــپ كەلگــەن تۇنجــى ۋە ئــۇزۇن تېكىســت ســۈپىتىدىكى يازمــا يادىكارلى
يېزىقــى )ئورخــۇن يېزىقــى ياكــى كۆكتــۈرك يېزىقــى( بىلــەن يېزىلغــان مەڭگۈ تــاشلار بولــۇپ، بــۇ يېزىــق ئۇيغــۇر 

قاتارلىق تۈرك خەلقلىرىنىڭ ئورتاق يېزىقى ئىدى. 

ئۇيغۇرلار كېيىن قەدىمكى ئۇيغۇر يېزىقىنى ئىشلىتىشكە باشلىغان.

قەدىمكــى ئۇيغــۇر يېزىقــى، تارىختــا ئۇيغــۇرلار ياراتقــان ۋە ئۇيغۇرلارنىــڭ ئــۆز ئىســمى بىلــەن ئاتالغــان يېزىــق 

• سىز قانداق تېمىلارغا قىزىقىسىز؟ 	
• ئۆزىڭىز قىزىققان تېما توغرىسىدىكى ئۇچۇرلارغا قانداق ئېرىشىسىز؟	

ئەقىل ۋە بىلىم ئۈچىنچى بۆلەك

دەرسكە 
تەييارلىق

بولۇپ، 8-ئەسىردىن 17-ئەسىرنىڭ ئاخىرىغىچە مىڭ يىل بويىچە ئۇيغۇرلار ئارىسىدا قوللىنىلغان.

ئىسلامىيەتتىن كېيىن 	

ــى قوللىنىشــقا  ــۇر يېزىقىن ــى ئاساســىدىكى ئۇيغ ــەرەب يېزىق ــان ۋە ئ ــۇل قىلغ ــى قوب ــسلام دىنىن ــۇرلار ئى ئۇيغ
باشــلىغان. بــۇ يېزىقنــى مىــڭ يىلدىــن بېــرى ئىشــلىتىپ، نۇرغــۇن قىممەتلىــك ئەســەرلەرنى مۇشــۇ يېزىــق بىلــەن 
روياپقــا چىقارغــان.   قەدىمكــى ئۇيغــۇر يېزىقــى بىلــەن ئــەرەب يېزىقــى ئاساســىدىكى ئۇيغــۇر يېزىقــى، ئــۇزۇن 
مەزگىــل بىرلىكتــە مەۋجــۇت بولــۇپ تۇرغــان. »قۇتادغــۇ بىلىــك« ھــەم قەدىمكــى ئۇيغــۇر يېزىقىدىكــى نۇسخىســى 

ھەمدە ئەرەب يېزىقى ئاساسىدىكى ئۇيغۇر يېزىقى نۇسخىلىرى تېپىلغان ئەسەردۇر. 

ــە  ــۈرك خەلقلىرىگ ــان ت ــغال قىلغ ــۆزى ئىش ــۇرۇپ، ئ ــى ق ــوۋېت ئىتتىپاقىن ــىدا رۇسلار س ــىرنىڭ بېش 20-ئەس
ــتان  ــتان، قىرغىزىس ــپ، قازاقىس ــى پارچىلىنى ــى ســوۋېت ئىتتىپاق ــان. 1990-يىل ــى قوللاندۇرغ ــىلاۋىيان يېزىق س
قاتارلىــق جــايلار مۇســتەقىل بىــرەر جۇمھۇرىيــەت بولغــان بولســىمۇ، ھازىرغىچــە ســىلاۋىيان يېزىقىنــى ئىشــلىتىپ 

كەلمەكتە. شۇڭا، بۇ ئۆلكىلەردىكى ئۇيغۇرلارمۇ سىلاۋىيان يېزىقىنى ئىشلىتىدۇ.

ۋەتىنىمىــزدە ئىــسلام دىنــى بىلــەن بىرلىكتــە قوبــۇل قىلىنغــان ئــەرەب يېزىقىغــا قارىتــا، 1925- ۋە 1954- 
يىــللاردا بــەزى ئىسلاھــاتلار ئېلىــپ بېرىلغــان بولســىمۇ، ئومۇمىــي جەھەتتىــن چــوڭ ئۆزگىرىــش بولمىغــان ۋە بــۇ 

يېزىق ئۈزلۈكسىز ئىشلىتىلگەن. 1965-يىلىدىن 1983- يىلىغىچە لاتىن يېزىقى ئىشلىتىلگەن. 

1984-يىلىدىــن بــاشلاپ، ھازىــر ئىشــلىتىلىۋاتقان ئــەرەب يېزىقــى ئاساســىدىكى فونېتىكىلىــق ئۇيغــۇر يېزىقى 
قوللىنىلغــان. بــۇ يېزىقنىــڭ فونېتىكىلىــق يېزىــق دەپ ئاتىلىشــىدىكى ســەۋەب، ئــەرەب يېزىقــى ئۇيغــۇر تىلىنىــڭ 

تاۋۇش ئالاھىدىلىكىگە لايىقلاشتۇرۇلغان.

ــن  ــدا لاتى ــۇلاتلارنىڭ قېپى ــەزى مەھس ــتىنكىلىرىدا ۋە ب ــا پىلاس ــەزى ناخش ــوردا، ب ــن ت ــن كېيى 2000-يىلىدى
يېزىقــى ئىشــلىتىلگەن. لېكىــن ھەرپلــەردە بىردەكلىــك بولمىغــان. شــۇڭا زىيالىــيلار كىتابىمىزنىــڭ 128-بېتىدىكــى 

ئۆلچەملىك لاتىن يېزىقىنى ئېلان قىلغان.

ئوخشــىمىغان دۆلەتلــەردە ياشــاۋاتقان ئۇيغۇرلارنىــڭ ئورتــاق تىلــى — ئانــا تىلــى بولغــان ئۇيغــۇر تىلىــدۇر. 
لېكىــن بــۇ تىلنــى يېزىــش ئۈچــۈن ئــەرەب يېزىقــى، ســىلاۋىيان يېزىقــى ۋە كۆلىمــى ئــاز بولســىمۇ لاتىــن يېزىقــى 
ئىشــلىتىلىۋاتىدۇ. ئوخشــىمىغان دۆلەتلــەردە ئوخشــىمىغان يېزىــق ئىشــلىتىۋاتقان ئۇيغۇرلارنىــڭ بىر-بىرىنــى 
چۈشىنىشــى ۋە مۇناســىۋەتلىك ئۇچۇرلارنــى، ھــەر خىــل كەســىپكە ئائىــت بىلىملەرنــى بىر-بىرىگــە يەتكۈزۈشــى 
ئۈچــۈن، مۇتەخەسسىســلەر يېزىقلارنــى بىر-بىرىگــە ئايلاندۇرىدىغــان قــورال ۋە ئــەپ ياســاپ چىقتــى. بــۇ قــورال 
ــى بولســا كومپيۇتېرغــا ياكــى تېلېفونغــا  ــدۇ. بەزىلىرىن ــدا ئىشلىتىشــكە بولى ــور مۇھىتى ــى ت ــڭ بەزىلىرىن ۋە ئەپنى

چۈشۈرۈپ، ئىشلىتىشكە بولىدۇ.

كۆنۈكمــە 
1. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى 
بىردىــن جۈملــە  ئاخىرىــدا  ئــەڭ  يېزىــڭلار.  ئاخىرىــدا »لۇغىتىم«گــە  بىلــەن سېلىشــتۇرۇڭلار. 

تۈزۈڭلار. 

سىلاۋىيان، يادىكارلىق، فونېتىكىلىق، قىممەتلىك، ئىسلامىيەت،

ئېتىقاد لىق-، كۆپىنچە، نامايەندە، تۇنجى، مەزگىل

2. تۆۋەندىكى سوئاللارغا جاۋاب بېرىڭلار. 

1( ئۇيغۇرلار تارىختىن بۇيان كەڭ كۆلەملىك قوللانغان يېزىقلار قايسىلار ؟
2( ھازىر پۈتۈن دۇنيادىكى ئۇيغۇرلار قايسى يېزىقلارنى ئىشلىتىۋاتىدۇ؟

3( ســىزنىڭچە ئوخشــىمىغان دۆلەتلــەردە ياشــاۋاتقان ئۇيغۇرلارنىــڭ ئوخشــىمىغان يېزىــق 
ئىشلىتىشى، ئۇيغۇرلارغا قانداق قىيىنچىلىقلارنى ئېلىپ كېلىدۇ؟

ــۇرلار مۇســتەقىل دۆلىتىگــە  ــۈن دۇنيادىكــى ئۇيغ ــن كەلگۈســىدە پۈت 4( ســىزنىڭچە يېقى
جەم بولغاندا، قايسى يېزىقنى ئىشلىتىشى مۇمكىن؟ نېمە ئۈچۈن؟

ــى    ــى ۋە ئەپن ــدۇرۇش قورالىن ــق ئايلان ــپ، يېزى ــارەت قىلى ــى زىي ــور بەتلىرىن ــى ت  3. تۆۋەندىك
كـۆرۈڭلار. سـىناپ ـ ـ

	 1. https://www.yulghun.com/tools/convert.html

	 2.  https://github.com/gheyret/UyghurEditPP

	 3.https://apps.apple.com/jp/app/%D8%A6%DB%95%DB%8B%D9%84%D8%A7%D8%

AF-%D9%84%DB%87%D8%BA%D9%89%D8%AA%D9%89/id1482295832?l=en-US

(ئېرىشىش: 15-3-2024، 21:00)

4. يېزىق ئايلاندۇرۇش قورالىنى ياكى ئەپنى سىناش جەريانىدا نېمىلەرنى بايقىدىڭلار؟

5. تۆۋەندىكى جۈملىلەرنى ئۈلگە بويىچە تولۇقلاڭلار.

       ئۈلگە: سۇ بولمىغان بولسا، ھاياتلىق بولمىغان بولاتتى.
        يېزىق بولمىغان بولسا، ...

        قەغەز ئىجاد قىلىنمىغان بولسا، ...
       مەن ئوقۇش ۋە يېزىشنى بىلمىگەن بولسام، ...

       كورونانىڭ ۋاكسىنىسىنى مەن ئىجاد قىلغان بولسام،...

10-دەرس: ئىبن سىنا

ئادىل مۇھەممەت

)چۈشەندۈرۈش ماقالىسى(

ئىبــن ســىنا زادى كىــم؟ دوختــۇرلار ئۇنــى »مەشــھۇر دوختــۇر« دېســە، ماتېماتىــكلار »مەشــھۇر ماتېماتىــك ۋە 
ئاســترونوم« دەيــدۇ. ئەدىبلــەر بولســا، »ئــۇ داڭلىــق شــائىر ۋە ئەدىــب« دەپ جــاۋاب بېرىــدۇ. گېئولــوگلار »ئــۇ 
گېئولوگىيــە ئىلمىنىــڭ نەزەرىيەچىســى ئەمەســمۇ؟« دېســە، مۇزىكانــتلار »ئــۇ مۇزىــكا ئىلمىنىــڭ نەزەرىيەچىســى« 
دەپ جــاۋاب بېرىــدۇ. ئىبــن ســىنا ئەنــە شــۇنداق كــۆپ تەرەپلىمــە بىلىمــى بىلــەن دۇنيــا ئەللىرىنىــڭ ھۆرمىتىگــە 
ــەن  ــرى بىل ــا تېبابەتچىلىــك ئىلمىگــە قوشــقان ئاجايىــپ تۆھپىلى ــم. شــۇنداقلا دۇني ــۇغ ئالى ســازاۋەر بولغــان ئۇل

كىشىلەرنىڭ قەلب تۆرىدىن ئورۇن ئالغان تېبابەت ئالىمى. 

ــەھىرىدە  ــانە ش ــن ئافش ــا يېقى ــتاننىڭ بۇخاراغ ــى ئۆزبېكىس ــى ھازىرق ــىنا، 980-يىل ــن س ــم ئىب ــۇغ ھېكى ئۇل
تۇغۇلۇپ، 1037-يىلى ئەللىك يەتتە يېشىدا ھازىرقى ئىراننىڭ ھەمەدان شەھىرىدە ۋاپات بولغان.

ــپلا  ــى ئۆگىنى ــپ، داۋالاش ساھەســىدىكى ئۇچۇرلارن ــاشلاپلا تېبابەتچىلىككــە يۈزلىنى ــن ب ــك ۋاقتىدى ــۇ كىچى  ئ
قالمــاي، يېڭىچــە داۋالاش ئۇســۇللىرىنىمۇ تەرەققىــي قىلدۇرغــان. ئــون توققــۇز يېشــىدا تېۋىپلىــق ئۇنۋانىغــا 
ئېرىشــىپ، بىمارلارنــى ھەقســىز داۋالاشــقا باشــلىغان. يىگىرمــە بىــر ياشــقا كىرگەنــدە، ئــۆز دەۋرىنىــڭ ئــەڭ داڭلىق 

تېۋىپلىرىنىڭ بىرىگە ئايلانغان.

ئىبــن ســىنا تېبابــەت توغرىســىدا نۇرغــۇن ئەســەرلەرنى يازغــان بولــۇپ، بۇلارنىــڭ ئىچىــدە، ئــەڭ كاتتــا 
ــر  ــى« ئىنســانىيەت تارىخىدىكــى بى ــى »ســاغلاملىق كىتاب ــان »كىتابۇش-شــىفا« يەن ــرى بولغ ئەســەرلىرىنىڭ بى
كىشــى تەرىپىدىــن يېزىلغــان ناھايىتــى كــەڭ دائىرىلىــك ئەســەر ھېســابلىنىدۇ. بــۇ ئەســەر لوگىــكا، فىزىــكا، 
گېئومېتىرىيــە، ئاســترونومىيە، ماتېماتىــكا، مۇزىــكا ۋە مېتافىزىــكا قاتارلىــق پەنلەرگــە دائىــر ئــۆز دەۋرىنىڭ بارلىق 

بىلىملىرىنى ئۆزىگە مۇجەسسەم قىلغان بىر قامۇستۇر.

ــۇپلا  ــى بول ــە ئالىم ــا ئىگ ــم ئورۇنغ ــدا مۇھى ــك تارىخى ــڭ تېبابەتچىلى ــۈرك خەلقلىرىنى ــەت ت ــىنا پەق ــن س ئىب
قالماســتىن، ئــۆزى ياشــىغان دەۋرنىــڭ شــۇنداقلا دۇنيــا تېبابــەت تارىخىنىــڭ ئــەڭ مۇھىــم دوختــۇرى ۋە 

تەتقىقاتچىسى دەپ قارىلىدۇ.

ئــۇ تېبابــەت ۋە پەلســەپە قاتارلىــق ســاھەلەرگە چېتىشــلىق ئىككــى يۈزگــە يېقىــن كىتــاب، تــۆت يــۈز ئەللىككــە 
يېقىــن ماقالــە يازغــان. ئۇنىــڭ »تېبابەتنىــڭ قانۇنــى ۋە داۋالاش« ئىســىملىك ئەســىرى ياۋروپادىكــى ئالىــي 
مەكتەپلــەردە 17-ئەســىرگىچە دەرســلىك كىتابــى ســۈپىتىدە ئوقۇتۇلغــان. »ئــەل قانۇنــى« قاتارلىــق كىتابلىرىــدا 
ۋە ھەرخىــل رىســالىلىرىدە تېبابــەت تەتقىقاتــى، يېڭــى داۋالاش ئۇســۇللىرى، جىددىــي قۇتقــۇزۇش، كېســەلگە دورا 
يېزىــش، تومــۇر تۇتــۇش قاتارلىقلارنــى ئــۆز ئىچىگــە ئالغــان مۇھىــم بىلىملــەر ئــورۇن ئالغــان. ئۇنىــڭ ئەســەرلىرى 
تېبابــەت ئىلمىنىــڭ ئانــا مەنبەســى قاتارىــدا قوللىنىلىــپ كەلگــەن. غەربتــە »ئاۋســىنېنا« دەپ ئاتىلىدىغــان ئىبــن 

سىنانىڭ ئىسمى بىلەن باغلانغان »مېدىتسىنا« ئاتالغۇسى، ئىبن سىنانى ئەبەدىيلەشتۈرگەن. 

ئىبــن ســىنانىڭ تېبابەتچىلىــك ھەققىــدە يازغــان ئەســەرلىرى ئۇيغــۇر تېبابەتچىلىــك تارىخىــدا ئىنتايىــن مۇھىم 
ئــورۇن تۇتىــدۇ. ئىبــن ســىنا دەۋرىدىــن تارتىــپ تاكــى ھازىرغىچــە ياشــاپ ئۆتكــەن ئۇيغــۇر تېۋىپلىــرى، ئىبن ســىنا 
ئەســەرلىرىدىن ئــوزۇق ئېلىــپ، داۋالاش ئەمەلىيىتــى بىلــەن شــۇغۇللىنىپ كەلگــەن. ئىبــن ســىنانىڭ  تېببىــي 
تەلىماتلىــرى، ئۇلــۇغ ئالىــم ئەبــۇ نەســىر فارابىنىــڭ ئىلغــار كۆز-قاراشــلىرىنىڭ داۋامــى ۋە راۋاجــى بولــۇش ســۈپىتى 

بىلەن ئۇيغۇر تېبابەتچىلىكىگە يېڭى مەزمۇن قوشقان.

كۆنۈكمــە

1. تۆۋەندىكــى يېڭــى ســۆزلەرنىڭ مەنىســىنى ئــاۋۋال تېكىســت بىلــەن بىرلەشــتۈرۈپ پــەرەز 
قىلىــڭلار، ئاندىــن لۇغەتتىكــى مەنىســى بىلــەن سېلىشــتۇرۇڭلار. ئاخىرىــدا »لۇغىتىم«گــە يېزىــڭلار. 

ئەڭ ئاخىرىدا ھەر بىرىگە بىردىن جۈملە تۈزۈڭلار.

 سازاۋەر، قەلب تۆرى، مۇجەسسەم، چېتىشلىق، تەلىمات، راۋاج،

رىسالە، تېبابەت، ماقالە، تومۇر تۇت-

2. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

1( ئىبن سىنا قايسى ساھەلەردىكى بىلىملەرنى ئۆگەنگەن؟

2( ئىبن سىنا ھاياتىدا قانچە ئەسەر يازغان؟  بۇلاردىن قايسىلىرىنى بىلىسىلەر؟ 

3( ئىبن سىنانىڭ »ساغلاملىق كىتابى« قايسى پەنلەرنى ئاساس قىلىدۇ؟

يغۇر تېبابەت ساھەسىدە كىملەرنى بىلىسىلەر؟  4( ئۇ

3. تېكىستنىڭ مەركىزى ئىدىيەسى نېمە؟

4. تۆۋەندىكىلەردىــن قايسىســى تېكىســتنىڭ ژانىرىنــى توغــرا ئىپادىلــەپ بېرەلەيــدۇ؟ جاۋابىڭلارنى 
ماۋزۇنىڭ ئاستىدىكى بوش ئورۇنغا يېزىڭلار.

 1( ھېكايە  2( چۈشەندۈرۈش ماقالىسى  3( شېئىر

5. تۆۋەندىكى ئىدىيوملارنى يېشىپ چۈشەندۈرۈڭلار.

قەلب تۆرىدىن ئورۇن ئالماق                                    كۆڭلى غەش بولماق

تۆت كۆز بىلەن كۈتمەك                                 تاۋۇزى قولتۇقىدىن چۈشۈپ كەتمەك

11- دەرس: تۇنجى قەلەم ھەققى 

چىڭغىز ئايتماتوف

) بايان ماقالىسى(

مــەن بــەش يــاش ۋاقتىمــدا تۇنجــى قېتىــم »تەرجىمــان« بولغانىدىــم. شــۇ چاغــدا مــاڭا ئىنئــام قىلىنغــان بىــر 
پارچــە گــۆش، مېنىــڭ ھاياتىمدىكــى تۇنجــى »قەلــەم ھەققىم« بولــۇپ قالغانىدى. ئــۇ چاغدا مــەن ئىلگىرىكىدەكلا 
مومــام بىلــەن بىللــە تۇراتتىــم. بــۇ دەل يېــزا ئىگىلىكىنــى كولخوزلاشــتۇرۇش مەزگىللىــرى ئىــدى. يــاز كۈنلىرىنىــڭ 
بىرىــدە بىزنىــڭ كولخــوزدا بىــر كېلىشمەســلىك يــۈز بــەردى. بىــر نەســىللىك ئــات تۇيۇقســىز ئۆلــۈپ قالــدى. ئۇنىــڭ 
قورســىقى كۆپــۈپ ناغرىــدەك بولــۇپ كەتكەنىــدى. ئ﻿ـۇ، رۇســىيەدىن ئېلىــپ كېلىنگــەن ناھايىتــى قىممــەت باھالىــق 
ئــات ئىــدى. شــۇنىڭ بىلــەن ئالاقىچىمىــز ئاتقــا مىنىــپ، كەنتكــە بېرىــپ،  بــۇ ئەھۋالنــى خــەۋەر قىلــدى. ئاندىــن 
رايونغــا خــەۋەر قىلىنــدى. ئەتىســى، رۇس مىللىتىدىــن بولغــان بىــر مــال دوختــۇرى بىزنــى ئىــزدەپ كەلــدى. ئــۇ 

ساقاللىق، كۆك كۆز، قارا پەلتو كىيگەن، بەلباغ باغلىۋالغان ئېگىز بويلۇق ئادەم ئىدى.

ــقلاپ،  ــۈش ســەۋەبىنى ئېنى ــڭ ئۆل ــر ئېغىزمــۇ ســۆزلىيەلمەيتتى. ئاتنى ــۇ قىرغىزچــە بى ئېســىمدە قېلىشــىچە، ئ
ئۆلگەنلىــك ئىســپاتىنى يېزىــپ چىقىــش لازىــم ئىــدى. ئــات باقــارلار ئويلىشــىپ، مېنــى تەرجىمانلىــق قىلىــپ 
بېرىشــكە چاقىــردى. شــۇ چاغــدا، مــەن بىــر تــوپ بالــىلار بىلــەن بــۇ يــات ئادەمگــە قىزىقســىنىپ قــاراپ تۇراتتىــم. 

بىر ئات باقار ماڭا:

ــــ بۇ ئادەم بىزنىڭ تىلىمىزنى بىلمەيدىكەن، سەن بىزگە تەرجىمانلىق قىلىپ بەرگىن، ــ دېدى.

مــەن ھــەم ئىــزا تارتىــپ، ھــەم قورقــۇپ كەتكەچكــە، مومــام بــار چېدىرغــا يۈگۈرگــەن پېتىــم كىرىــپ كەتتىــم. 
بالــىلار چۇقــان- ســۈرەن سېلىشــىپ كەينىمدىــن يۈگــۈردى. ئــۇزاق ئۆتمــەي ھېلىقــى ئــات باقــار مېنى يەنــە ئىزدەپ 

كەلــدى. ئــۇ مېنىــڭ قېچىــپ كەتكىنىمدىــن رەنجىــدى. مومــام ئادەتتــە مېنىــڭ مەيلىمگــە قوياتتــى. لېكىــن، بــۇ 
قېتىم بىرئاز رەنجىگەن ھالدا قاپاقلىرىنى تۈرۈپ: 

ــەر  ــڭ چــوڭ ئادەمل ــپ كەلگەنلەرنى ــپ قىلى ــا نېمىشــقا ھۆرمەتســىزلىك قىلىســەن؟ ســېنى تەكلى ــــــ چوڭلارغ
ــڭ  ــداق قىلغىنى ــۇرۇپ، بۇن ــۆزلىيەلەيدىغان ت ــى س ــتىگە رۇس تىلىن ــڭ ئۈس ــرەك. ئۇنى ــىڭ كې ــى بىلىش ئىكەنلىكىن

نېمىسى؟ـــ دېدى.

مــەن زۇۋان ســۈرمىدىم. دوســتلىرىمنىڭ ھەممىســى چېدىرنىــڭ كەينىگــە مۆكۈنۈۋېلىــپ، تاماشــا كۆرۈۋاتاتتــى. 
مومام يەنە:

ـــ�ــ نېمــە بولــدى، رۇس تىلىنــى سۆزلەشــتىن خىجىــل بولۇۋاتامســەن ياكــى ئۆزىمىزنىــڭ تىلىنــى سۆزلەشــتىن 
خىجىــل بولۇۋاتامســەن؟ ســەن ئادەتتــە ھــەر ئىككــى تىلنــى ياخشــى سۆزلەيســەنغۇ! قورققــۇدەك ھېــچ ئىــش يــوق، 

بارغىن، ــــ دېدى ۋە مېنى يېتىلەپ، چېدىردىن ئېلىپ چىقتى. دوستلىرىم يەنە ئەگىشىۋالدى.

ــق  ــادەم لى ــا ئ ــۇپ، چېدىرغ ــان بول ــورپا قايناۋاتق ــدا ش ــى. قازان ــانلار ئولتۇراتت ــدا مېھم ــش چېدىرى كۈتۈۋېلى
تولغانىــدى. كۆپچىلىكنىــڭ ھەممىســى قىمىــز ئىچىۋاتاتتــى. تــاغ باغرىدىــن كەلگــەن مــال دوختــۇرى ئاقســاقاللار 

بىلەن بىللە ئولتۇراتتى. ئۇ مېنى يېنىغا چاقىرىپ، كۈلۈمسىرەپ تۇرۇپ:

ـــ ســەن ئۇلاردىــن بۇ ئاتنىــڭ قانداق  ـــ دەپ ســورىدى. ئــۇ يەنــە بېشــىمنى ســىلاپ تــۇرۇپ، ـ — ئىســمىڭ نېمــە؟ ـ
ئۆلگەنلىكىنى سوراپ باققىن، ــ دېگەچ، بىر ۋاراق قەغەزنى ئېلىپ خاتىرىلىمەكچى بولدى.

ــى. موماممــۇ مــاڭا ئەندىشــە  ــۈپ تۇراتت ــڭ گــەپ قىلىشــىمنى كۈت ــپ، مېنى كىشــىلەرنىڭ ھەممىســى تىنچلىنى
ــۈرۈپ، تىزىغــا ئولتۇرغــۇزۇپ قۇلىقىمغــا  ــى كۆت ــز مېن ــر تۇغقىنىمى ــڭ بى ــۇ چاغــدا بىزنى ــى. ب ــاراپ تۇراتت ــەن ق بىل

قەتئىي تەلەپپۇزدا:

ــى  ــڭ ئارىســىدا يامــان ئادەتلەرن ــۇ داداڭغــا ســېنىڭ قىرغىزلارنى ــدۇ. ئ ــى تونۇي ــادەم ســېنىڭ داداڭن ــۇ ئ — ب
ئۆگەنگەنلىكىڭنى ئېيتساــــ قانداق بولىدۇ؟ ــــ دېدى. ئۇ ئارقىدىنلا كۆپچىلىككە:

— ئۇ ھازىر گەپ قىلىدىغان بولدى، سەن مېھمانغا بۇ يەرنىڭ ئىسمىنى »ئوۋسازلىق« دېگىن، ــــ  دېدى.

ـــ بــۇ يەرنىــڭ ئىســمى »ئوۋســازلىق«، مەنىســى بولســا، زەھەرلىك  — تاغــا، — مــەن قەتئىــي نىيەتكــە كېلىــپ، ـ
يايلاق، ــــ دېدىم.

مــەن مومــام، مېھمــان ۋە يايلاقتىكــى بارلىــق ئادەملەرنىــڭ چىرايىدىن مــاڭا بولغان مەمنۇنلۇق ھېسســىياتىنى 
كــۆرۈپ، تېخىمــۇ يۈرەكلىــك بولــۇپ كەتتىــم. شــۇ قېتىــم بىــر ســۆز، بىــر جۈملىدىــن تەرجىمــە قىلدىــم. مــەن بۇنــى 

مەڭگۈ ئېسىمدە ساقلايمەن.

ئــات ئەســلىدە چۆپتىــن زەھەرلىنىــپ ئۆلگەنىــدى. ھېلىقــى مېھمــان باشــقا ئاتلارنىــڭ نېمىشــقا بــۇ زەھەرلىــك 
چۆپنــى يېمەيدىغانلىقىنــى ســورىدى. ئــات باقــارلار يەرلىــك ئاتلارنىــڭ بــۇ خىــل چۆپنىــڭ زەھەرلىــك ئىكەنلىكىنــى 

بىلگەچكە، يېمەيدىغانلىقىنى ئېيتتى. مەن بۇ ئەھۋالنى بىرمۇبىر تەرجىمە قىلدىم.

مېھمــان مېنــى ماختــاپ كەتتــى. ئاقســاقاللار مېنــى مۇكاپــاتلاپ، يوغــان بىــر پارچــە قــوي گۆشــى بــەردى. مــەن 
خۇشال ھالدا چېدىردىن يۈگۈرۈپ چىقتىم. دوستلىرىمنىڭ ھەممىسى مېنى ئورىۋالدى.

— قالتىسكەنســەن! ســەن رۇســچىنى بەكمــۇ راۋان سۆزلەيدىكەنســەن، ــــ دېــدى ئــۇلار مــاڭا قايىــل بولغــان 
ھالدا.

ئەمەلىيەتتــە، مــەن دۇدۇقلاپ يــۈرۈپ ئــاران تەرجىمــە قىلغانىدىــم. بىــراق، دوســتلىرىم مېنــى ماختــاپ 
ئۇچۇرۇۋەتتى. بىز دەرھال گۆشنى بۆلۈشۈپ يەپ بولۇپ، ئوينىغىلى كەتتۇق. 

ئەدەبىــي ھاياتىمــدا بــۇ ئىشــنى تىلغــا ئېلىــش ئەرزىمــدۇ؟ مېنىڭچــە، ئەرزىيــدۇ. بەزىلــەر ئۆزىنىــڭ ئــۈچ يــاش 
ــۇ  ــاش ۋاقتىدىكــى ئىشــلىرىنى ئەســلىيەلەيدۇ. ب ــون ي ــەت ئ ــەر پەق ۋاقتىدىكــى ئىشــلىرىنى ئەســلىيەلەيدۇ، بەزىل
ئىشلارنىــڭ ھەممىســىنىڭ زور ئەھمىيىتــى بارلىقىغــا ئىشــىنىمەن. مەســىلەن، مــەن بالىلىــق دەۋرىمــدە بېشــىمدىن 
ــۇپ،  ــن رازى بول ــام مەندى ــن موم ــتىن كېيى ــۇ ئىش ــە. ب ــە ئىگ ــۇنداق ئەھمىيەتك ــە ش ــش، ئەن ــۇ ئى ــەن ب ئۆتكۈزگ

تونۇشلىرىغا ئىنتايىن ئىپتىخارلىق ھېسسىياتى بىلەن سۆزلەپ بەرگەنىكەن. 

كۆنۈكمــە
1. تۆۋەندىكى سوئاللارغا جاۋاب بېرىڭلار. 

1( چىڭغىــز ئايتماتــوف بــەش يــاش ۋاقتىدىكــى بىــر ئىشــنى ئەســلىمە قىلىــپ يازغــان. ئاشــۇ ئىشــنى 
ئەسلىمە قىلىپ، يېزىشنىڭ ئەھمىيىتى نەدە؟

2( ئايتماتــوف تۇنجــى قېتىــم تەرجىمانلىــق قىلىــپ بېرىشــكە تەكلىــپ قىلىنغانــدا ئىــزا تارتىــپ ھــەم 
قورقۇپ، مومىسىنىڭ قېشىغا قېچىپ بېرىۋالىدۇ. مومىسى ئۇنىڭغا نېمە دەيدۇ؟

3( ئــاراڭلاردا ھازىرغىچــە بىــرەر كىشــىگە »تەرجىمان«لىــق قىلىــپ باققــانلار بارمــۇ؟ ئىنســانلار باشــقا 
تىللارنى پەقەتلا تەرجىمانلىق قىلىش ئۈچۈن ئۆگىنەمدۇ؟

4( سىلەر باشقا تىللارنى نېمە ئۈچۈن ئۆگىنىسىلەر؟

2. تۆۋەندىكــى ســۆزلەرنىڭ مەنىســىنى لۇغەتتىــن تېپىــپ، »لۇغىتىم«گــە يېزىــڭلار ۋە بىردىــن 
جۈملە تۈزۈڭلار.

                    
زەھەرلىك، چېدىر، قىمىز، مەمنۇنلۇق، قەلەم ھەققى،

ئىنئام، كېلىشمەسلىك، يات، ماختا-، ئىپتىخارلىق

بالىلىــق  قانــداق  خالايدىغــان  ئورتاقلىشىشــنى  بىلــەن  ساۋاقداشــلىرىڭلار  ســىلەرنىڭ   .3
ئەسلىمىلىرىڭلار بار؟

4. تېكىستكە ئىككى پەرقلىق ماۋزۇ قويۇڭلار. 

بىلىۋالاي 

چىڭغىز ئايتماتوف

ــى  ــوف )1928-2014( ھازىرق ــز ئايتمات چىڭغ ى
بۈيــۈك  ئــەڭ  ئەدەبىياتىنىــڭ  قىرغىــز  زامــان 
20-ئەســىرنىڭ  ئەســەرلىرى  ئۇنىــڭ  سىيماســى. 
ئىككىنچــى يېرىمىدىكــى قىرغىــز ئەدەبىياتىنىڭ ئەڭ 
يۇقىــرى پەللىســىنى يارىتىــپلا قالماســتىن، تــۈرك 
دۇنيــا  شــۇنىڭدەك  ئەدەبىياتــى،  خەلقلىــرى 

ئەدەبىياتىدىمۇ بەلگىلىك تەسىر پەيدا قىلغان. 

چىڭغىــز ئايتماتوف 1928-يىلى قىرغىزىســتاندا 
ــۈل  ــۇ پۈتك ــن ئ ــن كېيى ــان. 1950-يىللاردى تۇغۇلغ
مىللىــي  بىــر  ئەدەبىياتىــدا  ئىتتىپاقــى  ســوۋېت 
يازغۇچــى ســۈپىتىدە تونۇلۇشــقا باشــلىغان. ئۇنىــڭ 

ــتىن  ــۈز يەتمىش ــەرلىرى ي ــي ئەس ــان ئەدەبى ــدا يېزىلغ ــە ژانىرى ــت ۋە ھېكاي ــان، پوۋېس روم
ئارتــۇق تىلغــا تەرجىمــە قىلىنىــپ، خەلقئــارا زور تەســىر قوزغىغــان. چىڭغىــز ئايتماتوفنىــڭ 
ــپ،  ــە قىلىنى ــا تەرجىم ــۇر تىلىغ ــن، ئۇيغ ــن كېيى ــۆپ قىســىم ئەســەرلىرى 1980-يىللاردى ك
نەشــر قىلىنغــان، شــۇنداقلا ئۇيغــۇر ئوقۇرمەنلىــرى ئــەڭ ياقتــۇرۇپ ئوقۇيدىغــان ئەدەبىــي 
»ئــاق  تاللانمــا«،  ئەســەرلىرىدىن  »ئايتماتــوف  مەســىلەن:  ئايلانغــان.  ئەســەرلەرگە 
پاراخــوت«، »ئەســىردىن ھالقىغــان بىــر كــۈن«، »قىيامــەت«، »ئــالا ئىــت قىياســى« 

قاتارلىقلار.

12 - دەرس: ئۇيغۇر تىلى بىلىملىرى: جۈملە بۆلەكلىرى ۋە ئۇنىڭ تۈرلىرى )1(

1( جۈملە بۆلەكلىرى دېگەن نېمە؟ 

جۈملىــدە ئــۆز ئالدىغــا بەلگىلىــك ۋەزىپــە ئۆتــەپ كەلگــەن ســۆز ياكــى ســۆز بىرىكمىلىــرى جۈملــە بۆلەكلىــرى 
دېيىلىدۇ. 

2( جۈملە بۆلەكلىرىنىڭ تۈرلىرى

جۈملــە بۆلەكلىــرى جۈملىــدە ئۆتىگــەن ۋەزىپىســى ياكــى ئوينىغــان رولىغا ئاساســەن، باش بۆلەك ۋە ئەگەشــمە 
بۆلەك دەپ ئىككى چوڭ تۈرگە بۆلۈنىدۇ.

بــاش بۆلــەك: جۈملــە تۈزۈشــكە ئاســاس بولىدىغان، پىكىرنى ئىپادىلەشــتە بــاش رول ئوينايدىغــان بۆلەكلەرنى 
كۆرسىتىدۇ. 

ــۇ  ــاش بۆلەكســىز، بولۇپم ــدا ب ــۇر تىلى ــرى ھېســابلىنىدۇ. ئۇيغ ــاش بۆلەكلى ــڭ ب ــەن خــەۋەر جۈملىنى ــە بىل ئىگ
خەۋەرسىز جۈملە تۈزۈش مۇمكىن ئەمەس. مەسىلەن:

          مەن مەكتەپكە ماڭدىم.

          بۇ جۈملىدىكى »مەن« — ئىگە؛ »ماڭدىم« — خەۋەر. 

         ئالىمنىڭ بويى بەك ئېگىز.

         بۇ جۈملىدىكى »ئالىمنىڭ بويى« — ئىگە؛ »ئېگىز« — خەۋەر.

ئۇيغــۇر تىلىنىــڭ گىرامماتىكىلىــق قائىدىســىگە مۇۋاپىــق قىلىــپ تۈزۈلگــەن جۈملىلــەردە، خــەۋەر جۈملىنىــڭ 
ــە  ــۇپ، قائىدىســىز جۈمل ــۆزدە تۇت ــى ك ــۇ ئېھتىياجىن ــە ياكــى ئۇرغ ــن، شــېئىرلاردا، قاپىي ــدۇ. لېكى ــدا كېلى ئاخىرى

تۈزۈلگەندە، بۇ تەرتىپ ئۆزگىرىدىغان ئەھۋاللارمۇ ئۇچرايدۇ. مەسىلەن:

ئۇنتۇمايمەن ئاشۇ باھار پەسىلىنى، 

گۈل-چېچەكلىك گۈزەل باغلارنى.

ئەگەشــمە بۆلــەك: جۈملىنىــڭ بــاش بۆلەكلىرىگــە ياندىشــىپ كېلىــپ، مەزمۇننــى تولــۇقلاش، كېڭەيتىــش، 
كونكرېتلاشــتۇرۇش رولىنــى ئوينايدىغــان بۆلەكلەرنــى كۆرســىتىدۇ. ئەگــەر پۈتــۈن بۆلەكلىــرى تولــۇق بولغــان بىــر 
جۈملــە بولســا، ئۇنىڭــدا ئەگەشــمە بۆلــەك ســۈپىتىدە تولدۇرغۇچى،  ئېنىقلىغۇچى ۋە ھالەت ئىســىملىك ئەگەشــمە 

بۆلەكلەر ئورۇن ئالىدۇ.

مەشــىق باغچىســى

1. تۆۋەندىكــى جۈملىلەرنــى ئوقــۇپ چىقىــڭلار ۋە خاتــا ئىشــلىتىلگەن قوشــۇمچە، ســۆز ياكــى ســۆز 
بىرىكمىسىنى تېپىپ چىقىپ، تۈزىتىپ يېزىڭلار.

1( بۈگــۈن كەچتىكــى كۆڭــۈل ئېچىشــقا مۇئەللىــم، ســاۋاقداشلار قاتارلىــق 43 كىشــى يىغىنغــا 
قاتناشتى.

يلىرىدە بىرلىكتە مۇزاكىرە قىلىدىغان بولۇپ كېلىشىشتى. 2( ئالىم بىلەن مۇرات ئۆز ئۆ

3( ۋاقىتنى بىكار ئۆتكۈزىدىغان ئادەملەر، خاپىلىقىنى ئالىدىغان قاچا تاپالماي، ئىچى تىتىلدايدۇ.

4( دەرســكە كۈنــدە كېچىكىــپ قېلىۋېرىــپ، ئوقۇتقۇچــى ۋە بالــىلار ئالدىــدا يــۈزۈم ئەجــەب تاتىرىــپ 
كەتتى.

2. مۇۋاپىق سۆزلەرنى تاللاپ، بوش ئورۇنلارغا يېزىڭلار. 

تەمكىن بولۇشھۈپپىدەيېڭىباشتىنجىمجىتكۆڭۈل قويۇپ

1( باھار پەسلىدە باغدا خىلمۇخىل گۈللەر ________ ئېچىلىپ كەتتى. 

2( ئەركىن خەتلىرىنىڭ رەتسىز بولۇپ قالغانلىقىنى كۆرۈپ، _______ يېزىش قارارىغا كەلدى. 

3( يېرىم كېچە، ئەتراپ __________ ئىدى.

4( بىرەر قىيىنچىلىققا دۇچ كەلگەندە، چوقۇم _________ كېرەك. 

5( مۇئەللىم بىزگە: » دەرسنى __________ ئاڭلاڭلار« دېدى. 

3. تۆۋەندىكى جۈملىلەردىن ئىگە بىلەن خەۋەرنى تېپىڭلار. 

1( ئوقۇتقۇچىمىز بىزنى بەك ياخشى كۆرىدۇ. 

2( بۈگۈن مەكتەپكە سەل كېچىكىپ قالدىم.

3( مېنىڭ ئەڭ ياخشى كۆرىدىغان تامىقىم لەڭمەن. 

4( غۇلجىنىڭ مەنزىرىسى بەك گۈزەل. 

5( ئادىل تاپشۇرۇقلىرىنى ۋاقتىدا ئىشلەيدۇ. 

4. تېپىشماقلارنى تېپىڭلار.

1( بۈگۈن تۇرسا كۆكىرىپ،
ئەتە تۇرار سارغىيىپ.
تەمى ئۇنىڭ ناۋاتتەك،
قالار ئاغزىڭدا ئېرىپ.

2( ئاجايىپ ئەلچى بار،  
پۇتسىز مېڭىپ كېتىدۇ.

قۇلىقىغا سۆزۈڭنى –
دېسەڭ ئېلىپ كېتىدۇ.

           ئەقلىيە سۆزلەر

           بىــر پىكىــر، ئىدىيــە ياكــى ھېسســىياتنى ئىخچــام قىلىپ ئىپادىلەيدىغان جۈملىلەردۇر. 
ئەقلىيــە ســۆزلەر ئادەتتــە توغرىلىقــى ۋە مۇھىملىقــى خەلــق تەرىپىدىــن قوبــۇل قىلىنغــان ســۆز-
ئېنىــق  ئىكەنلىكىنىــڭ  ئائىــت  كىمگــە  پەرقــى،  ماقال-تەمســىللەردىن  بولــۇپ،  جۈملىلــەر 

بولغانلىقىدا.

5. تۆۋەندىكى ئەقلىيە سۆزلەرنى يېشىپ چۈشەندۈرۈڭلار ۋە يادلىۋېلىڭلار.

ئەقىل قايدا بولسا، ئۇلۇغلۇق بولۇر،
بىلىم كىمدە بولسا، بۈيۈكلۈك تاپۇر.  

						   	    )يۈسۈپ خاس ھاجىپ(      

ئادەم ھايالىق ۋە ئەدەپلىك بولسا، ھۆرمەت كۆرىدۇ. 	 	  )ئەلشىر نەۋايى(

ئۈمىد — پىلنىڭ جىسمىنى پەيدەك ئۇچۇرىدىغان قانات. ئۈمىدسىزلىك — قىيامەتتۇر ...

					       )ئابدۇشۈكۈر مۇھەممەتئىمىن(                  

ئىنســان دۇنياغــا ياشــىغىلى تۇغۇلمايــدۇ، ياراتقىلــى تۇغۇلىــدۇ. بىــر كېســەك ياراتســاڭمۇ ئىنسانســەن. بىــر 
بىــكار يېتىــپ يەۋەرســەڭ، يايرىغــان،  كۆچــەت تىكســەڭمۇ ئىنسانســەن. لېكىــن باشــقىلارنىڭ ياراتقىنىنــى 

			    )زوردۇن سابىر(  سەمرىگەن، نام ئاتاق تاپقان ھايۋانسەن.      

6. تۆۋەندىكى تېكىستنى ئوقۇپ، چۈشەنچەڭلارنى سۆزلەپ بېرىڭلار. 

پىروفېسسور دوكتور راھىلە داۋۇت ۋە ئۇنىڭ »ئۇيغۇر مازارلىرى« ناملىق كىتابى
راھىلــە  داۋۇت فولكلــور ساھەســىدە دوكتــور ئۇنۋانــى ئالغان بىــر زىيالىي. 
ئارىلىقتــا  بولغــان  قىلىنغىچــە  تۇتقــۇن  2018-يىلــى  ۋەتىنىمىــزدە  ئــۇ 
بىلــەن  تەتقىقــات  ۋە  ئىشــلىگەن  بولــۇپ  ئوقۇتقۇچــى  ئۇنىۋېرســىتېتتا 
يېتىشــتۈرگەن،  ئوقۇغۇچىلارنــى  نۇرغــۇن  ئــۇ  پىروفېسســور.  شــۇغۇللانغان 
شــۇنداقلا خىتــاي، ئەنگلىيــە، فىرانســىيە، گېرمانىيــە، ئامېرىــكا، ئاۋســترىيە، 
دانىيــە، ياپونىيە، قازاقىســتان، قىرغىزىســتان ۋە تۈركىيــە قاتارلىق دۆلەتلەردە 
ــا مەدەنىيــەت ساھەســىدە  ــڭ دۇني ــپ، ئۇيغۇرلارنى ــى بېرى ــي دوكلاتلارن ئىلمى

تۇتقان مۇھىم ئورنىنى ئىلمىي ئاساستا يورۇتۇپ بەرگەن. 

راھىلــە مۇئەللىمنىــڭ ئىلمىــي ئەمگەكلىــرى ئۇيغۇرچــە، ئىنگلىزچــە، 
خىتايچــە تىــللاردا نەشــر قىلىنغان. بــەزى ماقالىلىــرى نوپۇزلــۇق خەلقئارالىق 

ژۇرناللاردا ئېلان قىلىنغان. 

»ئۇيغــۇر مازارلىــرى« ئىســىملىك كىتــاب، راھىلــە ئۇســتازنىڭ دوكتورلــۇق دىسسېرتاتسىيەســى بىلــەن مۇناســىۋەتلىك. 
بــۇ كىتابقــا خەلــق تەرىپىدىــن تــاۋاپ قىلىنىۋاتقان، مۇھىم كىشــىلەرگە ئائىت يەتمىش ســەككىز مازارنىڭ چۈشەندۈرۈلۈشــى 
ــى  ــى، رەســىمىنى، مۇناســىۋەتلىك ئەپســانە رىۋايەتلەرن ــڭ ئورنىن ــى تونۇشــتۇرغاندا ئۇنى ــر مازارن كىرگۈزۈلگــەن. ھــەر بى

قوشۇپ كىرگۈزگەن. شۇنداقلا مازاردىكى كىشى ھەققىدىمۇ مۇھىم تارىخىي ئۇچۇرلارنى بەرگەن.

»ئۇيغــۇر مازارلىــرى« — ۋەتــەن زېمىنىنىــڭ قەدىمدىــن بېــرى بىزگــە مەنســۇپ ئىكەنلىكىنــى ئىســپاتلاپ 
بېرىدىغــان ناھايىتــى مۇھىــم بىــر ئىلمىــي ئەســەردۇر.  شــۇڭا، بــۇ ئەســەرنى »ۋەتىنىمىزنىــڭ يــەر خېتــى« دەپ 

ئاتاشقىمۇ بولىدۇ.

سالام خەت 

ــۇق  ــن ئارت ــۇپ، 200 دى ــەر يېزىشــقان بول ــز قەدىمكــى دەۋرلەردىمــۇ بىر-بىرىگــە ســالام خەتل ئەجدادلىرىمى
مەكتۇپ بۈگۈنكى كۈنگىچە يېتىپ كەلگەن.

ســالام خــەت يېقىنلىرىمىزغــا ئــۆز ئەھۋالىمىزنــى ياكــى مۇھىــم ئىشلارنــى بىلــدۈرۈش، ھېس-تۇيغۇلىرىمىزنــى 
ئىپادىلــەش، بــەزى ئۇچــۇرلار ياكــى مەســىلىلەر ھەققىــدە پىكىرلىشــىش ئۈچــۈن يېزىلىــدۇ. ســالام خەتنــى يېزىــش 
ــەڭ  ــڭ ئ ــز. قەغەزنى ــار قىلىمى ــى تەيي ــى ياكــى ســىزىقلىق قەغەزن ــاق قەغەزن ــر ئ ــز بى ــەن پاكى ــدى بىل ئۈچــۈن ئال
ــز.  ــاب ســۆزىنى يازىمى ــز ئادەتلەنگــەن خىت ئۈســتىگە كىمگــە يازغــان بولســاق، شــۇنىڭ ئىســمىنى ياكــى ئۆزىمى
ئاندىــن قىســقىچە ئەھــۋال ســورايمىز. ئۇنىڭدىــن كېيىــن ئــۆز ئەھۋالىمىــز ھەققىــدە قىســقىچە توختىلىمىــز. 
شــۇنىڭدەك ســالام خەتنــى يېزىشــتىكى مەقســىتىمىزنى ۋە مۇھىــم ئۇچۇرلارنــى يازىمىــز. ئاخىرىــدا تىلەكلىرىمىزنى 

يازىمىز. ئەڭ ئاخىرىدا ئىسمىمىزنى ۋە سالام خەت يېزىلغان چېسلانى يازىمىز.

 يازغــان ســالام خېتىمىزنــى لىپاپىغــا ســېلىپ، پوچتىدىــن ئەۋەتســەك بولىــدۇ. لىپاپىنىــڭ ســىرتىدىكى 
»تاپشــۇرۇپ ئالغۇچــى« دېگــەن بۆلۈمگــە قارشــى تەرەپنىــڭ ئىسىم-فامىلىســى، ئېنىق ئادرېســى، پوچتــا نومۇرى، 
تېلېفــون نومــۇرى قاتارلىقلارنــى يازىمىــز. »ئەۋەتكۈچــى« دېگــەن بۆلۈمگــە ئۆزىمىزنىــڭ يۇقىرىدىكىگــە ئوخشــاش 

ئۇچۇرلىرىنى يازىمىز.  

ــۇرۇن  ــر پارچــە ســالام خــەت يېزىــڭلار. يېزىشــتىن ب ــا بى ــە داۋۇتق 7.  پىروفېسســور دوكتــور راھىل
تۆۋەندىكى تەرتىپنى تولدۇرۇڭلار. 

كىمگە يازدىڭىز:  
ھال-ئەھۋالىنى سوراڭ:

ئۆز ئەھۋالىڭىزنى بىلدۈرۈڭ:
نېمە سەۋەبتىن يازدىڭىز: 

ئىسىم-فامىلىڭىز:
 چېسلا: 

سالام خەت

ھۆرمەتلىك ............................

____________________________________________________
______________________________________________________

____________________________________________

سىزنى سېغىنىپ / ھۆرمەت بىلەن: ________________ دىن

____ -يىلى __-ئاينىڭ __-كۈنى

13- دەرس: ئۇچۇر ۋە ئالاقىنىڭ تەرەققىياتى

1. بوتۇلكىغا سېلىنغان خەت

بىلەمســىز، بىپايــان دېڭىــزدا لەيلــەپ يۈرگــەن بوتۇلكىمــۇ »خەۋەرچى«لىــك رولىنــى ئوينىغــان. كولۇمبــۇ 
1492-يىلــى ئېكسپېدىتســىيە ئەترىتىنــى بــاشلاپ، ئامېرىــكا قىتئەســىدىكى كىچىــك بىــر ئارالغــا بارغــان. ئــۇلار 
ــش  ــا چىقى ــان. يولغ ــش ســەپىرىگە ئاتلانغ ــا قايتى ــى ياۋروپاغ ــن، 1493-يىل ــۆپ تەكشــۈرگەندىن كېيى ــى ك خېل
ئەنســىرەپ،  بارالماســلىقىدىن  يېتىــپ  ئىســپانىيەگە  كېمىنىــڭ  يەلكەنلىــك  چۈشــكەن  ئــۆزى  ئــۇ  ئالدىــدا، 
ئىســپانىيەنىڭ ئايــال پادىشــاھىغا بىــر پارچــە خــەت يېزىــپ، ئۇنــى ئــۆزى ســىزغان ئامېرىــكا خەرىتىســى بىلــەن 
قوشــۇپ، بىــر بوتۇلكىغــا ســېلىپ، بوتۇلكىنىــڭ ئېغىزىنــى ھىملــەپ، ئاتلانتىــك ئوكيانغــا تــاشلاپ، بوتۇلكىنىــڭ 
ــرا 300  ــزدا توپتوغ ــكا دېڭى ــۇ بوتۇل ــۇن، ب ــم بىلس ــان. كى ــد قىلغ ــىنى ئۈمى ــپ بېرىش ــپانىيەگە يېتى ــەپ ئىس لەيل
نەچچــە يىــل لەيلــەپ، 19- ئەســىرنىڭ 5-يىللىــرى ئاندىــن بايقالغــان. بــۇ خــەت يەتكۈزۈلــۈش ۋاقتىنىــڭ ئۇزۇنغــا 

• پەن-تېخنىكىنىڭ تەرەققىياتى ھاياتىمىزغا قانداق تەسىر قىلىدۇ؟	
• بۇرۇنقى كىشىلەر قانداق ئالاقە قىلاتتى؟	

پەن-تېخنىكا ۋە بىز تۆتىنچى بۆلەك

دەرسكە 
تەييارلىق

سوزۇلغانلىقى جەھەتتە »دۇنيا بويىچە ئەڭ«لەرنىڭ بىرى ھېسابلىنىدۇ.

2. ئىنتېرنېت تورى دۇنيانى جەم قىلدى

قەدىمكــى چــاغلاردا كىشــىلەر يىراقتىكــى ئۇرۇق-تۇغقــان، دوســت-يارەنلىرىگە ســالام يوللىماقچــى بولســا، 
كۆپىنچــە ئاتلىــق پوچتىكەشــلەرگە تايىناتتــى. يېقىنقــى دەۋرگــە كەلگەنــدە، پويىــز، پاراخــوت، ئايروپــىلان قاتارلىــق 
ــدى. خەت-چــەك،  ــا بول ــا سىستېمىســى بەرپ ــادا پوچت ــپ، دۇني ــا كېلى ــرى بارلىقق ــاش قوراللى قاتن
جايلىرىغــا  ھەرقايســى  دۇنيانىــڭ  ئارقىلىــق  قوراللىــرى  قاتنــاش  بــۇ  گېزىت-ژۇرناللارنــى 
30-يىللىرىــدا  19-ئەســىرنىڭ  بولــدى.  بولىدىغــان  توشــۇغىلى 
تېلېگراممىنــى   )1971-2781( مــورس  كەشــپىياتچى  ئامېرىكالىــق 
بېــل  كەشــپىياتچى  شــوتلاندىيەلىك  كېيىــن،  قىلــدى.  كەشــىپ 
)2291-7481( تېلېفوننــى كەشــىپ قىلــدى. تېلېگراممــا ۋە 
تېلېفوننىــڭ مەيدانغــا كېلىشــى، خەت-ئالاقىنــى ئىلگىرىكىگە 

قارىغاندا تېخىمۇ قولايلاشتۇردى ۋە تېزلەشتۈردى.

ــدى ۋە  ــا كەل ــر دۇنياغ ــى كومپيۇتې ــى تۇنج 1943- يىل
تېــزلا ئومۇملىشىشــقا باشــلىدى. 1993-يىلىدىــن كېيىــن 
ــۈن  ــپ، پۈت ــا قىلىنى ــى« بەرپ ــۇر يول ــۈرئەتلىك ئۇچ ــز س »تې
دۇنيادىكــى كومپيۇتېــرلار تورلاشــتۇرۇلدى. كىشــىلەر ھەرقانــداق 
قوبــۇل  ســۈرەتلەرنى  ۋە  ئــاۋاز  يېزىــق،  كەلگــەن  جايدىــن  ھەرقانــداق  ۋاقىتتــا 
قىلالايدىغــان بولــدى. ھازىــر، ئۆيىڭىزدىكــى كومپيۇتېــر ئالدىــدا ئولتــۇرۇپ، چاشــقىنەكنى يەڭگىل چەكســىڭىز، ســىز 
ــى يۇمۇپ-ئاچقۇچــە  ــى دوســتىڭىز كۆزن ــر يىراقلىقتىك ــڭ كىلومېتى ــى 10 مى ــۇق ئاتكرىتكىن ــەن ئېلېكتىرونل ئەۋەتك

تاپشۇرۇۋالالايدۇ. ئىنتېرنېت تورى پۈتۈن دۇنيانى جەم قىلدى.

كۆنۈكمــە
1. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلــەن 

سېلىشتۇرۇڭلار. ئاخىرىدا »لۇغىتىم«گە يېزىڭلار. ئەڭ ئاخىرىدا بىردىن جۈملە تۈزۈڭلار. 

بىپايان، ئېكسپېدىتسىيە، ئاتكرىتكا، سىستېما، 

پوچتىكەش، كەشىپ لىق-، يەڭگىل، جەم لىق-، 

2. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

ــېلىپ،  ــا س ــقا بوتۇلكىغ ــى نېمىش ــەن خەرىتىن ــەت بىل ــو خ ــتتىكى كولومب 1( 1- تېكىس
ئاتلانتىك ئوكيانغا تاشلايدۇ؟

2( نېمە ئۈچۈن » ئىنتېرنېت تورى دۇنيانى جەم قىلدى« دەيمىز؟

3( ئۇچۇر-ئالاقىنىڭ تۇرمۇشىمىزدىكى رولى نېمە؟

4( ھازىر كۈندىلىك تۇرمۇشىمىزدا قانداق ئۇچۇر-ئالاقە ۋاسىتىلىرىنى ئىشلىتىمىز؟

3. ھەممەيلەن بىرلىكتە »ئۇچۇر تۇرمۇشىمىزنى ئۆزگەرتمەكتە« تېمىلىق پائالىيەت تەييارلايلى. 

پائالىيەت تەكلىپى 				  

ۋە  يېڭــىلاپ  ئۈزلۈكســىز  ئۇســۇللىرىنى  ئۇچۇرلىشــىش  كىشــىلەر  ھازىرغىچــە،  قەدىمدىــن 
ياخشــىلاپ كەلــدى. بىــز بــەزى پائالىيەتلەرنــى تــاللاپ قانــات يايــدۇرۇپ، ئۇچــۇر يەتكــۈزۈش 
ئۇســۇللىرىدىكى تەرەققىياتنــى، شــۇنىڭدەك ئۇنىــڭ تۇرمۇشــىمىزغا بولغــان تەســىرىنى چۈشــىنىپ 

باقايلى.

◄ »ئوقۇش ماتېرىيالى«دىكى ماقالىلەرنى ئەســتايىدىل ئوقۇپ، مۇناســىۋەتلىك ماتېرىياللارنى 
تــوپلاپ، ھازىرقــى جەمئىيەتتــە قانــداق ئۇچــۇر يەتكــۈزۈش ئۇســۇللىرى بارل ىقىنــى ھەمــدە 
ــى  ــلىقلارنىڭ بارلىقىن ــداق ئوخشىماس ــەن قان ــۇللىرى بىل ــۈزۈش ئۇس ــۇر يەتك ــى ئۇچ بۇرۇنق

ئىگىلەپ، ئاندىن ساۋاقداشلار بىلەن پىكىر ئالماشتۇرۇڭلار.

ئۇچۇرلارغــا  قانــداق  بىلــەن  يــوللار  قايســى  ئىچىــدە  كــۈن  بىــر  ئەزالىرىنىــڭ  ئائىلــە   ◄
قانــداق  ئاساســەن  خاتىرىگــە  ئاندىــن،  خاتىرىلــەڭلار.  تەكشــۈرۈپ  ئېرىشــكەنلىكىنى 

بايقاشلارغا ئېرىشەلەيدىغانلىقىڭلارنى تەھلىل قىلىپ كۆرۈڭلار.

◄ بىــز دائىــم تېلېۋىــزور ياكــى توردىــن ئۇچۇرلارغــا ئېرىشــىمىز. بىــراق بــۇ ۋاســىتىلەردىن 
ــداق  ــن. قان ــى مۇمكى ــپ چىقىش ــەر كېلى ــار ئاقىۋەتل ــەزى ناچ ــاق، ب ــدا پايدىلانمىس لايىقى
قىلغانــدا تېلېۋىــزور، تــور قاتارلىــق ۋاســىتىلەردىن توغــرا پايدىلانغىلــى بولىــدۇ، دېگــەن 

مەسىلە ئۈستىدە مۇھاكىمە ياكى مۇنازىرە ئېلىپ بېرىڭلار.

14-دەرس: ئۆسۈملۈك ئارقىلىق يانفوننى زەرەتلىگىلى بولامدۇ؟

تەرجىمە قىلغۇچى: مۇنەۋۋەر ئېزىز

ئەگــەر يولــدا كېتىۋېتىــپ، دوســتىڭىزغا تېلېفــون قىلغۇڭىــز ياكــى ئۇچــۇر يوللىغۇڭىــز كەلگەنــدە، يانفونىڭىــزدا 
تــوك قالمىغــان بولســا، قانــداق قىلىســىز؟ ئەمەلىيەتتــە بــۇ نۇرغــۇن كىشــىلەر دۇچ كېلىدىغــان ئەھــۋال. ھازىــر بىــز 
ئىشــلىتىۋاتقان يانفوننىــڭ نورمــال ئەھۋالــدا تــوك ســاقلىنىش ۋاقتــى 24 ســائەتتىن ئېشــىپ كەتمەيــدۇ. شــۇڭا 
توختىمــاي زەرەتلەشــكە توغــرا كېلىــدۇ. ئۇنداقتــا، ئەتراپىمىزدىكــى ئۆســۈملۈكلەر ئارقىلىــق زەرەتلىگىلــى 
بولامــدۇ؟ چىلىدىكــى ئــۈچ نەپــەر ئوقۇغۇچــى بىزگــە ئۈمىــد يولىنــى ئېچىــپ بــەردى. ئــۇلار ئــۈچ يىللىــق جاپالىــق 
تىرىشــىش ئارقىلىــق »E-kaia« دەپ ئاتىلىدىغــان ئۆســۈملۈك يانفــون زەرەتلىگۈچنــى تەتقىــق قىلىــپ، ياســاپ 

چىققان. 

»E-kaia« ئەپچىــل زەرەتلىگۈچنىــڭ بىــر ئۇچــى  usb  ئــۇلاش ئېغىــزى بولۇپ، يانفونغا ئــۇلاپ زەرەتلىگىلى 
بولىــدۇ. يەنــە بىــر ئۇچــى تەشــتەكتىكى توپىغــا ســانجىپ كىرگۈزۈلىــدۇ. نۆۋەتتــە بــۇ زەرەتلىگــۈچ بــەش ۋولــت 
ــەپ  ــائەتتىلا زەرەتل ــم س ــر يېرى ــەت بى ــى پەق ــا، يانفونن ــان بولغاچق ــوك چىقىرالايدىغ ــر ت ــى 600 مىللىئامپې يەن

بولىدىكەن. 

 »E-kaia«  بولســا، تۇپراقتىكــى ئەركىــن ئىيــون ئېلېكتىروندىــن پايدىلىنىــپ يانفوننــى زەرەتلەيــدۇ. 
ھەممىگــە مەلــۇم، ئۆســۈملۈك مۇرەككــەپ بولغــان فوتوســىنتېز رولــى ئارقىلىــق ئېنېرگىيەگــە ئېرىشــىدۇ. 
ــىد،  ــون دىيوكس ــى كارب ــۇق، ھاۋادىك ــەن يورۇقل ــى( بىل ــىللىق ماددىس ــل )يېش ــى خىلوروفى ــۈملۈك تېنىدىك ئۆس
ئۇنىڭدىــن باشــقا، ئۆســۈملۈكنىڭ يىلتىزىدىــن ســۈمۈرگەن ســۇ تەركىبــى ھەمــدە ئۆســۈملۈك ئەتراپىدىكــى مەلــۇم 
بىــر قىســىم مىكــرو ئورگانىزملارنىــڭ ئۆزئارا تەســىر قىلىشــى، كۆپلىگەن خىمىيەلىــك رېئاكســىيە ۋە بىيولوگىيەلىك 
ــۇ  ــى س ــى ئىچىدىك ــۈملۈك تېن ــدا، ئۆس ــش جەريانى ــڭ يۆتكىلى ــۇ ئېنېرگىيەنى ــدۇ. ب ــدا قىلى ــلەرنى پەي ئۆزگىرىش
تەركىبــى ئوكســىگېننى ئاجرىتىــپ چىقىرىــپ، پىروتــون ۋە ئېلېكتىروننــى قويــۇپ بېرىــدۇ. »E-kaia« نىــڭ 
ئۆســۈملۈك  ئارقىلىــق  قۇتۇپــى  ئېلېكتىــر  بولــۇپ،  تاختىســى  يولــى  تــوك  بىيولوگىيەلىــك  بىــر  ئىچىــدە 
ئىشــلىتىلمەيدىغان ئېلېكتىروننــى تــوپلاپ، پايدىلانغىلــى بولىدىغــان ئېلېكتىرنــى ئېنېرگىيــە قىلىــپ زاپــاس 
ســاقلايدۇ. چۈنكــى توپلىغــان ئېلېكتىــرون بولســا، ئۆســۈملۈكلەر لازىــم قىلمايدىغــان بولغاچقــا، ئۆســۈملۈكنىڭ 
ــر  ــان بى ــى ياخشــى بولغ ــدۇ. شــۇڭا »E-kaia«بولســا، ناھايىت ــان تەســىر قىلماي ــداق يام ئۆسۈشــىگە ھېچقان

خىل ئېنېرگىيە مەھسۇلاتى. 

»E-kaia« نىــڭ كەشــپىياتچىلىرى يەنــە ئىلگىرىلىگــەن ھالــدا ئۆســۈملۈك ئارقىلىــق توك ســەرپىياتى يۇقىرى 
بولغــان كومپيۇتېــر، تېلېۋىــزور ياكــى جىددىــي يورۇتــۇش چىرىغىنــى زەرەتلەشــنى ئىشــقا ئاشۇرۇشــنى پىلانلىغــان 
بولــۇپ، ئەگــەر مۇمكىــن بولســا، ئــۇلار كەلگۈســىدىكى ئائىلىــدە ئىشــلىتىلىدىغان ئېلېكتىــر ئۈســكۈنىلىرىنىڭ تــوك 

مەنبەسىنىڭ قورۇلاردىكى بىر تۈپ دەرەخ بولۇپ قېلىشىنى ئۈمىد قىلماقتا. 

كۆنۈكمــە

1. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلــەن 
سېلىشتۇرۇڭلار. ئاخىرىدا »لۇغىتىم«گە يېزىڭلار. ئەڭ ئاخىرىدا بىردىن جۈملە تۈزۈڭلار. 

                  دۇچ كەل-، زەرەتلە-، مىكرو، زاپاس،

                    تەسىر لىق-، سەرپىيات، قورۇ، ئېنېرگىيە 

                    ئۆسۈملۈك، فوتوسىنتېز

2. تۆۋەندىكى ئىدىيوملارنى مۇۋاپىق كەلگەن چۈشەندۈرۈشلىرى بىلەن تۇتاشتۇرۇڭلار. 

 3. تۆۋەندىكىلەرنى تەلەپلەر بويىچە ئورۇنلاڭلار. 

چۈشــەندۈرۈپ  ئارقىلىــق  ئۆزگىرىشــلەر  ئەتراپىڭلاردىكــى  تەرەققىياتىنــى  پەن-تېخنىكىنىــڭ   )1
بېقىڭلار.

2( ئۆزئــارا ئۇچۇرلىشىشــنىڭ دەســلەپكى ھالەتتىــن ھازىرغىچــە بولغــان دەۋرلەردىكــى شــەكىللىرىنى 
ئېيتىپ بېرىڭلار. 

3( سىلەر قانداق ئۇچۇرلارغا قىزىقىسىلەر؟ بۇ ئۇچۇرلارغا قانداق ئېرىشىسىلەر؟

	1 كۆزىگە قارىماق.

	2 ئاغزىدىن سائەت چىقماق.

	3 توخۇ يۈرەك.

ـــــــ مەلۇم بىر تېما توغرىسىدا ئېيتقانلىرى 
تاسادىپىي ھالدا ھەقىقەتكە ئايلانماق 

ـــــــ قورقۇنچاق، جاسارەتسىز

ـــــــ ئەتىۋارلىماق، ناھايىتى قىممەتلىك بىر كىشى 
سۈپىتىدە مۇئامىلە قىلماق

زىيارەت خاتىرىسى

كۆرگەنلىرىمىزنــى ئەتراپلىــق كۆزىتىــپ، تەھلىــل قىلغاندىن كېيىــن ئۇچۇرلارنى 
يىغىنچــاقلاپ ۋە ئاددىيلاشــتۇرۇپ، مەلــۇم بىــر تېمىنــى يورۇتــۇپ بېرىدىغــان 

قىلىپ، بىر تېكىست يازساق، بۇنى »زىيارەت خاتىرىسى« دەيمىز. 

4. »ئېلكىتــاب« دېگــەن ئاچقــۇچ ســۆزنى توردىــن ئىــزدەپ، تۆۋەندىكــى جەدۋەلنــى تولــدۇرۇش 
ئارقىلىق بىر زىيارەت خاتىرىسى يېزىڭلار. 

زىيارەت خاتىرەمنىڭ تېمىسى

ئىســىم-  يازغۇچىنىــڭ  زىيــارەت خاتىرىســىنى 
فامىلىسى )مېنىڭ ئىسىم -فامىلەم(

تېپىلغان تور بەتلىرى

تور بەتلىرىدىن زىيارەت قىلغانلىرىم

دىققىتىمنى تارتقان مەزمۇنلار

ياخشى كۆرگەن كىتابلىرىم

ئوقۇپ باققانلىرىم

خاتىرىلىۋالغانلىرىــم  ئۈچــۈن  ئوقــۇش  كېيىــن 
)توردىن چۈشۈرۈۋالغانلىرىم(

زىيــارەت قىلغــان تــور بەتلىــرى ھەققىدىكــى باھا 
ۋە كۆزقاراشلىرىم

تور بەت باشقۇرغۇچىسىغا تەۋسىيەلىرىم

چېسلا

15-دەرس: سۈنئىي ئەقىل

ســۈنئىي ئەقىلنــى ئىــزاھلاش ئۈچــۈن ئالــدى بىلــەن »ئىدراك«نىــڭ نېمــە ئىكەنلىكىنــى چۈشــىنىۋېلىش 
كېــرەك. ئەگــەر بىــز بىــر رەســىمنى كۆرســەك، ھــەر خىــل رەڭلــەر ۋە ســىزىقلار كۆزىمىــز ئارقىلىــق مېڭىمىزگــە 
ــە  ــۇ مېڭ ــدۇ. ب ــە قىلى ــە ئىگ ــر مەنىگ ــا ئاساســەن بى ــى ئۇچۇرلارغ ــى بۇرۇنق ــۇ ئۇچۇرلارن ــز ب ــدۇ. مېڭىمى يوللىنى
ئۈچــۈن ئېلىــپ ئېيتقانــدا، بىــر ئۆگىنىــش بولــۇپ ھېســابلىنىدۇ. شــۇنداقلا بىــزدە بــۇ رەڭ ۋە ســىزىقلارغا 
نىســبەتەن مەلــۇم كــۆز قــاراش ۋە ھېس-تۇيغــۇ بارلىققــا كېلىــدۇ. دېمەككــى ئىــدراك — ئىنســان مېڭىســىنىڭ 
تاشــقىرىدىن كەلگــەن ســىگناللارنى چۈشىنىشــى، بــۇ چۈشىنىشــنى بىــر ئىنــكاس ســۈپىتىدە بىــر ئۇچۇرغــا 

ئايلاندۇرۇشى ۋە ئىشلىتىشىدۇر.

كومپيۇتېرنىــڭ ئىجــاد قىلىنىشــى ۋە ئىنتېرنېــت تورىنىــڭ ئومۇملىشىشــىغا ئەگىشــىپ، ئىنتېرنېــت ئۈســتەل 
كومپيۇتېرىدىــن كۆچمــە ئۈســكۈنىلەرگە يېتىــپ كېلىــپ، خالىغــان جايــدا ۋە خالىغــان ۋاقىتتــا تورغــا چىقىــش 
ئىمكانىيىتــى تۇغۇلــدى. نەتىجىــدە تورغــا يوللىنىدىغــان ئۇچۇرلارنىــڭ مىقــدارى ھەددىدىــن تاشــقىرى ئېشــىپ 
كەتتــى. بــۇ ئەھــۋال قىســقا ۋاقىــت ئىچىــدە غايــەت زور ئۇچــۇر ئامبىرىنــى شــەكىللەندۈردى. شــۇنىڭ بىلــەن بىــر 
ــپ،  ــي قىلى ــدۇ؟ تەرەققى ــۈن چىقىرالام ــاش يەك ــانغا ئوخش ــپ، ئىنس ــدراك قىلى ــى ئى ــۇ ئۇچۇرلارن ــر ب كومپيۇتې
ــدۇ؟  ــە كېلەلەم ــان دەرىجىگ ــى ئىپادىلىيەلەيدىغ ــان ۋە بۇن ــرى بولغ ــان، ھېس-تۇيغۇلى ــكاس قايتۇرالايدىغ ئىن
دېگــەن مەســىلىلەر مۇشــۇ ســاھەدىكى ئىلىــم ئەھلىلىرىنىــڭ ئىزدىنىشــلىرىنىڭ مۇھىــم ھالقىســى )نۇقتىســى( 

بولۇپ قالدى.

ئىنســان مېڭىســىنىڭ ئىشــلەش ئالاھىدىلىكــى، كومپيۇتېرلارنىــڭ تەرەققىياتــى ئۈچــۈن چىقىــش نۇقتىســى 

بولــدى. تەتقىقاتچــىلار ماشــىنا بىلــەن ئىنســان مېڭىســى ئارىســىدىكى ئوخشاشــلىق ۋە پەرقنــى تەھلىــل قىلــدى. 
ماشىنىنىڭ ئىنسانغا ئوخشاش ئىدراك قىلىش قابىلىيىتىنى »سۈنئىي ئەقىل« نامى بىلەن ئىپادىلىدى.

 ئىنســانغا ئوخشــاش ئويلىيالايدىغــان ۋە ھېس-تۇيغۇلىــرى بــار بولغــان ماشــىنىلارنىڭ ئىجــاد قىلىنىشــىغا 
قــاراپ ماڭغــان يولــدا، كومپيۇتېــر ۋە ئۇنــى مېڭــە قىلغــان ماشــىنىلار قەدەممۇقــەدەم يېڭــى تەرەققىياتلارغــا 
ئېرىشــتى. 1943-يىلــى ئەنگىلىيەلىــك ئالىــم، ماتېماتىــك ئالان تۇرىــڭ )4591-2191( »تۇرىڭ ســىنىقى«نى 
كەشــىپ قىلــدى. بــۇ ســىناق ســۈنئىي ئەقىلنــى ئاســاس قىلغــان ســوئال ســوراش سىستېمىســى بولــۇپ، 
كومپيۇتېرنىــڭ ئىنســانغا ئوخشــاش تەپەككــۇر قىلالايدىغــان ياكــى قىلالمايدىغانلىقىنــى بەلگىلەيتتــى. بــۇ 
ســىناق ئــۈچ نۇقتــا، يەنــى ئىككــى ئــادەم ۋە بىــر كومپيۇتېرنــى ئــۆز ئىچىگــە ئالاتتــى. كىشــىلەردىن بىرىنىــڭ 
ۋەزىپىســى ســوئال ســوراش، يەنــە بىــرى بىلــەن كومپيۇتېرنىــڭ ۋەزىپىســى بولســا، بــۇ ســوئاللارغا جــاۋاب بېرىش 
ئىــدى. ســوئال ســورىغۇچى مەلــۇم ئۆلچــەم ۋە مەزمۇنــدا ســوئال ســورايتتى. مەلــۇم ۋاقىــت ۋە ســوئاللاردىن 
كېيىــن، زىيــارەت قىلغۇچىلارنىــڭ قايســىنىڭ ئــادەم، قايســىنىڭ كومپيۇتېــر ئىكەنلىكىگــە قــارار بېرىشــى تەلــەپ 
ــە  ــدە %50 غەلىب ــەم دېگەن ــر ك ــەر كومپيۇتې ــۇپ، ئەگ ــان بول ــم تەكرارلىنىدىغ ــۆپ قېتى ــىناق ك ــى. س قىلىناتت

قىلسا، كومپيۇتېر »ئەقلىي ئىقتىدارلىق ماشىنا« دەپ ئاتىلاتتى.

تۇرىــڭ ئەقلىــي ئىقتىدارلىــق ماشــىنىلارغا مۇنــداق دەپ ئېنىقلىمــا بــەردى: »نــاۋادا بىــر ماشــىنا ئىنســانلار 
ــدا ئۇنىــڭ ماشــىنىلىق ســالاھىيىتىنى پەرقلەندۈرگىلــى بولمىســا،  ــۇ جەريان بىلــەن سۆزلىشەلىســە، شــۇنداقلا ب
ئۇنداقتــا بــۇ ماشــىنا دەل ئەقلىــي ئىقتىدارلىــق ماشــىنىغا تــەۋە بولىــدۇ«. بــۇ پىكىــر ســۈنئىي ئەقىلنىــڭ 
ــى  ــدى.  1956-يىل ــر باشــلىنىش بول ــا كېلىشــى ئۈچــۈن بى ــق ماشــىنىلارنىڭ بارلىقق ئىشلىتىلىشــى ۋە ئەقىللى
جــون مېككارســىي ئامېرىكىدىكــى دارتمــوس كومپيۇتېــر چــوڭ يىغىنىــدا »ســۈنئىي ئەقىــل« دېگــەن ئاتالغۇنــى 
قوللانــدى. شــۇنىڭ بىلــەن ســۈنئىي ئەقىــل دېگــەن مەنىــدە، ئىنگلىزچــە artificial intelligence  ۋە ئۇنىــڭ 

قىسقارتىلمىسى سۈپىتىدە AI  ئومۇملاشتى. 

ســۈنئىي ئەقىــل — ماشــىنا ئارقىلىــق ئىنســانلارنىڭ ئەقلىــي ئىقتىدارىنــى دوراشــنى كۆرســىتىدۇ. تېخىمــۇ 
كونكرېــت قىلىــپ ئېيتقانــدا، ئــۇ ئەمەلىيەتتــە بىــر خىــل كومپيۇتېــر سىستېمىســى بولــۇپ، بۇ سىســتېما ئۆگىنىش 
)ئۇچۇرغــا ئېرىشــىش ۋە قوللىنىــش قائىدىســى(، يەكۈن-خۇلاســە چىقىرىــش )بــار بولغــان قائىدىنــى قوللىنىــپ، 
ــۇددى  ــل — خ ــۈنئىي ئەقى ــدۇ. س ــە ئالى ــۆز ئىچىگ ــنى ئ ــى ئوڭشاش ــش( ۋە ئۆز-ئۆزىن ــۈن چىقىرى ھۆكۈم-يەك
ئىنســانغا ئوخشــاش ئەقىللىــق ماشــىنىلار بولۇپمــۇ ئەقىللىــق كومپيۇتېــر پىروگراممىلىــرى ياســاش ئىلىمــى ۋە 
ئىنژېنېرلىقىــدۇر. ئــۇ بىــر كومپيۇتېرنىــڭ پىكىــر قىلىــش، مەســىلىنى ھــەل قىلىــش، مەنــە چىقىرىــش ۋە 
ئومۇملاشــتۇرۇش قاتارلىــق ئىنســانغا ئوخشــاش ئىش-ھەرىكەتنــى قىلالىشــى يەنــى يۇقىــرى ســەۋىيەدىكى 
مەقســەتلىك ئىــش بېجىرىشــنى ئىشــقا ئاشۇرۇشــىدۇر. ئــۇ پەقــەت ئالدىــن تونۇتقــان مەســىلىنى ھــەل قىلىشــنىلا 
ئەمــەس، بەلكــى مەۋجــۇت مەلۇماتلارغــا تايىنىــپ، مەلــۇم بىــر مەســىلىنى ھــەل قىلىشــنى ۋە يېڭــى ئەھۋالغــا 

لايىقىدا ئىنكاس قايتۇرۇشنى ئەمەلىيلەشتۈرىدۇ.

1950-يىــللاردا كومپيۇتېرلارنىــڭ ســانلىق مەلۇماتلارنــى ســاقلاش ئىقتىــدارى يــوق ئىــدى. پەقــەتلا 
ســانلىق  كومپيۇتېرلارنىــڭ  1980-يىــللار  قىلاتتــى.  ئىجــرا  بۇيرۇقلارنــى  يۈكلەنگــەن  ياكــى  قاچىلانغــان 
مەلۇماتلارنــى ســاقلاش ۋە ئىشــلەش ئالاھىدىلىكلىرىگــە، ســانلىق مەلۇمــاتلار ئارىســىدا مۇناســىۋەت قــۇرۇش 
ئالاھىدىلىكىمــۇ قوشــۇلغان يىــللاردۇر. 1990-يىــللار بولســا، ســۈنئىي ئەقىلنىــڭ نۇرغــۇن ســاھەلەردىن 
ــر  ــى كومپيۇتې ــۇ دەۋردىك ــدۇر. ب ــان دەۋرى ــن پايدىلانغ ــۈنئىي ئەقىلدى ــاھەلەرنىڭمۇ س ــۇ س ــان ۋە ب پايدىلانغ



66

ــە  ــا ئىگ ــر مەلۇماتق ــدە بى ــق ھەققى ــۇرۇن بېلى ــپ، ب ــىمدىن پايدىلىنى ــر رەس ــەن بى ــام بېرىلگ ــق« دەپ ن »بېلى
بولمىســىمۇ، بېلىقنــى ئىپادىلەيدىغــان ســۆز ياكــى شــەكىللەرنى ئوتتۇرىغــا چىقاردى. شــۇنداقلا كېيىنكــى قېتىمدا 
ــەپ ۋىندوۋســتا ئىشلىتىلىشــكە  ــى تونۇيدىغــان ئ ــى ئاۋازن ــدى. 1997-يىل ــڭ رەســىمىنى تونۇيالى ــر بېلىقنى بى
ــداق مەســىلە، ســۈنئىي ئەقىــل ئۈچــۈن قىيىــن مەســىلە بولمــاي  باشــلىدى. 2001-يىلىغــا كەلگەنــدە ھېچقان
قالــدى. بــۇ يىلــى خــۇددى ئىنســانغا ئوخشــاش ئىنســانلارنىڭ چىــراي ئىپادىســىنى ئىشــلىتەلەيدىغان، بوۋاققــا 
ئوخشــاش ئىجتىمائىــي ئالاقــە قىلالايدىغــان، تەدرىجــى رەۋىشــتە ئۆگىنەلەيدىغــان ۋە ئــاۋازى، يــۈز ئىپادىســى 

ۋە باش ھەرىكىتىنى ئىنسانغا ئوخشاش ئىشلىتەلەيدىغان ماشىنا ئادەم بارلىققا كەلدى.

 چــوڭ ســانلىق مەلۇمــات دەۋرى بولغــان بۈگۈنكــى كۈنــدە، ســۈنئىي ئەقىــل قوللىنىشــچان پىروگراممىلىــرى 
تۇرمۇشــىمىزدا ئۈنۈملــۈك ئىشــلىتىلىۋاتىدۇ. مەســىلەن: ســىرىغا ئوخشــاش شەخســىي ياردەمچىلــەر، شوپۇرســىز 
ماشــىنا، تىللارنــى نــەق مەيدانــدا تېــز تەرجىمــە قىلىــش قوراللىــرى، ئەقلىــي مائارىــپ باشــقۇرۇش سىستېمىســى، 
مەۋھــۇم دەرســخانا، بىمارلارنــى ئىــز قــوغلاش سىستېمىســى، چىــراي ۋە ئەندىــزە تونــۇش، ھــەر ئۈســكۈنىلەرنى 
ئاپتوماتلاشــتۇرۇش قاتارلىــقلار. كۆرۈۋېلىشــقا بولىدۇكــى، ســۈنئىي ئەقىــل تۇرمۇشــىمىزنى مەلــۇم جەھەتتىــن 
ــپ  ــە ئېلى ــۇ ياخشــى ھالەتك ــارىنى تېخىم ــەر ش ــق ي ــل ئارقىلى ــۈنئىي ئەقى ــانلار س ــز ئىنس ــتۇردى. بى ئاسانلاش
كېلەلەيمىــز. مەســىلەن: دېڭىز-ئوكيانلاردىكــى جانلىقلارنىــڭ بىخەتەرلىكىنــى قوغدىيالايمىــز؛  يــەر شــارىنىڭ 
ئىسســىپ كېتىشــىنىڭ ئالدىنــى ئېلىــش ئارقىلىــق، قار-مۇزلارنىڭ ئېرىپ ئىنســانلارغا تەھدىت ئېلىپ كېلىشــىنى 
توســۇپ قالالايمىــز؛ ئورمــانلاردا يــۈز بېرىدىغــان كــەڭ كۆلەملىــك ئــوت ئاپىتىنىــڭ ئالدىنى ئالالايمىز. شــۇنداقلا 
دۇنيــا مەدەنىيــەت ۋە كۈلتۈرىنىــڭ مۇھىــم بىــر قىســمى بولغــان، لېكىــن ھازىــر يوقىلىــش خەۋپىگــە دۇچ 

كېلىۋاتقان تىللارنى ۋە مىللەتلەرنى قوغداپ قالالايمىز.

كۆنۈكمــە

1. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

1( »تۇرىڭ سىنىقى« نېمىنى سىناق قىلىدۇ؟

2( سۈنئىي ئەقىل دېگەن نېمە؟

3( بىز كۈندىلىك تۇرمۇشىمىزدا سۈنئىي ئەقىلنى قايسى ساھەلەردە ئىشلىتىمىز؟

يغۇر خەلقى ئۈچۈن نېمىلەرنى قىلىش مۇمكىن؟ 4( سىزنىڭچە سۈنئىي ئەقىلدىن پايدىلىنىپ، ئۇ

2. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلــەن 
سېلىشتۇرۇڭلار. ئاخىرىدا  »لۇغىتىم«گە يېزىڭلار. ئەڭ ئاخىرىدا بىردىن جۈملە تۈزۈڭلار. 

تەپەككۇر لىق-، ۋەزىپە، مەلۇم، فورمات، سىناق لىق-،

ئېنىقلىما، سالاھىيەت، ئاتالغۇ، سۈنئىي ئىقتىدار

                  

       3. »ئاقىل ئۆيدە تۇرۇپ، جاھاننى بىلىپ تۇرار« دېگەن ماقالنى ئاساس قىلىپ تۇرۇپ، 
ئۆيىمىزدە تۇرۇپلا قانداق نەرسىلەرنى ئۆگىنەلەيدىغانلىقىمىز ھەققىدە مۇزاكىرىلىشىڭلار.  

4. تۆۋەندىكى ئىدىيوملارنى ئىشلىتىپ، جۈملە تۈزۈڭلار.

1( ئۈلگە: كومپيۇتېر تەرەققىي قىلىپ، كىشىلەرنىڭ دېگەن يېرىدىن چىقىدىغان بولدى. 

د ېگەن يېرىدىن قىچ-:

جۈملەم:

2(   ئۈلگــە: ئاپامنىــڭ دېگــەن گەپلىــرى، ئۇكامنىــڭ ئــۇ قۇلىقىدىــن كىرىــپ، بــۇ قۇلىقىدىــن چىقىــپ 
يناۋاتىدۇ. يۇن ئو كەتكەن بولسا كېرەك. بىر سائەتتىن بېرى كومپيۇتېردا ئو

ئۇ قۇلىقىدىن كىرىپ بۇ قۇلىقىدىن قىچ-:

جۈملەم:	

3( ئۈلگــە: ئىنگلىــز تىلىنــى خېلــى ئوبــدان ئۆگىنىــپ قالدىــم. شــۇڭا يەنــە بىــر چــەت ئــەل  تىلىنــى  
ئۆگىنىشكە بەل باغلىدىم.

بەل باغلا-:

جۈملەم:

4( ئۈلگە: دوستۇم سۈنئىي ئەقىلدىن پايدىلىنىپ سىزغان رەسىمىمنى كۆرۈپ، قېتىپلا قالدى. 

قېتىپ قال-

جۈملەم:

16- دەرس: ئۇيغۇر تىلى بىلىملىرى: جۈملە بۆلەكلىرى ۋە ئۇنىڭ تۈرلىرى )2( 

ئەگەشمە بۆلەكلەر: تولدۇرغۇچى، ئېنىقلىغۇچى      

1.تولدۇرغۇچــى: تولدۇرغۇچىنىــڭ گىرامماتىكىلىــق بەلگىســى ئىســىملارنىڭ چۈشــۈم كېلىــش قوشۇمچىســى 
»- نــى«  بولــۇپ، مۇشــۇ قوشــۇمچە بىلــەن كەلگــەن ســۆز ياكــى ســۆز بىرىكمىلىــرى، جۈملىنىــڭ تولدۇرغۇچىســى 

بولىدۇ.

ئۇيغــۇر تىلىدىكــى ئىســىم ۋە ئىســىم خاراكتېرىدىكــى ســۆزلەر )تۇرغــۇن ســۆزلەر ۋە تۇرغــۇن ســۆزلۈك ســۆز 
بىرىكمىلىرى(  چۈشۈم كېلىش شەكلىدە كېلىپ، تولدۇرغۇچى ۋەزىپىسىدە كېلىدۇ. مەسىلەن: 

بىز ۋەتىنىمىزنى قىزغىن سۆيىمىز! )ئىسىم( 	

مۇئەللىم سىزنى چاقىرىۋاتىدۇ. )ئالماش(

ئوقۇتقۇچىمىز بىزگە كىتابنىڭ ياخشىلىرىنى تەۋسىيە قىلىدۇ. )سۆز بېرىكمىسى(

ئەكرەم مۇسابىقىدە بىرىنچىلىكنى قولغا كەلتۈردى. )سان(    

ئاكام ئوقۇشنى بۇ يىل پۈتتۈردى. )ئىسىمداش(	

بۈگۈن مۇسابىقىگە كەلگەنلەرنى كۈتۈۋالدۇق. )سۈپەتداش( 	

ۋاراڭ-چۇرۇڭنى توختاتساڭلارچۇ، بېشىم ئاغرىپ كەتتى. )تەقلىد سۆز(  

چۈشــۈم كېلىــش قوشۇمچىســى قوشۇلماســتىن تولدۇرغۇچــى بولــۇپ كېلىدىغــان ئەھۋاللارمــۇ ئۇچرايــدۇ. 
مەسىلەن: 

مەن تاماق يېدىم.
ئۇ كىتاب ئوقۇدى..

ئەگەشــمە  كېلىدىغــان  ئېنىــقلاپ  خۇسۇســىيەتلىرىنى  تۈرلــۈك  شــەيئىلەرنىڭ  ئېنىقلىغۇچى:جۈملىــدە   .2
بۆلەكتۇر.

ــۆزلۈك  ــۇن سـ ــۆزلەر ۋە تۇرغـ ــۇن سـ ــى سـۆزلەر)تۇرغـ ــىم خاراكتېرىدىكـ ــىم ۋە ئىسـ ــى ئىسـ ــۇر تىلىدىكـ ئۇيغـ
سـۆزبىرىكمىلىــــرى( بــــاش كېلىــــش ياكــــى ئىگىلىــــك كېلىــــش قوشۇمچىســى بىلــەن تۈرلىنىــپ،  ئېنىقلىغۇچــــى 

ۋەزىپىســىدە كېلىــدۇ.

مەسىلەن:

بۈگۈن ئاچامنىڭ تۇغۇلغان كۈنىنى تەبرىكلىدۇق. )ئىسىم(    

بۈگۈن بازاردىن بىر تال قىزىل چاپان سېتىۋالدىم. )سۈپەت(

تۆت-بەش قىز قاقاقلاپ كۈلۈشكىنىچە كىرىپ كەلدى. )سان(        

بىزنىڭ ئۆي شەھەر مەركىزىدە. )ئالماش(

بازاردىن ئىككى يەشىك ئالما ئالدىم. )سان-مىقدار بىرىكمىسى(    

كۆپ سۆزلىگەن ئادەم بىلەن خوشۇم يوق. )سۈپەتداش(      

ۋاراڭ-چۇرۇڭ ئاۋاز مەھەللىنى بىر ئالدى. )تەقلىد سۆز(  	

ئالماقنىڭ بەرمىكى بار، چىقماقنىڭ چۈشمىكى. )سۈپەتداش( 

ئېنىقلىغۇچــى جۈملىــدە »قانــداق، قايســى، كىمنىــڭ، نېمىنىــڭ، قانچــە، نەچچــە، قانچىلىــك، قانچىنچــى، 
قەيەردىكى، قەيەرنىڭ« دېگەندەك سوئاللارغا جاۋاب بولۇپ كېلىدۇ.

مەشــىق باغچىســى

1.  تۆۋەندىكــى بــوش ئورۇنلارغــا بېرىلگــەن ســۆز-ئىبارىلەرنىڭ مۇۋاپىقلىرىنى قويــۇپ، جۈملىلەرنى 
تولۇقلاڭلار. 

ئايىغىمىغ - مىغئاغرىپ قالغانلىقتىنباتۇرلۇق بىلەن

يغۇر خەلقىنىڭ قەھرىمان قىزى رىزۋانگۈل خەلق ئۈچۈن ________ شېھىت بولدى.  1( ئۇ

2( بۈگۈن دەم ئېلىش كۈنى بولسىمۇ، كوچىلاردا ئادەم _______ ئىدى. 

3( مۇئەللىم  ____________ بۈگۈنكى دەرسنى ئۆتەلمىدى.

4( ۋەتىنىمىزنىڭ مەنزىرىسى ئىنتايىن گۈزەل، شۇڭا ساياھەتچىلەرنىڭ ______ ئۈزۈلمەيدۇ. 

2. تۆۋەندىكى جۈملە شەكىللىرىگە ئىككىدىن جۈملە تۈزۈڭلار. 

1( ئەگەر _______________ -سا / -سە، ___________ بولىدۇ. 

2( چۈنكى ______________، شۇڭا ___________________. 

3( ________________، ئەكسىچە ___________________. 

كى _________.  كى ___________، ۋەيا 4( _____________ يا



70

 3. تۆۋەندىكــى جۈملىلەرنىــڭ بۆلەكلىرىنــى ئايرىــپ چىقىــڭلار. ئىگەنىــڭ ئاســتىغا بىــر تــۈز ســىزىق 
(، تولدۇرغۇچىنىــڭ ئاســتىغا بىــر  (، خەۋەرنىــڭ ئاســتىغا ئىككــى تــۈز ســىزىق ) (
(، ئېنىقلىغۇچىنىــڭ ئاســتىغا ئىككــى ئەگــرى ســىزىق قويــۇش ئارقىلىــق  ئەگــرى ســىزىق )

پەرقلەندۈرۈڭلار.

1( مەن چېچىمنى تاراشنى بەك ياخشى كۆرىمەن. 

يناۋاتىدۇ.  2( ئوقۇغۇچىلار مەكتەپنىڭ ئىچىدە توپ ئو

3( تاغامنىڭ قىزى رەسىمگە چۈشۈشنى ياخشى كۆرىدۇ. 

4( ئادىل سىڭلىسىنىڭ تاپشۇرۇقىنى تەكشۈرۈپ بەردى. 

 4. تېپىشماقلارنى تېپىڭلار.

1( بىر ئۇچىدا نەيزىسى،
بىر ئۇچىدا دوپپىسى.

ئىز چۈشۈرسە نەيزىسى،
ئۆچۈرىدۇ دوپپىسى.

1( تويغانسېرى سەمرىيدۇ، 
    ئاغزىنى ئاچسا ئورۇقلايدۇ.

خەۋەرنــى  بىــر  )كۆرگــەن(  ئاڭلىغــان  تېلېۋىزوردىــن  ياكــى  ئوقۇغــان  گېزىتتىــن  يېقىنــدا   .5
جەدۋەلنــى  تۆۋەندىكــى  ئــاۋۋال  ئورتاقلىشىشــتىن  ئورتاقلىشــىڭلار.  بىلــەن  ساۋاقداشــلىرىڭلار 
ــا تەييارلىــق قىلىۋېلىــڭلار. راۋان، تەمكىــن، تولــۇپ تاشــقان ئىشــەنچ  تولــدۇرۇش ئارقىلىــق پۇخت

بىلەن سۆزلەشكە ئەھمىيەت بېرىڭلار.

سۆزلەيدىغان خەۋەرنىڭ تېمىسى

 خەۋەرنى قەيەردىن ئۇقتۇم؟

نېمىشقا بۇ خەۋەرنى ئورتاقلىشىمەن؟ 

خەۋەرنىڭ مەزمۇنى نېمە؟

خەۋەرگــە قارىتــا ئــۆز كــۆز قارىشــىنى ئورتاقلىشىشــنى 
خالايدىغانلار بولسا ئاڭلاپ باقايلى.

مېنىــڭ كــۆز قارىشــىم مۇنــداق: )قوشــۇلىدىغانلىرىم 
ياكى قوشۇلمايدىغانلىرىم(

ــتۇرغانلارغا  ــر قاتناش ــا ۋە پىكى ــدا ئاڭلىغانلارغ ئاخىرى
رەھمەت ئېيتىمەن.

6. تۆۋەندىكــى رەســىمنى كۆزىتىــڭلار. رەســىمدىكى بالــىلار، مۇھىــت، ھادىســە ھەققىــدە كۆرگــەن 
ــرى راۋان، ئىملاســى  ــت، ســۆز- جۈملىلى ــى كونكرې ــڭلار. مەزمۇن ــپ چىقى ــى يېزى ۋە ئويلىغىنىڭلارن

توغرا بولسۇن. بىر ماۋزۇ قويۇشنى ئۇنۇتماڭلار.

7. توردىن »مۇھەممەدنىڭ 2008-يىلى« دېگەن كىنونى تېپىپ، كۆرۈپ چىقىڭلار. 

8. تۆۋەندىكى تېكىستنى ئوقۇپ، چۈشەنچەڭلارنى سۆزلەپ بېرىڭلار. 

قىزىقارلىق ئەدەبىيات

قول سائىتى 				  

چەت ئەلنىڭ بىر قول سائىتى شىركىتىنىڭ ئېلانى:

»شىركىتىمىزنىڭ دۇنيانىڭ جاي-جايلىرىدىكى رېمونتچىلىرى بىكارچىلىقتىن زېرىكىپ يۈرمەكتە.«

ئەڭ قىسقا ئىلمىي فانتازىيەلىك ھېكايە

ئامېرىكىنىــڭ يېقىنقــى زامــان ئىلمىــي فانتازىيــە ھېكايــە يازغۇچىســى فىرىدىرىــك بىرانــت ئىنتايىــن قىســقا بىــر 
ئىلمىي فانتازىيەلىك ھېكايە يازغان. بۇ ھېكايە پەقەت بىرلا جۈملە:

»يەر شارىدىكى ئەڭ ئاخىرقى بىر ئادەم ئۆيدە يالغۇز ئولتۇرسا، تۇيۇقسىز ئىشىك چېكىلىدۇ…«

قاتناش ئېلانى

ــېلان  ــداق ئ ــەھەرگە مۇن ــدە، ش ــى ھەپتىلىكى ــاش بىخەتەرلىك ــرى قاتن ــاش تارماقلى ــۇ قاتن ــىيانىڭ رۇف مالايش
چاپلىغــان: »ماشــىنىڭىزنى 30 كىلومېتىردىــن ئاســتا ھەيدىســىڭىز، بــۇ شــەھەرنىڭ گــۈزەل مەنزىرىســىدىن 
ھۇزۇرلىنالايســىز؛ 60 كىلومېتىردىن ئاشۇرۇۋەتســىڭىز، ســوتخانىغا مېھماندارچىلىققا بارىســىز؛ 80 كىلومېتىردىن 
ــىغا  ــۇزۇش دوختۇرخانىس ــي قۇتق ــان جىددى ــى بولغ ــەڭ يېڭ ــلىھەلىرى ئ ــەھىرىمىزنىڭ ئەس ــىڭىز، ش ئاشۇرۇۋەتس

بارىسىز؛ 100 كىلومېتىردىن ئاشۇرۇۋەتسىڭىز، سىزگە ئەلۋىدا!«

ئۆزىڭىزنىڭ ھەم ئائىلىڭىزنىڭ بەختى ئۈچۈن سۈرئەتكە دىققەت قىلىڭ!

17- دەرس: چەۋگەن توپ ئويۇنى

چەۋگەن—ئۇيغــۇر قاتارلىــق تــۈرك خەلقلىــرى ئارىســىدا قەدىمكــى دەۋرلەردىــن بــاشلاپ ئوينالغــان، قەدىمىــي 
تەنھەرىكــەت تۈرىنىــڭ بىــرى. چەۋگــەن تــوپ ئويۇنــى ئــات ئۈســتىدىكى تۈرلــۈك ماھارەتلەرنــى ئاشــۇرىدىغان بىــر 
ــدا ناھايىتــى  ــە تارىخى ــۇپ، ئۇيغــۇر ۋە باشــقا تــۈرك خەلقلىرىنىــڭ تەنتەربىي ــل ئەســكەرلىك تەربىيەســى بول خى

مۇھىم ئورۇن تۇتۇپ كەلگەن.

ئــۇ قارىمۇقارشــى ئىككــى ســەپ ئوتتۇرىســىدا، ئــات ئۈســتىدە تــۇرۇپ، يەردىكــى توپنــى چەۋگــەن تايــاق بىلەن 
قارشــى تەرەپنىــڭ ساھەســىگە ســۈرۈپ، رەقىبنىــڭ قاپقىســى )ۋاراتارى(غــا كىرگۈزىدىغــان بىــر خىــل ئــات ئۈســتى 

تەنتەربىيە ھەرىكىتى بولۇپ، بەزى شارائىتلاردا ئاتسىزمۇ ئوينىلىدۇ. 

• بىر مىللەت نېمە ئۈچۈن ئۆزىنىڭ تارىخىنى ئۆگىنىشى كېرەك؟ 	
• بىــز نېمىشــقا تارىختــا ئۇيغــۇر خەلقىنىــڭ ئەركىنلىكــى ۋە تەرەققىياتــى ئۈچــۈن 	

كــۈرەش قىلغــان كىشــىلەرنى ئالاھىــدە قەدىرلەيمىــز؟

ئەجدادلار مىراسى بەشىنچى بۆلەك

دەرسكە 
تەييارلىق

ئىــران ئالىمــى فىردەۋســى »شــاھنامە« داســتانىدا، قەدىمكــى تــۇران خەلقىنىــڭ پادىشــاھى ئالىــپ ئەرتــۇڭا 
بىلەن ئىران پادىشاھى سىياۋۇشلارنىڭ چەۋگەن ئوينىغانلىقىنى ھېكايە قىلىدۇ.

ــار (  ــل، باھ ــى يى ــرىپى، يېڭ ــۆك مەش ــورۇز )ك ــىدا ن ــەر ئارىس ــۈرك قەۋمل ــىيادىكى ت ــۇرا ئاس ــۇن ئوتت ــۇ ئوي ب
بايرىمــى قاتارلىــق بايــراملاردا، ھــەر خىــل كۆڭــۈل ئېچىــش پائالىيەتلىرىــدە، كــەڭ خەلــق ئارىســىدا ئەســىرلەردىن 

بۇيان داۋاملىشىپ كەلگەن.

ــىردىن 7-  ــىلادى 5- ئەس ــتانلىقىدىن م ــى قەبرىس ــتانە قەدىمك ــان ئاس ــوگلار تۇرپ ــى ئارخېئول 1979-يىل
ئەســىرلەرگە مەنســۇپ بولغــان چەۋگــەن تــوپ ماھىرىنىــڭ لاي ھەيكىلىنــى تاپقــان. بــۇ ھەيكەل 37 ســانتىمېتىر 
ئۇزۇنلۇقتــا بولــۇپ، بىرەيلەننىــڭ ئاتلىــق تــوپ قوغلاۋاتقــان ھەيۋەتلىــك 
قىياپىتــى تەســۋىرلەنگەن. بــۇ ھەيكــەل بېشــىغا دوپپــا، ئۈســتىگە تــون، 
ــۇرۇت قويغــان، ئىككــى كــۆزى  پۇتىغــا ئۆتــۈك كىيگــەن، يارىشــىملىق ب
يەردىكــى توپقــا تىكىلىــپ، ئــوڭ قولىــدا تــوپ كالتىكــى كۆتــۈرۈپ، ئــات 
چاپتــۇرۇپ كېلىۋاتقــان ھالىتــى كۆرســىتىلگەن. بــۇ ھەيكــەل، تــۈرك 
خانلىقــى دەۋرىــدە تۇرپــان رايونىــدا ياشــىغان ئۇيغۇرلارنىــڭ چەۋگــەن 

توپ مۇسابىقىسى ئۆتكۈزگەنلىكىنى كۆرسىتىپ بېرىدىغان دەلىلدۇر.

تارىخىــي مەنبەلــەردە 11- ئەســىردە قاراخانىــيلار دەۋرىــدە ھــەر خىــل 
تەنھەرىكەتلــەر قاتارىدا چەۋگەن تــوپ ئوينىلىدىغانلىقى ئوينىلىدىغانلىقى 
مەلــۇم. ھەتتــا تارىخىــي يازمــىلاردا قاراخانــىلار خانلىقــى تۈزۈمىدە ئەلچى 
ــڭ چەۋگــەن  ــەت ئەربابلىرىنى ــۇش ئۈچــۈن، دۆل ــدار بول ــي ئەمەل ۋە ھەربى
ئويناشــنى بىلىشــى مۇھىم شــەرتلەردىن بىرى قىلىنغانلىقى خاتىرىلەنگەن. 
11 - ئەســىردە ياشــىغان ئۇيغــۇر خەلقىنىــڭ ئۇلــۇغ ئالىمــى يۈســۈپ خــاس ھاجىپنىــڭ »قۇتادغۇبىلىــك« 

داستانىدا: 

يەنە دامكا - شاھماتنى ئۇ بىلسۇن خوپ، 
ئويۇنغا چۈشكۈچىنى ئالسۇن ئۇتۇپ. 

ئۇ بىلسۇن چەۋگەننى، ئاتار بولسۇن ئوق، 
يەنە قوشچى ۋە ئوۋدا تەڭدىشى يوق.

ــىغەرىينىڭ  ــۇد كاش ــۇغ تىلشۇناســى مەھم ــڭ ئۇل ــۇر خەلقىنى ــىغان ئۇيغ ــىردە ياش ــان. 11- ئەس دەپ يېزىلغ
»تۈركىــي تىــللار دىۋانــى«دا: »ئــۇ مــاڭا چەۋگــەن ئېگىــپ بــەردى« دەپ يېزىلغــان. »تــۈرك قامۇســى«دا: 
»بۈگۈنكــى ئــات ئۈســتىدە ئوينىلىدىغــان چەۋگــەن ئويۇنــى ئوتتــۇرا ئاســىيادىكى تــۈرك قەۋملەرنىــڭ قەدىمكــى 
تۈركىســتاندىن  غەربىــي  ئويۇنــى  ئىــدى. چەۋگــەن  بىــرى  ئويۇنلىرىنىــڭ  ئوينىلىدىغــان  ئاتلىــق  زاماندىكــى 
ھىندىســتانغا كەلتۈرۈلــدى. ئــۇ يــەردە ئىنگلىــزلار كــۆرۈپ ياۋروپاغــا ئاپىرىشــتى. POLO  نامــى بىلــەن دۇنياغــا 

تونۇلدى« دەپ يېزىلغان.

كۆنۈكمــە

1. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلــەن 
سېلىشتۇرۇڭلار. ئاخىرىدا »لۇغىتىم«گە يېزىڭلار. ئەڭ ئاخىرىدا بىردىن جۈملە تۈزۈڭلار. 

 

ئەنئەنىۋى، ماھارەت، رەقىب، پالاق، تۇران،

قەۋم، دەلىل، تۈرلۈك، سەپ، قامۇس

2. تېكىستكە ئاساسەن سوئاللارغا جاۋاب بېرىڭلار. 

ينىلىدۇ؟  1( چەۋگەن توپ قانداق ئو

ينالغان؟ 2( چەۋگەن توپ تەخمىنەن قايسى دەۋرلەردىن باشلاپ ئو

3( چەۋگەن توپ قايسى ئەسەرلەردە تىلغا ئېلىنغان؟ 

يۇنلىرى بار؟ يغۇرلارنىڭ يەنە باشقا قانداق تەنتەربىيە ئو 4( ئۇ

3. تېكىســت بىلــەن رەســىملەرنى بىرلەشــتۈرۈش ئارقىلىــق چەۋگــەن توپنىــڭ ئوينىلىشــى ھەقق ىــدە 
سۆھبەتلىشىڭلار. ئەگەر شارائىت يار بەرسە، سىلەرمۇ بۇ ئويۇننى ئويناپ بېقىڭلار. 

4. تەنتەربىيە ئويۇنلىرىنى ئويناشنىڭ بىز ئۈچۈن قانداق پايدىسى بار؟

»تۈرك« سۆزى

»تــۈرك« ســۆزى تــار مەنىــدە تۈركىيەدىكــى تــۈرك خەلقىنــى كۆرسەتســە، كەڭ 
مەنى��دە پۈت��ۈن دۇنيادىك��ى ـتـۈرك خەلقلىرىنــى كۆرس��ىتىدۇ.  بــۇ ســۆز ئۇيغۇرچــە 

مەنبەلەردە كۆپرەك »تۈركىي« دەپ ئىشلىتىلىدۇ.  

      بىلىۋالاي

چەۋگــەن ئوينــاش ئۇســۇلى: چەۋگــەن تــوپ مەيدانىنىــڭ ئۇزۇنلۇقــى 300 مېتىــر، 
كەڭلىكــى 100 مېتىــر ئەتراپىــدا بولىــدۇ. 80 ســانتىمېتىر ئۇزۇنلۇقتىكــى بىــر ئۇچــى ئەگــرى 
ــى،  ــن ياســالغان توپن ــن ياكــى كۆندى ــق ياغاچتى ــەن قاتتى ــەك بىل چومــاق شــەكىللىك كالت
ئىككــى تــەرەپ قارىمۇقارشــى بولــۇپ، بىــر - بىرىنىــڭ قاپقىقىغــا ھەيــدەپ كىرگــۈزۈپ 
يەڭگــەن  تــەرەپ  شــۇ  بولســا،  كىرگۈزگــەن  كــۆپ  توپنــى  تــەرەپ  قايســى  ئوينايــدۇ. 

ھېسابلىنىدۇ. بۇ ئويۇنغا قاتنىشىدىغان ئادەم ئوندىن كەم بولمايدۇ. 

18-دەرس: يىللارغا جاۋاب 

لۇتپۇللا مۇتەللىپ

)شېئىر(

ۋاقىت ئالدىراڭغۇ ساقلاپ تۇرمايدۇ،
يىللار شۇ ۋاقىتنىڭ ئەڭ چوڭ يورغىسى،

ئاققان سۇلار، ئاتقان تاڭلار قايتىلانمايدۇ،
يورغا يىللار ئۆمۈرنىڭ يامان ئوغرىسى.

ياشلىق ئادەمنىڭ زىلۋا بىر چېغى،
تولىمۇ قىسقا ئۇنىڭ ئۆمرى بىراق،
يىرتىلسا كالېندارنىڭ بىر ۋارىقى،

ياشلىق گۈلىدىن تۆكۈلىدۇ بىر يوپۇرماق.

يىللار شامىلى يەلپۈنىدۇ، ئىزلار كۆمۈلىدۇ،
يوپۇرماقسىز دەرەخ بىچارە-بولىدۇ قاقشال.

يىللار سېخى، قۇرۇق كەلمەيدۇ، ئەكېلىپ بېرىدۇ،
قىزلارغا قورۇق، ئەرلەرگە ساقال.

بىراق يىللارنى تىللاش توغرا كەلمەيدۇ،
مەيلى ئۆتۈۋەرسۇن، ئۆزىنىڭ يولى.

ئادەملەرمۇ ۋاقىتنى قولدىن بەرمەيدۇ،
چۆللەرنى بوستان قىلغان ئادەملەر قولى.

يىللار مەيدەڭنى تۇتۇپ قاقاقلاپ كۈلمە،
ئالدىڭدا قىزىرىشتىن ئارتۇق كۆرىمەن ئۆلۈمنى.

قېرىتىمەن دەپ ئارتۇق كۆڭۈل بۆلمە،
ئاخىرقى جەڭگە ئاتاپ قويارمەن ئوغلۇمنى.

يىللار دېڭىزى دولقۇنلۇق بولساڭمۇ،
ئۇپقۇنلىرىڭنى يارىدۇ بىزنىڭ كاراپ.

يىلنىڭ ئۆتۈشى بىلەن قورقىتىپ باقساڭمۇ،
ئىجاد يىللارنى قېرىتىدۇ دەپ بېرىمىز جاۋاب.

)1944- يىلى يانۋار، ئاقسۇ( 	                      

كۆنۈكمــە
1. تۆۋەندىكى سوئاللارغا جاۋاب بېرىڭلار.

1( شېئىردا يىللار نېمىلەرگە ئوخشىتىلغان؟ 

2( يىللارنىڭ بىزگە بېرىدىغان ئەڭ چوڭ »سوۋغىسى« نېمە؟

جانلاندۇرۇش: تېكىســتلەردە جانلىق ۋە جانســىز نەرسىلەر ئىنسانلارغا ئوخشاش ئالاھىدىلىكلەرنى 
ئىپادىلىسە، بۇ خىل تىل سەنئىتىنى »جانلاندۇرۇش« دەپ ئاتايمىز.

3( تېكىستتە »يىللار« قانداق جانلاندۇرۇلغان؟

ــڭ مەنىســى  ــۇ جاۋابنى ــىزچە ب ــە؟ س ــى نېم ــى جاۋاب ــەڭ ئاخىرق ــەن ئ ــا بەرگ ــڭ يىللارغ 4(  ئاپتورنى
نېمە؟

2. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلــەن 
سېلىشتۇرۇڭلار. ئاخىرىدا »لۇغىتىم«گە يېزىڭلار. ئەڭ ئاخىرىدا بىردىن جۈملە تۈزۈڭلار. 

               يورغا، زىلۋا، قاقشال، ئۇپقۇن، كاراپ،

               جەڭ، مەيدە، ئالدىراڭغۇ، كۆڭۈل بۆل-، تاڭ

3. شــېئىر ھەققىدىكــى چۈشــەنچەڭلارنى ســۆزلەپ بېرىــڭلار ۋە ھــەر بىــر كۇپلېتنــى ئايرىــم - ئايرىــم 
تەھلىل قىلىڭلار. 

4. شېئىرغا بىر-بىرىدىن پەرقلىق ئىككى ماۋزۇ قويۇڭلار.

5. شېئىرنىڭ مەركىزى ئىدىيەسى نېمە؟

ئىســمى،  كىتابنىــڭ  تېپىــپ،  بىرنــى  كىتابتىــن  بــار  شــېئىرلىرى  مۇتەللىپنىــڭ  لۇتپــۇللا   .6
ــاب  ــق كىت ــانى قاتارلى ــەت س ــڭ ب ــرىيات، كىتابنى ــل، نەش ــان يى ــر قىلىنغ ــى، نەش تەييارلىغۇچىس

بىلەن مۇناسىۋەتلىك ئۇچۇرلارنى يېزىپ كېلىڭلار.

بىلىۋالاي

لۇتپۇللا مۇتەللىپ
ــتىغا  ــا ئوبلاس ــتاننىڭ ئالمۇت ــى قازاقىس ــپ )1922 – 1945( ھازىرق ــۇللا مۇتەللى لۇتپ
ــى  ــەن. 1931-يىل ــا كەلگ ــە يېزىســىنىڭ ســايبويى مەھەللىســىدە دۇنياغ قاراشــلىق چۈنچ

ــا كۆچــۈپ كەلگــەن.  ــەن غۇلجىغ ئائىلىســىدىكىلەر بىل
ئــۇ شــائىر، دىراماتــورگ ۋە مۇســتەملىكىگە قارشــى 
ــام  ــەرلىرىدە »قاين ــۇپ، ئەس ــى بول ــۇر ئىنقىلابچ جەس
ئۆركىشــى«، »لۇتــۇن« تەخەللۇســلىرىنى ئىشــلەتكەن.  

ۋە  سىســتېمىلىق  ۋەتىنىمىــزدە  1944-يىلــى 
پىلانلىــق شــەكىلدە مىللىــي مۇســتەقىللىق ئۇرۇشــى 
ئېلىــپ بېرىلغــان. نەتىجىــدە ئىلــى، تارباغاتــاي ۋە 
ئالتــاي رايونلىــرى پۈتۈنلــەي ئــازاد قىلىنىــپ، غۇلجىنــى 
مەركــەز قىلغان »شــەرقىي تۈركىســتان جۇمھۇرىيىتى« 
ــۇ جۇمھۇرىيــەت ۋەتىنىمىزدىكــى قالغــان  قۇرۇلغــان. ب
ــى  ــۈن، ھەرقايس ــش ئۈچ ــتەقىل قىلى ــۇ مۇس جايلارنىم
رايونلاردىكــى زىيالىيلارنىــڭ كــۈچ قوشۇشــى بىلــەن 
ــپ  ــى ئېلى ــق ھەرىكەتلىرىن ــك پارتىزانلى كــەڭ كۆلەملى
ئاقســۇدىكى  كۈرىشــىنىڭ  مۇســتەقىللىق  بارغــان. 
لۇتپــۇللا  ئالغــان  رول  ئاكتىــپ  پائالىيەتلىرىــدە 
مۇتەللىــپ ئىشــغالچىلار تەرىپىدىــن ئۆلتۈرۈلگــەن.

لۇتپــۇللا ئــون تــۆت يېشــىدىن بــاشلاپلا شــېئىر يېزىشــقا كىرىشــكەن بولــۇپ، ئۆزىنىــڭ 
قىســقىغىنا يىگىرمــە ئــۈچ يىللىــق ھاياتىــدا  »يىللارغــا جاۋاب«، »خىيالچــان تىلەك«، »بــۇ 
مېنىــڭ يــاش غۇنچــە گۈلــۈم ئېچىلاتتــى«، »پادىشــاھ ســامورايلىرى ھالســىرايدۇ«، »ئەجەل 

ھودۇقۇشــىدا« قاتارلىــق ئۆلمــەس ئەســەرلەرنى يازغــان.

 شــائىرنىڭ ئەســەرلىرى تىلــى گــۈزەل، چۈشىنىشــلىك ۋە ئوبرازلىــق بولــۇپلا قالماســتىن، 
بەلكــى كۈچلــۈك ۋەتەنپەرۋەرلىــك، خەلقپەرۋەرلىــك روھــى بىلــەن يۇغۇرۇلغــان بولــۇپ، 
ئۇيغــۇر خەلقىنىــڭ قىزغىــن ســۆيۈپ ئوقۇشــىغا ۋە قەدىرلىشــىگە مۇيەسســەر بولــۇپ كەلــدى.

ل. مۇتەللىــپ شــېئىر ئىجادىيىتىدىــن باشــقا تەشــكىلاتچىلىق، دىرامــا ئارتىســلىقى، 
تەرجىمانلىــق ۋە تەھرىرلىكمــۇ قىلغــان.

19- دەرس: خوتەن قەغىزى 

غەيرەتجان ئابدۇللا كالدىر

قەغەزنىــڭ پەيــدا بولۇشــى، ئىنســانىيەتنىڭ يېزىقچىلىــق مەدەنىيــەت تەرەققىياتىنىــڭ تېــرە، تارىشــا، تــاش، 
رەخت، تام، قورامتاش، قىيالارغا خەت يازىدىغان كونا تارىخىي دەۋر بىلەن خوشلاشقانلىقىنىڭ بەلگىسى.

قەغەزچىلىــك يۇرتىمىزنىــڭ خوتــەن تەۋەســىدىكى جــايلاردا، بىرقــەدەر مەركەزلىــك ۋە كۆلەملەشــكەن ھالــدا، 
ئىزچىــل ســاقلىنىپ كەلگــەن. شــۇنداقلا، بــۇ قەغــەز ئاســىيادىكى نۇرغــۇن ئەللەرگــە كــەڭ تارالغــان ھەمــدە بــۇ 
ــەن.  ــپ كەلگ ــە يېزىلى ــۇ قەغەزگ ــەن مۇش ــرى ئاساس ــا ماتېرىياللى ــى يازم ــن بۇيانق ــۇزۇن زامانلاردى ــڭ ئ ئەللەرنى
شــۇنىڭ ئۈچــۈن، بــۇ قەغەزنىــڭ نامــى »خوتــەن قەغىــزى« دەپ تونۇلغــان. خوتــەن قەغىزىنىــڭ رەڭگــى ســامان 

رەڭگىدە بولغاچقا، »خوتەن سامان قەغىزى« ياكى »سامان قەغەز« دەپمۇ ئاتىلىدۇ.

خوتــەن قەغىــزى ئۈجمــە، تېــرەك، جىگــدە، ســۆگەت قاتارلىــق دەل-دەرەخلەرنىــڭ قوۋزىقــى، بولۇپمــۇ 
ــڭ يېڭــى  ــى ياساشــتا، ئۈجمىنى ــەن قەغىزىن ــپ ئىشــلىنىدۇ. خوت ــال قىلى ــى ئاساســىي ماتېرىي ــڭ قوۋزىق ئۈجمىنى
چىۋىقلىــرى تاللىنىــدۇ. ئاندىــن يوپۇرماقلىــرى ئۈزۈۋېتىلىــپ، ســويۇلغان قوۋزىقــى قۇرۇتۇلىــدۇ. قــوۋزاقلار چانــاش 
ــۇدا  ــى س ــوۋزاق بوتقىس ــان ق ــدۇ. تەييارلانغ ــدا قاينىتىلى ــن قازان ــىتىلىپ، ئاندى ــق يۇمش ــوقۇش ئارقىلى ــى س ياك
ســۇيۇلدۇرۇش، ئەلگــەك بىلــەن ســۈزۈش، قېلىپقــا ســېلىش، قۇرۇتــۇش قاتارلىــق باســقۇچلاردىن ئۆتــۈپ، قەغەزگــە 
ئايلىنىــدۇ. ســامان رەڭلىــك بــۇ قەغەزگــە بىۋاســىتە خــەت يېزىشــقا بولمايــدۇ. شــۇڭا، ئــۇ »خــام قەغــەز« دەپ 
ئاتىلىــدۇ. بــۇ خىــل خــام قەغەزنىــڭ يــۈزى ســىلىق ۋە ئېغىــر تــاش بىلــەن ســىيرىلىپ، چۆرىســى كېســىپ 

تەكشىلەنگەندىن كېيىن، خەت يېزىشقا ئىشلىتىدۇ.

 يېقىنقــى يىللاردىــن بۇيــان، دۇنيــا مىقياســىدا ئەنئەنىــۋى مەدەنىيــەت مىراســلىرىغا ئالاھىــدە ئەھمىيــەت 
بېرىلگەنلىكتىــن، خوتــەن قەغىــزى قايتىدىــن خەلقىمىزنىــڭ، شــۇنداقلا دۇنيانىــڭ دىققىتىنــى تارتتــى. قاراقــاش 
ناھىيەســى پۇرچاقچــى يېزىســىدىكى تۇرســۇنتوختى بوۋاي 2002- يىلــى ئامېرىكا دۆلەتلىك مۇزېيىــدا ئۆتكۈزۈلگەن 
خەلقئارالىــق مىللىــي ئۆرپ-ئــادەت ماھــارەت كۆرســىتىش يىغىنىــدا خوتــەن قەغىزىنــى ياســاپ ماھارەت كۆرســىتىپ، 
يىغىن قاتناشــقۇچىلىرىنى ھەيران قالدۇردى. شــۇنىڭ بىلەن تۇرســۇنتوختى بوۋاي ئامېرىكا ئۆرپ-ئادەتشۇناســلىرى 

تەرىپىدىن »يەر شارىدىكى ئەڭ قەدىمىي قول ھۈنەرۋەنچىلىكنىڭ ›ھايات ۋارىسى‹ « دەپ ئاتالدى.

كۆنۈكمــە
1. تېكىستكە ئاساسەن تۆۋەندىكى سوئاللارغا جاۋاب بېرىڭلار.

ــە ئۈچــۈن  ــن بىرســىگە نېم ــەت خەزىنىســىگە قوشــقان تۆھپىلىرىدى ــا مەدەنىي ــڭ دۇني يغۇرلارنى 1( ئۇ
»خوتەن قەغىزى« دەپ نام بېرىلگەن؟

2( خوتەن قەغىزى قايسى ماتېرىياللاردىن، قانداق ياسىلىدۇ؟

ــە  ــم؟  نېم ــى‹ « كى ــات ۋارىس ــڭ ›ھاي ــول ھۈنەرۋەنچىلىكنى ــي ق ــەڭ قەدىمى ــارىدىكى ئ ــەر ش 3( »ي
ئۈچۈن شۇنداق ئاتالغان؟

يغۇرلارنىڭ دۇنيا مەدەنىيىتىگە قوشقان يەنە قانداق تۆھپىلىرى بار؟ 4( ئۇ

2. تۆۋەندىكى سۆزلەرنىڭ مەنىسىنى لۇغەتتىن تېپىپ، »لۇغىتىم«گە يېزىڭلار.

ئىنسانىيەت، كۆلەملەشكەن، قوۋزاق، چىۋىق، بوتقا،

چۆرە، ھۈنەرۋەن، تېڭىقچىلىق، ماھارەت، ۋارىس

3. تېكىستكە پەرقلىق ئىككى ماۋزۇ يېزىڭلار.

4. تېكىستنىڭ مەركىزىي ئىدىيەسى نېمە؟

5. يۇقىرىدىكى 2- كۆن ۈكمىدە بېرىلگەن سۆزلەرگە بىردىن جۈملە تۈزۈڭلار.

20- دەرس: ئۇيغۇر تىلى بىلىملىرى: جۈملە بۆلەكلىرى ۋە ئۇنىڭ تۈرلىرى )3(

ئەگەشمە بۆلەك: ھالەت

ــىتى،  ــەۋەبى، مەقس ــى، س ــى، ئورن ــڭ ۋاقت ــش - ھەرىكەتنى ــەن ئى ــەۋەردە ئىپادىلەنگ ــدە خ ــەت:  جۈملى ھال
دەرىجىســى ۋە ســان - مىقدارىنــى بىلدۈرىدىغــان ئەگەشــمە بۆلــەك. جۈملىــدە ھالــەت بــاش كېلىــش، ئىگىلىــك 

كېلىش ۋە چۈشۈم كېلىشتىن باشقا كېلىشلەردە كەلگەن سۆزلەردىن تۈزۈلۈپ، خەۋەرنى ئېنىقلايدۇ. مەسىلەن: 

ئاپتوبۇس ئاستا-ئاستا قوزغالدى. )رەۋىش(    	 

بۈگۈن ئۇشتۇمتۇت قاتتىق يامغۇر يېغىپ كەتتى. )رەۋىش(

بىز يولدا پاراڭلاشقاچ ماڭدۇق. )رەۋىشداش(

مۇئەللىم بۈگۈنكى دەرسنى ئولتۇرۇپ سۆزلىدى. )رەۋىشداش(

بايرامدا ھەممەيلەن چىرايلىق كىيىنىدۇ. )سۈپەت(         

مەريەم يامغۇر يېغىۋاتقاندا كەلدى. )سۈپەتداش(

مەن مەكتەپتىن كەلدىم. )ئىسىم-چىقىش كېلىش(   

ئادىل پوچتىخانىدا ئىشلەيدۇ. )ئىسىم- ئورۇن كېلىش(

ئابدۇشۈكۈر مۇسابىقىدە بىرىنچىلىككە ئېرىشتى. )سان(     

ئوقۇغۇچىلار كەچلىك ئۆگىنىشكە قاتناشتى. )ئىسىمداش(  

ماشىنىڭىز بىر سائەتتە قانچىلىك يول ماڭىدۇ؟ )سان-مىقدار بىرىكمىسى(

 1( ســۈپەت - ھەرىكــەت ھالىتــى: ئىش-ھەرىكەتنىــڭ قانــداق ئۇســۇل، قانــداق ۋاســىتە بىلــەن ئورۇنلانغانلىقىنــى 
بىلــدۈرۈپ كېلىدىغــان ھالــەت ســۈپەت-ھەرىكەت ھالىتــى دېيىلىــدۇ. مەســىلەن: 

ئاپتوبۇس ئاستا-ئاستا قوزغالدى. )ھالەت رەۋىشى(   	 

بۈگۈن ئۇشتۇمتۇت قاتتىق يامغۇر يېغىپ كەتتى. )ھالەت رەۋىشى(

بىز يولدا پاراڭلاشقاچ ماڭدۇق. )رەۋىشداش(

بايرامدا ھەممەيلەن چىرايلىق كىيىنىدۇ. )سۈپەت(           

2( ئــورۇن ھالىتــى: ئىش-ھەرىكەتنىــڭ پەيــدا بولغــان ئورنىنــى بىلــدۈرۈپ كېلىدىغــان ھالــەت ئــورۇن ھالىتــى 
دېيىلـىـدۇ. مەـسـىلەن:

مەن ئۇنىڭ يېنىدا ئولتۇردۇم. )ئورۇن رەۋىشى(   	 

ئادىل ياۋروپاغا كەتتى. )يۆنىلىش كېلىشتە كەلگەن ئىسىم(

مەن بۇنى بازاردىن سېتىۋالدىم. )چىقىش كېلىشتە كەلگەن ئىسىم(

نېرى كەتمەي تۇرۇڭلار. )ئورۇن رەۋىش(            

3( ۋاقىــت ھالىتــى: ئىش-ھەرىكەتنىــڭ ئورۇنلىنىــش ۋاقتىنــى ۋە چېكىنــى بىلــدۈرۈپ كېلىدىغــان ھالــەت ۋاقىــت 
ھالىـتـى دېيىلـىـدۇ. مەـسـىلەن:

مەن تۈنۈگۈن كەلدىم. )ۋاقىت رەۋىشى(   	 

كېچە ھاۋا بەك سوغۇق بولدى. )ۋاقىت رەۋىشى(

قەھرىمانلار قەلبىمىزدە مەڭگۈ ياشايدۇ. )ۋاقىت رەۋىشى(  

يازدا ساياھەتكە چىقىمىز. )ئورۇن كېلىشتە كەلگەن ئىسىم(         

4( ســەۋەب ھالىتــى: ئىش-ھەرىكەتنىــڭ ئورۇنلىنىــش ياكــى ئورۇنلانماســلىق ســەۋەبلىرىنى بىلــدۈرۈپ كېلىدىغــان 
سـەۋەب ھالىـتـى دېيىلـىـدۇ. مەـسـىلەن: ھاـلـەت ـ

ئۇ تىرىشىپ ئۆگەنگەنلىكى ئۈچۈن ياخشى مەكتەپكە ئۆتەلىدى.    

سىزنى كېلىدۇ دەپ ساقلاپ تۇردۇق.

مۇئەللىم بۈگۈن ئاغرىپ قالغانلىقتىن دەرس ئۆتەلمىدى.  

5( مەقســەت ھالىتــى: ئىش-ھەرىكەتنىــڭ ئورۇنلىنىــش مەقســىتىنى بىلــدۈرۈپ كېلىدىغــان ھالــەت مەقســەت 
ــى؟«  ــە قىلغىل ــەن، نېم ــە مەقســەت بىل ــە ئۈچــۈن، نېم ــدە »نېم ــرى جۈملى ــدۇ. مەقســەت ھالەتلى ــى دېيىلى ھالىت

ــىلەن:  ــدۇ. مەس ــۇپ كېلى ــاۋاب بول ــوئاللارغا ج ــدەك س دېگەن

بىز بۇ يەرگە ئوقۇش ئۈچۈن كەلدۇق. )ئىسىمداش(

بىز ئۇيغۇر تىلىنى ياخشى ئۆگىنىشكە ئەھمىيەت بېرىشىمىز كېرەك. )ئىسىمداش(

ئۇ قائىدىلەرنى قەستەن بۇزۇۋاتىدۇ. )مەقسەت رەۋىشى(

ئالىمكام قەشقەرنى كۆرگىلى كەپتۇ. )مەقسەت پېئىلى(

مەشــىق باغچىســى

1. تۆۋەندە بېرىلگەن سۆزلەرنىڭ قارشى مەنىسىنى يېزىڭلار.

ئەقىللىق 				   سىلىق:
گۈزەل: 					    چەبدەس:

ئايدىڭ: 					    ئارزۇ:

2. تۆۋەندىكى سۆزلەرنىڭ مەنىداش سۆزىنى يېزىڭلار. 

تەملىك: 					    ھەققانىي:
چېچەن: 				   ھويلا:

مېھىر: 					    ئاسمان:

3.تۆۋەندىكى جۈملىلەرنىڭ بۆلەكلىرىنى ئايرىپ، ھالەتنى تېپىپ چىقىڭلار.  

يۇقسىز يامغۇر يېغىپ كەتتى. 1( بۈگۈن تۇ

2( ئەركىن مەكتەپكە بالدۇر كەلدى. 

3( بۇ كىتابنى كۇتۇپخانىدىن ئارىيەت ئالدىم. 

ينىغاچ قايتتۇق.  4( مەكتەپتىن دوستلىرىم بىلەن ئو

4. تېپىشماقلارنى تېپىڭلار.

 1( داڭقى داستان بىر قۇش بار،
باتۇرلۇقى ئالامەت. 

بۆكەن، تۈلكە قاچالماس، 
چاڭگىلىدىن سالامەت.

                          

2( سومكىدا بار كەپتىرىم،
قاناتلىرى ئەجەب كۆپ.
رەڭگىرويى ئوخشىماس،

تومۇرلىرى قىزىل - كۆك.

5. تۆۋەندىكى رەسىمنى كۆزىتىپ، نېمىلەرنى كۆرگەنلىكىڭلارنى ئېيتىپ بېرىڭلار.

ــىلار قايســى ئويۇننــى ئويناۋاتىــدۇ؟ ســىلەر قانــداق ئويۇنلارنــى ئويناشــنى  6. رەســىمدىكى بال
ياخشــى كۆرىســىلەر؟ بــۇ ئويۇنلارنىــڭ قانــداق ئوينىلىدىغانلىقىنــى ساۋاقداشــلىرىڭلارغا ئېيتىــپ 

بېرىڭلار.

7. ئەجدادلىرىمىــز بىزگــە ئىنتايىــن قىممەتلىــك مىراسلارنــى قالــدۇرۇپ كەتكــەن. بــۇ مىراسلاردىــن 
نېمىلەرنــى بىلىســىلەر؟ ئــاۋۋال گۇرۇپپىلارغــا بۆلۈنــۈپ، ئۆزئــارا مەسلىھەتلىشــىڭلار؛ ئاندىــن 
مىراســىنى  مەدەنىيــەت  بولغــان  قويماقچــى  ئوتتۇرىغــا  تەيىنلــەپ،  ۋەكىــل  بىــر  گۇرۇپپىدىــن 

تونۇشتۇرۇڭلار. 

8. تۆۋەندىكى سۆزلەردىن پايدىلىنىپ، قىسقا بىر تېكىست يېزىڭلار. 

خەير-خوش، كۈلۈمسىرە-، دوستلۇق، خۇشال بول-، ئۇچرا-، ياخشىمۇسىز

9. تۆۋەندىكى تېكىستنى ئوقۇپ، چۈشەنچەڭلارنى سۆزلەپ بېرىڭلار. 

نەسرىدىن ئەپەندى لەتىپىلىرى

ئاۋۋال مەن تەپتىم

 ئەپەندىمنىــڭ كىچىــك ۋاقىتلىــرى ئىكــەن، بىــر كۈنــى ئــۇ دوســتلىرى بىلــەن ئوينــاش ئۈچــۈن مەھەللىدىكــى 
ــالا  ــر ب ــن ياشــتا چوڭــراق بى ــۇ. كىيى ــرەر ئويــۇن تاپالماپت ــىلار خېلىغىچــە ئوينىغــۇدەك بى مەيدانغــا بېرىپتــۇ. بال

ئەپەندىمگە:

ــز ســېنى پادىشــاھ  ــۇپ تېپەلىســەڭ، بى ــە قوي ــى يەرگ ــەر ســەن دوپپاڭن ــى. ئەگ ــى ئوينايل — پادىشــاھ ئويۇن
قىلىمىز، - دەپتۇ.

— بۇنىڭ نەرى تەس، قاراپ تۇرۇڭلار - ھە!

ــڭ  ــنلا بالىلارنى ــۇ. ئارقىدى ــپ ئۇچۇرۇۋېتىپت ــۇپ، تېپى ــە قوي ــىنى يەرگ ــە دوپپىس ــۇنداق دېگىنىچ ــم ش ئەپەندى
ھەممىسى ئولىشىپ، ئەپەندىنىڭ دوپپىسىنى توپ قىلىپ تېپىپ ئويناپتۇ. 

كەچتە ئۆيگە قايتقاندا، ئەپەندىمنىڭ ئاپىسى جۇلۇقى چىقىپ، مەينەت بولۇپ كەتكەن دوپپىنى كۆرۈپ:

— بىر ئوبدان دوپپا قانداق بولۇپ بۇنچىۋالا پاسكىنا بولۇپ كەتتى؟ — دەپ سوراپتۇ.

— دوستلىرىم دوپپامنى توپ قىلىپ تېپىپ ئوينىدى، - دەپ جاۋاب بېرىپتۇ ئەپەندىم. 

— باشقىلار سېنىڭ دوپپاڭنى تېپىپ ئوينىسا، سەن قاراپ تۇردۇڭمۇ؟—دەپ ئاچچىقلىنىپتۇ ئاپىسى.

— ياق، ئاپا، ئاۋۋال ئۆزۈم تەپتىم. 

— ئەمــدى چۈشــەندىم، — دەپتــۇ ئاپىســى، — ســەن قەدىرلىمىگــەن، ســەن مۇھىــم دەپ بىلمىگــەن نەرســىنى، 
باشقىلار ئەلۋەتتە قەدىرلىمەيدۇ. 

بــۇ ئىشــتىن كېيىــن ئەپەندىــم بــوش ۋاقىتلىرىــدا كۆپــرەك كىتــاب ئوقۇپتــۇ ۋە بىلىملىــك بىــر كىشــى بولــۇپ 
»ســەن  ئاپىســىنىڭ  ئەپەندىــم  شــۇنداقلا  ئالدىيالماپتــۇ.  ھېچكىــم  ئۇنــى  كىيىــن  شــۇنىڭدىن  يېتىشــىپتۇ. 

قەدىرلىمىگەن نەرسىنى باشقىلار ئەلۋەتتە قەدىرلىمەيدۇ« دېگەن سۆزىنى ھېچقاچان ئېسىدىن چىقارماپتۇ.

21- دەرس: دولان راۋابى

ــەڭ  ــە ك ــاۋات ناھىيەلىرىگ ــى، ئ ــان مارالبېش ــاش بولغ ــا تۇت ــى ۋە ئۇنىڭغ ــت ناھىيەس ــى — مەكى دولان راۋاب
تارقالغــان، دولان ئەلنەغمىلىرىنــى ۋە »دولان توققــۇز مۇقامى«نــى ئىجــرا قىلىشــتا ئىشــلىتىلىدىغان ئاساســلىق 

چالغۇ ئەسۋابى.

ــڭ باشــقا چالغــۇ  ــۇپ، ئۇيغۇرلارنى ــق بول ــڭ ياسىلىشــى پەرقلى ــدا، دولان راۋابىنى ســىرتقى كۆرۈنۈشــىدىن قارىغان
ئەســۋابلىرىدەك، يەنــى راۋاب، دۇتــار، ســاتار، غېجــەك ۋە تەمبــۇرلاردەك ســىپتا ئەمــەس. چېلىــش شــەكلى، قائىــدە - 

قانۇنىيەتلىرى جەھەتتىمۇ پەرقلەربار. ئۇ ئۇيغۇر خەلقىنىڭ تارىخى ئۇزۇن قەدىمىي چالغۇ ئەسۋابلىرىنىڭ بىرى.

• ــەڭ 	 ــى ســوراپ، ئ ــش جەريانىن ــپ چــوڭ قىلى ــن ســىلەرنى بېقى ئاتا-ئاناڭلاردى
ــڭلار. ــپ كېلى ــش ئۈچــۈن يېزى ــۇپ بېرى ــى ســىنىپتا ئوق ــر ۋەقەن ــق بى قىزى

• تارىخىمىزنى ئۆگىنىشىمىزنىڭ قانداق پايدىسى بار؟	

تارىخ ۋە بىز ئالتىنچى بۆلەك

دەرسكە 
تەييارلىق



88

 دولان راۋابىغــا پــەدە بېكىتىلمەيــدۇ. يۇقىــرى 
قىســمىدىكى ئــۈچ قۇلاققــا بىــر تالدىــن ئــۈچ تــال 
ــىمغا  ــال س ــۈچ ت ــۇ ئ ــدۇ. ب ــېلىپ تۈزۈلى ــىم س س
بېگىــز بارماقنــى ئاســاس قىلىــپ، قــول بېســىلىدۇ 
دەستىســىگە  راۋابىنىــڭ  دولان  يۆتكىلىــدۇ.  ۋە 
ئورنىتىلغــان 14 تــال قۇلاققــا بېكىتىلگــەن 14 
ســىمنىڭ ئىككىســى بىــر ئاھــاڭ قىلىــپ تۈزۈلۈپ، 
يەتتــە خىــل ئــاۋاز توكچىســىنى ھاســىل قىلىــدۇ. 
بــۇ راۋابنىــڭ مىللىــي خۇسۇســىيىتى ســىيرىپ 
چېلىــش ئالاھىدىلىكىدە ئىپادىلىنىــدۇ. ياغاچتىن 
ياســالغان ئــۇزۇن زەخمەكنــى ئــوڭ قولنىــڭ بــاش 

بارمــاق ۋە بىگىــز بارماقلىــرى ئارىســىغا قىســتۇرۇپ، راۋابنــى ئــوڭ بېقىــن تەرەپكــە تىــرەپ، ســول قــول تەرەپكــە 
ئۇنىــڭ دەستىســىنى ئېلىــپ، ئۈســتۈن كۆتۈرگــەن ھالــدا چېلىنىــدۇ. دولان راۋابىنىــڭ پەدىســى بولمىغاچقــا، پــەدە 
باســقان بارماقلارنىــڭ يۆتكىلىــپ ئاھــاڭ چىقىرىشــى تەلەپكــە لايىــق بېسىلىشــى بولۇشــى، بارماقلارنىــڭ توغــرا 
ــۇپ،  ــڭ مۇڭــى، بىرلىكــى بۇزۇل ــپ، مۇزىكىنى ــا چىقى بېسىلىشــى شــەرت. بارمــاق توغــرا بېسىلمىســا، ئاھــاڭ خات
ئاھــاڭ رىتىمىغــا تەســىر كۆرســىتىدۇ. دولان راۋابىدىــن ئىبــارەت بــۇ قەدىمكــى ئەنئەنىــۋى چالغۇدىــن ئۈنۈملــۈك 

پايدىلىنىلسا، ئۇنىڭغا ئىجادىي ۋارىسلىق قىلىنسا، ئۇيغۇر مۇزىكىلىرىغا يېتەرلىك ھۆسن قوشۇلىدۇ. 

كۆنۈكمــە
1. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

1( دولان راۋابى قەيەرلەردە كۆپرەك ئىشلىتىلىدۇ؟

2( دولان راۋابىنىڭ سىرتقى كۆرۈنۈشى ۋە چېلىش شەكلى جەھەتتىكى ئالاھىدىلىكلىرى نېمە؟

ــەن  ــە بىل ــە جۈمل ــر نەچچ ــى بى ــى پىكىرن ــى ياك ــنى، ۋەقەن ــۆز قاراش ــر ك ــۇم بى ــزاس: مەل ئاب
ئىپادىلەيدىغــان پارچــىلار »ئابــزاس« دەپ ئاتىلىــدۇ. بىــر تېكىســت نۇرغــۇن ئابزاسلاردىــن 

تۈزۈلىدۇ. بۇ ئابزاسلار ئارىسىدا مەنە پۈتۈنلۈكى بولىدۇ. 

ــتا  ــى ئابزاس ــەر قايس ــەن؟ ھ ــتىن تۈزۈلگ ــە ئابزاس ــت نەچچ ــۇق تېكىس ــى« ماۋزۇل 3( »دولان راۋاب
نېمىلەر سۆزلەنگەن؟ قىسقىچە ئېيتىپ بېرىڭلار. 

ــر نومــۇر  ــداق ســازلارنى بىلىســىلەر؟ ســاز چالالايدىغــانلار بولســا، كېيىنكــى دەرســتە بى 4( ســىلەر قان
ئــورۇنلاپ بېرىــڭلار. ســازنى ئېلىــپ كېلىــش ئىمكانى بولمىســا، ســىنغا ئېلىــپ، مۇئەللىــم ئارقىلىق 

ساۋاقداشلىرىڭلار بىلەن ئورتاقلىشىڭلار.

2. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى 
بىردىــن جۈملــە  ئاخىرىــدا  ئــەڭ  يېزىــڭلار.  ئاخىرىــدا »لۇغىتىم«گــە  بىلــەن سېلىشــتۇرۇڭلار. 

تۈزۈڭلار. 

ئەلنەغمە، ئىجرا لىق-، سىپتا، ئەنئەنە،

لايىق، ۋارىسلىق لىق-، پەدە، خۇسۇسىيەت،

ھۆسن قوش-، مۇڭ

3. تۆۋەندىكى سۆزلەرنى كىملەر ئۈچۈن ئىشلىتىمىز؟

تاغــا، ھاممــا، كىچىــك دادا، كىچىــك ئاپــا، نــەۋرە تۇغقــان، بىــر تۇغقــان، يەڭگــە، جيــەن، 

كۈيئوغۇل، ئىگىچە، قۇدا

 4. ئائىلە تارىخىنى »نەسەبنامە« دەپ ئاتايمىز. ئائىلەڭلارنىڭ نەسەبنامىسى بارمۇ؟ 

ئاتا-ئاناڭلارنىــڭ ئېيتىــپ بەرگىنــى بويىچــە ئائىلەڭلارنىــڭ نەسەبنامىســىنى يېزىــپ 
چىقىڭلار. يازغاندا تۆۋەندىكى جەدۋەلنى نەمۇنە سۈپىتىدە ئىشلىتىڭلار.

ئىسىم-فامىلىسى

تۇغقاندارچىلىق مۇناسىۋىتى

تۇغۇلغــان ۋاقىــت، يــەر؛ ۋاپــات بولغــان بولســا، 
ۋاپات بولغان يىلى ۋە يەر

كەسپى

مۇھىم ئالاھىدىلىكلىرى

مۇھىم ئىش-ئىزلىرى

5. تۆۋەندىكى رەسىملەرنى كۆزىتىپ، سوئاللارغا شۇ ئاساستا جاۋاب بېرىڭلار.

يغۇر مىللىي چالغۇلىرى قانچە تۈرگە بۆلۈنىدۇ؟ قايسىلار؟ 1( ئۇ

2( سوقما چالغۇلار قايسى چالغۇلارنى ئۆز ئىچىگە ئالىدۇ؟

3( كامانچىلىق چالغۇلىرى قايسى چالغۇلارنى ئۆز ئىچىگە ئالىدۇ؟

4( چەكمە چالغۇلار قايسى چالغۇلارنى ئۆز ئىچىگە ئالىدۇ؟

5( يەللىك چالغۇلار قايسى چالغۇلارنى ئۆز ئىچىگە ئالىدۇ؟

	
﻿



91

22-دەرس: ۋەتەن ئۈچۈن جان بەرگەن قەھرىمان ئانا

ئەسەت سۇلايمان

)چۈشەندۈرۈش ماقالىسى(

دۇنيادىكــى ھەرقايســى خەلقلەرنىــڭ تارىخىــدا ئــۆز ۋەتىنىنىــڭ ئازادلىقــى ئۈچــۈن ھاياتىنــى تەقدىــم قىلغــان 
ــز- ــان قى ــەن قەھرىم ــۇپ كەلگ ــللاردا داســتان بول ــى تى ــدە نام ــڭ ئىچى ــەن. ئۇلارنى ــانلار ئۆتك ــپ قەھرىم ئاجايى

ئاياللار ۋە ئانىلارمۇ بار، ئەلۋەتتە.

ــا شــەرىفە باجــى  ــاش ئان ــان ي ــم قىلغ ــى تەقدى ــدا ھاياتىن ــى جەريانى ــق ئىنقىلاب ــي ئازادلى ــڭ مىللى تۈركىيەنى
)1900-1921( دەل شۇنداق قەھرىمان ئاياللارنىڭ بىرىدۇر.

ــى ھــەل  ــق ئىنقىلاب ــي ئازادلى ــڭ مىللى ــۈرك رەھبەرلىكىدىكــى تۈركىيەنى ــال ئاتات ــى مۇســتاپا كام 1921-يىل
قىلغــۇچ باســقۇچقا ئىــدى. ئوســمانلى ئىمپېرىيەســىنىڭ پايتەختــى ئىســتانبۇل، ئەنگلىيــە قاتارلىــق ياۋروپــا 
كۈچلىرىنىــڭ كونتروللۇقىغــا چۈشــۈپ قالغــان بولســا، ئاناتولىيــە تۇپراقلىرىنىــڭ كــۆپ قىســمى گىرېتســىيە، 
ئىتالىيــە، فىرانســىيە قاتارلىــق تاجاۋۇزچــى كۈچلەرنىــڭ ئىشــغالى ئاســتىدا تۇرماقتــا ئىــدى. مۇشــۇنداق قىيىــن 
ــى  ــۈرك خەلقىن ــۈل ت ــەن پۈتك ــكەرلىرى بىل ــۈرك ئەس ــى ت ــال ئاناتولىيەدىك ــتاپا كام ــازى مۇس ــارائىتتا، غ ــر ش بى
ســەپەرۋەر قىلىــپ، تاجاۋۇزچىلارنــى تــۈرك ۋەتىنىدىــن قــوغلاپ چىقىرىشــتىن ئىبــارەت ئومۇمىــي چاقىرىــق ئــېلان 
ــز- ــەن قى ــانغانلار بىل ــدۇ. ياش ــەپكە ئاتلىنى ــى س ــى ئالدىنق ــڭ ھەممىس ــان ئەرلەرنى ــورال تۇتالايدىغ ــدۇ. ق قىلى
ــز بويىدىكــى كاســتامونۇدىن ئەنقەرەدىكــى ئالدىنقــى ســەپكە  ئاياللارمــۇ بىــردەك ھەرىكەتكــە كېلىــپ، قارادېڭى

قورال-ياراغ، ئوق-دورا ۋە ئارقا سەپ لازىمەتلىرىنى يەتكۈزۈش ۋەزىپىسىنى ئۈستىگە ئالىدۇ. 

1921-يىلىنىــڭ قار-شــىۋىرغانلىق بىــر كۈنىــدە، ئــوق-دورا قاچىلانغــان ھارۋىنــى ســۆرەپ يولغــا چىققــانلار 
ئىچىــدە، قۇچىقىــدا بــوۋاق بالىســى بــار ئەمــدىلا يىگىرمــە بىــر ياشــقا كىرگــەن يــاش ئانــا شــەرىفە باجىمــۇ بــار 
ئىــدى. جاندىــن ئۆتكــۈدەك ســوغۇقتا، ئــۇ بىــر تەرەپتىــن، قۇچاقتىكــى بالىســىنىڭ تــوڭلاپ قالماســلىقى ئۈچــۈن 
ئۇنــى باغرىغــا چىــڭ باسســا؛ يەنــە بىــر تەرەپتىــن، ئوق-دورىلارنىــڭ ھــۆل بولــۇپ بۇزۇلــۇپ كەتمەســلىكى ئۈچــۈن 
قولىدىــن كېلىدىغــان بارلىــق تىرىشــچانلىقلارنى كۆرســىتىدۇ. ئاپئــاق قــاردا بىــر قــەدەم بىــر قەدەمدىــن ئالدىغــا 
ــتىن  ــەپكە يەتكۈزۈش ــى س ــۇم ئالدىنق ــى چوق ــىدا ئوق-دورىلارن ــڭ كاللىس ــەرىفە باجىنى ــەن ش ــاراپ ئىلگىرىلىگ ق
ئىبــارەت بىــرلا نىشــان بــار ئىــدى. ھاۋانىــڭ شــىددەت بىلــەن سوۋۇشــى، قار-شــىۋىرغاننىڭ كۈچىيىشــى، ھەتتــا 
جان-جىگــەر بالىســىنىڭ ســوغۇقتا توڭــۇپ قېلىــش خەۋپى ئۇنــى ماڭغان يولىدىــن ھەرگىزمــۇ ۋاز كەچتۈرەلمەيدۇ. 
يــاش ئانــا شــەرىفە باجــى ۋۇجۇدىدىكــى ئــەڭ ئاخىرقــى كۈچــى ۋە تىنىقــى قالغۇچــە ئالدىغــا قــاراپ ماڭىــدۇ. ئــۇ 
ــدە، باغرىدىكــى بالىســىنىڭ  ــى بەرگىنى ــى تىنىقىن ــوڭلاپ ئاخىرق ــدا ۋە ت ــە يىقىلغىنى ــرى ھالســىزلىنىپ يەرگ ئاخى

توڭلاپ قالماسلىقى ۋە ئوق-دورىلارنىڭ ۋەيران بولۇپ كەتمەسلىكىنى ئاللاھدىن تىلەيدۇ.

يــاش ئانــا شــەرىفە باجــى ۋەتــەن ئۈچــۈن ئەنــە شــۇنداق قۇربــان بولىــدۇ. ۋەتــەن تۇپراقلىرىنــى قــاپلاپ تۇرغــان 
ــرى ئۇنىڭغــا ماتــەم چېچىكــى  ــار ئۇچقۇنلى ــاق ق ــرە، توختىمــاي يېغىۋاتقــان ئاپئ ــزى ئۇنىڭغــا قەب ئاســمان گۈمبى
بولىــدۇ. يــاش ئانــا شــەرىفە ھاياتىدىــن ئايرىلغان بولســىمۇ، ئەممــا ئۇنىــڭ ئارزۇ-ئارمانلىرى ئەنقەرە ئۇرۇشــىنىڭ 
ــقا ئاشــىدۇ.  ــق ئىش ــلىرى ئارقىلى ــەر ئۇرۇش ــار زەپ ــر قات ــان بى ــپ بېرىلغ ــڭ ئارقىســىدىن ئېلى غەلىبىســى ۋە ئۇنى
ئەنقەرەگىچــە بېســىپ كەلگــەن دۈشــمەنلەر غــازى مۇســتاپا كامــال قوماندانلىقىدىكــى تــۈرك ئارمىيەســىنىڭ 
تــۈرك  ئارمىيەســى  دۈشــمەن  تۆكۈلىــدۇ.  دېڭىزغــا  ئــاق  نەتىجىســىدە  زەربىســى  قايتۇرمــا  قەھرىمانلارچــە 

تۇپراقلىرىدىن مەڭگۈلۈك چېكىنىدۇ. 

يــاش ئانــا شــەرىفە باجىنىــڭ ۋەتــەن ئۈچــۈن شــەرەپ بىلــەن قۇربــان بولغانلىقــى ھەققىدىكــى خــەۋەر غــازى 
مۇســتاپا كامالغــا يەتكۈزۈلگەنــدە، ئــۇ كۆزىگــە يــاش ئالغــان ھالــدا: »شــەرىفە باجىــدەك ئانــىلارلا بولىدىكــەن، 

تۈرك ۋەتىنى ئەسلا مۇنقەرز بولمايدۇ!« دەيدۇ.

قەھرىمــان ئانــا شــەرىفە باجىنىــڭ ھېكايىســى يــۈز يىلدىــن بۇيــان تــۈرك خەلقىنىــڭ خاتىرىســىدە ســاقلىنىپ 
كەلمەكتــە. ئۇنىــڭ ھەيكىلــى تۈركىيەدىكــى خەلــق مەيدانلىــرى ۋە باغچىلارغــا تىكلەنگــەن بولســا، ئىش-ئىزلىــرى 
ــا. شــەرىفە باجىنىــڭ نامىغــا بېغىشلانغــان  باشلانغۇچ-ئوتتــۇرا مەكتەپلەرنىــڭ دەرســلىكلىرىدىن ئــورۇن ئالماقت
ــڭ جــاي- ــىلار ۋە باشــقا ئەســلىھەلەر كاســتامونۇدىن ئاناتولىيەنى ــىلار، دوختۇرخان ــىلار، باغچ ــەر، بانك مەكتەپل

جايلىرىغىچە قەد كۆتۈرۈپ تۇرماقتا. 

كۆنۈكمــە
1. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

1( تېكىستتە كىم بىلەن مۇناسىۋەتلىك ھېكايە بېرىلگەن؟ 

2( ياش ئانا نېمىشقا سوغۇقتا توڭلاپ، ئۆلۈپ كېتىدۇ؟

3( ياش ئانا ھاياتىنىڭ ئاخىرقى مىنۇتلىرىدا نېمىنى ئارزۇ قىلىدۇ؟

4( ۋەتەننىڭ مۇنقەرز بولۇشى نېمىدىن دېرەك بېرىدۇ؟

2. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلەن 
سېلىشتۇرۇڭلار. ئاخىرىدا »لۇغىتىم«گە يېزىپ، ئەڭ ئاخىرىدا بىردىن جۈملە تۈزۈڭلار. 

ئازادلىق، تەقدىم لىق-، رەھبەر، كونتروللۇقىغا چۈشۈپ لاق-،

چاقىرىق، ئالدىنقى سەپ، ئارقا سەپ، نىشان،

ھالسىزلان-، قايتۇرما زەربە، ئۇچقۇن

3. تېكىستنىڭ مەركىزىي ئىدىيەسى نېمە؟

4. تېكىستكە پەرقلىق ئىككى ماۋزۇ يېزىڭلار.

ئۆزئــارا  توغرۇلــۇق  بــۇ  قىلالايســىلەر؟  ئىشلارنــى  قانــداق  ســىلەر  ئۈچــۈن  ۋەتىنىمىــز   .5
سۆھبەتلىشىڭلار. 

بىلىۋالاي

ئاتاتۈرك
مۇستاپا كامال ئاتاتۈرك )1881-1938( تۈركىيە جۇمھۇرىيىتىنى قۇرغان دۆلەت ئاتىسىدۇر.

ئوتتــۇرا ئاســىيادىن كۆچــۈپ كەلگــەن تــۈرك خەلقلىــرى ئاناتولىيەدىكــى تــۈرك مەۋجۇتلۇقىنــى كۈچلەنــدۈرۈپ، 
دۆلــەت قــۇرۇپ، زورىيىــپ، بىــر ئىمپېراتورلــۇق بولــۇپ شــەكىللىنىدۇ ۋە تارىختــا »ئوســمان ئىمپېراتورلۇقــى« دەپ 

ئاتىلىدۇ. 

تــۈرك خەلقىنىــڭ بــۇ كۈچلــۈك دۆلىتــى ئىســتانبۇل قاتارلىــق شــەھەرلەرنى ئېلىــپ، نۇرغــۇن جايلارنــى تــۈرك 
خەلقىنىــڭ زېمىنىغــا ئايلاندۇرىــدۇ. ئــۈچ قىتئەنــى باشــقۇرغان ۋە ئالتــە يــۈز يىلدىــن ئارتــۇق ھۆكــۈم ســۈرگەن 
ئوســمان ئىمپېراتورلۇقــى كېيىنچــە ھــەر خىــل ســەۋەبلەردىن  ئاجىزلىشىشــقا يۈزلىنىــدۇ. دۆلەتنىــڭ كۈچــى 
ئاجىزلىغانســېرى ئىمپېراتورلۇققــا ئائىــت بولغــان زېمىنمــۇ بارغانچــە كىچىكلــەپ، دۆلــەت ھەتتــا مۇنقــەرز بولــۇش 

گىردابىغا بېرىپ قالىدۇ. 

مۇســتاپا كامــال مۇشــۇ ھــەل قىلغــۇچ پەيتتــە خەلقىگــە 
ــۇرۇش  ــق ئ ــپ، ئىســتراتېگىيەلىك قوراللى ــك قىلى رەھبەرلى
چېكىنــدۈرۈپ،  پۈتۈنلــەي  ئىشــغالچىلارنى  ئارقىلىــق 
ھازىرقــى تۈركىيــە جۇمھۇرىيىتىنــى قۇرىــدۇ ۋە »تــۈرك 
خەلقىنىــڭ ئاتىســى« مەنىســىدىكى »ئاتاتــۈرك« دېگــەن 

نامنى ئالىدۇ. 

تۈركىيــە  مۇســتەقىل  ئاتاتــۈرك  كامــال  مۇســتاپا 
قــەد  مىللىتىنىــڭ  كېيىــن،  قۇرغاندىــن  جۇمھۇرىيىتىنــى 
كۆتۈرۈشــى ۋە دۆلىتىنىــڭ رونــاق تېپىشــى ئۈچــۈن نۇرغــۇن 
ئىسلاھاتلارنــى ئېلىــپ بارىــدۇ. ئــۇ ئالــدى بىلــەن خەلقنــى 
نادانلىقتىــن قۇتقۇزىــدۇ. تــۈرك خەلقىنىڭ مۇســۇلمانلىقتىن 
ياۋروپالىقلارغــا  ئىلىم-پەنــدە  تۇرۇپمــۇ  كەچمــەي  ۋاز 
ئوخشــاش تەرەققىياتلارغــا ئېرىشــەلەيدىغانلىقىغا چىــن 
ــدە  ــا ئالاھى ــي مائارىپق ــن ئىشــىنىدۇ. شــۇڭا مىللى قەلبىدى
يۈرگۈزگــەن سىياســەت  ئاتاتــۈرك  بېرىــدۇ.  ئەھمىيــەت 
نەتىجىســىدە، تۈركىيــە ئىنســانلارنىڭ دىنغــا ئىشــىنىش 
ئەركىنلىكــى كاپالەتكــە ئىگــە قىلىنغــان، دۆلــەت ئىشــلىرى دىندىــن خالىــي بولغــان قانــۇن ئارقىلىــق بىــر تــەرەپ 
قىلىنىدىغــان دېموكراتىــك بىــر جۇمھۇرىيــەت بولــۇپ قۇرۇلىــدۇ. شــۇنداقلا خانىم-قىزلاردىنمــۇ نۇرغــۇن ئۇچقۇچــى، 

تەتقىقاتچى، دوختۇر ۋە سەنئەتكارلار يېتىشىپ چىقىدۇ. 

ئاتاتۈركنىــڭ »ياش-ئۆســمۈرلەرگە خىتابنامە«ســىنىڭ ئاخىرقــى جۈملىســى مۇنــداق: »ســەن موھتــاج 
بولىدىغان قۇدرەت — تۇمۇرىڭدا ئېقىۋاتقان ئېسىل قېنىڭدا مەۋجۇتتۇر«.

ــانلىق  ــېنىڭ ش ــۇدرەت — س ــەت ۋە كۈچ-ق ــان ئەقىل-پاراس ــم بولىدىغ ــاڭا لازى ــى: س ــڭ مەنىس ــۇ جۈملىنى ب
تارىخىڭــدا، مىللىــي پىكىــر سىســتېماڭدا، پەقــەت ۋە پەقــەت ئۆزۈڭــدە مەۋجــۇت. شــۇڭا، قىيىــن ئەھۋالــدا قالغاندا 
ئۆزۈڭنىــڭ كىــم ئىكەنلىكىنــى ئۇنتۇمــا، پۈت﻿ـۈن قىيىنچىلىقلارنــى يېڭەلەيدىغــان جاســارىتىڭگە ۋە ئىرادەڭگــە 

ئىشەن، ئۆزۈڭگە ئىشەن.

23-دەرس: مەڭگۈتاش پۈتۈكلىرى 

مەڭگۈتــاش پۈتۈكلىــرى — ئەجدادلىرىمىــز تەرىپىدىــن 
تىكلەنگــەن، ئۈســتىگە خەتلــەر ئويۇلغــان تــاش پۈتۈكلــەردۇر. 
بــۇ پۈتۈكلــەر  ئۇيغــۇر قاتارلىق تــۈرك خەلقلىرىنىڭ ھازىرغىچە 

تېپىلغان دەسلەپكى يازما ئەسەرلىرى بولۇپ ھېسابلىنىدۇ.

دەرياســى  ئورخــۇن  كۆپىنچىســى  مەڭگۈتاشلارنىــڭ 
ئويۇلغــان  ئۈســتىگە  شــۇنىڭدەك  تېپىلغاچقــا،  بويىدىــن 
ئۇيغــۇر  ئورخــۇن  ياكــى  خانلىقــى  تــۈرك  كــۆك  يېزىــقلار 
بولغاچقــا،  يېزىــقلار  ئىشــلىتىلگەن  دەۋرىــدە  خانلىقــى 
مەڭگۈتــاش يېزىقلىــرى »كــۆك تــۈرك يېزىقــى«، »ئورخــۇن-
ئاتالغــان.  بىلــەن  نــاملار  دېگــەن  يېزىقــى«  يېنســەي 
تــۈرك  ھازىرقــى  تىــل،  ئىشــلىتىلگەن  مەڭگۈتــاشلاردا 
ــرى ئىشــلىتىۋاتقان قازاقچــە، ئۇيغۇرچــە، ئۆزبېكچــە،  خەلقلى
تۈركچــە قاتارلىــق تىللارنىــڭ ئاساســى بولغــان ئومۇمىــي 

تۈرك تىلىدۇر. 

ھازىرغىچــە ھەجىمــى چوڭــراق مەڭگۈتاش ئابىدەســىدىن 
ئــون بەشــى تېپىلغــان بولــۇپ، بۇنىــڭ ئىچىــدە »تۇنيۇقــۇق 
»بىلگــە  تېشــى«،  مەڭگــۈ  »كۆلتېكىــن  تېشــى«،  مەڭگــۈ 
قاغــان مەڭگــۈ تېشــى« مەشــھۇرلىرىدۇر. مەڭگــۈ تاشلارنــى 

بۇنىڭدىــن مىــڭ ئــۈچ يــۈز يىــل بــۇرۇن، قاغــانلار مەڭگۈلــۈك يادىــكار بولــۇپ قالســۇن، ئوقۇغــانلار ۋە ئىشــىتكەنلەر 
ئــۇلار ئۆزلىرىنىــڭ  تەجرىبە-ســاۋاق ئېلىــپ، ئاســارەتكە چۈشــۈپ قېلىشــتىن ساقلانســۇن دەپ تىكلىگــەن. 
ســەلتەنەتلىك تارىخىنــى، دۆلىتــى ۋە خەلقىنىــڭ خاتىرجــەم ۋە باياشــات ياشىشــى ئۈچــۈن قانــداق تىرىشــچانلىق 
كۆرســەتكەنلىكىنى، تېررىتورىيەســىنى قەيەرگىچــە كېڭەيتكەنلىكىنــى، دۆلىتىنىــڭ نېمىشــقا زاۋاللىققــا يۈزلىنىــپ، 
خەلقىنىــڭ قانــداق خانىۋەيــران بولغانلىقىنــى، كېيىنكىلەرنىــڭ بۇلاردىــن ئىبــرەت ئېلىشــى ھەققىدىكــى نەســىھەت-

ئۈگۈتلىرىنى، تاشقا تېكىست شەكلىدە ئويدۇرۇپ، كېيىنكى ئەۋلادلارغا قالدۇرغان. 

»كۆلتېكىن مەڭگۈ تېشى«نىڭ جەنۇبىي يۈزىدىكى  5-، 6- قۇرلاردا مۇنداق جۈملىلەر بار:

تابغــاچلار )ھازىرقــى خىتــايلار( ئالتۇن-كۈمــۈش، ھاراق-شــاراب، يىپــەك ماللارنــى غــەم قىلمــايلا 
بېرىدىكــەن. ئۇلارنىــڭ گېپــى تاتلىــق، ســوۋغىلىرى ئېســىل ئىكــەن. تاتلىق ســۆزى، ئېســىل ســوۋغىلىرى 
ــە- ــن ھىيل ــقاندىن كېيى ــتۇرىدىكەن. يېقىنلاش ــە يېقىنلاش ــى ئۆزلىرىگ ــى خەلقلەرن ــق يىراقتىك ئارقىلى
ــر كىشــى  ــاق تاپقۇزمايدىكــەن. بى ــۇر كىشــىلەرنى رون ــق ۋە بات ــى چىقىرىدىكــەن. ئەقىللى نەيرەڭلىرىن
خاتالاشســا، ئۇنىــڭ ئۇرۇقــى، قوۋمــى ۋە بۆشــۈكىدىكى بوۋاقلارغىچــە ســاق قويمايدىكــەن. ئۇلارنىــڭ 

تاتلىق سۆزىگە، ئېسىل سوۋغاتلىرىغا ئىشىنىپ، نۇرغۇن تۈرك خەلقى ۋەيران بولدى.

كۆنۈكمــە
1. تۆۋەندىكى سوئاللارغا جاۋاب بېرىڭلار.

1( مەڭگۈ تاش دېگەن نېمە؟

2( مەڭگۈ تاشلار نېمىشقا پۈتۈلگەن؟

3( تېكىستتە تىلغا ئېلىنغان مەڭگۈ تاشلاردا قانداق مەزمۇنلار بار؟

ــە قېلىشــى  ــن نېم ــا بىزدى ــن، ئەۋلادلارغ ــن كېيى ــل ئۆتكەندى ــۈز يى ــۈچ ي ــڭ ئ ــە مى ــىزچە يەن 4( س
مۇمكىن؟

2. تۆۋەندىكــى ســۆزلەرنىڭ مەنىســىنى لۇغەتتىــن تېپىــپ، »لۇغىتىم«گــە يېزىــڭلار ۋە ھــەر بىرىگــە 
بىردىن جۈملە تۈزۈڭلار.

مەڭگۈتاش، قاغان، پۈت-، ئوي-، پۈتۈك،

ھىيلە-نەيرەڭ، نەسىھەت-ئۈگۈت،

ئاسارەت، ئىشىنىپ، يۇمشاق

3. تېكىستكە پەرقلىق ئىككى ماۋزۇ قويۇڭلار.

4. تۆۋەندىكى سۆزلەرنى مۇۋاپىق چۈشەندۈرۈشلەر بىلەن تۇتاشتۇرۇڭلار. 

   

كۈن چىقىشتىن بۇرۇن، ئۇپۇقنىڭ قىزارغان ۋاقتى

بىربىرىنى قوللاش، خاتا يولدىن چەكلەش ۋە ياردەم بېرىش

ئىككــى تەرەپنىــڭ ھەقلىرىنــى ۋە ۋەزىپىلىرىنى ئېنىــق بەلگىلەپ، 
مەلــۇم بىــر ئىــش توغرىلىــق ئمزالىغــان ھۆججەت

قېرىنداشلىق

توختامنامە 

تاڭ

5. تۆۋەندىكى قارشى مەنىلىك سۆزلەرنى تۇتاشتۇرۇڭلار.

خام                                ئەقىللىق

ئاستا                               پىششىق

جاسارەتلىك                        تاتلىق

ئىشچان                            ئىتتىك

دۆت                                قورقۇنچاق

ئاچچىق                            ھۇرۇن

بىلىۋالاي

سۇلتان سۇتۇق بۇغراخان
-903( بۇغراخــان  ســۇتۇق  ســۇلتان 
دىنىــي  مۇتەپەككــۇر،  ئۇلــۇغ   —  )955
ھەربىــي  تالانتلىــق  سىياســىيون،  ئالىــم، 
ئالىــم ۋە ســەركەردە. ئۇ ئۇلــۇغ قاراخانىيلار 
ــقەرنى  ــدا، قەش ــى بولغان ــڭ خاقان دۆلىتىنى
قەشــقەر  بولــۇپ،  قىلغــان  پايتەخــت 
مەدەنىيــەت ۋە ئىلىــم مەركىــزى بولغــان. 
تارىخىــدا  ئۇيغۇرلارنىــڭ  شــۇنىڭدەك 
ئــۇ  باشلانغــان.  دەۋرى  ئىسلاملىشــىش 
ئىــسلام دىنىنــى دۆلــەت دىنــى دەپ ئــېلان 
ــا  ــسلام دىنىغ ــى ئى ــۇر خەلقىن ــپ، ئۇيغ قىلى
ئېتىقــاد قىلدۇرغان. ئۆزىمــۇ »ئابدۇكېرىم« 
دېگــەن ئەرەبچــە ئىســىمنى قوللانغــان. شــۇنىڭدىن كېيىــن ئۇيغــۇرلاردا بۇغــرا، تىگىــن )تېكىــن( 

قاتارلىق ئىسىملارنىڭ ئورنىغا ئەرەبچە ئىسىملار كۆپلەپ قويۇلىدىغان بولغان.

 ســۇتۇق بۇغراخــان دەۋرىــدە ئۇنىــڭ نامىغــا قۇيدۇرۇلغــان »ئابدۇكېرىــم« دېگــەن خــەت ئويۇلغان 
تىللا پۇللار ھازىر لېنىنگرادتىكى مۇزېيدا ساقلانماقتا. 

24- دەرس: ئۇيغۇر تىلى بىلىملىرى: ئاددىي جۈملە ۋە قوشما جۈملە

1. ئاددىــي جۈملــە: ســۆز ياكــى ســۆز بىرىكمىســىدىن تۈزۈلــۈپ، تولــۇق ئاياغلاشــقان بىــرلا ئوي-پىكىرنــى 
ئىپادىلەيدىغان جۈملىلەرنى كۆرسىتىدۇ. مەسىلەن:

باھار كەلدى.

دەرەخلەر يوپۇرماق چىقىرىشقا باشلىدى.

مەن مەكتەپتىن كەلدىم.

بۈگۈن ھاۋا بەك ئۇچۇق.

2. قوشــما جۈملــە: مەنــە جەھەتتىــن باغلىنىشــلىق بولغــان، ئىككــى ياكــى ئۇنىڭدىــن ئارتــۇق ئاددىــي 
جۈملىنىــڭ مەلــۇم سىنتاكسىســلىق مۇناســىۋەتتە بىرىكىشــىدىن تۈزۈلــۈپ، مۇرەككــەپ پىكىرنــى ئىپادىلەيدىغــان 

جۈملىلەرنى كۆرسىتىدۇ. مەسىلەن: 

يامغۇر توختىدى ۋە بۇلۇتلار ئاستا-ئاستا تارقاپ، ھەسەن-ھۈسەن كۆرۈندى.

شۇنى بىلىپ يېتىشىمىز كېرەككى، ئۇيغۇر مەدەنىيىتىنى قوغداش ھەممىمىزنىڭ بۇرچى.

قانۇن بولمىسا، تەرتىپ بۇزۇلىدۇ، شۇنداقلا جەمئىيەت قالايمىقانلىشىدۇ.

3. ئاددىي جۈملە بىلەن قوشما جۈملىنىڭ پەرقى: 

1( جۈملە قۇرۇلمىسىدىن پەرقلىنىدۇ. مەسىلەن:

بۈگــۈن ئەدەبىيــات، تەنتەربىيــە، ماتېماتىــكا، رەســىم ۋە مۇزىــكا دەرســلىرى بــار. )ئاددىــي 
جۈملــە(

ئالىــم ھەپتــە ئاخىرلىــرى ئــاۋۋال ئائىلىســى بىلــەن بىرلىكتــە مومىســىنى يوقلايــدۇ، ئاندىــن 
ــىنىڭ  ــدا ئۇكىس ــوش ۋاقتى ــان ب ــلەيدۇ، قالغ ــۇرۇقلىرىنى ئىش ــپ تاپش ــپ كېلى ــە قايتى ئۆيگ

ــە( تاپشــۇرۇق ئىشلىشــىگە يــاردەم قىلىــدۇ. )قوشــما جۈمل

2( خەۋەردىن پەرقلىنىدۇ. مەسىلەن: 

دوســت- ۋە  قېرىنــداش  ئاتا-ئانــا،  سۆيگۈســىنى،  چوڭقــۇر  بولغــان  ۋەتىنىگــە  ئــۇ 
ئارزۇســىنى  كــۆرۈش  قېتىــم  بىــر  يەنــە  ئۇلارنــى  بولغــان سېغىنىشــىنى،  بۇرادەرلىرىگــە 
بــار( خــەۋەر  بىــرلا   - جۈملــە  )ئاددىــي  چىقتــى.  يېزىــپ  داســتانىدا  شــېئىرىي   بــۇ 

ئىشلىسەڭ، چىشلەيسەن. )قوشما جۈملە - ئىككى خەۋەر بار(

3( ئىنتوناتسىيەسىدىن پەرقلىنىدۇ. مەسىلەن: 

بىزنىڭ باغدا ئالما، نەشپۈت، ئۆرۈك ۋە ياڭاق دەرەخلىرى بار. )ئاددىي جۈملە( 

بېغىمىزدىكــى ئالمــا شــۇنچىلىك ئوخشــاپ كەتتىكــى، دەرەخنىــڭ شــاخلىرى مېۋىســىنى 
ــە( ــدى. )قوشــما جۈمل ــەي ئېگىلىــپ قال كۆتۈرەلم

4( باغلىغۇچىلارنىڭ رولىدىن پەرقلىنىدۇ. مەسىلەن: 

جۈملــە( )ئاددىــي  ســېتىۋالدىم.  قەلــەم  ۋە  دەپتــەر  كىتــاب،  بازاردىــن   مــەن 
ئالىــم بۈگــۈن مەكتەپكــە كەلــدى ۋە سومكىســىنى تــاشلاپلا، تــوپ ئوينىغىلى چىقىــپ كەتتى. 

)قوشــما جۈملە(

مەشــىق باغچىســى

1. غــازى ئەمــەت ســىزغان تۆۋەندىكــى »مۇقــام« ناملىــق رەســىمنى كۆزىتىــپ، قانــداق چالغــۇلار 
چېلىنىۋاتقانلىقىنى ئېيتىپ بېرىڭلار.

ــي  ــڭلار. ئاددى ــى ئايرى ــەن قوشــما جۈملىن ــە بىل ــي جۈمل ــۇپ، ئاددى ــى ئوق ــى پارچىن 2. تۆۋەندىك
جۈملىنىڭ ئاستىغا تۈز سىزىق، قوشما جۈملىنىڭ ئاستىغا ئەگرى سىزىق سىزىڭلار. 

قەلبىمدىكى ئوتلۇق سۈرەتلەر
غازى ئەمەت

ــرەرى رەسســاممۇ ئەمــەس. دادام  ــام ياكــى ئۇرۇق-تۇغقانلىرىمنىــڭ بى مېنىــڭ ئاتا-ئان
ــدە  ــا كىرگەن ــڭ ئاتمىشلارغ ــەن دادامنى ــدى. م ــى ئى ــۇرت قازىس ــۇپ، ي ــى بول ــا كىش ئۆلىم
تۇغۇلغــان يالغــۇز ئوغلــى بولغاچقــا، دادام مــاڭا تولىمــۇ كۆيۈنەتتــى. ئىككــى يــاش ۋاقتىمــدا 
ئانــام تۈگــەپ كەتكەچكــە، مــەن ئۆگــەي ئانىنىڭ قولىــدا چوڭ بولــدۇم. ئۆيىمىــزدە بىرقانچە 
ــار  ــاب ب ــۇق كىت ــن ئارت ــۈز پارچىدى ــۈچ ي ــان ئ ــراس قالغ ــن مى ــەۋلاد ئاتا-بوۋىلىرىمىزدى ئ
ئىــدى. مــەن ئاشــۇ كىتابلاردىكــى رەســىملەرنى كۆرۈشــكە بەكمــۇ ئامــراق ئىدىــم. دادام بــۇ 
كىتابلارنــى كۆرۈشــۈمگە يــول قوياتتــى، لېكىــن كىتــاب ۋاراقلىرىنىــڭ يىرتىلىــپ كېتىشــىدىن 
ئەندىشــە قىلىــپ، ئــۆزى ۋاراقلاپ، ئۇنىــڭ ئىچىدىكــى رەســىملەرنى چۈشــەندۈرۈپ قوياتتــى. 

مــەن بــۇ رەســىملەرنى ھــەۋەس بىلــەن كــۆرۈپ، ئۇلارنــى دوراپ ســىزاتتىم.

ــب  ــن تەركى ــي جۈملىدى ــە ئاددى ــڭ قانچ ــۇپ، ھەربىرىنى ــى ئوق ــما جۈملىلەرن ــى قوش 3. تۆۋەندىك
تاپقانلىقىنى ئېيتىپ بېرىڭلار.

1( مــەي بــاغلاپ پىشــقان ئالمىلارنــى كــۆرۈپ، توشــقان بەكمــۇ خۇشــال بولــۇپ كېتىپتــۇ ۋە لىككىــدە 
سەكرەپ، ئالما دەرىخى ئۈستىگە چىقىۋاپتۇ- دە، ئالمىلارنى ھۇزۇرلىنىپ يېيىشكە باشلاپتۇ.

يــۇش ئۈچــۈن، ئوغلــى بىلــەن ئارقىســىغا  كا ئــۇ كىشــىنى ئورۇنلاشــتۇرۇپ قو ــارات ئــا 2( ئاخىــرى ب
قايتتــى ۋە ئــۇ كىشــىنىڭ ئۇنىمىغىنىغــا قارىمــاي، ئۇنىڭ سومكىســىنى كۆتۈرۈۋالــدى- دە، ئۈچەيلەن 

مېھمانخانىغا قاراپ ماڭدى.

ــە  ــون نەچچ ــا ئ ــا تاغ ــۋەن مۇس ــۇپ، باغ ــاغ بول ــر ب ــۇق بى ــىدا 25 مول ــڭ يېزىس 3( ئابدۇرېھىملارنى
يىلدىــن بېــرى مۇشــۇ باغــدا ئىشــلەپ، باغنىــڭ ئــالاڭ يەرلىرىگــە كۆچــەت تىكىــپ، ئــەلا ســورتلۇق 

مېۋىلەرنى ئۇلاپ، بۇ باغنى ئاجايىپ گۈزەللەشتۈرۈۋەتكەنىدى.

ياكــى  ھېســابلىنىدىغان  جۈملــە  ئاددىــي  ئۇلارنىــڭ  ئوقــۇپ،  جۈملىلەرنــى  تۆۋەندىكــى   .4
ھېسابلانمايدىغانلىقىغا ھۆكۈم قىلىڭلار.

1( ئېگىز تاغ چوققىلىرىدىكى ياپيېشىل قارىغايلار يىراق-يىراقلاردىنمۇ كۆرۈنۈپ تۇراتتى.

ــي  ــرا نىشــان، قەتئى ــش، توغ ــاللاردا قىزىقى ــە ھ ــى كۆپىنچ ــك بولۇش 2( ئۆگىنىشــنىڭ مۇۋەپپەقىيەتلى
ئىشەنچ بىلەن مۇناسىۋەتلىك بولىدۇ.

3( گــۈل- گىيــاھلار يالىڭاچلانغــان قىــش پەســلى ئىنتايىــن ســوغۇق بولســىمۇ، باغ-باراڭلارنىــڭ 
چۆرىسىدىكى ئازغانلارنىڭ چوغدەك مونچاقلىرى كۆزىڭىزگە تاشلىنىدۇ.

ماقال ۋە تەمسىل

ماقال-تەمســىللەر »ماقــال« ۋە »تەمســىل« دەپ ئىككــى تۈرگــە ئايرىلىــدۇ. 
ــر بىۋاســىتە ئىپادىلەنگــەن بولســا، »ماقــال«؛ ھايــۋان،  ئەگــەر جۈملىدىكــى پىكى
ئۇچــار قــۇش ياكى نەرســىلەر ئارقىلىق ئەگىتىپ ئىپادىلەنگەن بولســا، »تەمســىل« 

دەپ ئاتىلىدۇ. مەسىلەن: 

كېڭەشلىك ئىش ئۇزلىشار، كېڭەشسىز ئىش بۇزۇلار. )ماقال(

ئىش ئۆملۈكتە، كۈچ بىرلىكتە. )ماقال(

يالغۇز ئاتنىڭ چېڭى چىقماس، چېڭى چىقسىمۇ دېڭى چىقماس. )تەمسىل(

كالىنىڭ مۈڭگۈزىگە ئۇرسا، تۇۋىقى سىرقىرار. )تەمسىل(

ــى  ــال ياك ــڭلار ۋە ماق ــپ كېلى ــال- تەمســىلدىن بەشــنى يېزى ــە شــەكلىدىكى ماق 5. قوشــما جۈمل
تەمسىل ئىكەنلىكىنى ئەسكەرتىڭلار.

6. تېپىشماقلارنى تېپىڭلار.

1( ساما سالار سامادا،
ئۆيى بولسا كاماردا.

شەپە بېرىپ يامغۇردىن،
ۋىچىرلىشار ھاۋادا.

2( بىر نەرسە بار بىلمىگەننى بىلگۈزىدۇ،  
ئىچىنى ئېچىپ باقساڭ قەلبىڭنى يورىتىدۇ.

7. تارىخىمىزنــى تونــۇش ۋە چۈشــىنىش بىــز ئۈچــۈن ئەجدادلىرىمىزنــى ۋە ئۆزىمىزنــى تونــۇش ۋە 
ــەن  ــز« دېگ ــز ۋە بى ــەن »تارىخىمى ــتلەرگە ئاساس ــان تېكىس ــى. ئوقۇغ ــىمىزنىڭ ئاچقۇچ چۈشىنىش

تېمىدا بىر ماقالە يېزىڭلار. 

8. تۆۋەندىكى ماقاللارنى ئوقۇپ، كۈندىلىك تۇرمۇشۇڭلارغا تەتبىقلاپ، يېشىپ چۈشەندۈرۈڭلار.

• نادان كىشى ئۆزىگە قىلغاننى، ئەقىللىق كىشى دۈشمىنىگىمۇ قىلمايدۇ.	

• خەلقنىڭ ئالقىشىغا ئېرىشەي دېسەڭ، خەلققە قولۇڭدىن كېلىشىچە ياخشىلىق قىل.	

• بىلىش كېرەككى، ياخشىلىق ھەرگىز زايە كەتمەيدۇ، يامانلىقمۇ جازاسىنى تارتماي قالمايدۇ.	

• ياخشىلىق قىلىش قولۇڭدىن كەلمىسىمۇ، يامانلىق قىلىشتىن ساقلان.	

• ئەدەبنىڭ يۇقىرى پەللىسى گۈزەل ئەخلاقتۇر.	

• ئاتا-ئانىســىنى ھۆرمــەت قىلمىغــان پەرزەنــت، پەرزەنتلىرىدىــن ھۆرمــەت تەلــەپ قىلىشــقا لايىــق 	
ئەمەس. 

25- دەرس: ئاتا مېھرى 

جالالىدىن بەھرام

)ھېكايە(

ــۇم  ــا ئانچــە قارىغ ــڭ چىرايىغ ــوي باقســاممۇ، ئۇنى ــايلاپ ق ــەن ھەپتىلەپ-ئ ــى ئېيتســام، دادام بىل   ئوچۇقىن
كەلمەيتتــى. چۈنكــى، دادامنىــڭ يۈزىــدە تاتــۇقلار بــار بولــۇپ، يېقىمســىز كۆرۈنەتتــى. ئــوڭ كۆزىنىــڭ جىيەكلىــرى 
قىپقىزىــل ئىــدى ۋە داۋاملىــق ياشــاڭغىراپ تۇراتتــى. شــۇڭا، ئۇنــى بىــر كىمنىــڭ ئالدىــدا ئالدىــراپ »بــۇ مېنىــڭ 

دادام« دېگۈممۇ كەلمەيتتى. ئۇنىڭ بىلەن يالغۇز قالغاندا، دائىم كەمسۆز بولۇۋالاتتىم.

دادامنىــڭ چىرايىنىــڭ نېمــە ســەۋەبتىن مۇشــۇنداق بولــۇپ قالغانلىقــى ھەققىدىكــى ھېكايىنــى ئانامدىــن 
تەكرار-تەكرار ئاڭلىغانمەن.

— بــالام، داداڭ ئــۆز ۋاقتىــدا تەنــدۇرۇس، قاپقــارا قويــۇق قاشــلىق، چــوڭ كۆزلىرىدىن ئوت چاقنــاپ تۇرىدىغان 
قاملاشــقان ئــادەم ئىــدى. ئــۇ، ئــاكاڭ جۈرئەتنــى قۇتقۇزىمــەن دەپ ئاشــۇنداق بولــۇپ قالغــان. تاغــدا ماللارنىــڭ 
ئــەڭ يامــان كۈشەندىســى ئادەمئېيىــق. ئــۇ پات-پــاتلا پەيــدا بولــۇپ، ماللارغــا زىيــان ســالىدۇ. كۈزنىــڭ بىــر كۈنى 
بىــر ئادەمئېيىــق كېچىــدە كېلىــپ، ئېغىلدىكــى ماللارغــا ھۇجــۇم قىلغــان ئىكــەن. داداڭ بىلــەن ئــاكاڭ ماللارنــى 
ئادەمئېيىقتىــن قۇتقــۇزۇپ قېلىــش ئۈچــۈن ئادەمئېيىقنــى قوغلىۋەتمەكچــى بولــدى. لېكىــن ئادەمئېيىــق تۇيۇقســىز 
ئاكاڭغــا ئېتىلىــپ، ئۇنــى ئاســتىغا بېســىۋالدى. داداڭ ئاكاڭنــى قۇتقۇزىمــەن دەپ، ئادەمئېيىــق بىلــەن ئېلىشــتى. 

شۇ جەرياندا ئېغىر يارىلاندى. يۈزىدىكى ۋە بىلەكلىرىدىكى تاتۇق ئىزلىرى مۇشۇ ۋەقەدىن قالغان ئىزلار.

بۈگــۈن دادام بىلــەن يولغــا چىقىشــتىن بــۇرۇن، ئانــام نەرســە-كېرەكلەرنى تەييارلىغــاچ يەنــە بــۇ ھېكايىنــى 
سۆزلەپ كېلىپ، مۇنداق دېدى:

• سالاملاشقاندا قانداق سۆزلەرنى ئىشلىتىمىز؟	
• ياخشى تىلەكلىرىمىزنى قانداق سۆزلەر بىلەن ئىپادىلەيمىز؟	

ئەخلاق ۋە پەزىلەت يەتتىنچى بۆلەك

دەرسكە 
تەييارلىق

— ئــۇ چــاغلاردا ســەن تېخــى كىچىــك ئىدىــڭ. ئاتــا بولغۇچىنىــڭ پەرزەنتلىرىگــە بولغان سۆيگۈســى يېتىمبۇلاق 
تاغلىرىــدەك تەۋرەنمــەس ئىكــەن. باغــرى بولســا، يــايلاق ئاســمىنىدەك پاكىــز ھــەم بىپايــان بولىدىكــەن. داداڭ 

ئۆرە يۈرگىنى بىلەن ئىچىدىن كۆيۈپ تۈگىدى...

لازىمەتلــەر ئارتىلغــان ئۇلاغلارنــى ھەيــدەپ، دادام بىلــەن يېتىمبــۇلاق تــاغ قاپتاللىرى ئىچىدە كېتىــپ باراتتۇق. 
ــى  ــن كۆيــۈپ تۈگىــدى« دېگــەن ھەســرەتلىك نىداســىنىڭ مېن ــەن ئىچىدى ــى بىل ئانامنىــڭ: »داداڭ ئــۆرە يۈرگىن
ئازابقــا سېلىشــىمۇ، ئىشــقىلىپ دادامنىــڭ غەمكىــن، مىســكىن ھالىغــا قــاراپ، بىــر يەرلىرىــم ئېچىشــقاندەك بولــۇپ، 
ــارا يامغۇر-يېشــىن، جــۇدۇن- ــرى ئۈچــۈن تاغ-دەشــتلەر ئ ئۆپكــەم ئۆرۈلــدى. بىچــارە دادامنىــڭ ئۆمــرى بالىلى
ــاي،  ــە قىلم ــۇ تاپا-تەن ــدى. ئۇغ ــى كۆرمى ــڭ ھۇزۇر-ھالاۋىتىن ــى. جاھاننى ــوغۇقلاردا ئۆتت ــۇن، ئىسسىق-س چاپق
بىلــەن  تۆكــۈش  تــەر  ئۈچــۈن  ئائىلىمىــز  ئۆمرىنــى  كېرەكتــەك،  بولۇشــى  شــۇنداق  گويــا  قىلمــاي،  مىننــەت 
ــەر ئۇنىــڭ قەدرىگــە يەتتۇقمــۇ؟! شەخســەن مــەن،  ــراق، ئۇنىــڭ شــاپائىتىگە ئېرىشــكەن بىزل ــدۇ. بى ئۆتكۈزۈۋاتى

بالىلىق مېھرىمنى ئاياپ، ھەتتا ئۇنىڭ بىلەن قىزغىن پاراڭمۇ قىلمايمەن. 

ــۆز  ــۇپ، ك ــۇق بول ــك يانتۇل ــەلەيدىغان تى ــاران چۈش ــۇرۇپ ئ ــقۇنغا ئولت ــۇلاغ قوش ــى، ئ ــوڭ تەرىپ ــڭ ئ يولنى
يەتكۈســىز چوڭقــۇر جىلغىــدا كۈمــۈش يىــپ تالاســىدەك كۆرۈنىدىغــان يېتىمبــۇلاق ســۈيى پارقىــراپ تۇراتتــى. مــەن 
ئالدىــدا، دادام ئارقىــدا كېتىــپ باراتتــۇق. ئارىمىــزدا ئــون ياكــى ئــون بــەش قــەدەم ئارىلىــق بــار ئىــدى. ئىچىمــدە: 
ــاق‹  ــە، ي ــەن ›ھەئ ــىمۇ، م ــەن پاراڭلاشقۇســى بولس ــەن بىل ــدۇ؟ م ــى ئويلاۋاتقان ــر نېمىلەرن ــارە دادام، ھازى »بىچ
دېيىشــتىن باشــقا گــەپ قىلمىغاندىكىــن، بەلكىــم تىلــى بارمــاي پاراڭلىشىشــتىن يالتايغانــدۇ. ئاخشــاملىققا ئۇنىــڭ 

بىلەن مۇڭدىشاي، ئۇنىڭدىن ئەپۇ سوراي...« دەپ ئويلىدىم. 

 ئايلانمــا چېقىــل تاشــتىن ئۆتۈشــۈمگە، تۇيۇقســىزلا قــورام تاشلار ئارقىســىدىن ھۆركىرەپ چىققــان ئادەمئېيىق 

ئىككــى پــۇتلاپ كەلگىنىچــە مــاڭا ئېتىلــدى. مــەن قورققىنىمدىــن نېمــە قىلارىمنــى بىلەلمــەي مەڭــدەپ قالدىــم. 
ئېشــىكىم ئارقىغــا بۇرۇلــۇپلا قاچتــى. مــەن بىلــەن ئېيىقنىــڭ ئارىلىقــى ئىككــى قەدەممــۇ قالمىغــان پەيتتــە، ئېتىلىپ 

كەلگەن دادام مېنى پەس جىلغىغا كۈچەپ ئىتتىرىۋەتتى-دە، ئېيىقنىڭ ئالدىنى توستى. 

مــەن جىلغــا ئاســتىغا قــاراپ شــۇنداق يۇمىلىدىمكــى، كېيىــن ھېچنېمىنــى ســەزمەپتىمەن. بىــر چاغــدا كۆزۈمنــى 
تەســتە ئېچىــپ قارىســام، تــاغ ئاســمىنىدىكى ئــاي كۆرۈنــدى. مــەن ئېقىــن بويىــدا ئوڭــدا ياتاتتىــم. خاتىــرەم تېــزلا 
ئەســلىگە كەلــدى. دادام بىلــەن ئىككىمىــز يېتىمبــۇلاق تــاغ قاپتاللىرىــدا كېتىۋاتقــان چېغىمىــزدا، گۇگــۇم چۈشــكەن 
بولســىمۇ، ئــاي تۇغمىغانىــدى. شــۇنىڭغا قارىغانــدا، ئارىدىــن بىــرەر ســائەت ئۆتكــەن ئوخشــىمامدۇ؟ مــەن 
ئورنۇمدىــن تۇرۇشــۇمغا بېشــىم پىرقىــراپ، ئولتــۇرۇپ قالدىــم. جەينــەك، تىزلىرىــم قاتتىــق ئېچىشــىۋاتاتتى. 
ــەن  ــدۇ، دېگ ــۇپ كەتكەن ــداق بول ــى. دادام قان ــن ئۆتت ــۆز ئالدىمدى ــپ ك ــت قىلى ــى يال ــڭ كۆرۈنۈش ئادەمئېيىقنى
ــەي  ــاشلاپ كېل ــى ب ــپ ئوۋچىلارن ــە بېرى ــى. كەنتك ــن دەس تۇرغۇزۇۋەتت ــى ئورنۇمدى ــە مېن ــۇق ئەندىش قورقۇنچل
دېســەم، ۋاق قالاتتىــم. تىــك تۆپىلىككــە جان-جەھلىــم بىلــەن ياماشــتىم. قانچىلىــك ۋاقىتتــا چىقىــپ بولغىنىمنــى 
بىلمەيمــەن. چىغىــر يــول بــويلاپ ئەســەبىيلەرچە »دادا! دادا!« دەپ ۋارقىــراپ يۈگۈرمەكتــە ئىدىــم. ئاخىــر ھېلىقى 
ئايلانمــا چېقىــل تاشــتىن ئۆتــۈپ، تۆگــە لوككىلىرىــدەك چوقچايغــان قــورام تــاشلار ئارىلىقىدىكــى ئوت-چۆپلــەر 

ئۈســتىدە پىرقىــراپ، تېيىلىــپ بىــر يالاڭلىققــا چىقىــپ قالدىــم - دە، چۆچــۈپ ئارقىغــا داجىدىــم. چۈنكــى، دادام 
ــۇپ كەتكــەن يەكتىكــى  ــى پارچە-پارچــە بول ــان تېن ــڭ تىتىلغ ــى. ئۇنى ــدە ياتاتت ــۈپ قوڭغۇراقتىكــەن تۈۋى ــر ت بى
ئارىســىدىن كۆرۈنــۈپ تۇراتتــى. دادام گويــا جاراھەتلىــك يۈزىنــى مەندىن يوشــۇرغاندەك قوڭغۇراقتىكــەن تەرەپكە 

قارىۋالغانىدى.

— دادا! ...

مېيىت ئۈستىگە ئۆزۈمنى ئاتتىم...     

كۆنۈكمــە

1. تۆۋەندىكى سوئاللارغا جاۋاب بېرىڭلار. 

1( »مەن« نېمە ئۈچۈن دادىسىغا قىزغىن مۇئامىلە قىلمىغان؟

2( دادا نېمىشقا ئۆز ھاياتىنى پىدا قىلدى؟ 

3( »مەن« دادىسىدىن كەچۈرۈم سورىيالىدىمۇ؟

4( دادىڭىز سىز ئۈچۈن نېمىشقا ناھايىتى قىممەتلىك؟

2. تۆۋەندىكــى ســۆزلەرنىڭ مەنىســىنى لۇغەتتىــن تېپىــپ، »لۇغىتىم«گــە يېزىــڭلار ۋە بىردىــن 
جۈملە تۈزۈڭلار. 

جەينەك، 

تەندۇرۇس، جىگەرلىك، ئايانچىلىق، مۈدۈرۈپ ،

ئىرغىپ شۈچ-، قاماللا-، تەۋرەنمەس، شاپائەت، مەڭدەپ قال-

ــى ســۆز بىرىكمىســىگە  ــپ، ئاســتى ســىزىلغان ســۆز ياك ــە قىلى ــى ئۈلگ ــى جۈملىلەرن 3. تۆۋەندىك
جۈملە تۈزۈڭلار.

1( ئۈلگــە: دادامنىــڭ چىرايــى يېقىمســىز ئىــدى. شــۇڭا ئۇنــى بىــر كىمنىــڭ ئالدىــدا »بــۇ 
مېنىڭ دادام« دېگۈممۇ كەلمەيتتى.

جۈملەم:

2( ئۈلگــە: دادامنــى ناھايىتــى ســېغىنغان ئىدىــم. شــۇڭا دائىــم ئۇنىــڭ يېنىغــا بارغــۇم 
كېلەتتى.

جۈملەم:

3( ئۈلگە: كەنتكە بېرىپ، ئوۋچىلارنى باشلاپ كېلەي دېسەم، ۋاق قالاتتىم. 

جۈملەم:

4( ئۈلگە: دادام بىلەن مۇڭدىشاي دېسەم، ئۇ يوق.

جۈملەم:

4. تۆۋەندىكى ئىدىيۇملارنىڭ مەنىسىنى تەھلىل قىلىڭلار ۋە جۈملە ئىچىدە قوللىنىپ بېقىڭلار. 

ئۆپكىسى ئۆرۈل-:

ئىسسىق-سوغۇقلاردا ئۆت-:

تىلى بارماي:

مەڭدەپ قال-:

ئىچىدىن كۆيۈپ تۈگە-:

جان جەھلى بىلەن ياماش-

»سىز« ۋە »سىلى« سۆزلىرى
چوڭلارنــى ھۆرمــەت قىلىدىغــان، قىزلارغــا قوپاللىــق قىلمايدىغــان مىللىي ئۆرپ-
ئادەتلىرىمىــز، تىلىمىزدىمــۇ ئــۆز ئىپادىســىنى تاپقــان. ئۆزىمىزدىــن چوڭلارغا خىتاب 
قىلغانــدا »ســىز« ياكــى »ســىلى« دەيمىــز. قىزلارغــا ئاساســىي جەھەتتىــن »ســىز« 

دېيىلىدۇ. مەسىلەن: 

— ئاتا، قوللىرىدىكىنى مەن كۆتۈرەي، ھېرىپ قالمىسىلا.

— چوڭ ئانا، بۈگۈن نېمە تاماق يېگۈلىرى بار؟

— بوۋا، بۈگۈن سىلى نېمە تاماق يەيلا؟

— دادا! تاپشۇرۇقلىرىمنى كۆرۈپ باقامسىز؟

بىلىۋالاي

جالالىدىن بەھرام
جالالىدىــن بەھــرام )1942-2019( غۇلجــا شــەھىرىدە 
ــر تىككۈچــى ئائىلىســىدە دۇنياغــا كەلگــەن. باشلانغــۇچ ۋە  بى
ئوتتــۇرا مەكتەپلەرنــى غۇلجىــدا ئوقۇغاندىن كېيىــن ئۈرۈمچىدە 
خوتــەن  پۈتتــۈرۈپ،  ئوقــۇش  ئوقۇغــان.  كەســپىدە  رەســىم 
ناھىيەســىنىڭ سەيشــەنبە بــازار ئوتتــۇرا مەكتىپىــدە ئوقۇتقۇچى 
بولــۇپ ئىشــلىگەن. كېيىــن خەلــق نەشــرىياتىنىڭ گــۈزەل-

سەنئەت بۆلۈمىدە مۇدىر مۇھەررىرلىك خىزمىتىنى ئۆتىگەن.

بولــۇپ  يازغۇچــى  داڭلىــق  ۋە  رەسســام  ئۇســتا  ئۇنىــڭ 
يېتىشــىپ چىقىشــىدا دادىســىنىڭ ئالاھىــدە مۇھىــم تۆھپىســى 

بار.

شــۇڭا، جالالىدىــن بەھــرام: »مېنىــڭ يۇمــران قەلبىمگــە 
ئەدەبىيات-ســەنئەت ئۇرۇقلىرىنــى چېچىــپ، رەسســاملىق ۋە 
ئەدەبىيــات بىخلىرىنــى يېتىشــتۈرگەن ئاتامنــى ھــەر دائىــم 

مەمنۇنىيەت بىلەن ئەسلەيمەن...« دەيدۇ. 

جالالىدىــن بەھرامنىــڭ ئەدەبىــي ئىجادىيــەت پائالىيىتــى 1963-يىلىدىــن باشلانغــان. ئــۇ دەســلەپتە كىچىــك 
تىپتىكــى ســەھنە ئەســەرلىرىنى يازغــان. لېكىــن، 1966-يىلــى »مەدەنىيــەت زور ئىنقىلابــى« باشــلىنىش بىلــەنلا، 
ــۇلاپ  ــرى ب ــق كىتابلى ــق پوۋېســتلىرى ھەمــدە ســاقلاپ كەلگــەن ئەتىۋارلى ــرى« قاتارلى ــڭ »ئۆمــۈر خاتىرىلى ئۇنى
كېتىلىــپ، ناھىيەنىــڭ گۈلبــاغ رەستىســىدە كۆيدۈرۈلگەن. »ئۈششــۈك تەگكەن« ۋە »قوشــكۆل«لەردە ئىشلەشــكە 

سۈرگۈن قىلىنغان. 

جالالىدىــن بەھــرام ھېكايــە، پوۋېســت، رومــان، تېلېۋىزىيــە سېنارىيەســى قاتارلىــق ژانىرلاردا مۇھىم  ئەســەرلەر 
ئىجــاد قىلغــان ۋە گۈزەل-ســەنئەت ساھەســىگە ئۆچمــەس تۆھپــە قوشــقان مول-ھوســۇللۇق يازغۇچــى ۋە 
ســەنئەتكار. ئۇنىــڭ »تــاغ جۇدۇنلىــرى«، »كونــا قاپقــان«، »ئامــەت ۋە ئاپــەت«، »تەكلىمــاكان ئوغلــى«، 
»كۆمۈرچــى بــالا«، »مېھرىگىيــاھ«، »ناتىــۋانلار«، »لېيىغــان بــۇلاق«، »قــارا چايشــاپلىق قىز« قاتارلىــق ئەدەبىي 
ئەســەرلىرى بــار. شــۇنىڭدەك »قەدىمكــى ئۇيغــۇر ئوۋچىلىــرى«، »مــوللا مۇســا ســايرامى«، »فارابــى«… قاتارلىق 
نادىــر رەســىملەرنى ســىزغان. ئۇيغۇرچــە، قازاقچــە، قىرغىزچــە، موڭغۇلچــە، شــىبەچە بــەش يــۈز پارچىدىــن ئارتــۇق 

كىتابنىڭ مۇقاۋىسىنى لايىھەلىگەن ۋە مىڭلىغان قىستۇرما سۈرەت، نەقىشلەرنى ئىشلىگەن. 

»ئانــا مېھرى«ناملىــق ھېكايىســى 11-نۆۋەتلىــك »خانتەڭرى ئەدەبىيــات مۇكاپاتى«غا ئېرىشــكەن، بىرقانچە 
پارچە ئەسىرى ئوتتۇرا-باشلانغۇچ مەكتەپ ئوقۇغۇچىلىرىنىڭ تىل-ئەدەبىيات دەرسلىكلىرىگە كىرگۈزۈلگەن.

26- دەرس: مېنى تۇغقان كۈنىڭىزگە مۇبارەك بولسۇن! 

ئۆمەر ئابدۇللا ئەرقۇت

)نەسر (

تۇغۇلغان كۈنۈمدە مەن ئۆزۈمنى ئەمەس، ئانامنى تەبرىكلەيمەن! دوستۇم، بۇنىڭغا ھەيران قالماڭ!

ــام  ــەردە، ئان ــان كۈنل ــەن كۈتۈۋاتق ــپ كېلىشــىنى تاقەتســىزلىك بىل ــزرەك يېتى ــڭ تې ــان كۈنۈمنى ــەن تۇغۇلغ م
ئــارزۇ- ھاياتلىقىمنىــڭ،  تىلەۋاتقانىكــەن.  بولۇشــۇمنى  تەۋەللــۇت  مېنىــڭ ساق-ســالامەت  ۋاقىتتــا،  ئەينــى 
ــرە  ــان خاتى ــق تۇغۇلغ ــۇ ھاياجانلى ــان ب ــات شــامىمنى ياندۇرۇۋاتق ــۇق ســىمۋولى – ھاي ــڭ يالقۇنل ئارمانلىرىمنى

كۈنۈمدە، ئانام مېنى يورۇق دۇنياغا ئاپىرىدە قىلىش ئۈچۈن ئۆلۈم بىلەن قەيسەرانە ئېلىشقانىكەن.

مــەن ئــۆزۈم ئۈچــۈن كاتتــا ئارمانلارنــى تىلــەپ، دوســتلىرىم بىلــەن خۇشــال چــاۋاك چېلىۋاتقــان بــۇ شــادلىق 
ــام مېنىــڭ ئاچچىــق ۋە دەھشــەتلىك تولغــاق ئازابىمنــى يــەپ، ھايات-مامــات چېگراســىدا مــەن  كۈنۈمــدە، ئان

ئۈچۈن جاپا چېكىپ، ماڭا ئۆزىنى بېغىشلىغانىكەن. 

مــەن تۇغۇلغــان كۈنــۈم ئۈچــۈن شــادلىنىپ، ھەممىنــى ئۇنتــۇپ، دوســتلىرىم بىلــەن قانغۇچــە ئوينــاپ تەرلىگەن 
بــۇ كۈنــدە، مېنــى تۇغــۇش ئۈچــۈن ماجالــى قالمىغــۇدەك تىركىشىشــتىن ئانامنىــڭ پېشانىســىدىن تــەر شــۇرۇلداپ 

ئاققانىكەن.

مــەن دوســتلىرىمدىن چىرايلىــق تۇغۇلغــان كــۈن ســوۋغاتلىرىنى قوبــۇل قىلىۋاتقــان بــۇ كۈنــدە، ئانــام ئۆلــۈم 
ۋەھىمىسىدە تۇرۇپ، دۇنياغا ئەڭ قىممەتلىك سوۋغىتىنى – مېنى تەقدىم قىلغانىكەن.

ــڭ ۋە  ــام مېنى ــدە، ئان ــۇ كۈن ــادلانغان مۇش ــن ش ــۈك ئۆتكۈزۈلگەنلىكىدى ــڭ كۆڭۈلل ــان كۈنۈمنى ــەن تۇغۇلغ م
ئۆزىنىڭ ئامان-ئېسەنلىكىنى بىلىپ، مەڭگۈلۈك خۇشاللىققا چۆمگەنىكەن.

دوســتۇم، ئەمــدى چۈشەنگەنســىز، بىزنىــڭ تۇغۇلغــان كۈنىمىــزدە ئانىمىــز ئــەڭ ئېغىــر ئــازاب چەككــەن، ئۆلــۈم 
بىلــەن ئېلىشــقانىكەن. شــۇڭا بىــز بــۇ كۈنــدە پۈتــۈن نىيەت-ئىقبالــى بىلــەن بىزنــى ھاياتلىققــا ئېرىشــتۈرۈپ، يەنــە 
ــەن  ــى، دوســتۇم، ھەممەيل ــى! قېن ــز ئۈچــۈن كۈلۈمســىرەۋاتقان ئانىلىرىمىزغــا رەھمــەت ئېيتايل بىزنىــڭ بەختىمى

بىرلىكتە چىن مېھرىمىز بىلەن ئانىلارغا شىۋىرلايلى: مېنى تۇغقان كۈنىڭىزگە مۇبارەك بولسۇن!

	

كۆنۈكمــە
1. تۆۋەندىكى سوئاللارغا جاۋاب بېرىڭلار. 

1( »مەن« تۇغۇلغان كۈنىدە نېمە ئۈچۈن ئانىسىنى تەبرىكلەيدۇ؟

2( سىز تۇغۇلغان كۈنىڭىزدە ئانىڭىزغا رەھمەت ئېيتىپ باققانمۇ، سوۋغات بېرىپ باققانمۇ؟ 

نەسر:
ھېس-تۇيغۇلارنــى ئاســاس قىلىــپ، نەســرىي شــەكىلدە يېزىلغــان تېكىســتلەر، 
»نەســر « دەپ ئاتىلىــدۇ. نەســر — خــۇددى شــېئىرغا ئوخشــاش بىــر ئەدەبىــي 

ژانىردۇر.

3( يۇقىرىدىكى نەسرنى ئوقۇغاندىن كېيىن، قانداق تەسىراتقا ئىگە بولدىڭىز ؟

4( ئانىڭىز سىز ئۈچۈن نېمىشقا ناھايىتى قىممەتلىك؟

2. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى 
بىلــەن سېلىشــتۇرۇڭلار. ئاخىرىــدا لۇغەتتىكــى مەنىســىنى »لۇغىتىم«گــە يېزىــڭلار. ئــەڭ ئاخىرىــدا 

بىردىن جۈملە تۈزۈڭلار. 

تەبرىك، تاقەتسىزلىك، تەۋەللۇت، سىمۋول، 

قەيسەرانە، ئارمان، ۋەھىمە، تەقدىم، 

بېغىشلا-، چاۋاك

3. تۆۋەندىكى ئورتاق پائالىيەتنى سىنىپ بويىچە تەشكىللەپ بېقىڭلار. 

پائالىيەت تەكلىپى:

ســىنىپتىكى ھەممەيلــەن ئۆزىمىــز ياخشــى كۆرىدىغــان بىرىگــە ئــۆز قولىمىــز بىلــەن 
بىردىــن ســوۋغات تەييارلايمىــز. ئاندىــن ئــاق قەغەزدىــن پايدىلىنىــپ، رەڭدار بىــر ئاتكرىتكا 
تەييارلايمىــز ۋە ياخشــى كۆرگــەن كىشــىمىزگە ئــەڭ گــۈزەل تىلەكلىرىمىزنــى، كۆڭــۈل 
ــز. ياســىغان ســوۋغىتىمىز  ــن ســالام خــەت يازىمى ــر پارچىدى ــدۈرۈپ، بى ســۆزلىرىمىزنى بىل

ىـز. غـا ـسـوۋغا قىلىمـ ئـوراپ، ئانىمىزـ ىـق ـ ــى چىرايلـ ــەن ئاتكرىتكىن بىل

4. تۆۋەندىكــى جۈملىلەردىــن خاتــا ياكــى مۇۋاپىــق ئىشــلىتىلمىگەن ســۆزلەرنى تېپىــپ، تۈزىتىــپ 
يېزىڭلار.

1( بىر پارچە سۇنىمۇ ئىسراپ قىلىشقا بولمايدۇ.

2( ئوۋچى ھەشەمەت بىلەن ئېتىلىپ كېلىۋاتقان يولۋاسنى كۆردى.

3( ئالدىڭىزدىكى يول قاتتىق، ماشىنىنى ئاستىراق ھەيدەڭ.

4( قىيىنچىلىق دەھشەتلىك بولسىمۇ، ئالغا قاراپ ئىلگىرىلەشنى توختاتمايمەن.

ينىشىمىز لازىم. 5( بىز ياشلار ھەممە ئىشتا ئۈلگىلىك ئەھمىيەت ئو

5. بوش ئورۇنلارغا بېرىلگەن سۆزلەرنىڭ مۇۋاپىقىنى تاللاپ يېزىڭلار.

1( كۆپكۆك ئاسماندا لەرزان بۇلۇتلار ___________. 

يتتى( )چايقىلاتتى، ئۈزۈپ يۈرەتتى، شۇڭغۇ

2( ئوقۇغۇچىلارنىــڭ ســەنئەت نومۇرلىــرى ئاياغلاشــقاندىن كېيىــن، زالــدا ________ ئالقىــش 
سادالىرى ياڭرىدى.

)شارىلداپ، گۈلدۈراس، شوخ(

3( ئوقۇتقۇچىمىز ھەمىشە بىزنى پارلاق كەلگۈسى ئۈچۈن قېتىرقىنىپ ئۆگىنىشكە ___________. 

)تەقدىرلەيدۇ، ئىلھاملاندۇرىدۇ، سۆزلەيدۇ(

6. تېكى ستكە ئىككى پەرقلىق ماۋزۇ قويۇڭلار.

27- دەرس: تۆت بۇرادەرنىڭ سۆھبىتى 

)مەسەل(

بىــر كۈنــى كەچتــە چېكىــت، پــەش، ســوئال، 
رولــى  ئــۆز  بــۇرادەر  تــۆت  قاتارلىــق  ئۈنــدەش 
بــۇ  قىلىپتــۇ.  بەس-مۇنازىــرە  قىزغىــن  ھەققىــدە 
مۇنازىرىــدە بىرىنچــى بولــۇپ ئۈندەشــجان ســۆز 

ئېلىپ:

 — ئــاڭلاڭلار، ھــەي بۇرادەرلــەر، ھــەي خالايىق! 
بەدىئىــي  ئۆزىنىــڭ  ئەســەر  ھېچقانــداق  مەنســىز 
قىممىتىنــى كۆرســىتىپ بېرەلمەيــدۇ. مــەن پۈتمەس-
شــۇڭا  تولغانمــەن،  ھاياجانغــا  تۈگىمــەس 
ئوقۇرمەنلەرنــى چوڭقــۇر تەســىرلەندۈرەلەيمەن؛ ئــۇلاردا كۈچلــۈك مۇھەببــەت، غەزەپ-نەپــرەت قوزغىيالايمــەن. 
ئەگــەر مــەن بولمىســام، ھــەر كىــم ئوقۇغــان ئەســەرلىرىدىن ھېچقانــداق ھــۇزۇر ئالالمايــدۇ؛ بەدىئىــي ئەســەرلەر 
بىلــەن باشــقا ئەســەرلەرنىڭ پەرقىنىمــۇ ئاجرىتىۋالالمايــدۇ. شــۇڭا، مېنىــڭ بويــۇم ھەممىڭلارنىڭكىدىــن ئېگىــز ۋە 

ئۆزۈممۇ قاۋۇل، — دەپتۇ كۆرەڭلىگەن ھالدا.

بۇ سۆزنى ئاڭلىغان چۆچۈرە قۇلاقنىڭ قېنى قىزىپ ھەم ئوتتۇرىغا سەكرەپ چىقىپ:

— نېمــە دەيســىز؟ ئەســەردە ئەگــەر مــەن بولمىســام، قىزىــق، چىگىش ســوئال قويمىســام، ئوقۇرمەنلــەر قانداق 
ــداق كىشــى ئەســەر  ــى چاقســۇن؟! ھەرقان ــپ ھېكمــەت مېغىزىن ــداق قىلى ــا پاتســۇن؟! قان ــۇر ئويغ ــپ چوڭق قىلى
ئوقۇغانــدا، چوقــۇم »نېمــە ئۈچــۈن؟« دېگەننــى ئويلايــدۇ. شــۇڭا، بۈگۈنكــى پەننىــڭ تەرەققىياتــى پەقــەت مــەن 

ئارقىلىقلا مەيدانغا كەلگەن، — دەپتۇ.

ــۇپ،  ــدەك بول ــۇ ئۆپكىســى ســەل ئۆرۈلگەن ئېھتىمــال، ســوئالنىڭ ســۆزى پەشــكە ياقمىغــان چېغــى، شــۇڭا ئ
ئوتتۇرىغا چۈشۈپتۇ:

 — ئاغىنىلــەر! ســىلەردە ئىنســاب بارمــۇ؟ ئەجەبــا، ئىككىــڭلار ئۆزۈڭلارنــىلا ماختــاپ، مېنىــڭ تۆھپەمنــى يوققا 
چىقارماقچىمــۇ؟ ھەممىڭلارغــا قارىغانــدا ئەســەرنىڭ مــاڭا كۆپــرەك ئېھتىياجى چۈشــىدىغانلىقىنى كىــم بىلمەيدۇ؟ 
ئەگــەر مــەن ھەربىــر دوقمۇشــتا بېكــەت قۇرمىســام، ســۆز بىلــەن ســۆزنى ئايرىــپ تۇرمىســام، لەڭمەنــدەك ئــۇزۇن 
جۈملىلەرنــى نەپــەس ئالمــاي، بىــر تىنىقتــا قانداقمــۇ ئوقۇغىلــى بولســۇن!؟ ئوقۇرمەنلــەر ئوقــۇپ چارچــاپ 
ــە  ــى نەزەرگ ــپ چىقمامــدۇ؟ نېمىشــقا بۇن ــۈم ئىشــىمۇ كېلى ــۇپ، ئۆل ــدا بول ــۇم پەي ــا ئۇق ــا خات كەتمەمــدۇ؟ ھەتت

ئالمايسىلەر؟ — دەپ سۆزىنى ئاخىرلاشتۇرۇپتۇ.

ســورۇن ئەھلــى غۇلغــۇلا قىلىــپ، چۇقــان كۆتۈرۈشــۈپتۇ. دەل شــۇ چاغــدا چېكىتنىــڭ قېنــى ئۆرلــەپ، پەيلىنــى 
بۇزۇپ سۆز باشلاپتۇ:

— ئەتىگەندىــن بېــرى تىنــچ ئولتۇرســام، ھەممىــڭلار ســۆزلىدىڭلار. مېنىــڭ ئىســمىمنى تىلغــا ئېلىپمــۇ 
قويمىدىــڭلار. مــەن يــا مۇســاپىر، يــا يېتىــم ئەمەســقۇ. ھەممىڭلارنىــڭ دېگىنــى بىمەنــە قــۇرۇق گــەپ. مــەن 
بولمىســام، ھېچقايســىڭلار كارغــا كەلمەيســىلەر. ئەگــەر كىمدەكىــم مېنــى ئــۆز ئەســىرىگە قوشمىســا، تۈگىمــەس 
ســەپەرگە راۋان بولىــدۇ. ئــۇ چاغــدا ســىلەرمۇ تىنمــاي مېڭىــپ، نىشــانغا يېتەلمــەي ئۆلــۈپ  قالىســىلەر، شۇڭلاشــقا 

مېنى »چېكىت« دەيدۇ.

ســورۇن بۇزۇلــۇپ، بۇرادەرلــەر بىر-بىرىگــە قېيىداپ، ھەر تەرەپكە قىيســىيىپتۇ. دەل مۇشــۇ چاغــدا گىرامماتىكا 
بوۋاي ئالدىراپ-سالدىراپ يېتىپ كەپتۇ ۋە بۇ تۆت شاكىچىككە مۇنداق نەسىھەت قىلىپتۇ:

ــە ... ھەممــە  — شــاكىچىكلەر، ھەممىــڭلار ئوخشــاشلا مۇھىــم، سىلەرســىز يېزىلغــان كىتــاب، ئەســەر، ماقال
ھەممىســىنىڭ بىــر قىممىتــى، ئەتىــۋارى بولمايــدۇ. خەلــق ئىچىــدە: »ئىــش ئۆملۈكتــە، كــۈچ بىرلىكتــە« دېگــەن 
ماقــال بــار. بىرســىڭلار كــەم بولســاڭلار، بولمايــدۇ. شــۇڭا، ســىلەردە بىر-بىرىڭلارنىــڭ ئالاھىدىلىكىگــە ھۆرمــەت 

قىلىپ، ئۆزئارا ھەمكارلىشىش روھى بولۇشى كېرەك. شۇ چاغدىلا ھەممە ئىشتا ئۇتۇق قازىنالايسىلەر. 

گىرامماتىــكا بوۋاينىــڭ گېپــى ھەممەيلەنگــە مايــدەك يېقىپتــۇ. ھەممــە چىــن كۆڭلىدىــن قايىــل بولۇپتــۇ. دىلــى 
يايراپ، شادلىققا چۆمۈپتۇ. ئۇلار بىرلىكتە:

 — قولنــى قولغــا تۇتۇشــۇپ ئــۆم بولــۇپ، ئــۆز مەجبۇرىيىتىمىزنــى تولــۇق ئــادا قىلىــپ، ئــۆز خىزمىتىمىزدىــن 
مول ھوسۇل ئېلىشقا تىرىشايلى، دېيىشىپتۇ .

كۆنۈكمــە 

1. تۆۋەندىكى سوئاللارغا جاۋاب بېرىڭلار. 

يغــۇر تىلىــدا ئومۇملاشــتۇرۇپ نېمــە دەپ  1( تېكىســتتىكى تــۆت بــۇرادەر كىملــەر؟ بىــز بۇلارنــى ئۇ
ئاتايمىز؟ 

2( چۆچۈرە قۇلاق كىم؟ ئۇ بولغان جۈملىلەر قانداق جۈملە ھېسابلىنىدۇ؟

يۇلمىسا، قانداق ھالەت شەكىللىنىشى مۇمكىن؟ 3( پەشنىڭ رولى نېمە؟ ئەگەر پەش قو

گىرامماتىكا
گىرامماتىــكا — تىــل بىلىملىــرى دېگەنلىكتــۇر. ئــۇ بىــر تىلدىكــى تــاۋۇش، ســۆز ۋە جۈملىلــەر 

بىلەن مۇناسىۋەتلىك بارلىق بىلىملەرنى ئۆز ئىچىگە ئالىدۇ.  

4( بۇ تۆت بۇرادەرگە ئەڭ ئاخىرىدا كىم نەسىھەت قىلدى؟  

5( بۇ تۆت دوستنىڭ باشقا بۇرادەرلىرىنى ئېيتىپ بېرىڭلار.

2. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلــەن 
سېلىشتۇرۇڭلار. ئاخىرىدا »لۇغىتىم«گە يېزىڭلار. ئەڭ ئاخىرىدا بىردىن جۈملە تۈزۈڭلار. 

بۇرادەر، بەس-مۇنازىرە، بەدىئىي، ئوقۇرمەن، 

ئېھتىمال، دوقمۇش، چۇقان، بىمەنە، قىيساي-،

ئۆم

3. تۆۋەندىكى ئىدىيۇملارنىڭ مەنىسىنى يېشىڭلار ۋە جۈملە ئىچىدە ئىشلىتىڭلار. 

ئويغا پات-:

مېغىزىنى چاق-:

قېنى قىزى-:

پەيلىنى بۇز-:

مايدەك ياق-:

دىلى يايرا-:

4. تېكىســتنىڭ مەركىــزى ئىدىيەســى تۆۋەندىكــى جۈملىــدە بېرىلگــەن. بــۇ جۈملىــدە ئــورۇن ئالغان 
ماقالنى كۈندىلىك تۇرمۇشۇڭلارغا تەتبىقلاپ، چۈشەندۈرۈپ بېرىڭلار.

خەلــق ئىچىــدە: »ئىــش ئۆملۈكتــە، كــۈچ بىرلىكتــە« دېگــەن ماقــال بار. شــۇڭا، ســىلەردە 
كــۈچ ۋە دىــل بىرلىكــى بولۇشــى كېــرەك. شــۇ چاغــدىلا ھەممە ئىشــتا ئۇتــۇق قازىنالايســىلەر.

5. تۆۋەندىكى ماقال- تەمسىللەرنى ئوقۇپ، مەنىسىنى يېشىپ بېرىڭلار.

1( ئادەمنىڭ كۈنى كۆپ بىلەن، ھايۋاننىڭ كۈنى چۆپ بىلەن.

يى كەۋسەر. 2( تۇغۇلغان يەرنىڭ تېشى گۆھەر، سۈ

3( بىلىم ئالمىغان ياش، تام تۈۋىدىكى تاش.

4( تىرىشچان كامال تاپىدۇ، ھۇرۇن زاۋال )تاپىدۇ(.

5( كەمتەر بولساڭ ئۇتارسەن، مەغرۇرلانساڭ غۇلارسەن.

بىلىۋالاي 
        

تىلشۇناس مىرسۇلتان ئوسمانوف
ئوســمانوف  مىرســۇلتان  تىلشــۇناس  ئاتاقلىــق  ۋە  ئوقۇتقۇچــى  تۆھپىــكار 
ئاقكەنــت  قاراشــلىق  شــەھىرىگە  يەركەنــت  قازاقىســتاننىڭ   )2017-1929(
يېزىســىدا تۇغۇلغــان. 1932-يىلــى مومىســى بىلــەن غۇلجــا ناھىيەســىگە تۇغقــان 
يــوقلاش ئۈچــۈن كېلىــپ، قايتىشــىدا خىتــاي بىلــەن ســوۋېت ئارىســىدىكى چېگــرا 
غۇلجــا  ئورۇنلاشــقان.  نوغايتۇغــا  قايتالمــاي،  ئاقكە نتكــە  تاقىۋېتىلگەچكــە، 
گىمنازىيەســىدە ئوقۇغــان. 1951-يىلــى بېيجىــڭ مىللەتلــەر ئىنســتىتۇتىنىڭ 
ئۇيغــۇر تىلــى ۋە ئەدەبىياتــى كەســپىدە ئوقۇشــقا باشــلىغان. ئالىــي مەكتەپنــى 
مەكتىپىــدە،  ئوقۇغــان  بولــۇپ  ئىلگىرى-كېيىــن  كېيىــن،  پۈتتۈرگەندىــن 

ئۈرۈمچىدىكى ئۇنىۋېرسىتېتتا، تىل-يېزىق كومىتېتىدا ئىشلىگەن. 

ــا  ــي يىغىنلارغ ــەردە ئىلمى ــق دۆلەتل ــە قاتارلى ــە، تۈركىي ــتان، ياپونىي ــدى قازاقىس ــۇلتان ئەپەن ــتاز مىرس ئۇس
قاتنىشىپ، تىل تەتقىقات نەتىجىلىرىنى ئىلىم دۇنياسىغا سۇنغان. 

ئــۇ ئۇيغــۇر تىلــى ۋە دىيالېكتلىــرى تەتقىقاتىغــا زور تۆھپىلەرنى قوشــقان. ئــۇ ۋەتىنىمىزدىكى خوتەن، قەشــقەر، 
ئاقســۇ، قۇمــۇل، تۇرپــان، كــورلا، لوپنــۇر، ئالتــاي قاتارلىــق نۇرغــۇن جــايلاردا دالا تەكشۈرۈشــى )تىــل تەكشــۈرۈش( 
ئېلىــپ بېرىــپ، ئۇيغــۇر تىلــى دىيالېكت-شــېۋىلىرىنىڭ پەرقىنــى ئايرىــپ چىققــان. ھازىرقــى زامــان ئۇيغــۇر تىلىنىڭ 
ــتازى  ــە ئۇس ــۇ يەن ــىڭدۈرگەن. ئ ــر س ــۆپ ئەجى ــى ك ــقا ناھايىت ــى قېلىپلاشتۇرۇش ــملا قائىدىلىرىن ــۇز ۋە ئى تەلەپپ
ئىبراھىــم مۇتىئــى ئەپەنــدى بىلــەن بىللــە، دالا تەكشــۈرۈش ۋە خەلقنىــڭ قولىــدا ســاقلانغان ماتېرىياللارنــى تەتقىق 
ــۇ ئۇنىــڭ ئۇيغــۇر خەلقىگــە ئاتــا  قىلىــش ئاساســىدا، مەھمــۇد كاشــىغەرىينىڭ مازىرىنــى ئېنىــقلاپ بېكىتكــەن. ب

قىلغان ئالاھىدە تۆھپىلىرىنىڭ بىرى ھېسابلىنىدۇ.

ئالىــم مىرســۇلتان ئوســمانوف ئەلشــىر نەۋائىــي ئەســەرلىرى، »تۈركىــي تىــللار دىۋانــى« ۋە »قۇتادغــۇ بىلىــگ« 
ــز توغرۇلــۇق ئــەڭ يېڭــى ۋە دەۋر بۆلگــۈچ ئەســەرلەرنى يېزىــپ قالدۇرغــان.  قاتارلىــق كىلاسســىك نەمۇنىلىرىمى

ئۆزى يازغان ياكى باشقىلار بىلەن بىللە ئىشلىگەن بولۇپ جەمئىي ئون تۆت كىتابى نەشر قىلىنغان.

ئۇســتاز مىرســۇلتان ئوســمانوف پۈتــۈن ئۆمرىنــى ۋە زېھنىنــى ئۇيغــۇر تىلــى ۋە ئەدەبىياتىغــا بېغىشــلىغان، ئــۆز 
ۋەتىنىنى، مىللىتىنى چىن دىلىدىن ھەقىقىي سۆيگەن، ئۇيغۇرلارنىڭ پەخىرلىك ئوغلانىدۇر.



117

28- دەرس: ئۇيغۇر تىلى بىلىملىرى: بايان جۈملە ۋە سوئال  جۈملە

1. بايــان جۈملــە: مەلــۇم بىــر ئوي-پىكىرنــى بايــان تەرىقىســىدە ئىپادىلەيدىغــان جۈملــە »بايــان جۈملــە« 
دېيىلىــدۇ.  بايــان جۈملىنىــڭ مۇئەييــەن ئوي-پىكىرنــى تەســتىقلاش ياكــى ئىنــكار قىلىــش خاراكتېــرى بولىــدۇ. 

يېزىق تىلىدا بايان جۈملىلەردىن كېيىن چېكىت قويۇلىدۇ. مەسىلەن:

مەن ماقالە يازدىم.

بىز بۈگۈن دوكلات ئاڭلىدۇق.

ــە«  ــى »ســوئال جۈمل ــى ئىپادىلەيدىغــان جۈملىلەرن ــە: ســوئال مەنىســىدىكى ئوي-پىكىرن 2. ســوئال جۈمل
دەيمىز.  يېزىق تىلىدا سوئال جۈملىدىن كېيىن سوئال بەلگىسى )؟( قويۇلىدۇ. مەسىلەن: 

كۈنلەر مۇشۇنداقلا ئۆتۈپ كېتەرمۇ؟

مۇئەللىمنىڭ قاچان قايتىپ كېلىدىغانلىقىنى بىلەمسىز؟

— ئىسمىڭىز نېمە ؟

— ئالىم.

— ئالىم؟

— ھەئە.

مەشــىق باغچىســى

ــا  ــپ، ئاخىرىغ ــى ئايرى ــەن ســوئال جۈملىن ــە بىل ــان جۈمل ــۇپ، باي ــى ئوق ــى دىيالوگن 1. تۆۋەندىك
مۇۋاپىــق تىنىــش بەلگىســىنى قويــۇڭلار. ئاندىــن ســاۋاقداشلار ســوئال-جاۋاب شــەكلىدە بىرلىكتــە 

ئوقۇڭلار.

— قورسىقى ئاچقان تۈلكە نەگە كىردى  

— باغقا كىردى 

— باغدا نېمىنى كۆردى

— باغدا مەي باغلاپ پىشقان ئۈزۈملەرنى كۆردى

— ئۈزۈملەرنى يېيەلىدىمۇ

— ياق، ئۈزۈملەرگە بويى يەتمەي، يېيەلمىدى

— ئاخىرىدا تۈلكە قانداق قىلدى

—  ئاخىرىــدا تۈلكــە: »بــۇ ئۈزۈملــەر تېخــى پىشــماپتۇ، تــوڭ ئــۈزۈم چىشــنى قامىتىــدۇ« دېــدى ۋە باغدىــن 
چىقىپ كەتتى

2.تۆۋەندىكى ئۆرنەككە ئاساسەن بايان جۈملىلەرنى سوئال جۈملىگە ئۆزگەرتىڭلار.

ئۆرنەك: ئاكام بېرىلگەن تاپشۇرۇقلارنىڭ ھەممىسىنى ئىشلەپ بولدى.

جۈملەم: ئاكام بېرىلگەن تاپشۇرۇقلارنى ئىشلەپ بولدىمۇ؟

ئاكام نېمىنى ئىشلەپ بولدى؟ 	

ئاكام تاپشۇرۇقلارنى قانداق قىلدى؟  	

1( مەن ھەر كۈنى سائەت ئالتىدە ئورنۇمدىن تۇرىمەن.

2( ساۋاقدىشىم بوش ۋاقىتلىرىدا كىتاب ئوقۇشنى ياخشى كۆرىدۇ.

3( بالىلار ھايۋانات باغچىسىگە باردى.

3. تۆۋەندىكى تېپىشماقلارنى تېپىڭلار. يەنە قانداق تېپىشماقلارنى بىلىسىلەر؟ يېزىپ كېلىڭلار.

1( ئۆزۈم ئۇچلۇق بەك تىمەن،
ھەممىگە تون تىكىمەن.

2( ئوق تەگسە تۆشىكى قالماس،
تىغ تەگسە ئىزى قالماس.
ئۇ بولماستىن ھېچقاچان،

جانلىقلار ياشىيالماس.

ــى  ــىلەردىن ئېلىش ــڭ كىش ــەن. ئۇنى ــاي ئۆتكەنىك ــى ب ــر تۆگىچ ــدا بى ــى زامان 3( بۇرۇنق
بولســا، ئالىدىكــەن، ھەرگىزمــۇ ئالمــاي قويمايدىكــەن. ئەممــا، كىشــىلەرگە بېرىشــى بولســا: 

»تۆگە قۇيرۇقى يەرگە يەتكەندە ئالىسەن« دەپ، بەرمەيدىكەن. 

ئۇنىــڭ تۆگىلىــرى ئىچىدىــن ئــۈچ يامــان تۆگــە چىقىــپ قاپتــۇ. بىــرى ئــادەم يەيدىكــەن، 
بىــرى تۆگــە يەيدىكــەن، يەنــە بىــرى توقــۇم يەيدىكــەن. بــاي بــۇ ئــۈچ تۆگىنــى بىــر يولــىلا 
بازارغــا ئاپىرىــپ، ســېتىۋەتمەكچى بوپتــۇ. لېكىــن بۇ تۆگىلەرنــى بىر-بىرىگە قانــداق چېتىپ، 

ئــادەم  يېتىلىســە،  تىزىــپ  مۇنــداق  تاپالماپتــۇ.  چارىســىنى  ئەكىرىشــنىڭ  شــەھەرگە 
ــرەك؟  ــش كې ــداق قىلى ــر تۆگــە ئۆلىدىكــەن، قان ىـپ يېتىلىســە، بى نـداق تىزـ ئۆلىدىـكـەن، ئۇـ

ھېچ بىلەلمەپتۇ. شۇ ئارىدا بىر تۆگىچى بوۋاي بۇنى ئاڭلاپ، باينىڭ يېنىغا كېلىپ:

— ئەگــەر مــەن بــۇ تۆگىلەرنــى شــەھەرگە بىخەتــەر ئاپىرىــپ، ســېتىپ كەلســەم، نېمــە 
بېرىسەن؟ — دەپ سوراپتۇ.

ئــۈچ تۆگىنــى يېتىلــەپ بېرىــپ، ســېتىپ كېلەلىشــىگە كــۆزى يەتمىگــەن بــاي بىــر تۆگىنــى 
بوۋايغا بېرىشكە ماقۇل بوپتۇ.

ــە  ــى بىر-بىرىگ ــى تۆگىلەرن ــە يېزىشــىپ، ھېلىق ــەن توختامنام ــاي بىل ــوۋاي ب ــى ب تۆگىچ
ــپ،  ــېتىپ بېرى ــى س ــى تۆگىن ــۇ ئىكك ــۇ. ئ ــەھەرگە ئەكىرىپت ــىز ش ــپ، خېيىم-خەتەرس چېتى

بىرىنى ئۆزى مىنىپ، يولغا راۋان بوپتۇ. باي لېۋىنى چىشلىگىنىچە قاراپ قاپتۇ. 

تېپىڭلارچۇ، تۆگىچى بوۋاينىڭ ئامالى قانداق بولغان؟

4. كۈندىلىــك تۇرمۇشــتا بىــز تۆۋەندىكىــدەك ئەھۋاللارنى ئۇچرىتىپ تۇرىمىز: يولــدا كېتىۋاتقىنىمىزدا 
ــلىغان  ــان تاش ــۆپۈكلەرنى قالايمىق ــتىمىز ش ــىمۇ، دوس ــار بولس ــاندۇقى ب ــەت س ــەردە ئەخل ــنلا ي يېقى
ــدا، يېنىمىزدىكــى  ــۇن كۆرۈۋاتقان ــۇرۇپ ئوي ــم ئولت ــك جى ــدا كۆپچىلى ــن؛ تىياتىرخانى بولۇشــى مۇمكى
ــىلەر  ــۈن كىش ــش ئۈچ ــە ئېلى ــر نەرس ــن؛ بى ــى مۇمكى ــەن بولۇش ــۈپ كەتك ــا چۈش ــەن پاراڭغ ئىككىيل
ــقا  ــا كىرىۋېلىش ــەڭ ئالدىغ ــڭ ئ ــى ئۆچىرەتنى ــا، بىرس ــى كۈتۈۋاتس ــۆز نۆۋىتىن ــۇرۇپ، ئ ــە ت ئۆچرەتت
ئۇرۇنغــان بولۇشــى مۇمكىــن؛ ئۇكىمىــز مەكتەپتىــن قايتقاندىــن كېيىــن ئېلېكتىرونلــۇق ئويــۇن ئويناپ، 
تامــاق يېيىشــنى ئۇنتــۇپ قالغــان، بــۇ ئىــش ئۇنىــڭ ئۆگىنىشــى ۋە تــەن ســالامەتلىكىگە تەســىر 

يەتكۈزگەن بولۇشى مۇمكىن. ...

 شــۇنىڭغا ئوخشــاش ئەھۋاللارغــا يولۇققانــدا، ئۇلارنــى ئاگاھلاندۇرۇشــىمىز كېــرەك. تۆۋەندىكــى 
سوئاللار بويىچە كۆز قارىشىڭلارنى سۆزلەپ بېقىڭلار.

1( باشقىلارنى قانداق ئىشقا قارىتا ئاگاھلاندۇرىمىز؟

2( ئاگاھلاندۇرغاندا قانداق سۆزلەرنى ئىشلىتىمىز؟

3( قانداق سۆزلىسەك، ئۈنۈملۈك بولىدۇ؟ نېمە ئۈچۈن؟

ــۇق« دەپ  ــۆز »نۇت ــۆزلەنگەن س ــا س ــە قارىت ــدا كۆپچىلىكك ــر تېمى ــۇم بى ــۇق: مەل نۇت
ئاتىلىــدۇ. نۇتۇقنىــڭ مەزمۇنىنىــڭ تېمــا بىلەن مۇناســىۋەتلىك، ئېنىق ۋە ئىخچام بولۇشــى، 
ســۆزلىگۈچىنىڭ ئۆزىگــە ئىشــەنگەن شــەكىلدە تىــك تۇرۇشــى ۋە دۇدۇقلىمــاي، راۋان، 
ــى  ــىتىش كۈچىن ــىر كۆرس ــڭ تەس ــى، نۇتۇقنى ــەن سۆزلىش ــۇز بىل ــي تەلەپپ ــاق ئەدەبى ئورت

ئاشۇرۇشتا مۇھىم رول ئوينايدۇ.

4. تۆۋەندىكــى تېمىلاردىــن بىرنــى تــاللاپ، جەدۋەلنــى تولــدۇرۇش ئارقىلىــق بىــر نۇتــۇق تېكىســتى 
يېزىڭلار. 

ــۇش ئۈچــۈن  ــن ســايلىماقچى. ســىز ســىنىپ باشــلىقى بول ــى قايتىدى ــز ســىنىپ ھەيئەتلىرىن بى
ئۆزىڭىزنى نامزات كۆرسەتمەكچى. 

ســىنىپتىكى  ســىز  پائالىيىتىــدە،  ئېچىــش  كۆڭــۈل  بىرلەشــمە  بايراملىــق  بالىلارنىــڭ   
ساۋاقداشلىرىڭىزغا ۋاكالىتەن قىسقا نۇتۇق سۆزلىمەكچى.

 مەھەللىــدە ئۆتكۈزۈلگــەن شــاھمات مۇسابىقىســىدە چېمپىيــون بولدىڭىــز، تەقدىرنامــە 
ئالغاندا تەسىراتىڭىزنى سۆزلىمەكچى.

 ياشــانغانلار ساناتورىيەســىگە بېرىــپ ھــال ســورىغاندا، ســىز ساۋاقداشــلىرىڭىزغا ۋاكالىتــەن 
سۆز قىلماقچى.

نۇتۇق تېكىستىنىڭ ماۋزۇسى

بۇ نۇتۇق تېكىستىنى نېمە ئۈچۈن تەييارلايمەن؟

نۇتۇقنــى قايســى ســۆز بىلــەن باشلايمــەن؟ )ســالام 
بېرىش سۆزلىرى، ئۆزۈمنى تونۇشتۇرۇش(

نېمىشقا نۇتۇق سۆزلىمەكچىمەن؟

تېمــام بىلــەن مۇناســىۋەتلىك تەســىر كۈچــى بــار 
ئۈچ جۈملەم:

)1( نامزات: پىلانلىرىم

ــى  ــى: ئەھمىيىت ــش پائالىيىت )2( كۆڭــۈل ئېچى
ۋە تەبرىكلىرىم

)3( چېمپىيون: كۆڭۈل سۆزلىرىم

 )4(ھال سوراش: كۆڭۈل سۆزلىرىم

رەھمــەت  كىملەرگــە  تۈگەنچىســىدە  نۇتۇقۇمنىــڭ 
ئېيتماقچىمەن؟

5. تۆۋەندىكى چۆچەكنى ئوقۇپ، چۈشەنچەڭلارنى سۆزلەپ بېرىڭلار.

كەكلىكلەر

)چۆچەك(

بــار ئىكــەن، يــوق ئىكــەن، ئۆتكــەن زامانــدا ئــاق 
تاغنىــڭ ئالدىــدا، قــارا تاغنىــڭ كەينىــدە بىــر تــوپ 
ئىنــاق  بــەك  ئــۇلار  ئىكــەن.  بولغــان  كەكلىكلــەر 
ياشــايدىكەن، دائىــم ئۆزلىرىنىــڭ قېــرى باشــلىقىنىڭ 

مەسلىھەتى بىلەن ئىش ئېلىپ بارىدىكەن.

كۈنلەردىــن كۈنلــەر، ئايلاردىــن ئــايلار ئۆتۈپتــۇ. 
قېــرى باشــلىق بىــر كۈنــى ھەممــە كەكلىكلەرنــى ئــۆز 
ۋەســىيەت  شــۇنداق  ئۇلارغــا  يىغىــپ،  ئەتراپىغــا 

قىپتۇ:

 — بالىلىرىــم، بىــز ھازىرغىچــە بــەك ياخشــى 
مەســلىھەتى  بىر-بىرىمىزنىــڭ  كەلــدۇق.  ياشــاپ 

بىلــەن ئىــش ئېلىــپ بــاردۇق. مانــا كــۆرۈپ تۇرۇپســىلەر، بىزنىــڭ ئارىمىــزدا تــا مۇشــۇ كۈنگىچــە ئۇرۇش-تــالاش 
ياكــى رەنجىش-ئــاداۋەت ســاقلاش دېگــەن نەرســىلەر كۆرۈلمىــدى. ئەمدى مېنىــڭ ئىككى پۇتۇم گۆرگە ســاڭگىلاپ 

قالدى. مۇبادا ئۆلۈپ كېتىپ قالسام، سىلەرگە قالدۇرىدىغان شۇ ئىككى ۋەسىيىتىمنى ئۇنۇتماڭلار:

بىرىنچــى ۋەســىيىتىم: دائىــم مۇشــۇنداق ياشــاڭلار، ئۇرۇشــماڭلار، باشــلىقىڭلارنىڭ مەســلىھەتى بىلــەن ئىــش 
ئېلىپ بېرىڭلار.

ئىككىنچــى ۋەســىيىتىم: مۇشــۇ كۆرۈنگــەن قــارا تاغنىــڭ ئارقىســىغا ئۆتمــەڭلار. ئەگــەر بــەك ئۆتكــۈڭلار كېلىــپ 
كەتسە، ھەممىڭلار بىللە ئۆتۈڭلار، — دەپتۇ.

قېرى باشلىقنىڭ سۆزىنى ئاڭلىغان كەكلىكلەر:

— خاتىرجەم بولۇڭ ئاتا، دېگەنلىرىڭىزنىڭ ھەممىسىنى بەجا كەلتۈرىمىز، — دەپتۇ.

ئارىدىــن كــۆپ ئۆتمــەي قېــرى كەكلىــك ئالەمدىــن ئۆتۈپتــۇ. ئــۇلار ئۆزلىرىنىــڭ يېڭــى باشــلىقىنىڭ مەســلىھەتى 
بىلــەن بۇرۇنقىدىنمــۇ ياخشــى كــۈن كەچۈرۈپتــۇ. بىر كۈنــى چۈش مەزگىلى بىلــەن كەكلىكلەر ئوۋدىــن قايتىۋاتقاندا، 
ئارىســىدىن بىرســى ئايرىلىــپ قاپتــۇ. ئــۇ كــۆپ ۋاقىتلاردىــن بېــرى شــۇنىلا ئويلايدىكــەن: »نېمــە ئۈچــۈن ئاتىمىــز 
بىزنــى تاغنىــڭ ئــۇ قېتىغــا ئۆتمــەڭلار، دەيــدۇ. بۇنىڭــدا چوقــۇم بىــر گــەپ بــار، ›كۆزۈڭنىــڭ بارىــدا شــەھەر كــۆر، 
چىشــىڭنىڭ بارىــدا گــۆش يــە‹ دەپتىكــەن. تەۋەككــۈل قىلىــپ بىــر ئۆتــۈپ باقمايمــۇ؟«. ئــۇ بۈگــۈن شــۇ ئارزۇســى 
ــاراپ  ــا ق ــارا تاغق ــاي، ق ــا پاتم ــۇپ، قىن-قىنىغ ــال بول ــا خۇش ــەت تۇغۇلغىنىغ ــر پۇرس ــدان بى ــا ئوب ــۈن راس ئۈچ

ئۇچۇپتۇ.

ئۇچۇپتۇ-ئۇچۇپتــۇ، ئــاز ئۇچۇپتۇ-كــۆپ ئۇچۇپتــۇ، ئاخىــرى قــارا تاغقــا يېتىــپ بېرىپتــۇ. شــۇنداق قارىغــۇدەك 
ــز  ــە، ئاتىمى ــك: »ھ ــەن كەكلى ــى كۆرگ ــان. بۇن ــپ تۇرغ ــارقىراپ ئېقى ــۇلار ش ــىل، س ــاق ياپيېش ــە ي ــا، ھەمم بولس
بىزدىــن بــۇ يەرلەرنــى قىزغىنىــپ، شــۇ قىزىــل تاشــلىق گىياھســىز تاغــدىلا ئۆلــۈپ كەتســۇن، دەپ ئويلاپتىكــەن - 
دە!« دەپ ئىچ-ئىچىدىــن تىت-تىــت بولــۇپ كېتىپتــۇ. شــۇنداق ئۇچــۇپ كېتىــپ بارســا، بىــر يــەردە بىــر ئوچــۇم 
قونــاق چېچىلىــپ تۇرغــان ئىكــەن. كەكلىكنىــڭ نەپســى تاقىلــداپ، شــۇ قوناققــا ئۆزىنــى ئېتىپتــۇ. دەل شــۇ چاغــدا، 
ئۈگــدەپ قالغــان ئوۋچىنىــڭ قولىدىكــى يىــپ ســىلكىنىپ كېتىپتــۇ. ئوۋچــى بېشــىنى كۆتۈرۈپ قارىســا، بىــر كەكلىك 
قىلتاقتىكــى قوناقنــى يەۋاتقــان ئىكــەن. ئوۋچــى دەررۇ يىپىنــى تارتقــان ئىكــەن، كەكلىكنىــڭ ئىككىلا پۇتــى قىلتاققا 

چۈشۈپ قاپتۇ.

شــۇ ۋاقىتتــا ھېلىقــى تاغدىكــى كەكلىكلــەر چۆرىدىشــىپ ئولتــۇرۇپ، بىر-بىرىنى ساناشــقا كىرىشــىپتۇ. قارىســا، 
بىــر كەكلىــك يــوق. بــۇلار شــۇ كەكلىكنــى ئىــزدەش ئۈچــۈن بىــر كەكلىكنــى ئەۋەتىپتــۇ. ئۇمــۇ بۇرۇنقــى كەكلىــك 
ئۇچقــان يوللاردىــن ئۇچــۇپ كېلىۋېتىــپ قارىســا، ھېلىقــى كەكلىــك پوكىنىنــى يەرگــە يېقىــپ ياتقــۇدەك. ئالدىــدا 
قون��اقلار چېچىلى��پ تۇرۇپت��ۇ. ئى��زدەپ كەلگ��ەن كەكلى��ك: »ھ�ە، ب��ۇ دانن�ى جى��ق يەۋېلى��پ، ئۇچالماي قاپت��ۇ – دە« 
دەپ ئويلاپتــۇ. ئــۇ دەرھــال كەكلىكنىــڭ قېشــىغا چۈشــۈپ، تىنچلىقمــۇ سوراشــماي، چېچىلىــپ كەتكــەن قوناقلارنــى 
ــۇپ،  ــۇم!« دەپ خۇشــال بول ــى تۇتت ــە بىرن ــەن ئوۋچــى: »ئۇھــۇي! يەن ــى كۆرگ ــۇ. بۇن ــپ يېيىشــكە باشلاپت تېرى
قىلتاقنــى بىــر تارتىپتىكــەن، ئۇنىــڭ پۇتىمــۇ قىلتاققــا ئىلىنىــپ قاپتــۇ... ئوۋچــى ئىككىنــى بەرگــەن خــۇدا ئۈچنىمــۇ 
بېــرەر دەپ، يىپنــى يەنــە تۇتــۇپ ئولتۇرۇپتــۇ. بــۇ ئىككــى كەكلىــك ئۆزىنــى ئــۇ ياق-بــۇ ياققــا تــاشلاپ بېقىپتــۇ، 

ئەمما قىلتاقتىن ھېچ قۇتۇلالماپتۇ.

ــى  ــرى بۇلارن ــەر ئاخى ــان كەكلىكل ــەۋەر ئالالمىغ ــن خ ــىلا كەكلىكتى ــۇ. ئىكك ــقا باشلاپت ــتا ئولتۇرۇش ــۈن ئاس ك
تېپى��ش كويىغــا چۈـشـۈپتۇ ۋە ھەممىس��ى قې��رى ئاتىس��ىنىڭ ۋەســىيىتىنى يادىغــا كەلـتـۈرۈپ، بىرلىكتــە ئاســمانغا 
كۆتۈرۈلۈپتــۇ. بــۇلار ئۇچــۇپ كېتىۋېتىــپ قارىســا، ئىككــىلا كەكلىــك دانلاپ تۇرغــان... بىرئــاز پەســلەپ، يەنــە بىــر 
ــر تــوپ كەكلىكنــى كۆرگــەن  ــۇ بى ــۇ. ب ــاقلار ئوچــۇقلا كۆرۈنۈپت ســىنچىلاپ قاراپتىكــەن، بۇلارنىــڭ پۇتىدىكــى قىلت

ئوۋچىنىڭ خۇشاللىقتىن ئاغزى قۇلىقىغا يېتىپ، يۈرەكلىرى ھاياجاندىن دۈپۈلدەپ سوقۇپ كېتىپتۇ. 

كەكلىكلەرنىڭ باشلىقى:

 — قېرىنداشــلىرىمىز قىلتاققــا چۈشــۈپ قاپتــۇ. ھەممىمىــز بىــر يولىلا ئۆزىمىزنــى قىلتاققا ئاتايلــى-دە، بۇلارنى 
قىلتاقلىرى بىلەن كۆتۈرۈپ ئۇچايلى، — دەپتۇ.

دېگەنــدەك ھەممىســى گۈرۈلــدەپ كېلىــپ، قىلتاققــا ئۆزلىرى نــى ئۇرۇپتــۇ. قىلتاقنــى ئىككــى كەكلىــك بىلــەن 
بىلـلـىلا چىـشـلەپ، ئاسـ�مانغا كۆت��ۈرۈپ چىقى��پ كېتىپت��ۇ... بۇلارن��ى كۆرگ��ەن ئوۋچىنى��ڭ ئاغ��زى ئېچىلى��پلا قاپت��ۇ... 
بىــر ھازادىــن كېيىــن كەكلىكلــەر ئۆزلىرىنىــڭ ماكانلىرىغــا يېتىــپ كېلىــپ، ئۇلارنىــڭ پۇتلىرىدىكــى يىپلارنــى 

چىشلىرى بىلەن قىيىپ ئۈزۈپتۇ ۋە قالغان ئۆمرىنى ھەممىسى بىرلىكتە خەتەرسىز، ئىناق ئۆتكۈزۈپتۇ.

29-دەرس: ئۇيغۇر خەتتاتلىقى

نىياز كېرىم شەرقى

)چۈشەندۈرۈش ماقالىسى( 

ئۇيغــۇر خەتتاتلىقــى ئۇيغۇرلارغــا خــاس بولغــان، خەتنى گــۈزەل يېزىش 
سەنئىتىدۇر.

خەتتاتلىــق ـــــ يېزىقنىــڭ بەدىئىيلەشــتۈرۈلگەن شــەكلى بولــۇپ، ئۇنىــڭ 
ــان.  ــەس باغلانغ ــەن چەمبەرچ ــق بىل ــى يېزى ــى ۋە تەرەققىيات ــپ چىقىش كېلى

يېزىــق بولســا، ھەرقايســى مىللەتلەرنىــڭ مەدەنىيىتىنــى ئۆلچەيدىغــان مۇھىــم 
ــۈرك  ــدا، قەدىمكــى ت ــخ جەريانى ــۇزاق تارى ــى ئ ــۇر خەلق ــرى. ئۇيغ ــڭ بى ئامىللارنى

يېزىقــى، قەدىمكــى ئۇيغــۇر يېزىقــى، ئەرەب-پــارس يېزىقــى ئاساســىدىكى ئۇيغــۇر 
كونــا يېزىقــى ... قاتارلىــق ئوخشــىمىغان يېزىقلارنى قوللىنىپ، ئــۆز تىلىنى خاتىرىلەپ، 

ناھايىتى كۆپ يازما يادىكارلىقلارنى قالدۇرغان. 

ئورخــۇن ۋادىســىدىن يېنســەي دەريــا ۋادىلىرىغىچــە بولغــان ئارىلىقتــا تىكلەنگــەن تــاش 
مىڭئــۆي  بېزەكلىــك  ۋادىســىدىكى  تۇرپــان  كارىــدورى،  خېشــى  دۇنخــۇاڭ،  ئابىدىلــەر، 

ئىبادەتخانىســى ۋە تارىــم ۋادىســىدىكى بوســتانلىقلاردىن ۋە قەبرىلەردىــن تېپىلغــان يازمــا ۋە 
تــام رەســىملەردىكى يېزىقلارنىــڭ ھەممىســى ئەجدادلىرىمىزنىــڭ خەتتاتلىــق ســەنئىتىنىڭ 

بىرقەدەر يۇقىرى سەۋىيەدە ئىكەنلىكىنى ئىسپاتلايدۇ. 

ــەرەب،  ــۋى تەســۋىرىي ســەنئىتىنى ئ ــڭ ئەنئەنى ــن بولســا، ئۇيغــۇرلار ئۆزلىرىنى ــن كېيى ئىسلامىيەتتى

• سىز ئۇيغۇرلارغىلا ئائىت مىللىي خاسلىقلارنى بىلەمسىز؟	
• سىز ئۇيغۇرلار بىلەن مۇناسىۋەتلىك نېمىلەردىن پەخىرلىنىسىز؟	

مىللىي كىملىك سەككىزىنچى بۆلەك

دەرسكە 
تەييارلىق

پــارس يېزىقىدىكــى خەتتاتلىــق ســەنئىتى بىلــەن بىرلەشــتۈرۈپ، ئــۆز مىللىتــى ۋە رايونىنىــڭ ئالاھىدىلىكىگــە ئىگــە 
خــاس ئۇســلۇب يارىتىــپ، ئېســىل خەتتاتلىــق ئەســەرلىرىنى يېزىــپ كەلگــەن. بــۇ ئەســەرلەر بۈگۈنگــە قــەدەر بىزگە 
يېتىــپ كەلگــەن تارىخىــي كىتابلىرىمىــزدا، مەســچىتنىڭ تاملىــرى ۋە ئۇيۇقلىرىــدا، نەزىر-چىــراغ پەشــتاقلىرىدا، 
قەبــرە تاشــلىرىدا، قەدىمىــي قۇرۇلۇشلارنىــڭ تاملىرىــدا ۋە قەدىمىــي ئەســەر ۋە قوليازمــا شــەكلىدە كۇتۇپخانــا ۋە 

مۇزېيلاردا ساقلانماقتا.

مەتبەئــە كەشــىپ قىلىنمىغــان ۋە كىتــاب بېســىش ئانچــە راۋاجلانمىغــان دەۋرلــەردە خەتتاتلىقنىــڭ رولــى 
ناھايىتــى چــوڭ ئىــدى. كىتــابلار ئۇســتا خەتتاتلارنىــڭ مېھنىتــى ئارقىلىــق كۆچۈرۈلــۈپ يېزىلىــپ، كۆپەيتىلەتتــى. 
شــۇڭا ئاتا-بوۋىلىرىمىزنىــڭ ئىجادىــي ئەســەرلىرىنىڭ بىزگىچــە يېتىــپ كېلەلىشــىدە، خەتتاتلىرىمىــز كۆۋرۈكلــۈك 
ــى  ــان بۈگۈنك ــي قىلغ ــات تەرەققى ــى، مەتبۇئ ــى قىممىت ــەنئەت جەھەتتىك ــڭ س ــدى. خەتتاتلىقنى ــان ئى رول ئوينىغ
كۈندىمــۇ داۋاملاشــماقتا. شــۇنىڭ بىلــەن بىرگــە ماقال-تەمســىل، ئەقلىيــە ســۆز، شــېئىر قاتارلىــق ئۇيغــۇر مىللىتىگــە 
خــاس پىكىــر سىستېمىســىنىڭ جەۋھەرلىــرى مۇجەسســەملەنگەن قىســقا تېكىســتلەر، خەتتــاتلار تەرىپىدىن ســەنئەت 

ئەسىرىگە ئايلاندۇرۇلۇپ، قىممەت قارىشىمىز ۋە مەدەنىيەت ئەنئەنىمىز كېيىنكى ئەۋلادلارغا يەتكۈزۈلمەكتە.

ئــۇزاق تارىخىــي دەۋرلــەردە، ئۇيغــۇرلار ئىچىدىــن ئاجايىــپ يۈكســەك ماھارەتكــە، قالتىــس يۇقىــرى تالانتقــا 
ئىگــە خەتتــاتلار يېتىشــىپ چىققــان ئىــدى. ھازىرقــى زامــان خەتتاتلىــرى ئۆزگىچــە قىياپــەت بىلــەن، ئەنئەنىۋىــي 
خەتتاتلىــق ســەنئىتىگە ۋارىســلىق قىلىــپ ۋە ئۇنــى جــارى قىلــدۇرۇپ، ئۈزلۈكســىز تــۈردە ياخشــىلاپ ۋە يېڭــىلاپ، 

ئۇيغۇر خەتتاتلىقىنى ھەقىقىي تۈردە ئاممىباب سەنئەتكە ئايلاندۇردى.

ســەنئەت ئەســىرى قىلىــپ يېزىلغــان ســۆز-جۈملىلەر، »ھۆســنخەت« دەپ ئاتىلىــدۇ. ھۆســنخەت ـــــ يېزىقتىــن 
ئىشــلەنگەن كەشــتە. ئۇنىــڭ كەشــتىگە ئوخشــاش چىرايلىــق ئىشــلەنگەن خىلمۇخىــل نۇســخىلىرى بــار. ھازىرقــى 
زامــان ئۇيغــۇر خەتتاتلىقىــدا تــۈز خــەت، ســۇلۇس خــەت، نەســخى خــەت، ئەســلىيە خــەت، رۇقئــى خــەت، رەيھانــى 
خــەت، ئىجــازەت خــەت، تەئىلىــق خــەت، كۇفــى خــەت، شــەترەنجى خــەت، دىۋانــى خــەت، جەللــى دىۋانــى خــەت، 
ئۆۋئــەم خــەت، تەســۋىرىي خــەت نۇسخىســى قاتارلىــقلار بــار. بــۇ يــەردە ئــەڭ كــۆپ قوللىنىلىدىغــان تــۆت خىــل 

نۇسخا ئۈلگە سۈپىتىدە بېرىلدى. 

كۆنۈكمــە

1.  تۆۋەندىكى سوئاللارغا جاۋاب بېرىڭلار. 

ينىغان؟  1( كىتاب بېسىش ئانچە تەرەققىي قىلمىغان مەزگىللەردە خەتتاتلىق قانداق رول ئو

يغۇرلارنىڭ خەتتاتلىق سەنئىتىگە ئائىت ئەسەرلەرنى قەيەرلەردە كۆرۈش مۇمكىن؟   2( ئۇ

يغۇر خەتتاتلىقى قانداق ۋەزىپىلەرنى ئۆتەۋاتىدۇ؟ 3( ھازىر ئۇ

4( ھۆسن خەتلەرنىڭ قانداق تۈرلىرى بار؟ ئەڭ كۆپ قوللىنىلىدىغانلىرى قايسىلار؟

2. ئىســىم-فامىلەڭلارنى ئــۆزۈڭلار خالىغــان بىــر خــەت نۇسخىســىدا ھۆســن خــەت قىلىــپ يېزىــپ 
كېلىڭلار.

3. تۆۋەندىكى سۆزلەرنىڭ مەنىسىنى لۇغەتتىن تېپىپ، »لۇغىتىم«گە يېزىڭلار.

مەرىپەتپەرۋەر، ئۆزگىچە، ئاممىۋىي، چەمبەرچەس، 

جەريان، بوستانلىق، ئۇسلۇب، راۋاجلان-، 

ئېستېتىك، رول ئوينا-

4. تېكىستكە پەرقلىق ئىككى ماۋزۇ يېزىڭلار.

5. ئۈلگــە ســۈپىتىدە بېرىلگــەن ھۆســن خەتلەرنــى كۆزىتىــپ، ئۇلارنىڭ ئارىســىدا قانــداق پەرقلەرنى 
بايقىغانلىقىڭلارنى ئېيتىپ بېرىڭلار.

ــە  ــەن بىلل ــى بىل ــى مەنىس ــىتىلگەندەك، قارش ــدە كۆرس ــە جۈملى ــۆزلەرنى ئۈلگ ــى س 6. تۆۋەندىك
جۈملە ئىچىدە قوللىنىڭلار.

ئۈلگە: ياخشى يامان: دۇنيانىڭ ھەممە يېرىدە ياخشى يامان ئادەملەر بولىدۇ. 

1( دوست: 

2( ئىلگىرى: 

3( ئىسسىق : 

4( ئېغىر: 

5( كونا:

6( ئوڭ: 

 بىلىۋالاي

ئۇيغۇر-سىلاۋىيان يېزىقى
ــەردە ياشــاۋاتىدۇ. ئۇيغــۇر نوپۇســى ئــەڭ كــۆپ بولغــان  ــر دۇنيادىكــى ئوخشــىمىغان دۆلەتل ئۇيغــۇرلار ھازى
قاتارلىــق  تۈركىيــە  ئۆزبېكىســتان،  قىرغىزىســتان،  قازاقىســتان،  قالســا،  تۈركىســتاندىن  شــەرقىي  جــايلار 
مەملىكەتلــەردۇر. ھازىــر دۇنيــا مىقياســىدىكى ئۇيغــۇرلار ئــۈچ خىــل يېزىــق ئىشــلىتىۋاتىدۇ. بۇلاردىــن بىرســى ۋە 
ھازىرغىچــە كــەڭ كۆلەمــدە ئىشــلىتىلىۋاتقىنى كىتابىمىــزدا قوللىنىلغــان فونېتىكىلىــق ئۇيغۇر-ئــەرەب يېزىقىــدۇر. 
ئۇنىڭدىــن باشــقا ئۇيغۇر-لاتىــن يېزىقىنىمــۇ ئىشــلىتىدىغانلار بــار. ئوتتــۇرا ئاســىيادىكى ئۇيغــۇرلار بولســا، 
ئۇيغۇر-ســىلاۋىيان يېزىقىنــى ئىشــلىتىۋاتىدۇ. ئــەڭ كــۆپ كىتاب-ماتېرىيــال نەشــر قىلىنغــان يېزىــق — ئۇيغــۇر-

ئەرەب يېزىقى. ئۇنىڭدىن قالسا، ئۇيغۇر-سىلاۋىيان يېزىقى. 

يېزىقىنــى  ئۇيغۇر-ســىلاۋيان  سېلىشــتۇرۇپ،  ھەرپلەرنــى  بېرىلگــەن  رەســىمدە  تۆۋەندىكــى  بىــز  ئەگــەر 
ئۆگىنىۋالساق، ئوتتۇرا ئاسىيادىكى ئۇيغۇرلار نەشر قىلغان نۇرغۇن قىممەتلىك ماتېرىياللارنى ئوقۇيالايمىز.

     سىلاۋىيان يېزىقىدا جەدۋەلدىكىلەردىن باشقا يەنە تۆۋەندىكى ھەرپلەرمۇ ئىشلىتىلىدۇ:

 Ё     (yo) يو
Ц    (ts) تس

Щ   (shch) )يۇمشاش( ش
Ю   (yu) يۇ
Я     (ya) يا
Э     (e) ئې
Ы     (ı) ئى

Ъ (ayrish belgisi) ئايرىش بەلگىسى
Ь (yumshitish belgisi) يۇمشىتىش بەلگىسى

30-دەرس: ئانا تىلىم

شۈكۈر يالقىن

ئانا تىلىم، سۆيگەن تىلىم،
يۈرىكىمدىن كۆيگەن تىلىم.

خەلقىمىزنىڭ مېھرى سىڭگەن،
ماڭا بىلىم بەرگەن تىلىم.

تۇنجى قېتىم »ئانا« دېدىم،
سۆز قىلىشنى سەندىن بىلدىم.

مۇرادىمنى ھاسىل قىلدىم،
ئانا تىلىم، سۆيگەن تىلىم.

ئاشتى ساڭا ئىپتىخارىم،
بولغاچ ئۆزۈڭ دىلخۇمارىم.

سەن – سەن مېنىڭ تىل تۇمارىم،
ئانا تىلىم، سۆيگەن تىلىم.

مەھمۇد، يۈسۈپ، نەۋائىنى،
مەشرەپ، گۇمنام، سەدائىنى.

يېتىشتۈردۈڭ نىزارىنى،
ئانا تىلىم، سۆيگەن تىلىم. 

ۋەتەن سۆيەر ئۇيغۇرىنى،
تەۋپىق، لوتۇن، نىم شېھىتنى.
قىلدىڭ ناتىق سەن ئۇلارنى،

ئانا تىلىم، سۆيگەن تىلىم.

مىڭلاپ ئەدىب يازدى كىتاب،
ھەربىر جۈملەڭ ياڭراق خىتاب.
دىل يورۇتتۇڭ بولۇپ ئاپتاپ،

ئانا تىلىم، سۆيگەن تىلىم.

ئۆزۈڭ مېنىڭ شەرەپشانىم،
قاندى بۈگۈن دىل ئارمانىم.
ئاشار سەندىن ئىقتىدارىم،
ئانا تىلىم، سۆيگەن تىلىم.

سەن ئارقىلىق بىلىم ئېلىپ،
تەبىئەتكە يۈگەن سېلىپ. 

ماڭدۇق ئالغا جەۋلان قىلىپ،
ئانا تىلىم، سۆيگەن تىلىم.

كۈلدى گۈزەل سائادىتىم،
سېنى كۈيلەش چىن ئادىتىم.
ھەرقاچان سەن گاڭ قانىتىم،

ئانا تىلىم، سۆيگەن تىلىم.

كۆنۈكمــە
ــەن  ــەت بىل ــن مۇھەبب ــى قىزغى ــى ۋە ئەھمىيىت ــڭ رول ــى، ئۇنى ــڭ مۇھىملىق ــا تىلنى ــېئىردا ئان 1. ش

كۈيلەنگەن. شېئىرنى قايتا- قايتا ئوقۇپ، ئۇنىڭدا ئىپادىلەنگەن مەزمۇننى يېزىپ چىقىڭلار.

2. تۆۋەندىكــى ســۆزلەرنىڭ مەنىســىنى ئــاۋۋال پــەرەز قىلىــڭلار، ئاندىــن لۇغەتتىكــى مەنىســى بىلــەن 
سېلىشتۇرۇڭلار. ئاخىرىدا  »لۇغىتىم«گە يېزىڭلار. ئەڭ ئاخىرىدا بىردىن جۈملە تۈزۈڭلار. 

مېھىر، ئىپتىخار، دىلخۇمار، تىلتۇمار، ناتىق، ئەدىب،

خىتاب، جەۋلان لىق-، سائادەت، كۈيلە-

3. شــېئىردىن ئالغــان تەســىراتىڭلارغا بىرلەشــتۈرۈپ، ئانــا تىلنــى تىرىشــىپ ياخشــى ئۆگىنىشــنىڭ 
ئەھمىيىتى توغرىسىدىكى چۈشەنچەڭلارنى قىسقىچە سۆزلەپ بېرىڭلار.

4. تۆۋەندىكى سوئاللارغا جاۋاب بېرىڭلار. 

1( شائىر ئانا تىلىنى قانداق سۆزلەر بىلەن ئىپادىلىگەن؟

2( شېئىرنى كىم يازغان ئىكەن؟

3( شېئىردىكى قايسى مىسرالارنى ياقتۇردۇڭلار؟  

4( شېئىردا ئىسمى تىلغا ئېلىنغان ئەدىبلەر كىملەر؟ 

5. شېئىرغا بىر-بىرىگە ئوخشىمايدىغان ئىككى ماۋزۇ قويۇڭلار.

6. تۆۋەندىكى ئىد ىيوملارنىڭ مەنىسىنى يېشىپ بېقىڭلار.

  دىلنى يورۇتماق	                 قولى ئۇزۇن	                          باغرى تاش 

ــپ  ــېئىر يېزى ــە ش ــر پارچ ــدا بى ــەن تېمى ــە« دېگ ــم — ئۇيغۇرچ ــا تىلى ــكە »ئان ــى دەرس 7. كېيىنك
كېلىڭلار. 



132

31-دەرس:ئىلھام توختىنىڭ يەنە بىر يۈزى

ئابدۇۋەلى ئايۇپ

)خاتىرە(

ئالىــي مەكتــەپ ھاياتىمــدا ئىلھــام مۇئەللىمدىــن كۆرگىنىــم پەقــەتلا دەرس ۋە لېكســىيەلىرىدىكى ئىلمىيلىكــى 
ئىدى.

ــن  ــەن ھەق-ھوقۇقلاردى ــدا بەلگىلەنگ ــڭ قانۇنى ــۇق، خىتاينى ــڭ پۇقراســى تۇرۇقل ــاي دۆلىتىنى ــۇرلار خىت  ئۇيغ
بەھرىمــەن بولالمايتتــى. يــەر ئاســتى ۋە يــەر ئۈســتى بايلىقلىرى تولۇپ تاشــقان شــەرقىي تۈركىســتاننىڭ ئىگىلىرى 
تۇرۇقلــۇق، ئومۇمــەن نامراتلىــق ئىچىــدە ياشــايتتى. دېھقــانلار، چارۋىچــىلار، باغۋەنلــەر ۋە ھۈنەرۋەنلــەر كېچــە-
كۈنــدۈز تىرىشىپ-تىرمىشــىپ ئىشلىســىمۇ، باجنىــڭ ئېغىرلىقىدىــن چاپىنــى تىزىدىــن ئاشــمايتتى. يۇقىــرى 
مەلۇماتلىــق ئىختىســاس ئىگىلىــرى بولغــان نۇرغــۇن ئۇيغــۇرلار ئىشســىز ئىــدى ياكــى ئۆزىگــە لايىــق، كەســپىگە 
ــڭ  ــىيەلىرىدە ئۇيغۇرلارنى ــم لېكس ــام مۇئەللى ــەلمەيتتى. ئىلھ ــىتىگە ئېرىش ــلەش پۇرس ــتا ئىش ــر ئىش ــق بى مۇۋاپى
ــى  ــىدىن ناھايىت ــلىق نۇقتىس ــىلىلەرنى ئىقتىسادشۇناس ــۇنداق مەس ــا مۇش ــلىق مان ــە چېتىش ــي مەنپەئەتىگ مىللى

ئىلمىي يوسۇندا تەھلىل قىلاتتى. 

بىــز يــاشلار ئۇنىــڭ خىتايچــە ماقالىلىرىنــى ئوقــۇپ، لېكســىيەلىرىنى ئــاڭلاپ، ئۆزئــارا مۇلاھىزە قىلىــپ، نۇرغۇن 
مەســىلىلەرنىڭ تېگىگــە يەتكــەن ئىــدۇق. ئــون يىــللار ئۆتــۈپ، مەنمــۇ ئالىــي مەكتــەپ ئوقۇتقۇچىســى بولغاندىــن 

كېيىن، ھېچ كۈتۈلمىگەن بىر پەيتتە مۇئەللىمنىڭ يەنە بىر يۈزىنى بايقىدىم. 

ئىلھــام مۇئەللىــم ئــۆز خەلقىگــە مېھىرلىــك ۋە مۇلايىــم بىــر ئىلىــم ئىگىســىلا ئەمــەس، زالىملارغــا ھــەر قانــداق 
يــەردە، ھەرقانــداق ۋاقىتتــا قولىدىــن نېمــە كەلســە، شــۇنىڭ بىلــەن قارشــى تۇرىدىغــان، زەربــە بېرىدىغــان، 

قەھرلىك بىر ئەزىمەت ئىكەن.

2009-يىلــى ئاپرېلــدا بېيجىڭــدا بىــر مۇھاكىمــە يىغىنىدىــن بىللــە قايتقــان ئىــدۇق. تۇيۇقســىز ئۇنىــڭ قىزغىن 
پــاراڭ ســېلىۋاتقان ئەپتــى بۇزۇلــۇپ، خىتايچــە ئاغزىنى بــۇزدى. مەن نېمــە بولغاننى ئۇقۇپ بولغىچە، ماشىنىســىنى 
جايىــدا توختاتتــى ۋە كۇلۇچنــى ئېلىــپ چۈشــۈپ كەتتــى. مەنمــۇ چۈشــۈپ قارىســام، كەينىدىــن كېلىۋاتقــان بىــر 
ماشــىنىغا قــاراپ كۇلۇچنــى پۇلاڭلىتىــپ ۋارقىرىغىلــى تۇرۇپتــۇ: »قــارا! مــەن ســېنىڭ كىملىكىڭنــى بىلىمــەن، ئىككى 
ســائەت بولــدى كەينىمگــە كىرىۋالدىــڭ. ســېنى ئوبــدان تونۇيمــەن، قــارا كۆزئەينــەك تاقىۋالســام، ھېچكىــم 
تونۇمايــدۇ دېمــە. چۈشــە ماشــىنىدىن! ئەركــەك بولســاڭ، كەينىمدىــن ئەگەشــمەي ئالدىمغــا كەلمەمســەن! مېنــى 

تەقىب قىلىپ، نەدىرەك سوقاي دېگەنتىڭ؟! مانا سوقە! ئالدىڭدا مەن!«

ئىلھــام مۇئەللىمگــە ئەگەشــكەن ماشــىنا بىــرلا ئەمــەس، يەنــە بىرىمــۇ بارمــۇ، ياكــى يولنىــڭ توســۇلغىنىدىن 
ئىچــى پۇشــقان باشــقا بىرىمــۇ، ھېلىقــى ماشــىنىنىڭ كەينىدىكــى يەنــە بىــر ماشــىنىدىن يــاش، ئېگىــز، كاســتۇم-
ــى  ــۇلاق مېڭىلەرن ــاتلاپ، ق ــايلار تات ــە كان ــقا باشــلىدى. ئاڭغىچ ــت چۈشــۈپ، ســالا قىلىش ــر يىگى ــق بى بۇرۇلكىلى

يېــدى. ئىلھــام مۇئەللىممــۇ بولــدى قــىلاي دېدىمــۇ، ئاغزىنــى بــۇزۇپ، يەنــە بىــر ئىككــى ئېغىــز تىــللاپ بولغاندىــن 
كېيىن، ماشىنىسىغا چىقتى.

مــەن غەزەپتىــن تۆمــۈردەك كۆكــۈرۈپ كەتكــەن مۇئەللىمنىــڭ چىرايىغــا ئۇنــى ئەزەلدىــن كــۆرۈپ باقمىغانــدەك 
قــاراپ كېتىپتىمــەن. ئــۇ: »ســەت بولــدى، ئالدىڭىــزدا ئاغزىمنــى بــۇزۇپ تاشــلىدىم. مۇشــۇنداق بــەك نېرۋامغــا 
تېگىــدۇ بــۇ ناكەســلەر« دېگىنىچــە ماشىنىســىنى ئــوت ئالــدۇردى. مــەن بولســام، مۇنبــەردە بــور تۇتقــان قوللارنىــڭ 
كۇلۇچنــى قانــداق ســىقىمدىغانلىقىنى، دائىــم ئىلىــم ئەھلىگــە لېكســىيە ســۆزلەيدىغان ئېغىزلارنىــڭ ناكەســلەرگە 

قانداق ھەيۋە قىلغانلىقىنى تەسەۋۋۇر قىلىپ بولالماي، لال ئىدىم.

 ئىلھــام مۇئەللىمنىــڭ قورقمــاس يۈرىكــى، ســۇنماس جاســارىتى، تىــز پۈكمــەس ئىرادىســى، ئەســلىدە 
ئابدۇخالىــق ئۇيغۇرنىــڭ، رىزۋانگۈلنىــڭ، مەمتىلــى ئەپەندىنىڭ، كــۆك مايكىلىق قىزنىڭ... ھەممــە، ھەممىمىزنىڭ 

قېنىغا سىڭىپ كەتكەن، يۈرىكىمىزگە ئورناپ كەتكەن ھېس-تۇيغۇلارنىڭ سىمۋولى ئىدى... 

كۆنۈكمــە
1. تۆۋەندىكى سوئاللارغا جاۋاب بېرىڭلار. 

1( ئىلھام توختى كىم؟

2( ئىلھام توختىنىڭ تېكىستتە تىلغا ئېلىنغان »يەنە بىر يۈزى«، ئۇنىڭ قايسى يۈزى؟

3( ئىلھام توختى لېكسىيەلىرىدە ۋە ماقالىلىرىدە قايسى تېمىلارنى تىلغا ئالغان؟ نېمە ئۈچۈن؟

4( يازغۇچــى نېمىشــقا ئىلھــام توختىنىــڭ جاســارىتىنى ۋە تىــز پۈكمــەس ئىرادىســىنى، ھەممىمىزنىــڭ 
يغۇسىنىڭ سىمۋولى دەيدۇ؟ ھېس-تۇ

2. تۆۋەندىكى سۆزلەرنىڭ مەنىسىنى لۇغەتتىن ئىزدەپ »لۇغىتىم«گە يېزىڭلار.

لېكسىيە، نامراتلىق، قەھرلىك، مۇھاكىمە يىغىنى، كۇلۇچ، 

پۇلاڭلات-، كەينىگە كىرىۋال-، ئاغزىنى بۇز-، قىزغىن

3. يۇقىرىدىكى سۆزلەرگە بىردىن جۈملە تۈزۈڭلار.

4. تۆۋەندىكى جۈملىلەردىن ئىدىيوملارنى تېپىپ، ئىشارەتلەڭلار ۋە مەنىسىنى ئېيتىپ بېرىڭلار.

1( ئاپامنىڭ قىلغان سۆزلىرى بۇ قۇلىقىمدىن كىرىپ، ئۇ قۇلىقىمدىن چىقىپ كېتىپتۇ.

2( سوغۇقتىن قىزنىڭ يۈزى ئاناردەك قىزىرىپ كەتكەنىدى. 

يرۇقىنى شىپاڭشىتىپ كېتىدۇ.  3( كۈچۈكۈم قورسىقى ئاچقاندا، قۇ

4( سىنىپىمىزغا يېڭى كەلگەن ساۋاقدىشىمىزنى ئارىمىزغا ئېلىشىمىز كېرەك.

5( پۈتۈن ئۆمرىنى ئىشلەپلا ئۆتكۈزگەن مومامنىڭ قوللىرى تاياقتەك قاتتىق ئىدى.

6( ئىمتىھاندا يۈز ئالغانلىقىمنى بىلىپ، بېشىم كۆككە يەتتى.  

7( ئۇ توختىماستىن ئانىسىنىڭ ئاغزىنى غېرىچلاپ، ھەممەيلەننى بىزار قىلىۋەتتى.

8( ئۇلار شۇنچە ئىشلىسىمۇ، چاپىنى تىزىدىن ئاشمايتتى.

يدى. 9( كۆپچىلىك سالا قىلىپ، خاپىلىشىپ قالغان غەيرەت بىلەن يالقۇننى ياراشتۇرۇپ قو

يلىشىپراق ئىش قىلايلى. 10( يەتتە ئۆلچەپ بىر كەس دېگەن گەپ بار، ئو

  بىلىۋالاي

ھەققانىيەت كۈرەشچىسى پىروفېسسور ئىلھام توختى
ــۇپ، ئىقتىسادشۇناســلىق كەســپى بويىچــە يېتىشــىپ  ــان بول ــى ئاتۇشــتا تۇغۇلغ ــى 1969-يىل ــام توخت ئىلھ
چىققــان بىــر ئاكادېمىــك. ئــۇ بېيجىــڭ مەركىزىــي مىللەتلــەر ئۇنىۋېرســىتېتىدا ئوقۇتقۇچــى بولــۇپ ئىشــلىگەن. بــۇ 
جەريانــدا بىــر ياقتىــن خىتايــدا ئوقۇۋاتقــان ئۇيغــۇر قاتارلىــق ئالىــي مەكتــەپ ئوقۇغۇچىلىرىغــا لېكســىيە ســۆزلەش 
ــۇلار  ــى، ب ــەر ئىكەنلىكىن ــڭ نېمىل ــەر ئۈســتى بايلىقلارنى ــەر ئاســتى ۋە ي ــى ي ــڭ ۋەتىنىدىك ــق، ئۇيغۇرلارنى ئارقىلى
ئاپتونــوم رايــون قانۇنــى بويىچــە ئىشلىتىلســە، ۋەتىنىمىزدىكــى خەلقنىــڭ تۇرمۇشــىدا قانــداق ياخشــىلىنىش 
بولىدىغانلىقىنــى؛ قانۇنــدا ئۇيغۇرلارنىــڭ قانــداق ھەق-ھوقۇقلىرىنىــڭ بارلىقىنــى، بۇلارنــى تەلــەپ قىلىــپ، مىللــەت 
ســۈپىتىدە قــەد كۆتــۈرۈش كېرەكلىكىنــى تەكىتلىگــەن.  يەنــە بىــر ياقتىــن خىتايلارغــا ئۇيغۇرلارنىــڭ ئىنســانىيەت 
ئۈچــۈن قوشــقان تۆھپىلىرىنــى، ئۇيغــۇرلار كوللېكتىــپ شــەكىلدە، بىــر مىللــەت ســۈپىتىدە ئۇچراۋاتقــان ھەرخىــل 
ــى  ــك ۋە تەڭســىز مۇئامىلىلەرن ــان ناھەقچىلى ــپ بېرىلىۋاتق ــا ئېلى ــن ئۇيغۇرلارغ ــەت تەرىپىدى ــى، دۆل چەكلىمىلەرن
چۈشــەندۈرگەن. ئــۇ 2006-يىلــى »ئۇيغۇربىــز« تــور بېتىنــى قــۇرۇپ، ئۇيغۇرلارغــا ئائىــت ســەزگۈر ۋە ئۆتكــۈر 

مەســىلىلەرنى ئوتتۇرىغــا قويغــان ماقالىلەرنــى خىتايچــە، ئىنگلىزچــە تىــللاردا ئــېلان قىلىــپ، بــۇ ھەقتىكــى ئىلمىــي 
مۇنازىرىلەرنى جانلاندۇرۇپ، ناھايىتى كۆپ كىشىنىڭ ئۇيغۇر مەسىلىسىنى چۈشىنىشىگە ئىمكان ياراتقان. 

ئــەل  چــەت  بىلــەن  مۇناســىۋىتى  قىرغىنچىلىقــى«  ئۈرۈمچــى  »5-ئىيــۇل  بەرگــەن  يــۈز  2009-يىلــى 
مۇخبىرلىرىنىڭ زىيارىتىنى قوبۇل قىلىپ، ۋەقەنىڭ ھەقىقىي ماھىيىتىنى دادىللىق بىلەن ئوتتۇرىغا قويغان. 

ئــۇ ھەققانىيــەت تەلــەپ قىلىشــتىن ۋە ئىنســانلارنى ئويغىتىشــتىن قەتئىــي ۋاز كەچمىگــەن. 2014-يىلــى 
كېيىــن،  ئۆتكەندىــن  ئــاي  توققــۇز  ئارىدىــن  قىلىنىــپ،  تۇتقــۇن  ئۆيىدىــن  بېيجىڭدىكــى  كۈنــى  15-يانــۋار 
ــقا  ــى پارچىلاش ــن »دۆلەتن ــى تەرىپىدى ــوت مەھكىمىس ــۇرا س ــەھەرلىك ئوتت ــى ش ــى ئۈرۈمچ ــېنتەبىر كۈن 23-س

قۇتراتقۇلۇق قىلىش« جىنايىتى بىلەن ئەيىبلىنىپ، مۇددەتسىز قاماق جازاسىغا ھۆكۈم قىلىنغان.

ئىل ھــام توختــى ئۇســتاز، ئۇيغــۇرلار ئۇچراۋاتقــان ئادالەتســىزلىكنى تۈگىتىــش ئۈچــۈن يــۈرەك قېنىنــى ســەرپ 
قىلغــان. ئــۇ چــەت ئەللــەردە »ســاخاروف مۇكاپاتــى«، »مارتېــن ئاننالىس كىشــىلىك ھوقــۇق مۇكاپاتــى«، »ۋېيمار 
ئەركىنلىــك مۇكاپاتــى« ۋە »ئىســمايىل گاســپىرالى مۇكاپاتــى« قاتارلىــق ئوندىــن ئارتــۇق خەلقئارالىــق مۇكاپاتقا 
ئېرىشــكەن. ئىلگىرى-كېيىــن بولــۇپ، جەمئىــي تــۆت قېتىــم »نوبېــل تىنچلىــق مۇكاپاتــى« غــا نامزاتلىققــا 

كۆرسىتىلگەن.

32-دەرس: ئۇيغۇر تىلى بىلىملىرى: بۇيرۇق جۈملە ۋە ئۈندەش جۈملە

ــلىھەت  ــەك، مەس ــۈش، ئۈمىد-تىل ــق، ئۆتۈن ــوئار، چاقىرى ــرۇق، ش ــۆزلىگۈچىنىڭ بۇي ــە: س ــرۇق جۈمل 1. بۇي
مەنىســىدىكى پىكىرلىرىنــى ئىپادىلەيدىغــان جۈملىلەرنــى كۆرســىتىدۇ.  بۇيــرۇق جۈملىلەرنىــڭ خەۋىــرى ئومۇمــەن 

بۇيرۇق رايىدىكى پېئىللاردىن بولىدۇ. 

بۇيــرۇق، چاقىرىــق، شــوئار مەنىســىدىكى بۇيــرۇق جۈملىلــەر ئادەتتــە كۈچلــۈك ۋە كۆتۈرەڭگــۈ ئاھاڭــدا 
ئېيتىلىدۇ. يېزىقتا بولسا، بۇ خىلدىكى جۈملىلەردىن كېيىن ئۈندەش بەلگىسى )!( قويۇلىدۇ. مەسىلەن: 

مۇھىتنى قوغدايلى! )چاقىرىق(

 ياشىسۇن ئەركىنلىك! )شوئار(

تېزدىن مەيدانغا يىغىلىڭلار! )بۇيرۇق(

ئۈمىد-تىلــەك، مەســلىھەت، ئۆتۈنــۈش مەنىلىرىدىكــى بۇيــرۇق جۈملىلــەر پەســرەك ئاھاڭدا ئېيتىلىــدۇ. يېزىقتا 
بولسا، بۇ جۈملىلەردىن كېيىن چېكىت ).( قويۇلىدۇ. مەسىلەن:

ئوبدان بالام، ئۆيگە بالدۇرراق قايتىپ كېلىڭ. )ئۆتۈنۈش(

ئىشلىرىڭىز ئۇتۇقلۇق بولسۇن. )تىلەك(

تاپشۇرۇقلىرىڭىزنى ۋاقتىدا ئىشلىشىڭىز كېرەك. )مەسلىھەت(

2. ئۈنــدەش جۈملــە: ســۆزلىگۈچىنىڭ تۈرلــۈك ھېسســىياتلىق ئوي-پىكىرلىرىنى ئىپادىلەيدىغــان جۈملىلەرنى 
كۆرســىتىدۇ. ئۈنــدەش جۈملىلــەر كــۆپ ھــاللاردا ئىملىــق ســۆزلەر ياكــى »ھــە، دە، غــۇ/ قــۇ« قاتارلىــق ھېسســىيات 

يۈكلىمىلىرىنى ئۆز ئىچىگە ئالغان ھالدا تۈزۈلىدۇ. 

ئۈنــدەش جۈملىلــەر كۈچلۈكــرەك ئىنتوناتسىيەســىدە ئېيتىلىــدۇ. يېزىقتــا ئۈنــدەش جۈملىلەردىــن كېيىــن 
ــق ســۆزلەر  ــڭ تەركىبىدىكــى ئىملى ــى ئۇلارنى ــڭ مەزمۇن ــدەش جۈملىلەرنى ــدۇ. ئۈن ــدەش بەلگىســى )!( قويۇلى ئۈن

ياكى ھېس-تۇيغۇ يۈكلىمىلىرى بىلەن مۇناسىۋەتلىك بولىدۇ. مەسىلەن:

ۋاي ئىسىت، ھەجەپ بىلمەپتىمىز! )ئۆكۈنۈش(

ئاپلا، ئەسلى كەلمىسەم بوپتىكەن! )پۇشايمان(

بۇ يىل ئىمتىھاندىن ئۆتسەم نېمىدېگەن ياخشى بولاتتى-ھە! )ئارزۇ-ئارمان(

ۋاي-ۋۇي، ھەجەپمۇ گېپى تۈگىمەيدىغان ئادەمكەن بۇ! )بىزار بولۇش(

مەشــىق باغچىســى

1. تۆۋەنــدە بېرىلگــەن جۈملىلەرنــى پەرقلىــق ئاھاڭــدا ئوقــۇپ، مەنــە جەھەتتىكــى پەرقىنــى ئېيتىپ 
بېرىڭلار.

بۇ كىتابنى بىر ئوقۇۋالغان بولسام- ھە! 			  بۇ كىتابنى ئوقۇيمەن.

ھەي، بۈگۈن دەرسكە قاتنىشالماي قالدىم- ھە! 			  مۇئەللىم قايتىپ كەپتۇ.

ئوھۇي، ئۈزۈملەر پىشىپ كېتىپتىغۇ! 		 ئۈزۈملەر پىشىپتۇ. 

2. تۆۋەندىكــى ئەســەرنى ئوقــۇپ، ئاســتى ســىزىلغان جۈملىلەرنىــڭ قانــداق جۈملــە ئىكەنلىكىنــى 
ئېيتىپ بېرىڭلار.

ئەتىرگۈلگە باھا

قوشــكېزەك  قىــزلار ئەتىرگــۈل باغچىســىغا كىرىپتــۇ. ئــۇزاق ئۆتمــەي، ئۇلارنىــڭ بىــرى يۈگۈرگىنىچــە قايتىــپ 
چىقىپ، ئانىسىغا:

— ئانا، بۇ بەك ئەسكى جاي ئىكەن! – دەپتۇ. 

— نېمىشقا ئۇنداق دەيسىز، قىزىم؟

— چۈنكى، بۇ يەردىكى گۈللەرنىڭ تىكىنى بار ئىكەن.

بىردەمدىن كېيىن يەنە بىر قىز يۈگۈرۈپ كېلىپ، ئانىسىغا:

— ئانا، بۇ بەك ياخشى جاي ئىكەن! – دەپتۇ. 

— نېمىشقا، بالام؟

— چۈنكى، بۇ يەردىكى تىكەنلەرنىڭ گۈلى بار ئىكەن.

ئانىسى بۇ گەپنى ئاڭلاپ، چوڭقۇر ئويغا پېتىپتۇ...

جاھانــدا ھەممــىلا نېمىنىــڭ ياخشــى تەرىپىمــۇ، يامــان تەرىپىمــۇ بولىــدۇ، مۇھىمــى ســىزنىڭ ئۇنىڭغــا قانــداق 
قارىشىڭىزدا.

3. تۆۋەندىكى بايان جۈملىلەرنى بۇيرۇق جۈملىگە ئايلاندۇرۇپ يېزىڭلار.

ئۈلگە: ساۋاقداشلار دەرسكە كېچىكمىدى.

         ساۋاقداشلار، دەرسكە كېچىكمەيلى!

يلاندى. 1( ئەكرەم ياخشى ئو

2( قەيسەر قەلىمىنى ماڭا بېرىپ تۇردى.

3( غېنى كىتاب ئوقۇدى.

4. تۆۋەندىكى سۆزلەرگە بۇيرۇق جۈملە تۈزۈڭلار.

ئوقۇ-: 

ئۆرلە-: 

 بىرلەش-: 

يىغلا-: 

5. تۆۋەندىكى تېپىشماقلارنى تېپىڭلار. يەنە قانداق تېپىشماقلارنى بىلىسىلەر؟ يېزىپ كېلىڭلار.

 1( يېغى يوق يانىدۇ،
جېنى يوق ماڭىدۇ.

 2( ئوتتۇز ئىككى ئاغىنە،  
بىر كېمىردە ياشايدۇ.

ئىشقا چۈشسە ياندىشىپ،
بىللە كۈرەش باشلايدۇ.

6. يالقۇن روزى ھەققىدە ئىزدىنىپ، بىر چۈشەندۈرۈش ماقالىسى يېزىپ كېلىڭلار.

7. تۆۋەندىكــى تېكىســت قىرغىزىســتاندىكى ئۇيغــۇرلار تەرىپىدىــن نەشــر قىلىنىدىغــان »ئىتتىپــاق« 
گېزىتىدىــن ئېلىنغــان خــەۋەر. 128-بەتتىكــى ئېلىپبــە جەدۋىلىدىــن پايدىلىنىپ تېكىســتنى ئوقۇپ، 

چۈشەنچەڭلارنى سۆزلەپ بېرىڭلار.

УЙҒУР ТӘНҺӘРИКӘТЧИСИ НАРИМАН ҚУРБАНОВ ДУНИЯ МУСАБИҚИ-
СИДӘ ЙӘНӘ АЛТУН МЕДАЛҒА ЕРИШТИ

Қ а з а қ с т а н д а туғулуп чоң болған вә Қазақстан дөлитигә вәкиллик қилип Дуния 
мусабиқилиригә қ а т н и ш и п, нәтиҗә қазинип келиватқан Нариман Қурбановниң 

миллити уйғур болуп, униң н ә т и җ и л и р и д 
и н уйғурлар күчлүк пәхирләнмәктә.

Егилишимизчә, Нариман Қурбанов 1997-
жили Алмута шәһиридә туғулған. Кичикидин 
гимнастика билән шуғулланған. У һәр жилли-
ри өткән Дуния мусабиқилиригә қатнишип, 
чемпи он болған. У дәсләп дадисиниң қолида 
мәшиқләнгән. Униң дадиси Һүсәнҗан Қурба-
новму тонулған гимнастикичи, Қазақстанниң

х и з м ә т көрсәткән тренери.
Гимнастикичи Нариман Қурбанов Қатар 

пайтәхти Доха шәһиридә өткән гимнастика 
бойичә дуния мусабиқисидә биринчи болуп 

алтун медалға еришкән. 
Нариман Қурбанов гимнастиканиң
атта оюн көрситиш түрини орунлашта 

12.500 номур билән 
биринчиликни егилигән. Иккинчи орунға
Ирландиялик тәнһәрикәтчи Рис Маккленаган, үчинчи орунға Армениялик 

тәнһәрикәтчи Арутюн Мердинян егә болған.

لۇغەت

 )ئىزاھات: )ئى.( : ئىسىم ، )پ.( : پېئىل، )سۈپ.( : سۈپەت، )رەۋ.( : رەۋىش، تىر.: تىركەلمە(

-ئا-
ئاتالغــۇ: )ئــى.( مەلــۇم بىــر ســاھەگە ئائىت ئىســىم 

ياكى نام

ئۈمىــد،  ئىســتەك؛  دىلدىكــى  )ئــى.(  ئارمــان: 
ئىنتىلىش، ھەۋەس 

ــرەر ئەمگــەك ۋە خىزمــەت  ــا ســەپ: )ئــى.( بى ئارق
تەييارلىــق  ئارقــا  ساھەســىدىكى 

مەيدانى

ئازادلىق: )ئى.( ھۆرلۈك، ئەركىنلىك

قىلمــاق،  گــەپ  ســەت  )پ.(  بــۇز-:  ئاغزىنــى 
ســۆزلەرنى  ســانىلىدىغان  ھاقــارەت 

ئېيتماق

ئالاھــازەل: )رەۋ.( تەخمىنــەن، قىياس قىلىنىشــىچە، 
مۆلچەرلىنىشىچە

ئالدىرايدىغــان؛  دائىــم  )رەۋ.(  ئالدىراڭغــۇ: 
ئالدىراقسان

ۋە  ئەمگــەك  بىــرەر  )ئــى.(  ســەپ:  ئالدىنقــى 
ئەمەلىــي  ساھەســىدىكى  خىزمــەت 

مەشغۇلات مەيدانى 

ئاممىــۋى: )ســۈپ.( ئاممىغــا، كۆپچىلىككــە ئائىــت؛ 
ياكــى  تەرىپىدىــن  كۆپچىلىــك  ئاممــا، 
ئاممــا ئارىســىدا بېجىرىلىدىغــان ئىــش-

ھەرىكەت 

ئاھالــە: )ئــى.( مەلــۇم بىــر ئورۇنــدا، مەملىكەتتــە 
ئادەملــەر  ياشــىغۇچى  ئولتۇراقلىشــىپ 

توپى؛ خەلق

ئايانچلىق: )سۈپ.( روشەن، مەلۇم، ئېنىق

-ئە-

يېزىــش  ئەســەرلەرنى  ئەدەبىــي  )ئــى.(  ئەدىــب: 
كىشــى؛  شــۇغۇللانغۇچى  بىلــەن 

يازغۇچى، شائىر، قەلەمكەش 

ــڭ  ــي چۈشــەنچىلەردە پەلەكنى ــى.( دىنى ــەرش: )ئ ئ
ئــەڭ يۇقىــرى قىســىمى، ئــەڭ يۇقىــرى 

ئاسمان

بولغــان  نامەلــۇم  باشلىنىشــى  )ئــى.(  ئــەزەل: 
ۋاقىت، قەدىمكى زامان؛ قەدىم.

ئەلنەغمــە: )ئــى.( يەرلىــك خەلــق ســەنئىتى، خەلــق 
يىغىندىســى؛  ناخشــا-مۇزىكىلىرىنىڭ 
ئەلنەغمــە ئادەتتــە مۇقــام، مەشــرەپ ۋە 
ئاساســىدا  ناخشــىلىرى  خەلــق 

كوللېكتىپ ئىجرا قىلىنىدۇ.

ئەنئەنــە: )ئــى.( كىشــىلەرنىڭ تۇرمۇشــتىكى ئۆرپ-
ئىســتىل،  ئىدىيــە،  ئــەخلاق،  ئــادەت، 
ــەردە  ــق تەرەپل ــۈزۈم قاتارلى ســەنئەت، ت
بالىغــا  ئاتىدىــن  ئەۋلادتىن-ئەۋلادقــا، 
خــاس  ئۆزىگــە  كېلىۋاتقــان،  قېلىــپ 
خىــل  بىــر  ئىگــە  ئالاھىدىلىككــە 

ئىجتىمائىي ئامىل.

ئەنئەنەۋىــي: )ســۈپ.( ئــۇزاق زامانلاردىــن بېــرى 
ــە بويىچــە داۋاملىشــىپ كەلگــەن،  ئەنئەن
ئەنئەنىگــە  قالغــان،  بولــۇپ  ئەنئەنــە 

ئايلانغان، ئەنئەنىلىك.

ئەۋزەل: )سۈپ.( ياخشى، ئەلا، ئوبدان، ئارتۇق 

-ب-

باراقسان: )سۈپ.( قويۇق، بۈك 

بارخــان: )ئــى.( شــامال، بــوران قاتارلىــق تەبىئــەت 
ھادىســىلىرى تۈپەيلــى پەيــدا بولغــان 

قۇم دۆۋىلىرى؛ دۆڭلۈك

بەدىئىــي: )ســۈپ.( بەدىئىــي تىــل، بىــر مىللەتنىــڭ 
ئەســەرلىرىدىلا  ئەدەبىــي  مەخســۇس 
ئىستىلىســتىكىلىق  ۋە  قوللىنىلىدىغــان 
ئالغــان  ئىچىگــە  ئــۆز  ۋاســىتىلەرنى 

ئەدەبىي تىل.

ۋۇجۇدقــا  كەلتۈرمــەك،  بارلىققــا  لىق-:  بەرپــا 
كەلتۈرمەك

پىكرىنــى  ئــۆز  )ئــى.( ھەركىــم  بەس-مۇنازىــرە: 
ئوتتۇرىغــا قويىدىغــان قىزغىــن مۇنازىرە، 

تالاش-تارتىش، دەتالاش 

بوتقــا: )ئــى.( دەرەخ قوۋزاقلىرىنىــڭ ســۇدا قايناپ، 
ئارىلىشــىپ  بىلــەن  ســۇ  يۇمشــاپ، 
قويــۇق  بولغــان  ھاســىل  كېتىشــىدىن 

نەرسە 

يېشــىللىققا  ۋە  دەل-دەرەخ  )ئــى.(  بوســتانلىق: 
تولغان جاي 

ئاساســىي  دۇنيادىكــى  )ئــى.(  دىنــى:  بــۇددا 
دىنلارنىــڭ بىــرى. مىلادىيەدىــن ئىلگىــرى 
ســاكيامۇنى  ئەســىرلەردە   -6  ،-5
دىــن  بــەزى  يارىتىلغــان.  تەرىپىدىــن 
گــەج  لاي،  ياغــاچ،  تــاش،  مۇرىتلىــرى 
ــن ياســالغان  ياكــى مېتــال قاتارلىقلاردى
ــە  ــڭ ھەيكەللىرىگ ــادەم ۋە ھايۋانلارنى ئ

خۇدا دەپ بىلىپ، باش ئۇرىدۇ.

ئاغا-ئىنىلــەردەك  ئاكا-ئــۇكا،  )ئــى.(  بــۇرادەر: 
يېقىن دوست؛ ئاغىنە.

بېغىــشلا-: )پ.( 1. ســەرپ قىلمــاق، تىكلىمــەك، 
تەقدىــم قىلمــاق، ئاتىمــاق؛ 2. بەخــش 
ئەتمــەك؛ بەرمــەك؛ ئېلىــپ كەلمــەك؛ 3. 

ئاتاپ يازماق

يــوق،  چېكــى  پايانســىز،  )ســۈپ.(  بىپايــان: 
چېگراسىنى كۆرگىلى بولمايدىغان 

قــۇرۇق   .2 مەنىســىز؛   .1 )ســۈپ.(  بىمەنــە: 
بولغــان،  ئىبــارەت  سەپســەتىدىن 
 .3 ئورۇنســىز؛  بولمىغــۇر،  تېتىقســىز، 
ئەقىلگــە ســىغمايدىغان، ئەمەلىيەتكــە 

ئۇيغۇن ئەمەس؛ ئاساسسىز

-پ-

قاتارلىقلارنــى  تــوپ  تىكتــاك   .1 )ئــى.(  پــالاق: 
ئــۇرۇش ئۈچــۈن ياغــاچ ياكــى باشــقا 
ياســالغان  مەخســۇس  نەرســىلەردىن 
كېمــە،   .2 ســايمىنى؛  تەنتەربىيــە 
ــدۇرۇش ئۈچــۈن  ــى ســۇدا ماڭ قولۋاقلارن
باشــقا  ياكــى  ياغــاچ  ئىشــلىتىدىغان، 
قــورال- ياســالغان  ماتېرىياللاردىــن 

ئەسۋاب 

قاتارلىــق  راۋاب  تەمبــۇر،  دۇتــار،  )ئــى.(  پــەدە: 
ئەســۋابلارنىڭ  چالغــۇ  چەكمــە 
ئورنىنــى  ئــاۋاز  دەستىســىدىكى 

بەلگىلەيدىغان بوغۇملار

تۇتاشــقان،  تۇتــاش،   .1 )رەۋ.(  پەيۋەســت: 
ئۇلانغــان؛ 2. مۇتلــەق ئارقىمــۇ ئارقــا، 

دائىما، ھەمىشە

ــڭ خەت-چــەك،  ــى.( پوچتىخانىنى پوچتىكــەش: )ئ
ــىلىرىنى  ــق نەرس ــال قاتارلى گېزىت-ژۇرن

توشۇغۇچى خادىمى

ســىلكىمەك،  تەرەپكــە  ئىككــى  )پ.(  پــۇلاڭلات-: 
چايقىماق 

پۈتــۈك: )ئــى.( 1. يېزىلغــان، ئويۇلغــان ياكــى 
ــق؛ 2. خــەت، مەكتــۇپ،  بېســىلغان يېزى

قىسقا يازما 

پىژغىرىــم: )ئــى.( ھاۋانىــڭ قــۇرۇق ھــەم ئىسســىق 
بولۇشــى، »پىــژ« قىلىــپ كۆيدۈرىدىغــان 

ئاپتاپ

-ت-

ئويلىمىغــان  ئۇشــتۇمتۇت،  )رەۋ.(  تاســادىپىي: 
يەردىن

قىلالماســلىق،  تاقــەت  )ئــى.(  تاقەتســىزلىك: 
بىتاقەتلىك

تــاڭ: )ئــى.( كــۈن چىقىشــنىڭ ئالدىدىكــى پەيــت، 
سۈبھى، سەھەر

تەبرىك: )ئى.( قۇتلۇقلاش، مۇبارەكلەش

تەپەككــۈر لىق-: پىكىــر يۈرگۈزمــەك، مۇھاكىمــە 
قىلماق

ۋە  جانلىــق  ئامىللارنىــڭ  تاشــقى  لىق-:  تەســىر 
جانســىز بارلىــقلاردا پەيــدا قىلىدىغــان 
ســېزىمى، شــەكىل، رەڭ، خۇسۇســىيەت، 

تېمپراتــۇرا ۋە باشــقا جەھەتلــەردە پەيدا 
تاشــقى  ئۆزگىرىشــلەر؛  قىلىدىغــان 
مېڭىســىدە  ئــادەم  ئامىللارنىــڭ 

قالدۇرغان ئىنكاسى 

ــە  ــاق؛ ھەدىي ــام قىلم ــەك، ئىنئ ــم لىق-: بەرم تەقدى
قىلماق

جەھەتتىكــى  ئىلىم-پــەن  )ئــى.(  تەلىمــات: 
ياكــى  تەشــەببۇس  سىســتېمىلىق 

كۆزقاراش، نەزەرىيە

تەندۇرۇس: )سۈپ.( تېنى ساق، ساغلام 

تەۋرەنمەس: )سۈپ.( يىقىلماس، سۇنماس ئىرادە

توغــراق يېشــىدا ياشــا-: توغراقتــەك چىداملىــق 

بولۇپ، ئۇزۇن ئۆمۈر كۆرمەك

تۇتــۇپ،  تومۇرىنــى  قولنىــڭ   .1 تــۇت-:  تومــۇر 
ــاق؛ 2. خــۇي- ــوز قويم كېســەلگە دئاگن
بىلىۋېلىــش  ئىنكاســىنى  ۋە  پەيلىنــى 

ئۈچۈن سىناپ باقماق

ــان 8-6- ــىق بولغ ــەڭ ئىسس ــىق: ئ ــۇز ئىسس توم
ئاي ئارىلىقىدىكى مەزگىل

تــۇران: )ئــى.( 1. تــۈرك خەلقلىرىنىــڭ ئوتتــۇرا 
ئاســىيادىكى ئــەڭ قەدىمىــي ۋەتىنىگــە 
تۇرانچــىلار   .2 ئىســمى؛  بەرگــەن 
ــۇل  ئۆزلىرىنىــڭ غايىســى ســۈپىتىدە قوب
بارلىــق  دۇنيادىكــى  ۋە  قىلغــان 
ئارقىلىــق  بىرلەشــتۈرۈش  تۈركلەرنــى 
دۆلەتنىــڭ  قىلغــان  ئــارزۇ  قۇرۇشــنى 

ئىسمى

بالدۇرقــى،  دەســلەپكى،  )ســۈپ.(  تۇنجــى: 
ئاۋۋالقى، بىرىنچى، بىرىنچى قېتىمقى

تۆھمــەت: )ئــى.( باشــقىلارنى قــارىلاش، ئەيىبلــەش 
مەقســىتىدە ئويدۇرۇلغــان ئاساسســىز 

گەپ-سۆز؛ بەتنام، بوھتان

تۈرلــۈك: )ســۈپ.( 1. مەلــۇم تــۈر، تارمــاق، خىلغــا 
بىر-بىرىگــە   .2 بولغــان؛  ئىگــە 

ئوخشىمايدىغان، ھەر خىل، خىلمۇخىل

دورا  ئاساســەن  مىزاجقــا  )ئــى.(  تېبابــەت: 
ۋە  داۋالاش  ئارقىلىــق  ماتېرىياللىــرى 
كېســەلنىڭ ئالدىنــى ئېلىــش ئۇســۇلى ۋە 

ۋاسىتىلىرى

تېڭىقچىلىــق: )ئــى.( چىقىــپ كەتكــەن، ســۇنغان 
بىلــەن  تېڭىــش  ئۇســتىخانلارنى 

شۇغۇللىنىش كەسپى

ــان  ــۈرۈش، ج ــۇش كەچ ــى.( تۇرم ــك: )ئ تىرىكچىلى
بېقىش، ياشاش

بويىچــە  قــاراش  كونــا   .1 )ئــى.(  تىلتۇمــار: 
تېگىشــىدىن  تىلــى  كىشــىلەرنىڭ 
دۇئــا  ئىچىگــە  ئۈچــۈن  ســاقلىنىش 
پۈتۈلگــەن قەغــەز ســېلىنغان تۇمــار؛ 2. 
قىلىــپ،  يــوق  يامانلىقنــى  بارلىــق 
دەپ  ئەتكۈچــى  بەخــش  ياخشــىلىق 

ئەتىۋارلاپ ساقلىنىدىغان نەرسە

تىلســىم: )ئــى.( 1. ســېھىر قىلىنغــان، ســېھىرلىك، 
بىلگىلــى  ســىرىنى  ئاجايىپ-غارايىــپ، 
بولمايدىغــان؛ 3. ســىرى ئېچىلمىغــان، 

سېھىرلەنگەن نەرسە ۋە شۇنداق جاي.

تىمتاس: )ئى.( جىمجىت، جىم

-ج-

جاســارەت: )رەۋ.( مەردانىلەرچــە ئىش-ھەرىكــەت؛ 
مەردلىك، باتۇرلۇق؛ جەسۇرلۇق

يــۈز  ھادىســىلەرنىڭ  ۋە  ۋەقــە  )ئــى.(  جەريــان: 
راۋاجلىنىــش  ۋە  ئۆزگىرىــش  بېرىــش، 

داۋامىدىكى مۇساپىسى 

جاھان: )ئى.( دۇنيا، كائىنات

جــەڭ: )ئــى.( 1. قوراللىق كۈچلەر ئوتتۇرىســىدىكى 
توقۇنــۇش؛ ئــۇرۇش؛ 2. قارشــى تەرەپنى، 
قىيىنچىلىقلارنــى يېڭىــش ئۈچــۈن قىلغــان 

ھەرىكەت، كەسكىن كۈرەش

جەم لىق-: يىغماق، توپلىماق

تاشلانمــاق؛  تەرەپكــە  ھــەر   .1 لىق-:  جــەۋلان 

 .2 قىلمــاق؛  پــەرۋاز  لەپىلدىمــەك، 
ئىپادىلەنمەك، نامايەن بولماق

جەينــەك: )ئــى.( بىلەكنىــڭ )قــول بېغىشــى بىلــەن 
قىســىمنىڭ(  ئارىســىدىكى  مۈرىنىــڭ 

بۇلــۇڭ  ئېگىلگەنــدە  ئېگىلىدىغــان، 
ھاسىل قىلىدىغان جايى 

ــك،  ــار، جۈرئەتلى ــرى ب ــك: )ســۈپ.( جىگى جىگەرلى
قورقماس، غەيرەتلىك

-چ-

چاقىرىق: )ئى.( 1. پارتىيە، ھۆكۈمەت ئورگانلىرى 
ياكى قۇرۇلتاي تەرىپىدىن ئېلان 

قىلىنغان مۇراجىئەت ؛ تەشەببۇس 2. 
بىر يەرگە كېلىشكە چاقىرىپ، ئەۋەتكەن 

ئۇقتۇرۇش

چــاۋاك: )ئــى.( ئىككــى ئالىقاننىــڭ بىر-بىرىگــە 
ئۇرۇلۇشى

تېــز،  ئىش-ھەرىكىتــى  )ســۈپ.(  چەبــدەس: 
چاققان، تېتىك، ئەپچىل 

چەمبەرچــاس: 1. )رەۋ.( چاپراس قىلىپ، يېشــىلىپ 
مۇســتەھكەم،  قىلىــپ،  كەتمەيدىغــان 
 .2 باغلىمــاق(؛  )تاڭمــاق،  پۇختــا 

)سۈپ.( مۇستەھكەم، زىچ، چىڭ

چۇقان: )ئى.( ۋاراڭ - چۇرۇڭ ئاۋاز؛ سۈرەن 

چــۆرە: )ئــى.( نۇقتــا قىلىنغــان جاينىــڭ يېقىــن 

تەرەپلىرى؛ ئەتراپ

چۆكۈنــدى: 1. )ســۈپ.( چۆكــۈش ئارقىلىق ھاســىل 
بولغــان چۆكمــە؛ 2. )ئــى.( ئېقىنلارنىــڭ 
ســۇ  ئاســتىلىغاندا،  ســۈرئىتى 
تەركىبىدىكــى مىنېــرال مــاددىلار، قــۇم-
شــېغىللار ۋە باشــقا لاي-لاتقىلارنىڭ ســۇ 
ھاســىل  بىلــەن  چۆكۈشــى  ئاســتىغا 

بولغان ئارىلاشما ماددا

مۇناســىۋىتى،  چېتىلغــان،  )ســۈپ.(  چېتىشــلىق: 
مۇناســىۋەتلىك؛  بــار؛  ئالاقىســى 

ئالاقىدار، باغلىنىشلىق

كانــاپ  ياكــى  رەخــت  كىگىــز،  )ئــى.(  چېدىــر: 
قاتارلىقلاردىن ياسالغان ئۆي

چىۋىــق: )ئــى.( ســۆگەت قاتارلىقلارنىــڭ يېڭــى 
ئۆسكەن، يۇمران ۋە ئىنچىكە شېخى

-خ-

خالىــس: )ســۈپ.( ھــەق تەلــەپ قىلمايدىغــان، 
چىــن  ھەقســىز؛  ئالمايدىغــان،  ھــەق 

كۆڭلىدىن

ياكــى  نەرســە  بىــرەر  )ئــى.(  خۇسۇســىيەت: 
بىركىمنىــڭ ئۆزىگــە خــاس، باشــقىلاردىن 
پەرقلىنىــپ تۇرىدىغــان تەرىپــى؛ ئۆزىگــە 

خاس بەلگىسى، ماھىيىتى

خىتــاب: )ئــى.( قارشــى تەرەپكــە ياكــى باشــقىلارغا 
چاقىرىــق،  نۇتــۇق،  ســۆز،  قىلىنغــان 

مۇراجىئەت

خىلــۋەت: )ســۈپ.( كــۆپ كىشــى بارمايدىغــان؛ 



145

ھېــچ  يىــراق؛  كۆزدىــن  ئادەملەردىــن، 
كىــم كۆرمەيدىغــان، خالىــي؛ چــەت، ياقا 

)يەر-جاي-ھەققىدە(

-د-

دەلىــل: )ئــى.( مەلــۇم بىــر ئىــش، ۋەقــە، ھادىســە 
توغــرا  راســت،  ئوبيېكتىنىــڭ  ياكــى 
ئىكەنلىكىنــى چۈشــەندۈرۈپ بېرىدىغــان 
نەرســە؛  ئەمەلىــي  ۋە  ئەھــۋال  رېئــال 

ئاساس، پاكىت، ئىسپات

ــە بويىچــە  ــۇم لىنىي ــڭ مەل ــى.( يولنى ــۇش: )ئ دوقم
ئېگىلگەن، بۇرالغان جايى

ئۈنچــە- چــوڭ  ئېســىل،   .1 )ئــى.(  دۇردانــە: 
قىممەتلىــك  بىباھــا،   .2 مەرۋايىــت؛ 

نەرسىلەر

دىلخۇمــار: 1. )ئــى.( كۆڭــۈل تارتقــان، كۆڭــۈل 
 .2 نەرســە؛  ياكــى  كىشــى  ســۆيگەن 

)سۈپ.( ئامراق، مەھلىيا، مەپتۇن

-ر-

بىــر  بىــرەر ھالەتتىــن ئىككىنچــى  راۋاج: )ئــى.( 
يۈكســەلگەن ھالەتكــە  ياكــى  يۇقىــرى 

ئۆتۈش؛ تەرەققىيات، ئۇلغىيىش

رەقىــب: )ئــى.( 1. رىقابەتلىشــىش خاراكتېرىنــى 
ــرى، تــالاش- ئالغــان مۇســابىقە ئويۇنلى
شــۇ  ۋە  بەس-مۇنازىــرە  تارتىــش، 
ــەرەپ،  قاتارلىقلاردىكــى قارىمۇقارشــى ت
ئۆزئــارا  كــۆرە  بىر-بىرىگــە 

رىقابەتلەشكۈچى؛ 2. دۈشمەن، ياۋ

تەلىــم- باشــلىق،  يولباشــچى،  )ئــى.(  رەھبــەر: 
يوليــورۇق  بەرگۈچــى،  تەربىيــە 

كۆرسەتكۈچى ؛ ئۇستاز

رول ئوينــا-: ئــۆز تەســىرىنى، خىزمىتىنــى نامايــەن 
قىلمــاق؛ تەســىر كۆرســەتمەك، خىزمــەت 

قىلماق

ــرەر كەســىپ ۋە  ــرەر ســاھە، بى ــى.( بى رىســالە: )ئ
قائىدە-قانۇنلىرىغــا  تەرتىــپ،  ئۇنىــڭ 

ئائىت كىتابچە، براشۇر

ــەت: )ئــى.( ئىككــى ياكــى بىرقانچــە تــەرەپ  رىقاب
پايــدا- بولىدىغــان  ئوتتۇرىســىدا 
ئۈســتۈنلۈك  ۋە  بــازار  مەنپەئــەت، 
بەسلىشــىش؛  كۈرىشــى؛  تالىشــىش 

مۇسابىقە

رىۋايــەت: )ئــى.( مەلــۇم كىشــى، نەرســە، ئىــش 
ــق  ــىدا خەل ــە توغرىس ــۇم ۋەق ــى مەل ياك
ئارىســىدا قەدىمدىــن تارتىــپ، ئېغىزدىن 
تارقىلىــپ  كــەڭ  كۆچــۈپ  ئېغىزغــا 

كېلىۋاتقان ئاغزاكى ھېكايە؛ ئەپسانە

-ز-

پايدىلىنىــش  كەلگۈســىدە   .1 )ئــى.(  زاپــاس: 
ئۈچــۈن تەييــارلاپ، غەملــەپ قويۇلغــان 
ياكــى ئاجرىتىلغــان نەرســە؛ 2. قېزىلمــا 
بايلىقلىرىنىــڭ يــەر ئاســتىدىكى تەبىئىــي 

مىقدارى

زەرەتلــە-: )پ.( مۇســبەت-مەنفى ئىككــى قۇتــۇپ 
بولىدىغــان  پەيــدا  يېقىنلاشــقاندا، 
پايدىلىنىــپ  دولقۇنىدىــن  ئېلىكتىــر 

ئېنىرگىيە ھاسىل قىلماق

كىچىــك  ئــەڭ  ماددىلارنىــڭ  )ئــى.(   .1 زەررە: 
ــاز،  ــن ئ ــۈپ.( ئىنتايى ــى؛ 2. )س پارچىس

بەك كىچىك، كىچىككىنە

بــار،  زەھىــرى   .1 )ســۈپ.(  زەھەرلىــك: 
زەھەرلەيدىغــان 2. كۆچمــە. زەھەرلىــك 

گە)پ.( زەھەرلىك قارىماق

زەن قوي-: پۈتۈن دىققىتىنى مەركەزلەشتۈرمەك

زىلۋا: )سۈپ.( نازۇك، ئىنچىكە، ئەۋرىشىم

-س-

سائادەت: )ئى.( زور بەخت، پارلاق ئىستىقبال

ــە  ــا ۋە مۇئامىلىگ ســازاۋەر: )ســۈپ.( ياخشــى باھ
لايىق، مۇناسىپ؛ مۇيەسسەر

ئــورۇن،  تۇتقــان  جەمئىيەتتــە   .1 ســالاھىيەت: 
كىملىكىنــى   .2 ئابــروي؛  نوپــۇز، 

بىلدۈرىدىغان ئالاھىدىلىك، بەلگە

ســەپ: )ئــى.( 1. كىشــىلەرنىڭ مەلــۇم تەرتىپتــە 
تىزىلغــان قاتــارى؛ 2. مەلــۇم مەقســەتتە 
تارمــاق،  توپــى،  كىشــىلەر  ئۇيۇشــقان 
ســاھە؛ 3. جــەڭ ياكــى كۈرەشــتە بىــر 
تەشــكىللەنگەن  ئاســتىدا  رەھبەرلىــك 
قوشــۇن  مۇشــۇنداق  ۋە  قوشــۇن 

ئورۇنلاشقان جاي

سەرپىيات: )ئى.( خىراجەتلەر، چىقىملار

ــك؛  ــۇق، ۋەھىمىلى ســۈرلۈك: )ســۈپ.( 1.قورقۇنچل
2. سۈرى بار، سالاپەتلىك

پەيــدا  شــەكىلدە  تەبىئىــي  )ئــى.(  ســۈنئىي: 
ئەســۋاپ  ياكــى  كىشــى  بولمىغــان، 

ئارقىلىق ياسالغان )نەرسە(

ســىپتا: )ســۈپ.( 1. نېپىــز، قېلىــن ئەمــەس، يۇپقــا؛ 
2.سىلىق، چىرايلىق

ســىلاۋيان: )ئــى.( رۇس قاتارلىــق مىللەتلەرنىــڭ 
ــي نامــى ۋە ئــۇلار قوللىنىدىغــان  ئومۇمى

تىلنىڭ، يېزىقنىڭ نامى

ســىر  بىــر  قانداقتــۇر   .1 )ســۈپ.(  ســىرلىق: 
بــار،  ســىرى  مەلــۇم  يوشــۇرۇنغان، 
ســىر  باشــقىلاردىن   .2 مۆجىزىلىــك؛ 
تۇتۇلغــان ياكــى باشــقىلار بىلىــپ قالســا 
ــۇرۇن؛ 3.  ــي، يوش ــان؛ مەخپى بولمايدىغ

سىرىنى بىلىپ بولغىلى بولمايدىغان

قىســىملارنىڭ  تەركىبىــي   .1 )ئــى.(  سىســتېما: 
ــق  ــپ، پىلانلى ــك باغلىنى ــارا ئورگانى ئۆزئ
رەۋىشــتە جايلىشىشــىغا ئاســاسلانغان 
تىپتىكــى  ئوخشــاش   .2 تەرتىــپ؛ 
مۇناســىۋەتتە  مەلــۇم  شــەيئىلەرنىڭ 
تەشكىللىنىشــى ئارقىلىــق شــەكىللەنگەن 

پۈتۈنلۈك

ســىمۋول: )ئــى.( بىــرەر غايــە، چۈشــەنچە، ھادىســە 
ــان،  ــى ئىپادىلەيدىغ ــۇ قاتارلىقلارن ۋە ش

نەرســە،  خىــل  باشــقا  ئەســلىتىدىغان 

ھادىسە ياكى شەرتلىك بەلگە

ســىناق لىق-: بىــر نەرســىنىڭ توغــرا خاتالىقىغــا 
ياكــى ياخشــى يامانلىقىغــا قــارار بېرىــش 

ئۈچۈن ئىشلىتىپ باقماق

-ش-

شــاپائەت: )ئــى.( قــوللاپ قۇۋۋەتلــەش، ھىمايىســىگە 
ئېلىش؛ ياردەم؛ ياخشىلىق

ــش- ــە، ئى ــا )ۋەق ــرەر ئەھۋالغ ــى.( بى ــاھىت: )ئ ش
ھەرىكــەت ياكــى پائالىيەتكــە( بىۋاســىتە 

قاتناشقان، كۆرگەن ئادەم

بىلــەن خەلقنىــڭ  )ئــى.( ياخشــىلىق  شــۆھرەت: 
نام-ئابــرۇي،  ئېرىشــىلگەن  ئىچىــدە 

ئىناۋەت؛ ئاتاق، داڭق

شــىددەتلىك: )ســۈپ.( شــىددەت بىلــەن پەيــدا 

ــان ياكــى بولىدىغــان؛  بولغــان، بولۇۋاتق
قاتتىق، كەسكىن، كۈچلۈك

قىســىملارنىڭ  ھەربىــي   .1 )ئــى.(  شــتاب: 
كۆچمــە.   .2 ئورگىنــى؛  قوماندانلىــق 
يەرلىــك ئورۇنلاردىكــى بىــرەر ئىنشــائات 
ياكــى قۇرۇلــۇش ئىشــلىرىغا يېتەكچىلىــك 
قىلىــش ۋەزىپىســىنى ئۈســتىگە ئالغــان 
رەھبەرلىــك  ئــورگان،  فۇنكســىيەلىك 

ئاپپاراتى

-ف-

ئۆســۈملۈكلەر  يېشــىل  )ئــى.(  فوتوســىنتېز: 
ــەن  ــۇ بىل ــدا س ــۈن نۇرى ــڭ ك خلروفىلىنى
ســىنتېزلاپ  ئوكســىدىنى   )4( كاربــون 
ــش  ــىل قىلى ــى ھاس ــك ماددىلارن ئورگانى
چىقىرىۋېتىــش  ئوكســىگېننى  ھــەم 

جەريانى

فورمات: )ئى.( ئۆلچەم، قېلىپ

فونىتېكىلىق: )ئى.( تىل تاۋۇشلىرىنىڭ باغلىنىشى

-ق-

كەتكــەن،  قــۇرۇپ  بــەك  )ســۈپ.(   .1 قاقشــال: 
قــۇرۇپ  )ئــى.(   .2 قــۇرۇق؛  ناھايىتــى 
شــاخ ۋە يوپۇرماقلىــرى قالمىغــان دەل-
شــۇ  ۋە  چاتقــال  يۇلغــۇن،  دەرەخ، 
)ســۈپ.(   .3 نەرســىلەر؛  قاتارلىــق 

كۆچمــە. ئورۇقلۇقىدىــن بىــر ئەت-بىــر 
قــۇرۇق  قالغــان؛  بولــۇپ  ئۇســتىخان 

ئۇستىخان، ناھايىتى ئورۇق، ئاۋاق

قاغجىرىغان: بەك ئۇسساپ قۇرۇپ كەتكەن

قامــاللا-: )پ.( قولىنىــڭ بــەش بارمىقــى بىلــەن 
سىقىمداپ تۇتماق، چاڭگاللىماق

لۇغــەت،  تولــۇق  مۇكەممــەل،  )ئــى.(  قامــۇس: 
ئېنسىكلوپېدىيەلىك لۇغەت

قەدىمدىــن  يوســۇن:  ئــادەت،  )ئــى.(  قائىــدە: 
قالغان قائىدە، تەرتىپ، قانۇن، تۈزۈم

قايتۇرمــا زەربــە: )ئــى.( قارشــى تەرەپكــە بېرىلگەن 
ئەجەللىك ھوجۇم

ۋە  تەھرىرلىــك  يېزىقچىلىــق،  ھەققــى:  قەلــەم 
ئىشلارنــى  قاتارلىــق  تەرجىمانلىــق 
ئەمگــەك  كىشــىلەرنىڭ  قىلىدىغــان 

ھەققى

قەلــب تــۆرى: ھۆرمەتكــە ســازاۋەر كىشــىلەرنىڭ 
كۆڭۈللەردە ئىگىلەيدىغان ئورنى

قەھرلىك: )سۈپ.( قاتتىق غەزەپكە تولغان

قــەۋم: )ئــى.( بىــر ئۇرۇقتىــن چىققــان، ئۆزئــارا 
ئۇرۇق-تۇغقانلىــق  قېرىنداشــلىق، 
مۇناســىۋىتى بولغــان كىشــىلەر توپــى؛ 

ئۇرۇق، ئايماق، قەبىلە

بىلــەن،  قەيســەرلىك  )رەۋ.(  قەيســەرانە: 
قەيســەر  ھالــدا،  خــاس  قەيســەرلەرگە 

ھالەتتە 

قــورۇ: )ئــى.( ھــويلا ۋە ھــويلا ئىچىدىكــى ئــۆي - 
ئىمارەتلەرنىڭ ئومۇمىي نامى.

ۋە  غــول  ئۆســۈملۈكلەرنىڭ  )ئــى.(  قــوۋزاق: 
باشــلىغاندا،  توملاشــقا  يىلتىزلىــرى 
قوغــداش  ئورنىــدا  پوســتىنىڭ  ســىرتقى 

رولىنى ئوينايدىغان مۇرەككەپ توقۇلما

قېتىشــما: )ئــى.( بىــر خىــل مېتــال ئېلېمېنــت بىلــەن 
بىرگــە  ئېلېمېنتنىــڭ  مېتــال  باشــقا 

ئېرىشىدىن ھاسىل بولغان ماددا

قىمىــز: )ئــى.( ئــات ياكــى تۆگــە ســۈتىنى ئېچىتىــپ 
ئىچىملىــك.  خىــل  بىــر  ئىشــلەنگەن 
ــىيىتىگە  ــش خۇسۇس ــپ قىلى ــازراق كەي ئ

ئىگە

قىممەتلىــك: ســۈپ 1. باھاســى يۇقىــرى، قىممــەت 
تۇرىدىغــان 2. كۆچمــە. ســېتىپ ئالغىلــى 

بولمايدىغان 

قىزغىــن: ســۈپ 1. ســەمىمىي؛ 2. جــۇش ئۇرغــان، 
جانلانغان، جانلىق جۇشقۇن، قايناق

قىيســاي-: )پ.( 1. يانتۇلاشــماق، قىڭغايمــاق؛ 2. 
كۆچمە. بىر تەرەپكە قىڭغىيىپ ياتماق

-ك-

كاراپ: )ئــى.( كۈچــى زور، ۋەھشــى بولغــان بىــر 
خىل بېلىق

يېتىشــكەنلىك،  تولــۇق  )ئــى.(  كامالــەت: 
مۇكەممەللىك؛ ئالىي دەرىجە

كەشــىپ لىق-: تاپمــاق، ئىجــاد قىلمــاق، ياراتمــاق، 
بەرپا قىلماق

كىرىۋالمــاق،  ئارقىغــا  كىرىــۋال-:  كەينىگــە 
چاپلىشىۋالماق

قاتارلىقلارنــى  گايــكا  ۋىنتــا،  )ئــى.(  كۇلــۇچ: 
بوشــىتىش، چىڭىتىش ئۈچۈن ئىشلىتىلىـ-

ـدىغان تۆمۈر ئەسۋاب

باشــقىلارنىڭ  قــال-:  چۈشــۈپ  كونتىروللىقىغــا 

باشقۇرۇشــىغا كىرمەك، ئــۆزى ھەققىدىكى 
قارارلارنى باشقىسى بەرمەك 

كۆزنــى يۇمــۇپ ئاچقۇچــە: ناھايىتــى تېــز يــۈز 
ۋاقىــت  قىســقا  ئىنتايىــن  بەرگــەن، 

ئىچىدە

كۆزنىــڭ يېغىنــى يــە-: كىشــىنىڭ قاتتىــق زوقىنــى 
تارتماق 

ئېتىبــار  قىلمــاق،  غەمخورلــۇق  بــۆل-:  كۆڭــۈل 
بەرمــەك، ئەھمىيــەت بەرمــەك، دىققــەت 

قىلماق

كېڭەيگــەن،  ھەجىمــى  )رەۋ.(  كۆلەملەشــكەن: 
تارقالغان

كۆپىنچە: )رەۋ.( ھەمىشە، دائىم

شــۇ  ۋە  ئــادەم  نەرســە،  بىــرەر  )پ.(  كۈيلــە-: 
قاتارلىــق شــەيئىلەرنى ناخشا-قوشــاقلار 

بىلەن تەرىپلىمەك، مەدھىيلىمەك 

ــۆزنى  ــاق، س ــق ئېيتم ــى ئېنى ــىپ ېئیت-: گەپن كېس
ئۇزاتماي نەق گەپنى قىلماق

ئوڭۇشســىزلىق،  كۈتۈلمىگــەن  كېلىشمەســلىك: 
پېشكەللىك، پالاكەت

كــۆپ  رايوننىــڭ  بىــر  مەلــۇم  )ئــى.(  كىلىمــات: 
يىللىــق كۆزىتىــش ئارقىلىــق خۇلاســىلەپ 
چىقىلغــان ھــاۋا رايــى ئەھۋالــى. ئادەتتــە 
ــك گرادۇســى،  ــى، كەڭلى ــاۋا ئېقىم ــۇ ھ ئ
دېڭىــز ئورنىنىــڭ يۇقىرى-تۆۋەنلىكــى ۋە 
ــەن  ــللار بىل ــق ئامى ــەكلى قاتارلى ــەر ش ي

مۇناسىۋەتلىك بولىدۇ.

-گ-

يــۈز  ھادىســە  ۋەقــە،  بىــرەر  )ئــى.(  گۇۋاھچــى: 
بەرگــەن پەيتتــە بــار بولغــان، ئۇنــى ئــۆز 

كۆزى بىلەن كۆرگەن كىشى، شاھىد

گىــرۋەك: )ئــى.( بىــرەر نەرســىنىڭ يېنــى، ياقىســى، 
قىرغىقى

-ل-

كېلىدىغــان؛  مــاس  توغــرا،  )ســۈپ.(  لايىــق: 
مۇۋاپىق، مۇناسىپ

ئاممــا  ياكــى  مەكتــەپ  ئالىــي  )ئــى.(  لېكســىيە: 

ئارىســىدا بىــرەر تېمــا ئۈســتىدە ئاغزاكــى 
ســۆزلەنگەن  تەرىقىــدە  يازمــا  ياكــى 

نۇتۇق

-م-

ماقالــە: )ئــى.( گېزىت-ژۇرنــاللار ئۈچــۈن يېزىلغــان مابەينىدە: تىر. داۋامىدا، ئارىلىقتا

ياكــى ئــۇلاردا بېســىلغان، ھەجمــى ئانچــە 
چــوڭ بولمىغان ئېلىم-پــەن، ئەدەبىيات- 
توغرىســىدىكى  نەتىجىلىــرى  ســەنئەت 
ئىجتىمائىــي،  ياكــى  ئەســەر  ئىلمىــي 
بېغىشلانغــان  مەســىلىلەرگە  سىياســىي 

ئەسەر

ماھــارەت: )ئــى.( بىــرەر ئىش، كەســىپ، پائالىيەت 
جەريانىــدا  شــۇغۇللىنىش  بىلــەن 

يېتىلگەن ئىقتىدار، ماھىرلىق

ماختــا-: )پ.( ياخشــى تەرەپلىرىنــى تىلغا ئالماق؛ 
ياخشى تەرەپلىرىنى كۆپتۈرمەك

مەپتــۇن لىق-: بىراۋنــى ئۆزىگــە جەلــپ قىلمــاق؛ 
ئۆزىگــە  جەھەتتىــن  ھېس-تۇيغــۇ 

باغلىۋالماق

پۈتــۈن  ۋە  ئىنســان   .1 )ئــى.(  مەخلــۇق: 
جانىۋارلارنىــڭ، تىرىــك مەۋجۇداتلارنىــڭ 
ئومۇمىــي نامى؛ 2. كۆچمە. بىرنەرســىگە 
ياكــى  خۇنــۈك  ئوخشــىمايدىغان، 
ۋە  يامــان  نىيىتــى  ئەخلاقســىز، 
كۆڭلىگــە  ئۆزىنىــڭ  شــۇنىڭدەك 
ياقمىغــان، ئــۆچ كۆرىدىغــان كىشــىلەرنى 

كەمسىتىش ئۈچۈن ئېيتىلدىغان سۆز

مەدەنىيــەت: )ئــى.( ئىنســانلارنىڭ تارىخ جەريانىدا 
ۋە  ماددىــي  يېڭىلىقلىــرى،  ياراتقــان 

مەنىۋى بايلىقلىرى، ئۇتۇقلىرى

ئۈچــۈن  مەرىپــەت  )ســۈپ.(  مەرىپەتپــەرۋەر: 
مەرىپەتنــى  قىلىدىغــان،  كــۈرەش 
ئوقۇ-ئوقۇتــۇش  ياقلايدىغــان؛ 

ئىشلىرىنىڭ تەرەپدارى، قوللىغۇچىسى 

تــۇرۇپ  بىلەلمــەي  قىلىشــنى  نېمــە  مەڭــدەپ: 
قالمــاق، ھاڭۋېقىــپ قالمــاق؛ ھاڭ-تــاڭ 
ھودۇقمــاق،  گاڭگىرىمــاق،  قالمــاق، 

تەمتىرىمەك

مەڭگۈتــاش: )ئــى.( قەدىمكــى شــەھەر، مەھەللــە، 
قەبرىگاھلارنىــڭ  قەبــرە،  مۇنــارلار، 
ــەپ  ــا تىكل ــڭ ئالدىغ ــى ئۇنى ــا ياك يولىغ
خــەت  مۇھىــم  ئۈســتىگە  قويۇلغــان، 
ئىبارىلــەر ياكــى ســۈرەتلەر چېكىلگــەن 

چوڭ خاتىرە تاشلار

ئېنىــق؛  ئوچــۇق،  ئاشــكارا،  )ســۈپ.(  مەلــۇم: 
ئالدىن بىلىنگەن

رازى، خۇرســەن، مىننەتــدار  )ئــى.(  مەمنۇنلــۇق: 
بولۇش ئىشى، ھالىتى

مەزگىل: )ئى.( ۋاقىت، چاغ

مەيــدە: )ئــى.( بويۇننىــڭ ئاســتىنقى قىســمىدىن 
ئۈســتۈنكى  قورســاقنىڭ  تارتىــپ 
ــى  قىســمىغىچە بولغــان گــەۋدە ئارىلىقىن

كۆرسىتىدۇ 

مۇئەييەنلەشــتۈر-: )پ.( گۇمــان بــار بولغــان بىــر 
ئاشــكارا،  ئېنىــق،  ھەممىگــە  ئىشــنى 
كەلتۈرمــەك؛  ھالەتكــە  بەلگىلىــك 
ئۇتۇقلىرىنــى  ۋە  تۆھپــە  باشــقىلارنىڭ 

ئېتىراپ قىلماق

مۇجەسســەم: )ســۈپ.( جەملەنگــەن، يىغىلغــان، 
توپلانغان

 .2 ئۇلــۇغ؛  ئەزىــز،  )ســۈپ.(   .1 مۇقــەددەس: 
ســۆيۈملۈك،  ئالىيجانــاب،  )ســۈپ.( 

بىباھا، شەرەپلىك

مــۇڭ: )ئــى.( غەم-قايغــۇ، مەيۈســلۈك، كۆڭــۈل 
يېرىملىق

كېلىــش  خۇلاســىگە  بىــرەر  يىغىنــى:  مۇھاكىمــە 
ئۈچــۈن كۆپچىلىــك بىلــەن پىكىرلىشــىش 



151

مۇزاكىــرە  يىغىــن؛  ئېچىلغــان  ئۈچــۈن 
يىغىنى

مۈدۈرۈپ: )رەۋ.( پۇتلۇشۇپ، سەنتۈرۈلۈپ

يــاز  ۋە  ئاخىــرى  ئەتىيازنىــڭ  )ئــى.(  مۆلــدۈر: 
پەســلىدە  يامغــۇر  مەۋســۈملىرىدىكى 
ھــاۋا بوشــلۇقىدىن ياغىدىغــان ئۇششــاق 

مۇز پارچىلىرى 

مېھىــر: )ئــى.( كىشــىنىڭ ئەتراپتىكــى شــەيئىلەرگە 
ــۈك ياخشــى  ــى، كۈچل ــان مۇھەببىت بولغ

كۆرۈش تۇيغۇسى؛ كۆيۈم 

مىكرو: )ئى.( كىچىك؛ كىچىك جەھەتتىكى

-ن-
ســۆزلەش  نۇتــۇق  ســۆزمەن،  )ئــى.(  ناتىــق: 
ئۇســتا،  گەپكــە  يۇقىــرى،  ئىقتىــدارى 

گەپدان

نامــرات،  كەمبەغەللىــك،  )ئــى.(  نامراتلىــق: 
كەمبەغەل ھالەت ياكى نامرات بولۇش

نامايــەن: )رەۋ.( ئېنىــق، ئوچــۇق گەۋدىلەنگــەن، 
روشەن كۆرۈنۈپ تۇرىدىغان

نامايەنــدە: )ئــى.( 1. بىــرەر ئىجتىمائىــي گۇرۇھقــا 
ياكــى بىــرەر ســاھەگە، ئېقىمغا مەنســۇپ 
بولغــان، ۋەكىــل خاراكتېرلىــك شــەخس، 
تۈردىكــى  ئوخشــاش   .2 ۋەكىــل؛ 
نەرســىلەر ئىچىــدە ئــەڭ مەشــھۇر، ئــەڭ 
نەرســە،  تۇرىدىغــان  ئورۇنــدا  ئالىــي 

ئۈلگە

نامەلــۇم: )ســۈپ.( كىملىكــى، نېمىلىكــى ئېنىــق 
ئېنىــق  ئېنىقلانمىغــان،  بولمىغــان، 

ئەمەس

يولغــا  ياخشــى  كىشــىلەرنى  )ئــى.(  نەســىھەت: 
بېرىــش  تەلىم-تەربىيــە  بــاشلاش، 
گــەپ؛  ئېيتىلغــان  مەقســىتىدە 

مەسلىھەت، تەلىم، ئۆگۈت

 .3 ئەۋرىشــكە؛   .2 ئۈلگــە؛   .1 )ئــى.(  نەمۇنــە: 
ئۈچــۈن  خاتىــرە  ياكــى  مىــراس 

قالدۇرۇلغان يالداما، يادىكارلىق

نېرى: )رەۋ.( بىرئاز يىراق، ئارىلىق تاشلاپ

نىشان: )ئى.( بەلگە، ئالامەت، شەپە

-ھ-
ھاكىمىيــەت: )ئــى.( دۆلــەت ۋە ئۇنىــڭ ئورگانلىرى؛ 

ھۆكۈمەت

ھالاكــەت: )ئــى.( ئۆلــۈم، قىرىلىــش، يوقىلىــش، 
مەغلۇپ بولۇش؛ ۋەيران بولۇش

ماغدۇرســىزلانماق،  )پ.(   : ھالســىزلان- 
ئاجىزلاشماق، كۈچىدىن كەتمەك 

مەقســىتى،  نىيىتــى،  )ســۈپ.(  ھەمنەپــەس: 
ھەرىكىتــى بىــر، يېقىــن ئۈلپــەت، يېقىــن 

دوست؛ بىر-بىرىگە يار-يۆلەك

ھۆســن قــوش-: )پ.( گۈزەللىــك قاتمــاق، تېخىمــۇ 
گۈزەللەشتۈرمەك

ــي  ــۈم يۈرگۈزگۈچــى؛ ئالى ــى.( ھۆك ــران: )ئ ھۆكۈم

ھوقۇق ۋە ھاكىمىيەت ئىگىسى

ھۈنــەرۋەن: )ئــى.( بىــرەر ھۈنەرنــى ئىگىلىگــەن 
ئۇستا، كەسىپ ئىگىسى

بىــرەر  ياكــى  ئىشــقا  بىــرەر  )ســۈپ.(  ھېرىســمەن: 
نەرســىگە ئادەتتىــن تاشــقىرى بېرىلىدىغان، 
مەســتانە،  ئىنتىلىدىغــان؛  قىزىقىدىغــان، 

ئامراق

ھېكايــە: )ئــى.( 1. بىــرەر كىــم، نەرســە، ۋەقــە 

ئاغزاكــى  ھەققىــدە  ھادىســە  ياكــى 
بېرىلىدىغــان مەلۇمات؛ بىرەر نەرســىنىڭ 
 .2 تەپســىلاتى؛  بايانــى،  ئاغزاكــى 
يېزىلغــان  بىلــەن  يــول  نەســرىي 

كىچىكرەك بەدىئىي ئەسەر

ھېلىھەم: )رەۋ.( ھازىر بولسىمۇ؛ ھېلىمۇ

ســاختىلىق  ئالــداش،  )ئــى.(  ھىيلە-نەيــرەڭ: 
ــۇل،  ــلىتىلگەن ئۇس ــۈن ئىش ــش ئۈچ قىلى

ساختىلىق

-ئو-
)ئــى.( كىتــاب، گېزىت-ژۇرناللارنــى  ئوقۇرمــەن: 

ئوقۇشقا قىزىققۇچى، كىتابخان

ئــوي: )ئــى.( بىــرەر كىشــى ياكــى نەرســە ھەققىــدە 

ــر يۈرگــۈزۈش  ــش ۋە پىكى ــزە قىلى مۇلاھى
پىكىــر،  قىلىنغــان  ئىچىــدە  جەريانــى، 

مۇلاھىزە

-ئۇ-
ئۇپقــۇن: )ئــى.( دېڭىزنىــڭ توســالغۇ ھالىتىدىكــى 

ناھايىتى كۈچلۈك دولقۇنى

ئۇپــۇق: )ئــى.( ئاســمان بىلــەن يــەر ياكــى ســۇ 
يىراقلىقتــا  يەتكــۈدەك  كــۆز  يۈزىنىــڭ 

تۇتاشقاندەك كۆرۈنىدىغان قىسمى

ــرەر دەۋر، مىللــەت، ئېقىــم  ئۇســلۇب: )ئــى.( 1. بى
بەدىئىــي  شەخســنىڭ  بىــرەر  ياكــى 
ئاساســلىق  ئىپادىلەنگــەن  ئەســەردە 
ئىدىيــەۋى ئالاھىدىلىكــى ۋە ســەنئەت 
تىــل  يازغۇچىنىــڭ   .2 ئالاھىدىلىكــى؛ 

ۋاســىتىلىرىدىن پايدىلىنىشــتىكى ئۆزىگە 
خاس يولى، ئۇسۇلى

ئــۇل: )ئــى.( بىنــا، تــام قاتارلىقلارنىــڭ ھەممــە 
كۆتــۈرۈپ  تۇتــۇپ،  تەرەپلىرىنــى 
تۇتىشــىپ  بىلــەن  يــەر  تۇرىدىغــان، 

تۇرىدىغان تەكتى قىسمى

ئۇيۇشــۇش: )پ.( ئۆزئــارا بىرلىشــىپ ھەرىكــەت 
قىلىــش ئۈچــۈن توپلانمــاق، بىرلەشــمەك، 

جەم بولماق، تەشكىللەنمەك

-ئۆ-

قــاپلاپ تۇرغــان، مەلــۇم زىچلىققــا ئىگــە ئۆســۈملۈك: )ئــى.( مەلــۇم رايوننىــڭ يــەر يۈزىنــى 

بولغــان نۇرغۇنلىغــان ئۆســۈملۈكلەرنىڭ 
يىغىندىسى

ئۆزگىچــە: )ســۈپ.( باشــقىلىرىغا ئوخشــىمايدىغان، 
ئادەتتىكىدىن باشقىچە

ئــۆم: )ســۈپ.( بىــر- بىرىدىــن ئايرىلمايدىغــان، 
توپلىشــىپ، ئىنــاق ياشــايدىغان؛ ئىنــاق؛ 

ئىتتىپاق

-ئۈ-
ئۈششــۈك: 1. )ئــى.( كــۈز ئاخىرلىشــىپ، قىشــنىڭ 
ــر  كىرىشــى بىلــەن يېتىــپ كېلىدىغــان بى
ئــۇ  ئېقىمــى،  ھــاۋا  ســوغۇق  خىــل 

كاردىــن  ئۈششــۈتۈپ  زىرائەتلەرنــى 
ئۈششــۈگەن،  )ســۈپ.(   .2 چىقىرىــدۇ؛ 

ئۈششۈك تەگكەن

-ۋ-
ۋارىــس: )ئــى.( 1. مىــراس ئېلىــش ھوقۇقىغــا ئىگــە 
ــە.  ــان شــەخس، مىراســخور؛ 2. كۆچم بولغ
ــتۇر- ــلىرىنى داۋاملاش ــڭ ئىش ئالدىنقىلارنى

غۇچى، ئىزىنى باسقۇچى، ئىزباسار

ۋەزىپــە: )ئــى.( زىممىســىگە يۈكلەنگــەن، ئۆتەشــكە 

مەجبۇرىيــەت؛  بولغــان  تېگىشــلىك 
قىلىش كېرەك بولغان ئىش

ۋەھىمــە: )ئــى.( قاتتىــق قورقــۇش، غەم-ئەندىشــە، 
ئەنســىزلىك نەتىجىســىدە پەيــدا بولغــان 

روھىي ھالەت

-ئې-
ئېتىبــار  قىلمــاق؛  پىســەنت  )پ.(  لىق-:  ئېــرەن 

قىلماق

ئېقىن سۇ: ئېقىۋاتقان سۇ، ئېقىم

يــەر  جاينىــڭ  مەلــۇم  )ئــى.(  ئېكسپېدىتســىيە: 
يادىكارلىقلىــرى  مەدەنىيــەت  بايلىقــى، 
ــان  ــپ بېرىلغ ــتىدە ئېلى ــقلار ئۈس قاتارلى
گېئولوگىيەلىــك ياكــى ئارخېئولوگىيەلىك 

بــۇ  ياكــى  تەكشــۈرۈش  چــارلاش، 
مەقسەتلەر ئۈچۈن قىلىنغان سەپەر

ئېنىقلىما: )ئى.( تەبىر، قىسقىچە چۈشەندۈرۈش

ئېھتىمــال: )رەۋ.( ئەمەلگــە ئېشــىش، يــۈز بېرىــش، 
ئىمكانىيىتــى،  ئايلىنىــش  رىياللىققــا 

مۇمكىنلىك

ئېستېتىك: )سۈپ.( گۈزەللىك

-ئى-
ئىنىرگىيە: )ئى.( كۈچ، قۇۋۋەت، بايلىق 

ئىسلامىيــەت: )ئــى.( ئىــسلام دىنــى ۋە ئىــسلام 

دۇنياسى 

ئېتىقات لىق- : چوقۇنماق، باش ئۇرماق، تىۋىنماق

ئىپتىخارلىــق: 1. )ســۈپ.( پەخىرلىنىشــكە لايىــق، 
ــش،  ــى.( ئىپتىخارلىنى ــك؛ 2. )ئ پەخىرلى

پەخىرلىنىش

ئىپتىدا: )رەۋ.( دەسلەپ، باشلىنىش، ئاۋۋال

ئىجــرا لىق-: بىجىرمەك، ھــەل قىلماق، يۈرگۈزمەك، 
ئورۇنلىماق

ئىرغىــپ چــۈش-: ســىلكىنىپ چۈشــمەك، ســەكرەپ 
چۈشمەك

ھايــات،  كەلگۈســىدىكى   .1 )ئــى.(  ئىســتىقبال: 
تىرىكچىلىــك يولى، كەلگۈســىدىكى چىقىش 
نەرســىنىڭ  ئىشــنىڭ،  بىــرەر   .2 يولــى؛ 

كېلەچەكتىكى تەقدىرى؛ ئاقىۋەت

ئىشــەن-:  ـــپ(،  +ـــ  )ئىشــەن-  )پ.(  ئىشــىنىپ: 
دەپ  راســت  ۋە  توغــرا  دېگەنلىرىنــى 

ئويلىماق

كېــرەك  قىلىشــقا  ئىشــنى  بىــر  )ئــى.(  ئىقتىــدار: 
بولىدىغان قابىلىيەت

ئىلىمــى  ئىقتىســاد  )ئــى.(  ئىقتىسادشــۇناس: 
مۇتەخەسسىسى

ئىنئــام: )ئــى.( باشقىســى تەرىپىدىــن بېرىلگــەن 
سوۋغا؛ ھەدىيە، تارتۇق، مۇكاپات 

ئىنتىھا: )ئى.( ئاخىرقى نۇقتا، ئاخىرلىشىش

ئىنسانىيەت: )ئى.( ئىنسانلار، ئادەملەر

-ي-

مۇناســىۋىتى  قېرىنداشــلىق  )ســۈپ.(   .1 يــات: 
بولمىغــان، تۇغقانچىلىقى يوق؛ 2. )ســۈپ.( 
تونۇشــلۇقى يــوق، تونۇشــمايدىغان، تونۇش 
بىــرەر  )ســۈپ.(   .3 ناتونــۇش؛  ئەمــەس، 
نەرســە ياكــى كىشــىگە تەئەللــۇق بولمىغان، 

مۇناسىۋەتسىز

يادىكارلىــق: )ئــى.( بۇرۇندىــن مىــراس قېلىنغــان، 
ئەسلىشــى،  ئۆزىنــى  تەرەپنىــڭ  قارشــى 
بېرىلگــەن  ئۈچــۈن  قالماســلىقى  ئۇنتــۇپ 
ــان ۋە  ــپ قالغ ــن قېلى ــە؛ 2. تارىختى ھەدىي

خاتىرە سۈپىتىدە ساقلىنىدىغان نەرسىلەر

ــە. مىجــەزى  ــك؛ 2. كۆچم ــل: ســۈپ 1. يېنى يەڭگى
ئىتتىك، قىزىققان؛ ئالدىراڭغۇ

يورغــا: )ئــى.( رېتىمىنــى بۇزمــاي، بىــر خىلــدا ھــەم 
ئىتتىــك  يۈگۈرگەنــدەك  ھــەم  ســىلىق 

ماڭىدىغان ئات

يۇغــۇرۇل-: )پ.( بىرلەشــتۈرۈلمەك، ئۆزلەشــتۈ-
رۈلمەك، قاينىشىپ بىر بولۇپ كەتمەك

يۇمشــاق: 1. )ســۈپ.( قاتتىــق ئەمــەس، يۇمــران: 
 .2 نــان.  يۇمشــاق  كۆرپــە.  يۇمشــاق 

)سۈپ.( يېنىك، يەڭگىل، سىلىق

يېپىۋالىدىغــان،  ئۈســتىگە  )ئــى.(   .1 يېپىنچــا: 
قاتارلىــق  شــۇ  ۋە  تــون  يېپىنىدىغــان 
نەرســىلەر؛ 2. )ســۈپ.( ئۈســتىنى يېپىش 

رولىنى ئوينايدىغان، ياپىدىغان

يېڭىباشــتىن: )رەۋ.( قايتىدىــن، قايتــا باشــتىن، 
باشقىدىن

